
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 27, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᖅᓱᒃᑎ. ᑕᐃᒪ 

ᐱᒋᐊᓚᐅᖏᓐᓂᑦᑎᓐᓂ, ᒥᔅ ᐅᒡᔪᒃ ᑐᒃᓯᐊᕈᓐᓇᖅᐹ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑕᕝᕗᖓ ᑲᑎᒪᔾᔪᑎᒃᓴᑦᑎᓐᓄᑦ 2-ᒦᑦᑐᒍᑦ, ᒥᓂᔅᑕᐃᑦ 

ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 089 - 3(3): ᓄᓇᓕᓐᓂ 

ᐳᓚᕋᖅᑐᓕᕆᓂᖅ ᐊᒻᒪ ᐃᓕᖅᑯᓯᑎᒍᑦ 

ᑮᓇᐅᔭᓕᐅᕈᑎᓕᕆᔾᔪᑎᒃ (ᑕᑉᑑᓇ) 

 

ᐊᖓᔪᖅᑳᖅ ᑖᓂᐅᓪ ᑕᑉᑑᓇ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᒃᓴᒃᑯᑦ ᑲᑎᒪᔨᐅᖃᑎᒃᑲ, 

ᓄᓇᕗᒻᒥᐅᓪᓗ. ᑕᒪᑉᑕᒥ ᐊᖏᖅᓯᒪᕗᒍᑦ ᐃᑲᔫᑎᓂᑦ 

ᐃᓚᒋᐊᖅᓯᓂᐊᕐᓂᑎᓐᓂᑦ ᐃᓕᖅᑯᓯᓕᕆᓂᕐᒧᑦ 

ᓴᓇᓐᖑᐊᖅᑕᐅᕙᒃᑐᓄᓪᓗ. 

 

ᑲᑎᒪᓂᖃᖅᑎᑦᑎᑎᓪᓗᑕ ᐅᐱᕐᖔᒥ 

ᐳᓚᕋᖅᑐᓕᕆᓂᕐᒧᑦ  

ᐅᐸᓗᖓᐃᔭᐅᑎᓕᐅᖅᐸᓪᓕᐊᑎᓪᓗᑕ, 

ᑐᓴᕐᓂᐊᕋᓱᒋᓚᐅᖅᐳᒍᑦ ᐳᓚᕋᖅᑐᓕᕆᓂᐅᑉ 

ᓯᕗᓂᒃᓴᖓᓂᒃ ᐱᖁᑎᒋᔭᐅᔪᓂᓪᓗ. ᓄᓇᓕᓕᒫᒥ 

ᑐᓴᖃᑦᑕᐃᓐᓇᓲᖑᕗᒍᑦ 

ᐊᖏᔫᑎᑎᖃᒃᑲᓐᓂᕆᐊᖃᕐᓂᖓᓂᒃ 

ᓴᓇᓐᖑᐊᒐᓕᕆᓂᕐᒥᒃ ᐳᓚᕋᖅᐸᒃᑐᓄᑦ 

ᓂᐅᕕᐊᒃᓴᐅᓂᐊᖅᑐᓂᑦ. 

 

ᐅᓪᓗᒥ ᑕᕝᕙ ᖁᕕᐊᑦᑐᖓ, ᐅᓪᓗᒥ ᐃᒡᓗᑎᓐᓂ 

ᐳᓚᕋᑦᑐᓕᕆᔾᔪᑎᓄᑦ ᐊᒻᒪᓗ ᐃᓕᖅᑯᓯᒧᑦ 

ᓴᓇᔭᐅᖃᑦᑕᖅᑐᓂᒃ. ᑖᒃᑯᐊ ᓄᓇᓕᖕᓂ ᐱᖓᓱᓄᑦ 

ᐅᑭᐅᓄᑦ ᐱᒃᑯᒥᓵᕆᔾᔪᑏᑦ ᐋᖅᑭᒃᓱᖅᓯᒪᓂᐊᕐᒪᑕ 

ᓴᓇᐅᒐᓄᑦ. ᐊᒻᒪᓗᑦᑕᐅᖅ ᐳᓚᕋᖃᑦᑕᖅᑐᓄᑦ 

ᑐᕌᖓᓪᓗᑎᒃ.  

 

ᐅᖃᖅᑏ, ᑖᒃᑯᐊ ᓴᓇᔩᒃ, ᓴᓇᓐᖑᐊᑏᓪᓗ 

ᓄᓇᓕᖕᓂ, ᑖᒃᑯᐊ ᐳᓚᕋᑦᑐᓄᑦ ᐊᒻᒪᓗ 

ᖁᕕᐊᓱᒋᐊᖅᑐᖅᓱᑎᒃ ᑕᒪᐅᖓ ᑎᑭᖃᑦᑕᕐᒪᑕ. 

ᑕᕝᕙ ᓴᓇᓐᖑᐊᖅᑏᑦ ᐱᕙᓪᓕᐊᑎᑕᐅᒍᒪᓪᓗᑎᒃ 

ᐃᓕᖅᑯᓯᖅᑎᒍᑦ ᐊᑐᕐᓂᖃᕐᒪᑕ ᐊᒻᒪᓗ ᐳᓚᕋᑦᑐᓄᑦ 

ᐱᒃᑯᒥᒋᔭᐅᖃᑦᑕᖅᖢᑎᒃ, ᑕᑯᒃᓴᐅᑎᑦᑎᓪᓗᑎᒡᓗ 

ᐃᓕᖅᑯᓯᑦᑎᓐᓂᒃ. ᓇᖕᒥᓂᖅ ᐱᓇᓱᐊᒐᖃᖅᑐᓂᒃ 

ᐃᑲᔪᖅᐹᓪᓕᕐᓂᐊᖅᑐᖅ, ᑕᑯᒃᓴᐅᑎᑦᑎᓪᓗᑎᒃ, 

ᓂᐅᕕᐊᒃᓴᖃᕐᓗᑎᒃ, ᐃᓕᖅᑯᓯᕐᓂᒃ 

ᑕᑯᒃᓴᐅᑎᑦᑎᔪᓂᒃ. 

 

ᓄᓇᓕᖕᒥᐅᓂ ᑕᐃᒫᔅᓴᐃᓐᓇᖅᑕᐅᖅ 

ᐳᓛᕆᐊᖅᑕᐅᖃᑦᑕᓕᕐᒪᑕ ᐅᒥᐊᕐᔪᐊᓄᑦᑕᐅᖅ. 

ᐊᑐᕐᓂᖃᕐᓂᐊᕐᒥᔪᑦ ᑕᒪᒃᑯᐊ ᓄᓇᓕᖕᒥᐅᓄᑦ 

ᐅᐱᓐᓇᖅᖢᑎᒃ ᓴᓇᖃᑦᑕᕐᓂᐊᕐᒪᑕ ᐅᐱᓐᓇᖅᑐᓂᒃ. 

ᑕᐃᒫᒃ ᐊᑐᕐᓂᖃᖅᑐᑦ ᐳᓚᕋᑦᑐᓕᕆᔾᔪᑏᑦ 

ᐃᓕᖅᑯᓯᕐᒧᓪᓗ ᐊᒃᑐᐊᓂᖃᖅᑐᑦ ᓴᓇᖃᑦᑕᖅᑐᑦ 

ᓄᓇᓕᖕᓂ. ᐊᒻᒪᓗᑦᑕᐅᖅ ᓴᐳᔾᔨᓯᒪᓪᓗᑎᒃ 

ᐅᖃᐅᓯᑦᑎᓐᓂᒃ, ᐃᓕᖅᑯᓯᑦᑎᓐᓂᓪᓗ. ᖁᔭᓐᓇᒦᒃ, 

ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 090 - 3(3): ᓄᓇᕗᒻᒥ 

ᕿᓯᕋᔭᓂᑦ ᐊᒥᐊᒃᑯᔪᑦ ᓂᐅᕕᖅᑕᐅᔪᑦ 

ᑕᒪᕐᒥᒃ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᖁᕕᐊᑦᑐᖓ ᑖᓐᓇ 

ᕿᓯᖕᓂᒃ ᓇᐃᓴᐃᔾᔪᑎ 11,000-ᖏᓐᓃᔪᒐᓗᐊᕐᒪᑕ 

ᕿᓰᑦ. ᒫᓐᓇ ᓂᐅᕕᖅᑕᐅᓯᒪᔪᐃᓐᓇᐅᓕᕐᒪᑕ. ᐃᒻᒪᖄ 

ᑖᒃᑯᐊ 6,000 -ᖏᓐᓃᓚᐅᕐᒪᑕ 

ᓂᐅᕕᐊᒃᓴᐅᓚᐅᖅᑐᖅ ᔫᓂ 2011-ᒥ ᑕᕝᕙᓂ 

ᑲᓇᑕᒥ. ᐱᖓᔪᖏᑦ ᓂᐅᕕᖅᑕᐅᓚᐅᖅᑐᑦ 

ᐊᒥᐊᒃᑯᖏᓪᓕ ᓴᐃᓃᓯᒧᑦ ᓂᐅᕕᖅᑕᐅᓚᐅᖅᑐᑦ. 

 

ᑕᒪᑐᒪᓂ ᐅᑭᐅᖑᕋᑖᖅᑐᓂ ᒪᕐᕉᓐᓂ 

ᐱᒋᐊᓐᖓᖅᑎᑦᑎᓇᓱᐊᖅᓯᒪᒐᑦᑕ 

ᐊᑐᖅᑕᐅᓂᖅᓴᐅᖁᓪᓗᒋᑦ ᑕᒪᒃᑯᐊ ᕿᓰᑦ. ᒪᑯᐊ 

ᕿᓯᓕᐅᖃᑦᑕᖅᓯᒪᔪᑦ ᐊᒻᒪᓗᑦᑕᐅᖅ 

ᓂᐅᕕᐊᒃᓴᖃᐅᖃᑦᑕᖅᑐᑎᒃ ᕿᓯᖕᓂᒃ ᑕᕝᕙᓂ 

ᐃᖃᓗᖕᓂ. 

 

ᐊᒻᒪᓗᑦᑕᐅᖅ ᐱᒃᑯᒥᓵᕆᒐᓱᐊᕐᒥᔪᒍᑦ ᓄᓇᕗᒻᒥᐅᓄᑦ 

ᐊᑐᖅᑕᐅᓂᖅᓴᐅᖁᓪᓗᒋᑦ ᕿᓰᑦ ᓇᑦᑎᒥᓃᓪᓗ 

ᑕᒫᓂ. ᑕᕝᕙ ᓴᓇᐅᒐᖃᕐᕕᖕᓄᑦ 

ᑲᑐᔾᔨᖃᑎᒌᓕᐅᖅᓯᒪᓕᖅᑐᑦ ᐊᒻᒪᓗ ᑎᑭᓴᐃᒐᒃᓴᓂᒃ 

ᐋᖅᑭᒃᓱᐃᓯᒪᓕᖅᖢᑎᒃ. ᑕᐃᒫ ᒫᑐᕆᐊᒥᓗ 

ᐸᐃᔨᖕᒥᓗ ᑕᑯᒃᓴᐅᑎᑦᑎᓚᐅᖅᑐᑦ 

ᓂᐅᕕᐊᒃᓴᖃᖅᖢᑎᒃ 2010-ᒥ 2011-ᒥᓗ. 

 

ᑕᒪᒃᑯᐊ ᓂᐊᕕᖅᑕᐅᒐᔪᐃᓐᓂᖅᓴᐅᖕᒪᑕ ᔫᕈᐸᒥ 

ᑕᐃᒫᒃ ᓂᐅᕕᖅᑕᐅᔪᓐᓇᐃᓪᓕᓚᐅᖅᑎᓪᓗᒋᓐ ᕿᓰᑦ. 

ᑕᕝᕙ ᑲᓇᑕᒥᐅᑦ ᓴᐃᓃᓯᒃᑯᓐᓄᑦ 

ᓂᐅᕕᐊᒃᓴᖃᕋᓱᐊᓕᓚᐅᖅᑐᑦ. ᓴᓇᔭᐅᓯᒪᔪᓪᓕ 

ᑕᒫᓂ ᐊᒻᒪᓗ ᑲᓇᑕᒥ ᓴᐃᓃᓯᒃᑯᓐᓄᑦ 

ᓂᐅᕕᖅᑕᐅᔪᓐᓇᕐᒪᑕ. ᑕᐃᒃᑯᐊ ᑕᐃᒪ  

ᐊᖏᓂᖅᐹᖑᖕᒪᑕ ᑖᕙᓂ ᓴᓇᖃᑦᑕᖅᑐᑦ ᕿᓯᖕᓂᒃ 

ᒥᖅᑯᖃᖅᑐᓂᓪᓗ. 

 

ᐅᖃᖅᑏ, ᑕᕝᕙ ᐃᑲᔪᖅᓰᓐᓇᕐᓂᐊᖅᐳᒍᑦ 

ᓂᐅᕕᐊᒃᓴᖃᕈᓐᓇᖁᓪᓗᒋᑦ ᕿᓯᖕᓂᒃ 

ᐊᖑᓇᓱᒃᑎᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

2-ᒦᑦᑐᒍᑦ, ᒥᓂᔅᑕᐃᑦ ᐅᖃᐅᓯᖏᑦ. ᖁᑦᑎᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ ᒐᕙᒪᐅᖃᑎᒌᒃᑐᓕᕆᓂᕐᒧᑦ, 

ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 091 - 3(3): ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᒥᓂᔅᑕᐅᕝᕕᐅᑉ 

ᓯᕗᒧᐊᕐᓂᖓ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. 

ᐅᓪᓗᑰᖅᐸᒃᑲᓗ ᐃᖃᓗᖕᒥᐅᑦ 

ᓂᕈᐊᖅᑕᐅᕕᒋᓯᒪᔭᓐᓃᑦᑐᑦ, ᐃᖃᓗᖕᒥᐅᑦ 

ᑲᓇᖕᓇᖓᓂ. ᐅᖃᖅᑎᑦᑎᔩ, ᒫᔾᔨᐅᓚᐅᖅᑐᒥ 

ᓯᕗᓪᓕᖅᐹᑦᑎᐊᒥᒃ ᑲᑎᒪᑎᓪᓗᒋᑦ 

ᑲᑎᒪᖃᑕᐅᔪᓐᓇᖅᓯᔪᒐᒪ ᑲᓇᑕᒥ ᐊᕕᒃᑐᖅᓯᒪᔪᓂ 

ᒥᓂᔅᑕᓂ ᑲᒪᔪᓂᒃ ᑎᒥᒥᒃᑎᒍᑦ ᐊᔪᕈᑎᓕᖕᓂᒃ 

ᐅᐊᓇᐸᐃᒃ, ᒫᓂᑑᕙᒥ. ᑕᐃᒪᓐᖓᓂᒃ 

ᒐᕙᒪᓕᕆᔨᒃᑯᑦ ᑖᒃᑯᐊ ᐱᓕᕆᖃᑎᒌᓐᓇᐸᒃᑲ 

ᑕᒪᓐᓇ ᓯᕗᒧᐊᒃᐸᓪᓕᐊᖁᓪᓗᒍ. ᑲᑎᒪᑎᓪᓗᒋᑦ 

ᒥᓂᔅᑕᐃᑦ ᐃᓱᒪᒃᓴᖅᓯᐅᖁᔭᐅᓚᐅᖅᓯᒪᖕᒪᑕ ᖃᓄᖅ 

ᐃᑲᔪᖅᑐᐃᒃᑲᓐᓂᕈᓐᓇᕐᒪᖔᑕ ᑲᓇᑕᒥ 

ᑲᑎᒪᓂᕐᔪᐊᖓᓐᓂ ᐱᑦᔪᑎᖃᖅᖢᑎᒃ 

ᐱᔪᓐᓇᐅᑎᖏᓐᓂᒃ ᐅᑯᐊ ᑎᒥᒥᒍᑦ ᐊᔪᕈᑎᓕᖕᓂᒃ 

ᐊᒻᒪᓗ ᖃᓄᖅ 

ᐱᐅᓯᕚᓪᓕᖅᑎᑦᑎᒃᑲᓐᓂᕈᓐᓇᕋᔭᕐᒪᖔᑕ ᑎᒥᒥᒃᑎᒍᑦ 

ᐊᔪᕈᑎᓕᖕᓂᒃ. 

 

ᐅᖃᖅᑎᑦᑎᔩ, ᑕᒪᓐᓇ ᐱᓕᕆᐊᕆᒃᑲᓐᓂᕋᓱᐊᖅᖢᒍ 

ᑲᑎᒪᓂᐅᓚᐅᖅᑎᓪᓗᒍ ᐊᒻᒪᓗ ᑎᒥᒥᒃᑎᒍᑦ 

ᐊᔪᕈᑎᓕᖕᓄᑦ ᓯᕗᒧᐊᒃᑲᓐᓂᖁᓪᓗᒋᑦ ᓄᓇᕗᒻᒥ. 

ᖁᕕᐊᓱᒃᐳᖓ ᐅᖃᕈᓐᓇᕋᒪ ᐅᓪᓗᒥ 

ᐃᖅᑲᓇᐃᔭᕐᕕᑦᑎᓐᓂ ᐃᓅᓯᓕᕆᓂᕐᒧᑦ, 

ᑭᒡᒐᖅᑐᐃᔨᐅᓂᕐᒧᑦ ᐊᓪᓚᒡᕕᒃ ᐋᖅᑮᓯᓯᒪᖕᒪᑦ, 

ᓴᖅᑭᑎᑦᑎᓯᒪᓪᓗᓂ ᐊᔪᕈᑎᓕᖕᓄᑦ 

ᐊᑐᐊᒐᓕᕆᔨᐅᓂᐊᖅᑐᒥᒃ.  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᕆᐊᓯᓚᐅᖅᑐᖅ ᐅᑐᐱᕆ 25, 2011-

ᖑᑎᓪᓗᒍ. ᑖᓐᓇ ᐃᖅᑲᓇᐃᔭᖅᑎ ᑎᒥᒥᒍᑦ 

ᐊᔪᕈᑎᓕᖕᓂᒃ ᐃᑲᔪᒃᑲᓐᓂᖃᑦᑕᕐᓂᐊᖅᑐᑦ ᓄᓇᕗᑦ 

ᒐᕙᒪᒃᑯᖏᑕ ᐊᑐᐊᒐᓕᐅᕐᓂᖏᓐᓂᒃ. ᐱᓕᕆᐊᒃᓴᓂᒃ 

ᒪᓕᒐᑎᒍᓪᓗ ᐱᐅᓯᕙᓪᓕᐊᔾᔪᑎᒃᓴᓂᒃ. 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᖁᔭᑎᒍᑦ 

ᐃᓚᒋᔭᐅᑦᑎᐊᕐᓂᖏᓐᓄᓪᓗ ᐃᓅᓯᖏᓐᓂ ᑕᒪᒃᑯᐊ 

ᑎᒥᒥᒍᑦ ᐊᔪᕈᑎᓖᑦ.  

 

ᐅᖃᖅᑎᑦᑎᔩ,  ᐃᖅᑲᓇᐃᔭᕐᕕᑎᖕᓂ 

ᓯᕗᒃᑲᖅᑕᕐᓂᐊᖅᑑᒐᓗᐊᑦ ᐊᑐᐊᒐᖏᓐᓂᒃ 

ᑎᒥᒥᒃᑎᒍᑦ ᐊᔪᕈᑎᓕᖕᓄᑦ ᒥᒃᓵᓅᖓᔪᑦ 

ᐊᓯᖏᑦᑕᐅᖅ ᐃᖅᑲᓇᐃᔭᕐᕖᑦ ᑲᔪᓯᑎᑦᑎᓂᐊᖅᑐᑦ 

ᐱᔨᑦᑎᕋᕈᑎᓂᒃ, ᐃᑲᔫᑎᖏᓐᓂᒡᓗ ᑲᒪᖃᑕᐅᔪᓄᑦ 

ᑎᒥᒥᒍᑦ ᐊᔪᕈᑎᓕᖕᓂᒃ. ᑭᓯᐊᓂᓕ 

ᑲᒪᒋᔭᐅᖃᑦᑕᕐᓂᖏ ᑐᑦᑕᕐᕕᐅᓂᐊᖅᑐᑦ 

ᖃᐅᔨᓴᕐᓂᕐᒥᒃ, ᑐᑭᒧᐊᒃᑎᑦᑎᓂᕐᒥᓪᓗ ᒐᕙᒪᐃᑦ 

ᐃᖅᑲᓇᐃᔭᕐᕕᖏᓐᓂ ᐊᒃᑐᐊᓂᖃᖅᑐᓄᑦ ᑎᒥᒥᒍᑦ 

ᐊᔪᕈᑎᓕᖕᓄᑦ ᐊᑐᐊᒐᖏᓐᓄᑦ. ᑕᐃᒪᓐᓇ 

ᐃᖅᑲᓇᐃᔭᖅᑎᑦ ᐱᓕᕆᖃᑎᖃᕐᓂᐊᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ ᑭᒡᒐᖅᑐᐃᓗᑎᒡᓗ 

ᓄᓇᕗᓕᒫᒥ ᓄᓇᓕᖕᓂ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂ, ᒐᕙᒪᑐᖃᒃᑯᓐᓂᑦ ᐊᒻᒪᓗ 

ᒐᕙᒪᐅᖏᑦᑑᒐᓗᐊᓂᑦ ᑲᑐᔾᔨᖃᑎᒌᖑᔪᓂᑦ 

ᓇᓗᓇᐃᔭᖅᑎᐊᕐᓗᑎᑦ ᑲᒪᒋᑦᑎᐊᕐᓗᒋᓪᓗ 

ᓯᕗᓪᓕᖅᐸᐅᑎᒋᐊᓖᑦ ᑕᒪᒃᑯᐊ ᐃᓱᒫᓘᑏᓪᓗ. 

 

ᐅᖃᖅᑎᑦᑎᔩ, ᓴᖅᑭᑕᐅᓂᖓ ᑖᓐᓇ ᐱᒻᒪᕆᐊᓗᒃ 

ᓯᕗᒧᐊᒃᑎᑦᑕᕆᐊᖃᕐᓂᖓ ᑎᒥᒥᑎᒍᑦ 

ᐊᔪᕈᑎᓕᖕᓄᑦ ᓄᓇᕗᒻᒥ. ᐱᖃᓯᐅᑎᓪᓗᒋᑦ ᑎᒥᒥᒍᑦ 

ᐊᔪᕈᑎᓕᖕᓄᑦ ᐊᑐᐊᒐᖏᑦ ᑕᕝᕙᓂ ᐊᒡᓚᒡᕕᖕᒥ 

ᐋᖅᑭᑦᑎᐊᖅᓯᒪᔪᓂᑦ ᓈᒻᒪᑦᑎᐊᖅᑐᓂᓪᓗ 

ᐊᒃᑐᐊᓂᖃᖅᑐᓄᑦ ᑕᒪᒃᑯᓄᖓ ᑎᒥᒥᑎᒍᑦ 

ᐊᔪᕈᑎᓕᖕᓂᑦ, ᐃᑲᔪᖅᑐᐃᔾᔪᑎᐅᓂᐊᖅᖢᑎᑦ 

ᓄᓇᕗᑦ ᒐᕙᒪᒃᑯᖏᑕ ᑕᒪᑉᑕᖓᓂ 

ᐃᓗᐊᓃᖃᑕᐅᖕᒪᑦ ᓯᕗᓪᓕᖅᐸᐅᑎᒋᐊᓕᖏᓐᓂᑦ. 

ᑖᒃᑯᐊ ᐅᓗᕆᐊᓇᖅᑐᒦᑦᑐᑦ ᐃᑲᔪᖅᑕᐅᖁᓪᓗᒋᑦ 

ᓄᓇᓕᑦᑎᓐᓂᑦ. 

 

ᐅᖃᖅᑎᑦᑎᔩ, ᕿᓚᓈᑦᑎᐊᖅᐳᖓ 

ᓇᓗᓇᐃᔭᐃᒃᑲᓐᓂᕈᓐᓇᖃᑦᑕᕐᓂᐊᕋᒪ 

ᓂᕈᐊᖅᑕᐅᖃᑎᒋᔭᓐᓂᑦ ᑕᕝᕙᓂ ᑕᒪᑐᒪ 

ᐱᕙᓪᓕᐊᓂᖓᓂᑦ ᓯᕗᓂᑦᑎᓐᓂᑦ. ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᑎᒥᒥᑎᒍᑦ ᐊᔪᕈᑎᓖᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓈᖅ 

ᓯᕗᓕᖅᑎ. 2-ᒦᑦᑐᒍ ᓱᓕ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᓄᓇᓕᓕᕆᔨᒃᑯᑦ ᒥᓂᔅᑕᖓᑦ. 

ᒥᓂᔅᑕ ᑯᓱᒐᖅ 

 

ᐊᖓᔪᖅᑳᑉ ᐅᖃᐅᓯᖓ 092 - 3(3): ᑲᓇᑕᒥ 

ᓄᓇᖃᖅᑳᖅᓯᒪᔪᑦ ᖃᑦᑎᕆᔨᒃᑯᑦ 

ᐱᓐᖑᐊᕐᓂᖏᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓗᑯᓪᓗ ᑲᖏᖅᖠᓂᕐᒥᐅᑦ 

ᑎᑭᕋᕐᔪᐊᕐᒥᐅᓪᓗ. ᐅᖃᖅᑎᑦᑎᔩ, ᐅᑉᓗᒥ 

ᐃᓕᑕᕆᔪᒪᕙᒃᑲ ᓴᕆᒪᒋᔪᒪᑉᓗᒋᓪᓗ ᖃᑦᑎᕆᔩᑦ. 

ᑖᒃᑯᐊ ᕿᑎᒋᐊᖅᑐᖃᑦᑕᐅᓚᐅᖅᑐᑦ ᖃᑉᑎᕆᔩᑦ 

ᐱᒃᑯᓴᐅᕐᔪᐊᖅᑎᓪᓗᒋᑦ. 

 

ᐱᖓᓱᓂᑦ ᐊᕐᕕᓂᓕᖕᓂᑦ ᐊᒥᓲᑎᒋᔪᑦ 

ᓄᓇᕗᒻᒥᐅᑕᐃᑦ ᖃᑉᑎᕆᔩᑦ, ᐃᓚᒌᒃᓱᖅᖢᑎᒃ 

ᐱᒡᒍᓴᐅᔾᔪᐊᖃᑦᑕᐅᓚᐅᕐᒪᑕ, ᑲᓇᑕᒥ 

ᓄᓇᖃᖅᑳᖅᑐᕕᓃᑦ ᖃᑉᑎᕆᔨᖏᑦ 

ᐱᒡᒍᓴᐅᔾᔪᐊᖅᑎᓪᓗᒋᑦ ᕗᐃᓂᐸᐃᒡᒥ. ᐅᖃᖅᑎᑦᑎᔩ 

ᐅᑯᐊᖑᓚᐅᖅᑐᑦ 

ᐱᒡᒍᓴᐅᔾᔪᐊᕆᐊᖅᑐᖃᑕᐅᓚᐅᖅᑐᑦ: ᔪᐊᔾ 

ᐊᒃᓴᕐᔪᐊᖅ ᐊᒻᒪ ᑐᕙᐃ ᐃᓄᒃᓱᒃ ᑲᖏᖅᖠᓂᕐᒥᑦ, 

ᐱᐊᑐᕆᒃ ᒧᐊᕆᓴᓐ ᐊᒻᒪ ᔮᓕ ᐃᓄᒍᒃ 

ᒥᑦᑎᒪᑕᓕᖕᒥ, ᑰᑎ ᐃᕙᓗᐊᕐᔪᒃ ᓴᓪᓕᓂᑦ, ᕌᓐᑎ 

ᐃᓪᓚᐅᑦ ᖃᐅᓱᐃᑦᑐᒥᑦ, ᓄᐊᒪᓐ ᖃᕐᕕᒃ ᑰᒑᕐᔪᖕᒥᑦ, 

ᐊᒻᒪ ᐸᐅᓗᓯ ᖃᐅᒻᒪᒋᐊᖅ ᑭᓐᖓᕐᓂᑦ. 

 

ᑖᒃᑯᐊ ᓵᓚᒃᓴᓚᐅᖏᑦᑑᒐᓗᐊᑦ 

ᐱᒡᒍᓴᐅᔾᔪᐊᖅᑎᓪᓗᒋᑦ, ᑭᓯᐊᓂ 

ᑕᒻᒪᖅᑕᓐᖏᑕᐃᓐᓇᖅᖢᑎᒎᖅ ᕿᑎᐊᓂᓚᐅᖅᑐᑦ 

ᐱᒡᒍᓴᐅᔾᔪᐊᖅᑎᓪᓗᒋᑦ. ᐅᖃᖅᑎᑦᑎᔩ, 

ᖃᑯᑎᒃᑯᐊᓗᒃ 

ᑕᒻᒪᖅᑕᓐᖏᑦᑐᖅᑕᖃᑲᐃᓐᓇᓚᐅᓲᖑᒐᓗᐊᖅ ᑖᑉᑯᐊ 

ᖃᑉᑎᕆᔩᑦ ᐱᒡᒍᓴᐅᔾᔪᐊᖅᑎᓪᓗᒋᑦ. ᑖᒃᑯᐊ 

ᐱᒡᒍᓴᐅᔾᔪᐊᑦᑎᐊᓚᐅᕐᓂᖏᓐᓄᑦ ᓄᓇᕗᒻᒥᐅᑦ 

ᐃᓕᑕᕆᔭᐅᔾᔪᑎᖃᓚᐅᖅᑐᑦ 

ᕿᑎᖃᑎᒌᑦᑎᐊᕈᓐᓇᕐᓂᖏᓐᓂᑦ, 

ᐃᓕᑕᕆᔭᐅᔾᔪᑎᑖᓚᐅᖅᖢᑎᒡᓗ. ᓴᕆᒪᐅᑎᒋᕙᕗᑦ 

ᑖᒃᑯᐊ ᐱᒡᒍᓴᐅᔾᔪᐊᕆᐊᖅᑐᖃᑕᐅᓚᐅᖅᑐᑦ 

ᓄᓇᕗᒻᒥ ᑭᒡᒐᑉᑐᐃᓪᓗᑎᑦ ᐊᒻᒪ ᐱᓗᐊᖅᑐᒥᑦ 

ᐅᖃᖅᑎᑦᑎᔩ, ᓴᕆᒪᒋᕙᕗᑦ ᖁᔭᒋᕙᓗᓪᓗ 

ᓄᓇᕗᒻᒥ ᑕᒪᕐᒥᓗᒃᑖᑦᑎᐊᖅ ᖃᑉᑎᕆᔩ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1378  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

2-ᒦᑦᑐᒍᑦ. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐱᓕᕆᐊᓕ, 

ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 093 - 3(3): ᐊᕐᕕᐊᓂ 

ᓯᕗᓕᐅᕆᒋᐊᒃᑲᓐᓂᕈᓐᓇᐅᑎᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᑕᕝᕙᓂ ᐅᖃᓪᓚᒍᒪᕗᖓ 

ᐃᓕᓐᓂᐊᕐᕕᖕᒥᑦ ᓄᓇᓕᖕᓄᑦ ᐱᓕᕆᐊᖑᔪᒥᑦ 

ᐊᕐᕕᐊᕐᒥᑦ. ᑕᒪᓐᓇᓗ ᐃᑲᔪᒻᒪᕆᒃᖢᓂ 

ᖁᑦᑎᖕᓂᖅᓴᓃᑦᑐᓂᑦ ᐃᓕᓐᓂᐊᖅᑎᓄᑦ 

ᐱᕚᓪᓕᑦᑎᑦᑎᕙᓪᓕᐊᓂᕐᒥᑦ ᐃᒻᒥᓂᒃ 

ᓴᓐᖏᓂᕐᒥᖕᓂ, ᐃᓅᖃᑎᖃᑦᑎᐊᕐᓂᕐᒥᒡᓗ 

ᓄᓇᓕᒥᐅᑕᐅᑦᑎᐊᕐᓂᕐᒥᒡᓗ.  

 

ᑕᒪᑐᒪᓂ ᐅᑭᐊᒃᓵᒥ ᔮᓐ ᐊᕐᓈᓗᒡᔪᐊᖅ 

ᖁᑦᑎᒃᑐᒦᓐᓂᖅᓴᓄᑦ ᐃᓕᓐᓂᐊᕐᕕᒃ ᐊᕐᕕᐊᓂ 

ᐃᓕᓐᓂᐊᖅᑎᑦᑎᓂᐊᖅᑐᑦ ᐃᒪᐃᑦᑐᓂᑦ; ᐅᖓᓯᒃᑐᒧᑦ 

ᐃᓱᒪᖅᓴᓯᐅᕐᓂᖅ ᐊᕗᖓᑲᓪᓚᒃ ᑕᐅᑐᒃᖢᓂ 

ᓴᐱᓕᕈᐃᓐᓂᕐᒧᑦ ᓯᕗᓕᐅᖅᑎᓂᑦ taking the long 

view leadership reliancy program ᖃᓪᓗᓈᑎᑐᑦ. 

ᐃᖅᑲᓇᐃᔭᖅᑎᒋᔭᐅᔪᑦ ᔮᓐ ᐊᕐᓈᓗᒡᔪᐊᖅ 

ᖁᑦᑎᒃᑐᒦᓐᓂᖅᓴᓄᑦ ᐃᓕᓐᓂᐊᕐᕕᖖᒥᐅᑦ 

ᐋᖅᑭᒃᓱᐃᓚᐅᖅᐳᑦ ᑖᔅᓱᒥ ᐱᓕᕆᐊᒃᓴᒥᑦ. 

ᒐᕙᒪᑐᖃᒃᑯᓪᓗ ᐱᓕᕆᕝᕕᒋᔭᖓ ᐅᓇ ᑭᓇᑐᐃᓐᓇᐃᑦ 

ᖁᐊᖅᓵᕐᓇᖅᑐᒦᖏᑦᑐᓐᓇᕐᓂᖏᓐᓄᑦ ᐱᓕᕆᕕᒃ 

ᐱᑎᑦᑎᓂᐊᖅᑐᖅ $2.2 ᒥᓕᐊᓂ ᑮᓇᐅᔭᖃᖅᑎᑦᑎᓗᓂ 

ᐊᕐᕌᒍᓄᑦ ᑕᓪᓕᒪᓄᑦ ᑖᑦᓱᒪ ᐱᓕᕆᐊᖑᔫᑉ ᒥᒃᓵᓄᑦ. 

 

ᐅᖃᖅᑎᑦᑎᔩ, ᑕᒪᓐᓇ ᓯᕗᓕᖅᑎᐅᓂᕐᒧᑦ, 

ᓴᐱᓕᕈᐃᓐᓂᕐᒧᑦ ᐱᓕᕆᐊᖑᕙᒃᑐᑦ 

ᐃᖅᑲᖅᑐᖅᑕᐅᓯᒪᕗᑦ ᐃᑲᔪᖅᑕᐅᓯᒪᕗᑦ ᐊᕐᕕᐊᕐᒥᐅᓄᑦ 

ᑲᑎᒪᔨᖏᓐᓃᑦᑐᓄᑦ ᑲᑎᒪᔨᕋᓛᒥᑎᒍᑦ. ᐊᕐᕕᐊᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᐱᓕᕆᓂᐊᖅᑐᑦ 

ᑎᑎᕋᕐᕕᓕᕆᓂᕐᒥᒃ, ᐊᐅᓚᓂᖓᓂᓪᓗ ᑕᒪᑐᒪ 

ᐱᓕᕆᐊᕆᔭᐅᓂᐊᖅᑑᑉ. ᑖᓐᓇ ᐱᓕᕆᐊᖑᔪᖅ 

ᑕᓯᐅᖅᑕᐅᕗᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᑕᐅᑐᒐᖃᓪᓚᑦᑖᖅᖢᑎᒡᓗ ᐱᓕᕆᖃᑎᒌᖕᓂᕐᒥᒃ, 

ᐃᓕᓐᓂᐊᖃᑎᒌᖕᓂᕐᒥᒡᓗ ᐊᒻᒪᓗ ᐃᓄᓐᖑᖅᓴᐃᓂᕐᒥᒃ, 

ᐃᓅᓯᕐᓂᒃ ᖃᐅᔨᒪᔭᕆᐊᖃᖅᑕᖏᓐᓂᒃ 

ᐃᓅᑦᑎᐊᕋᓱᐊᕐᓂᕐᓗ. 

 

ᒪᒃᑯᑦᑐᑦ ᐊᕐᕌᒍᓖᑦ 14-ᓂᒃ 19-ᓄᑦ 

ᐃᓕᓐᓂᐊᕆᐊᖃᑦᑕᖏᑦᑐᑦ ᐊᒻᒪᓗ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᖃᑦᑕᖅᑑᒐᓗᐊᑦ ᑭᓯᐊᓂ 

ᑲᔪᓯᓂᖃᑦᑎᐊᐸᓐᖏᖦᖢᑎᒃ 

ᐃᓕᓐᓂᐊᖃᑕᐅᖃᑦᑕᖅᑐᑦ ᐃᓚᐅᖃᑦᑕᕐᓂᐊᖅᐳᑦ  

ᐱᓇᓱᐊᕈᓯᑕᒫᑦ ᐱᓕᕆᐊᖑᔪᓄᑦ 

ᐱᓕᕆᐊᖃᓪᓚᕆᖕᓂᖅᓴᐅᓗᑎᒃ ᓇᖕᒥᓂᖅ 

ᐱᕚᓪᓕᖅᑎᑦᑎᑦᑎᐊᕐᓂᕐᒥ ᓇᖕᒥᓂᖅ. 

ᖃᓄᖅᑑᕈᓐᓇᖅᓯᓂᕐᒥᒃ ᓇᖕᒥᓂᖅ, ᐃᓚᒌᖕᓂᕐᓗ 

ᐊᒃᓱᕈᕐᓇᖅᑐᒃᑰᓕᕌᖓᑕ ᐃᓕᑉᐸᓪᓕᐊᓗᑎᒃ 

ᐃᓐᓇᕆᔭᑦᑎᓐᓂᒃ. ᐱᐅᓯᑎᑦᑎᒋᐊᕐᓗᑎᒡᓗ 

ᓄᓇᓕᒥᖕᓂ. ᑕᖅᑭᖅ ᐊᑕᐅᓯᐊᖅᐸᒡᓗᒍ ᒪᒃᑯᒃᑐᑦ 

ᐃᓚᐅᖃᑦᑕᕐᓂᐊᖅᑐᑦ ᐱᓕᕆᐊᕆᔭᐅᔪᒥᓇᓪᓚᕆᒃᑐᑦ 

ᐱᓕᕆᐊᒃᓴᓂᒃ ᓲᕐᓗ ᑕᕆᐅᒃᑯᑦ ᖃᔭᖅᑐᕐᓂᖅ, 

ᓄᓇᒦᓪᓗᓂ ᐊᑦᔨᓕᐅᕆᖃᑦᑕᕐᓂᖅ, ᑕᒪᒃᑯᐊᓗᐃᓛᒃ 

ᐊᑦᔨᒌᖏᑦᑐᑦ ᐱᓕᕆᐊᖏᑦ 

ᐊᓕᐊᓇᐃᒋᔭᐅᓐᖑᐊᕋᔭᖅᑐᑦ ᐃᑲᔪᕋᔭᖅᑐᑦ 

ᑖᒃᑯᓂᖓ ᐃᓕᓐᓂᐊᖅᑐᑯᓗᖕᓂᒃ. 

ᓇᖕᒥᓂᖅᓱᕈᓐᓇᕐᓂᖅᓴᐅᔪᓐᓇᕐᓂᕐᒧᑦ 

ᐱᒃᑯᒋᓗᓂᔾᔪᓪᓗ ᓄᓇᓕᑎᒃ. 

 

ᐅᖃᖅᑎᑦᑎᔩ, ᑖᓐᓇ ᓯᕗᓕᖅᑎᐅᓂᕐᒧᑦ 

ᓴᐱᓕᕈᐃᓐᓂᕐᒧᑦ ᐃᓕᓐᓂᐊᖅᑕᐅᓂᐊᖅᑐᖅ 

ᐃᑲᔪᖅᑐᐃᕗᖅ ᑕᐅᑐᖅᑰᖅᑕᑦᑎᓐᓂᒃ. 

ᑭᒃᑯᑐᐃᓐᓇᐃᑦ ᐃᓚᒌᓪᓗ, ᓄᓇᓖᓪᓗ ᐆᒻᒪᕆᒡᓗᑎᒃ 

ᖃᓄᐃᖏᑦᑎᐊᕐᓗᑎᒡᓗ ᖁᕕᐊᓱᒡᓗᑎᒃ 

ᐃᓅᓯᖃᖁᓪᓗᒋᑦ ᓄᓇᕗᒻᒥ. ᐊᑏᑐᖅ ᑕᒪᑦᑕ 

ᐊᕐᕕᐊᕐᒥᐅᑎᑐᑦ ᑲᔪᓯᑎᑦᑎᑦᑎᐊᖅᑕ 

ᒪᓕᒃᑐᐃᓐᓇᐅᓗᑕᓗ ᑕᐃᒪᐃᑦᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. 

ᒪᒥᐊᓇᐅᒐᓗᐊᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᓐᓇ 

ᐅᖃᐅᓯᕆᔭᐅᓂᐊᖅᑲᐅᒐᓗᐊᕐᒪᑦ. 2-ᒦᑦᑐᒍᑦ ᓱᓕ, 

ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 094 - 3(3): 

ᑕᑯᒥᓇᖅᑐᓕᐊᓄᑦ ᐃᓕᓴᕐᓇᐅᑎᓄᑦ 

ᐱᐅᓯᒋᐊᕆᓂᖅ (ᑕᑉᑑᓇ) 

 

ᐊᖓᔪᖅᑳᖅ ᑖᓂᐅᓪ ᑕᑉᑑᓇ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ. 2009-ᒥ, ᒐᕙᒪᑎᒃᑯᑦ 

ᓴᖅᑭᑎᑦᑎᓚᐅᕐᒪᑕ ᑖᒃᑯᐊ ᓄᓇᕗᒻᒥᐅᑦ 

ᓇᓗᓇᐃᒃᑯᑕᖓᓂ ᓄᓇᕐᔪᐊᕐᒥ 

ᓇᓗᓇᐃᒃᑯᑕᕆᔭᐅᓂᐊᖅᑐᒥᒃ ᓴᓇᐅᒐᐅᔪᓂᒃ 

ᓄᓇᕗᒻᒥᐅᓄᑦ. ᐊᒻᒪᓗ ᐊᒡᒐᖕᒧᑦ ᓴᓇᔭᐅᓯᒪᔪᓂᒃ 

ᓄᓇᕗᒻᒥᐅᓄᑦ. ᐊᔾᔨᒌᖏᑦᑐᑦ 

ᐊᑦᔨᓐᖑᐊᓕᐅᖅᓯᒪᔪᓂᒃ ᓴᓇᖃᑦᑕᕐᒪᑕ ᓄᓇᕗᒻᒥ 

ᓴᓇᔭᕕᓂᖏᓐᓂᒃ. ᓂᐅᕕᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᑕᒪᒃᑯᐊ ᓱᓕᔪᓂᒃ ᓴᓇᔭᐅᓯᒪᓪᓚᕆᒃᑐᓂᒃ.  

ᐅᖃᖅᑏ, 2009-ᒥ ᑕᐃᒪ ᓂᐅᕕᖃᑦᑕᓚᐅᕐᒪᑕ 

ᓴᓇᔭᐅᓯᒪᔪᓂᒃ ᐊᑕᐅᓯᕐᒥ ᐊᒡᓚᒡᕕᖕᒥ. ᐊᑕᐅᓯᕐᒥᒃ 

ᐊᓪᓚᒡᕕᖃᓕᕐᓗᑎᒃ ᑕᐃᒪᓐᓇ ᓇᓗᓇᓐᔮᖏᒻᒪᑕ 

ᐊᑦᔨᒌᒃᑎᑕᐅᓗᑎᒃ. ᐊᑭᖏᑦ ᑕᐃᒫᒃ 

ᐋᖅᑭᒃᓱᖅᓯᒪᑦᑎᐊᕐᓗᑎᒃ. ᐅᖃᖅᑏ, ᑕᕝᕙ 

ᒫᓐᓇᑦᑕᐅᑎᒋ ᐊᑐᕐᓂᖃᓕᕐᓂᐊᖅᑐᖅ 

ᓇᓗᓇᐃᒃᑯᑕᒃᑖᖅᑎᑕᐅᓂᐊᖅᑐᑦ 

ᐱᔭᐅᒍᓐᓇᓐᓂᐊᖅᑐᖅ ᓴᓇᔨᐅᔪᓄᑦ, 

ᓴᓇᓐᖑᐊᖅᑎᐅᔪᓄᓪᓗ ᑕᒫᓂ ᓄᓇᕗᒻᒥ. 

 

ᑲᑐᔾᔨᖃᑎᒌᖏᑦ ᑖᒃᑯᐊ ᓴᓇᔩᑦ, ᓴᓇᓐᖑᐊᖅᑏᓪᓗ 

ᑕᒫᓐᖓᓪᓗ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕕᒃ ᑎᑭᓴᐃᔪᓂᒃ 

ᑐᓂᓯᒍᓐᓇᖅᓯᔪᑦ ᓴᓇᓐᖑᐊᖅᑎᓄᑦ ᓇᓗᓇᐃᒃᑯᑕᓂᒃ 

ᑕᒪᐃᓐᓄᓕᒫᖅ ᓄᓇᓕᖕᓂ. 

 

ᐅᖃᖅᑏ, ᑕᒪᑦᑕ ᓄᓇᓕᖕᓂ ᑖᒃᑯᐊ 

ᐃᑲᔪᕋᓱᐊᖅᖢᑎᒃ ᐃᓕᖅᑯᓯᒃᑯᑦ, 

ᐋᖅᑭᒃᓱᐃᒐᓱᐊᖅᖢᑎᒃ ᐋᖅᑭᒃᓱᖅᑕᐅᓯᒪᔾᔪᑎᖏᑦ 

ᐊᐅᓚᑕᐅᔾᔪᑎᖏᓪᓗ ᐱᕙᓪᓕᐊᑎᑦᑎᓯᒪᓕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

2-ᒦᑦᑐᒍᑦ ᓱᓕ, ᒥᓂᔅᑕᐃᑦ ᐅᖃᐅᓯᖏᑦ.  ᓇᒻᒪ 3, 

ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓕᓴᖅᓯᓂᖅ ᓴᐃᓚᓯ ᑯᑲᓗᒻᒥᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᑖᒃᑯᐊ ᓴᓂᑭᓗᐊᕐᒥᐅᑦ. ᐅᖃᖅᑏ, ᑕᐃᒪ ᐅᓪᓗᒥ 

ᓂᑯᕕᑦᑐᖓ ᐊᑯᓂᐅᔪᒃᑯᑦ ᐃᖅᑲᓇᐃᔭᖅᓯᒪᔪᒥᒃ 

ᑖᓐᓇ ᐊᑎᖃᖅᑐᖅ ᓴᐃᓚᔅ ᑐᑲᓗᒃ ᓴᓂᑭᓗᐊᕐᒥ 

ᐱᓕᕆᓯᒪᖕᒪᑦ. ᐅᖃᖅᑏ, ᓴᐃᓚᔅ ᑐᑲᓗᒃ ᑖᓐᓇ 

ᐅᖅᓱᐊᓗᓕᕆᓂᕐᒧᑦ ᓄᓇᓕᖕᓂ 

ᐱᓕᕆᐊᖃᖅᓯᒪᕗᖅ ᓴᓂᑭᓗᐊᕐᒥ ᐅᑭᐅᓂᒃ 35-ᓂᒃ. 

 

ᑕᒪᒃᑯᐊ ᑎᒥᐅᔪᑦ, ᒐᕙᒪᒃᑯᓪᓗ ᐃᒪᓐᓇ 

ᐃᓕᑕᖅᓯᓚᐅᖅᐳᖅ ᐊᑯᓂ 

ᐃᖅᑲᓇᐃᔭᖅᓯᒪᓂᖏᓐᓄᑦ ᑕᒪᒃᑯᐊ. ᐅᖃᖅᑏ, ᒥᔅᑕ 

ᑐᑲᓗᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᓚᐅᖏᑦᑑᒐᓗᐊᖅ ᑭᓯᐊᓂ ᐊᑯᓂᒃ 

ᑕᐃᒪᓐᓇ ᐃᓕᑕᕆᔭᐅᒋᐊᖃᖅᐳᖅ 

ᐃᖅᑲᓇᐃᔭᖅᓯᒪᓂᖓᓄᑦ. 

 

ᐅᖃᖅᑏ, ᒥᔅᑕ ᑐᑲᓗᒃ ᐱᐊᓂᖕᓂᐊᓕᖅᐳᖅ 

ᐱᓕᕆᐊᕆᔭᒥᓂᒃ ᐅᖅᓱᐊᓗᓕᕆᖃᑦᑕᕐᓂᕐᒥᒃ 6-

ᒧᐊᖅᐸᑦ ᓇᒡᒐᔾᔭᐅᒥ, ᐅᑐᐱᕆ 25, 2011. ᒥᔅᑕ 

ᑐᑲᓗᒃ ᑕᐃᒪᓐᓇ ᐅᖅᓱᐊᓗᖕᓂᒃ 

ᐱᓕᕆᖃᑦᑕᔾᔮᕈᓐᓃᖅᐳᖅ ᒥᑎᖅ ᑯᐊᐸᒃᑯᓐᓄᑦ 

ᑕᒪᓐᓇ ᑲᒪᒋᔭᐅᓂᐊᓕᕐᒪᑦ. 

 

ᐅᖃᖅᑏ, ᑖᓐᓇ ᐅᐱᒋᔭᐅᖁᕙᕋ ᒥᔅᑕ ᑐᑲᓗᒃ 

ᑕᐃᒪᓐᓇ ᐊᑯᓂ ᐱᓕᕆᓯᒪᓂᖓᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᓇᒻᒪ 

3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 

ᐃᖅᑲᐅᒪᓂᖓ ᐅᑭᐅᓂᑦ ᐱᖓᓱᓂᑦ 

ᓂᕈᐊᖅᑕᐅᓯᒪᓂᖓᓂᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗᑦᑕᐅᖅ ᐅᓪᓗᒥ ᐅᖃᐅᓯᖃᕈᒪᔪᖓ ᐊᑯᓂ 

ᐱᓕᕆᓯᒪᓕᕐᓂᑎᓐᓄᑦ ᐅᓪᓗᒥ. ᐅᓪᓗᒥ ᐅᑐᐱᕆ 

27, 2011-ᐸᖑᒻᒪᑦ. ᐅᑐᐱᕆ 27, 2008 ᑖᓐᓇ 

ᐱᒻᒪᕆᐅᓚᐅᖅᐳᖅ ᐃᓅᓯᓐᓂ ᑕᐃᒃᓱᒪᓂ 

ᐅᐱᒋᔭᖃᓚᐅᖅᐳᖓ ᑭᒡᒐᖅᑐᐃᓂᐊᖅᖢᖓ  

ᖃᐅᓱᐃᑦᑐᒥᐅᓂᒃ, ᐊᐅᓱᐃᑦᑐᒥᐅᓂᒃ, 

ᐃᒃᐱᐊᕐᔪᒥᐅᓂᓪᓗ. 

 

ᑕᐃᒪ ᐃᖅᑲᐅᒪᒐᓚᒃᐸᒃᑲ ᑖᒃᑯᐊ 

ᖁᕕᐊᓱᑦᓯᐊᓚᐅᖅᓯᒪᒐᒪ ᑕᒪᒃᑯᓂᖓ 

ᐱᓕᕆᐊᕆᒋᐊᖃᖅᑕᓐᓂᒃ ᓯᕗᓂᒃᓴᐅᓂᐊᖅᑐᒥ. 

ᐅᖃᖅᑏ, ᐊᕐᕌᒍᓂᒃ ᐱᖓᓲᓯᒪᓕᖅᑐᑦ 

ᐊᓂᒍᖅᓯᒪᓕᖅᐳᑦ ᕿᓚᒥᐊᓗᒃ ᐅᕙᓐᓄᒃ. ᑕᐃᒪ 

ᐅᓪᓗᒥ ᐱᓕᕆᒃᑲᓐᓂᑦᓯᐊᕈᒪᔪᖓ ᑖᒃᑯᓂᖓ 

ᐃᓱᒫᓗᖕᓂᒃ ᐱᓕᕆᐊᕆᔭᐅᖁᔭᐅᔪᓂᒃ, 

ᓯᕗᓪᓕᖅᐸᐅᖁᔭᐅᔪᓂᔾᓗ ᓂᕈᐊᖅᑎᓐᓄᑦ. 

 

ᐅᖃᖅᑏ, ᖁᕕᐊᓱᒃᓯᐊᖅᐳᖓ ᐊᐱᕆᔭᐅᖃᑦᑕᕋᒪ 

ᐅᖃᐅᑎᔭᐅᖃᑦᑕᕋᒪᓗ ᐱᓕᕆᐊᑦᓯᐊᕈᓐᓇᖏᓐᓇᒪ 

ᑭᓯᐊᓂ ᐃᑲᔪᖅᑕᐅᓗᖓ ᓂᕈᐊᖅᑎᓐᓄᑦ, 

ᒪᑐᐃᖔᑦᓯᐊᑎᑦᑎᓇᓱᐊᕐᓗᖓ. 

 

ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᓪᓗᖓ 

ᑭᒡᒐᖅᑐᐃᕕᖃᖅᖢᖓ ᐱᖓᓱᓂᒃ ᓄᓇᓕᖕᓂᒃ 

ᑐᑭᓯᐅᒪᑦᑎᐊᖅᖢᖓᓗ ᖃᓄᐃᓕᐅᖁᔨᒻᒪᖔᑕ. 

ᐃᖏᕐᕋᓗᐊᖃᑦᑕᖏᑉᐳᖓ ᑕᐃᒪᓐᓇ ᐱᒋᐊᖃᕋᒪ. 

 

ᐅᖃᖅᑏ, ᑖᒃᑯᐊ ᐱᖓᓱᑦ ᓄᓇᓕᖁᑎᒃᑲ ᐃᒪᓐᓇ 

ᖁᑦᑎᒃᑐᒥᐅᑕᐅᖕᒪᑕ ᐃᓚᒋᓪᓗᒋᓪᓗ, 

ᖃᑕᓐᖑᑎᒋᓪᓗᒋᓪᓗ. ᐃᓛᓐᓂᒃᑯᑦ ᖁᕕᐊᓱᒃᐸᒃᖢᑕ, 

ᐃᓛᓐᓂᒃᑯᑦ ᓂᑲᓪᓗᖓᖃᑦᑕᖅᖢᑕ, 

ᑭᒡᒐᖅᑐᑦᓯᐊᕈᒪᔭᒃᑲ ᑕᐃᒃᑯᐊ ᐊᑦᔨᒌᒃᑎᑦᑎᐊᕐᓗᒋᑦ. 

 

ᐅᖃᖅᑏ, ᑲᑎᒪᑎᓪᓗᑕ ᐅᑦᔨᕆᓚᐅᕋᒃᑭᑦ ᑖᒃᑯᐊ 

ᐱᕚᓪᓕᕈᑕᐅᓯᒪᔪᑦ ᑕᒪᒃᑯᐊ ᐃᑉᐱᖕᓇᖅᑐᑦ 

ᓄᓇᑦᑎᓐᓄᑦ. ᑕᐃᒪ ᑕᑯᓇᒃᑎᓪᓗᑕ ᐊᕐᕌᒍᓄᑦ 

ᒪᕐᕉᓂᐊᖅᑐᓂᒃ ᐊᒃᓱᕈᑦᓯᐊᕋᓱᖕᓂᐊᖅᐳᖓ  

ᑖᒃᑯᓂᖓ ᓱᓕᓂᕋᕈᑎᒋᓚᐅᖅᑕᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᒻᒪᓗᑦᑕᐅᖅ ᓇᓪᓕᐅᓂᖅᓯᐅᑦᑎᐊᕆᑦ 

ᓂᕈᐊᖅᑕᐅᓂᕆᓚᐅᖅᑕᕐᓄᑦ. 

 

>>ᐃᓪᓚᖅᑐᑦ 

 

ᓇᒻᒪ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ 

ᐱᖓᓐᓇᖓᓄᑦ, ᒥᔅ ᐃᐊᓪ. 

ᖁᔭᓕᓂᖅ ᐃᖃᓗᓐᓂ 

ᐊᐃᕝᕙᕆᐊᖅᓯᒪᔪᒥᓂᕐᓂᑦ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓲᔪᓯᓪᓖᖅᐸᔅᓯ 

ᐃᖃᓗᐃᑦ ᐱᖓᓐᓈᓃᑦᑐᑦ ᑕᑯᓐᓈᖅᑐᑦ. ᑕᒫᓂ 

ᐅᖃᐅᑕᐅᓗᐊᓲᖑᖏᑦᑐᑦ ᖁᔭᓐᓇᒦᕈᒪᒐᒃᑭᑦ 

ᐱᓕᕆᓚᐅᖅᑐᐃᑦ ᐅᕙᖓ ᑭᒡᒐᖅᑐᐃᕕᖓᓂ 

ᐱᓇᓱᐊᕈᓯᕆᓚᐅᖅᑕᑎᓐᓂ ᐊᒥᓱᑦ ᐱᖓᓲᓪᓗᑎᒃ 

ᐅᒥᐊᑦ ᐊᐅᓪᓚᓚᐅᕐᒪᑕ ᐊᐃᕝᕕᐊᖅᓱᑎᒃ ᐊᒻᒪᓗ 

ᓇᒡᒐᔾᔭᐅᒥ ᐃᓄᓐᓂᒃ ᐊᒥᓱᒻᒪᕆᐊᓗᓐᓂᒃ ᑕᒫᓂ 

ᐃᖃᓗᓐᓂ ᓂᕆᑎᑦᓯᓚᐅᕐᒪᑕ. 

ᑕᐃᒪᐃᑦᑐᖃᖃᑦᑕᖅᓯᒪᒻᒪᑦ ᑕᒫᓂ ᐊᕐᕉᒍᑦ 

ᐊᒥᓲᓕᖅᑐᐃᑦ. 

 

ᐃᓕᑕᕆᔭᐅᒍᒪᓗᐊᓱᐃᑦᑑᒐᓗᐊᑦ ᑭᓯᐊᓂ 

ᐃᓕᑕᕆᔪᒪᒐᒃᑭᑦ. ᖁᔭᓐᓇᒦᖅᐸᒃᑲ 

ᐊᐃᕝᕕᐊᓚᐅᖅᑐᐃᑦ: 

 

ᑖᓐᓇ ᐅᒥᐊᖁᑎᖃᓚᐅᖅᑐᖅ: 

ᓗᐊᓯ ᐊᓂᕐᓂᓕᐊᖅ 

ᒨᓯᓯ ᐊᑕᒍᔪᒃ 

ᐃᔨᑦᓯᐊᖅ ᓲ 

 

ᐊᒻᒪ ᔭᐃᓴᓐ ᐊᓕᖅᑲᑐᖅᑑᑉ ᐅᒥᐊᖓᓃᑦᑐᑦ: 

ᔭᐃᓴᓐ ᐊᓕᖅᑲᑐᖅᑐᖅ 

ᔨᒥ ᓅᐳᓪ ᔫᓂᐅ 

ᑕᐃᕕᒃ ᐊᓕᒃᓵᓐᑐᕐ 

ᓯᑕᕚᓐ ᓅᐳᓪ 

 

ᐊᒻᒪᓗᑦᑕᐅᖅ ᑖᓐᓇ ᐅᒥᐊᖅᐸᒋᔭᐅᓪᓗᓂ ᕋᓱᓪ 

ᓯᑦᓯᓚᑦ: 

ᕋᓱᓪ ᓯᑦᓯᓚᑦ 

ᒋᐅᕆ ᐃᓯᒪᐃᓕ 

ᑕᐃᕕᑦ ᑯᓗᓛᖅ 

ᔮᓱᐊ ᒪᐃᒃ 

ᔨᑕᓘ ᑲᒃᑭᒃ 

ᓄᓇ ᒪᐃᑯᓪ 

ᐊᐃ’ᐅᓛ ᓲ 

ᒫᑲᔅ ᓯᑦᓯᓚᑦ 

ᕆᒃ ᓂᖏᐅᖓᓐ.  

 

ᐊᒻᒪᓗ ᖁᔭᓐᓇᒦᕆᓪᓗᒋᑦ ᕿᑭᖅᑖᓗᒃ ᑯᐊᐳᕇᓴᓐᑯᑦ 

ᑖᒃᑯᐊ ᐅᖅᓱᐊᓗᒻᒥᒃ ᐊᑭᓖᓚᐅᕐᒪᑕ. 

 

ᓇᒻᒥᓂᕐᓕ ᑖᒃᑯᐊ ᓂᕿᒃᓴᒥᓐᓂᒃ ᐱᓪᓗᑎᒃ 

ᐊᒻᒪᓗᒃᑕᐅᖅ ᐅᒥᐊᕐᒥᓂᒃ ᐊᑭᖃᖏᑦᑐᒥᒃ ᐊᒻᒪᓗ 

ᐊᑭᓕᖅᓱᖅᑕᐅᒐᑎᒃ ᐊᐃᕝᕕᐊᓚᐅᕐᒪᑕ 

ᖁᔭᓐᓇᒦᖅᐸᒃᑲ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᓇᒻᒪ 

3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᕐᓗᖅᑑᒥᒃ, ᒥᔅᑕ ᑕᑉᑑᓇ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 138 - 3(3): 

ᒪᒃᑯᒃᑐᓄᑦ ᑐᑦᑕᕐᕕᒃ ᖁᕐᓗᖅᑑᒥ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓪᓛᒃᑰᖅᐸᒃᑲ ᖁᕐᓗᖅᑑᒥᐅᑦ. ᐅᓪᓗᒥ 

ᓂᑯᕕᔾᔪᑎᖃᖅᑐᖓ ᐱᓕᕆᐊᒥᒃ 

ᐅᖃᐅᓯᖃᕈᒪᓪᓗᖓ ᖁᕐᓗᖅᑑᒥ. ᖃᐅᔨᒪᔪᒃᓴᐅᒐᑦᑎ 

ᓄᓇᕗᒻᒥ ᒪᒃᑯᒃᑐᑦ ᐊᒥᓱᒻᒪᕆᐊᓘᖕᒪᑕ 

ᑐᓴᖅᑎᑕᐅᖏᓐᓇᖃᖅᑕᖅᑐᑕᓗ ᒪᒃᑯᒃᑐᑦ 

ᓱᓕᕆᐊᒃᓴᖃᓐᖏᓗᐊᕐᓂᖏᓐᓂᒃ. 

 

ᐅᖃᖅᑏ, ᑕᒪᓐᓇ ᐱᓕᕆᐊᕆᔭᐅᔪᒪᔪᖅ 

ᑕᑯᓇᓚᐅᕐᒪᑕ ᕼᐋᒻᓚᒃᑯᓪᓗ ᓄᓇᓕᖕᓂᓗ 

ᓯᕗᓕᖅᑏᑦ ᑕᐃᒪᓐᓇ ᐊᑐᖅᑕᐅᖏᑦᑐᒥᒃ ᐃᒡᓗᒥᒃ 

ᐊᓯᐊᓄᑦ ᐊᑐᖅᑕᐅᔪᒥᒃ ᒪᒃᑯᒃᑐᖃᕐᕕᖃᓕᓚᐅᕐᒪᑕ.  

ᑕᒪᓐᓇ ᐱᓕᕆᐊᕆᔭᐅᓚᐅᖅᑐᖅ ᑖᒃᑯᐊ 

ᐃᓕᖅᑯᓯᓕᕆᔨᒃᑯᓐᓂᒃ ᑐᒃᓯᕋᓕᓚᐅᕐᒪᑕ 

ᑮᓇᐅᔭᖅᑖᖅᑎᑕᐅᓗᑎᒡᓗ. 

 

ᐅᖃᖅᑏ, ᑖᒃᑯᐊ ᒪᒃᑯᒃᑐᑦ ᕼᐋᒻᓚᒃᑯᓪᓗ 

ᐃᖅᑲᓇᐃᔭᖅᑎᖏᑦ ᓄᖅᑲᓚᐅᓐᖏᓚᑦ Broken Hill 

-ᖑᓂᕋᖅᑕᐅᔪᐃᑦ ᐅᔭᕋᓐᓂᐊᖅᑏᑦ ᐊᐱᕆᓚᐅᕐᒪᑕ 

ᒪᒃᑯᒃᑐᑦ ᖃᓄᐃᓕᐅᕈᑎᒃᓴᕆᒐᔭᖅᑕᖏᓐᓂᒃ. BHB-

ᑯᓪᓗ ᐃᖃᐃᓕᓴᐅᑎᓂᑦ ᑕᐃᑯᓐᖓᐅᔾᔨᓂᐊᖅᐳᑦ 

ᐊᑐᖅᑕᐅᒍᓐᓇᕋᔭᖅᑐᓂᑦ ᒪᒃᑯᒃᑐᓄᑦ.  

 

ᐅᖃᖅᑏ, ᑖᓐᓇ ᒪᒃᑯᒃᑐᖃᕐᕕᒃ ᐃᓕᓐᓂᐊᖅᑎᓂᒃ 

ᐱᑎᑦᑎᒍᓐᓇᕐᓂᐊᖅᐳᑦ ᐃᓂᒃᓴᖃᖁᓪᓗᒋᑦ 

ᐃᓕᓐᓂᐊᕈᑎᒥᖕᓂᒃ ᐱᓕᕆᐊᖃᕐᓗᑎᒃ ᐊᒻᒪᓗ 

ᐃᑲᔪᖅᑕᐅᒍᓐᓇᕐᓗᑎᒃ. 

 

ᐅᖃᖅᑏ, ᑕᐃᒪ ᐃᓕᑕᕆᒍᒪᔭᒃᑲ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑏᓪᓗ ᖁᕐᓗᖅᑑᒥ 

ᐱᓕᕆᑦᑎᐊᖅᓯᒪᖕᒪᑕ ᑕᐃᒪᓐᓇᒃ ᒪᒃᑯᒃᑐᑦ 

ᖃᓄᐃᓘᕐᕕᒃᓴᖃᖁᓪᓗᒋᑦ ᐅᓪᓗᒥ. 

ᖁᔭᓐᓇᒦᖅᐸᒃᑲᓗ ᐃᓕᖅᑯᓯᓕᕆᔨᒃᑯᑦ BHB-ᑯᓪᓗ 

ᐃᑲᔪᕈᓐᓇᑦᑎᐊᖅᓯᒪᖕᒪᑕ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. 4. ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᓯᐊᓪ. 



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1382  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 163 - 

3(3): ᑳᑐᓴᒐᒃᓴᖅ ᒐᕙᒪᑐᖃᒃᑯᓐᓂᑦ 

ᓴᓐᖏᓂᖅᑖᖅᑎᑕᐅᓂᕐᒧᑦ 

ᐊᖏᖃᑎᒌᒍᑕᐅᓇᓱᒃᑐᓂᑦ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑭᐅᔾᔪᑎᒋᔭᕋ ᐊᐱᖅᑯᑕᐅᓚᐅᖅᑐᒧᑦ ᒥᔅᑕ 

ᑕᐹᕐᔪᖕᒧᑦ. ᑖᒃᑯᐊ ᑮᓇᐅᔭᑦ 

ᑕᒻᒪᖅᓯᔪᖅᓯᐅᖅᑎᒻᒪᕆᐅᑉ ᐊᑐᓕᖁᔭᖓ ᓈᓴᐅᑎᓕᒃ 

4 ᒫᔾᔨ 20, 2011-ᒥ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓᑦ ᔫᓂ 2011-

ᖑᑎᓪᓗᒍ ᓇᓗᓇᐃᖅᓯᓚᐅᖅᐳᑦ ᐅᑭᐊᒃᓵᒥ 

ᑲᑎᒪᓕᖅᐸᑕ ᐊᑐᐃᓐᓇᐅᓕᖅᑎᑕᐅᖁᓪᓗᒍ 

 

... ᒥᓂᔅᑕᒧᑦ ᑭᐅᔪᓐᓇᖅᐹ 

ᐊᑐᐃᓐᓇᐅᑎᑕᐅᔪᓐᓇᖅᓯᖕᒪᖔᑕ? 

ᐊᑐᐃᓐᓇᐅᓕᓛᖅᐹᑦ ᑲᑎᒪᓂᑦᑕ ᑭᖑᓂᐊᒍᑦ ᐊᒻᒪ 

ᖃᓄᖅ ᐱᔭᕐᓂᖏᑦᑐᑎᒋᕙᑖᓐᓇ ᐅᓂᒃᑳᖅ? 

 

ᑭᐅᕗᒍᑦ ᓄᓇᕗᑦ ᒐᕙᒪᒃᑰᓪᓗᑕ ᑕᐃᒪᓐᓇᒃ 

ᐱᓕᕆᓯᒪᓪᓗᑕ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓄᖕᓂᒃ. 

ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᖅᑐᒍᑦ ᐃᓄᖕᓂᒃ 

ᐊᒥᓲᓂᖅᓴᓂᑦ ᒐᕙᒪᒃᑯᓐᓂ 

ᐸᕐᓇᐅᑎᒋᑦᑎᐊᖃᑦᑕᕐᓗᒋᑦ. 2012-2015-ᒥ 

ᒪᓕᒐᓕᐅᖅᑎᒃᑯᓐᓄᑦ ᑐᓐᓂᐅᑕᐅᓂᐊᖅᑐᑦ ᐅᑭᐅᒃᑯᑦ 

ᑲᑎᒪᓕᖅᐸᑕ ᐃᖅᑲᓇᐃᔭᖅᑎᑕᐅᔪᓐᓇᖁᓪᓗᒋᓪᓗ 

ᐃᓄᐃᑦ ᑐᒃᓯᕋᖅᑕᐅᓯᒪᓗᑎᒃ 

ᐊᒥᓱᓐᖑᖅᑎᑕᐅᓗᑎᒡᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5.  

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. 

ᒥᓂᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓯᕗᓪᓕᖅᐹᒥᒃ ᐃᓕᓴᖅᓯᒍᒪᔪᖓ ᐃᓚᒌᓂᒃ 

ᐱᖃᓐᓇᕆᔭᑦᑎᓐᓂᒃ ᐃᓕᓐᓂᐊᖅᑎᑦᑎᔩᓪᓗ 

ᓯᕗᓕᖅᑎᒃᓴᑦ ᐃᓕᓐᓂᐊᕌᓂᓚᐅᖅᑐᖅ ᓈᓐᓯ ᑭᓴᖅ 

ᐊᒻᒪᓗ ᐃᓚᖏᑦ ᓯᓖᓇ ᐅᐃᓐᓱ, ᐋᓂ ᐱᑦᓯᐅᓛᖅ, 

ᓴᐃᓚ ᑭᓴᖅ, ᐅᐊᓪᑐ ᒧᐊᕆ, ᓈᓐᓯ ᑭᓴᖅ ᐊᒻᒪᓗ 

ᐃᓕᓴᐃᔨᖓ ᐹᐳᕋ ᓯᑏᕙᓐ. 

 

ᐱᒃᑯᒍᓱᖁᔨᖕᒥᔪᖓᑦᑕᐅᖅ ᑕᒪᐃᓐᓂᒃ ᓄᑖᖑᓛᒥᒃ 

ᐃᓱᓕᑦᓯᔪᖁᑎᕗᑦ ᓯᕗᓕᖅᑎᒃᓴᒃᑯᓐᓂᒃ, ᓈᓐᓯ ᑭᓴᖅ. 

ᓈᓐᓯ ᐊᐅᓚᑦᑎᔨᐅᖃᑕᐅᓕᖅᑐᖅ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᑲᖏᖅᖠᓂᕐᒥ. 

ᐃᓚᐅᓂᐊᓯᕗᖅ ᓯᕗᓕᖅᑎᒃᓴᓂᒃ ᐃᓱᓕᓐᓂᑯᓂᑦ 

ᓯᕗᓕᖅᑎᓐᖑᖅᐸᓪᓕᐊᑎᓪᓗᒋᑦ ᐃᓄᒋᐊᓄᐊᖓᔪᒥᒃ 

ᒐᕙᒪᖃᓐᓂᕐᒥᒃ. ᐊᔭᐅᖅᑐᖅᐸᒃᑲ ᑭᒃᑯᓕᒫᑦ 

ᑕᐃᒪᓐᓇᐃᑦᑐᒥᒃ ᑲᔪᓯᓂᖃᑦᑎᐊᖅᑐᖃᖁᓪᓗᒍ 

ᑕᒪᓐᓇᑎᑐᑦ ᒪᑯᑎᒎᓇ ᓯᕗᓕᖅᑎᒃᓴᒃᑯᑦ 

ᐃᑲᔪᖅᐸᓪᓗᒋᑦ. ᐃᓱᓕᓐᓂᖏᓐᓄᑦ 

ᐱᓕᕆᑎᑕᐅᑎᓪᓗᒋᑦ ᐃᓚᐅᓯᒪᓚᐅᕐᒥᒐᒪ 

ᐅᓐᓅᓚᐅᖅᑐᖅ ᑕᑯᒥᓇᑦᑎᐊᓚᐅᖅᑐᖅ 

ᖁᕕᐊᓇᑦᑎᐊᖅᑐᓂᓗ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᑐᓐᖓᓱᒋᑦᓯ ᐳᓛᕆᐊᖅᓯᒪᓪᓗᓯ. ᐸᓐᓂᖅᑑᒥᑦ 

ᒪᓕᒐᓕᐅᖅᑎ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᒃᑯᐊᓴᐃᓐᓇᐅᒐᓗᐊᑦ ᐃᓕᓴᕆᔭᐅᕋᑖᖅᑐᑦ 

ᓄᓇᖅᑲᑎᒋᒐᒃᑭᑦ ᓇᖏᖅᓯᔾᔪᑎᒋᔭᕆᐊᖃᕋᒃᑭᑦ. 

 

ᑖᓐᓇ ᐊᓈᓇᒋᔭᐅᔪᖅ ᐊᓈᓇᖓ 

ᐃᓕᓴᕆᔭᐅᕋᑖᖅᑑᑉ ᓴᐃᓚ ᑭᓴᖅ, ᓄᓇᑦᑎᓐᓂᑦ 

ᐃᓐᓇᒻᒪᕆᓐᓄᑦ ᑲᑎᒪᔨᐅᖃᑕᐅᖃᑦᑕᖅᑐᖅ ᐊᒻᒪᓗ  

ᐊᓯᒃᑲᓐᓂᖓᓄᑦ ᑲᑎᒪᔨᐅᖃᑦᑕᖅᓯᒪᒻᒪᑦ ᑖᓐᓇ 

ᐱᓕᕆᓪᓚᕆᓲᖅ ᓄᓇᑦᑎᓐᓂᑦ. ᑕᕝᕗᖓ 

ᑐᓐᖓᓱᑦᑎᒍᒪᕙᕋ ᐊᒻᒪ ᓄᑲᖓ ᐊᓂ ᐱᑦᑎᐅᓛᖅ, 

ᐊᑯᓂ ᓄᓇᓕᕋᓛᖑᓚᐅᖅᑐᓂ ᐸᓐᓂᖅᑑᒥᑦ 

ᓄᓇᖃᓕᕐᒥᒻᒪᑦ ᑕᒪᐅᖓᑦᑕᐅᖅ 

ᑐᓐᖓᓱᑦᑎᑦᑐᒪᓴᕙᕋ. 

 

ᓯᓖᓇ ᑭᓴᖅ-ᔪᐃᓐᓱ ᑖᓐᓇᑦᑕᐅᖅ ᐋᓐᓂᐊᕕᑦᑎᓐᓂᑦ 

ᐃᖅᑲᓇᐃᔭᖅᑎᐅᖃᑦᑕᒥᒻᒪᑦ ᐃᓄᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑎᐅᖃᑦᑕᒥᒻᒪᑦ ᑕᒪᐅᖓᑦᑕᐅᖅ 

ᑐᓐᖓᓱᑦᑎᒍᒪᕙᕋ. ᐊᒻᒪ ᑖᓐᓇ 

ᖁᔭᒋᕕᔾᔪᐊᖅᑕᕋᑦᑕᐅᖅ ᓄᑲᖓ ᓈᓐᓯ ᑭᓴᖅ 

ᑕᑦᒪᔅᓱᒥᖓ ᐃᓕᓐᓂᐊᖅᑕᒥᓂᒃ 

ᐱᔭ.ᕇᕈᓐᓇᖅᑐᑯᓘᓐᓂᕐᖓᑦ. ᐃᓪᓗᒧᑦ ᑐᓐᖓᓱᒋᑦᓯ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑐᓐᖓᓱᒋᑦᓯ ᑲᑎᒪᕕᐅᑉ ᐃᓗᐊᓄᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᑦᑕᐅᖅ ᐅᓪᓗᒥ 

ᑐᓐᖓᓱᑦᑎᑦᑎᒍᒪᔪᖓ ᕗᐊᑐ ᒧᐊᕆ 

ᒪᓕᒐᓕᐅᕐᕕᒻᒧᑦ ᐳᓛᑦᑎᐊᓂᐊᖅᐳᑎᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᑕᐃᒪ 

ᑐᓐᖓᓱᑦᑎᑦᑎᖁᔨᓪᓗᖓ ᑖᒃᑯᐊ 

ᐃᓕᑕᕆᔭᐅᓯᒪᖏᑦᑐᑦ ᒪᒃᑯᒃᑐᐃᓪᓗ ᑕᕝᕙᓂ 

ᐳᓛᕆᐊᖅᓯᒪᔪᑦ. ᖁᔭᓐᓇᒦᒃ 

 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᐊᒥᑦᑐᕐᒥᑦ, 

ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 198 - 3(3): ᓄᓇᕗᒻᒥ 

ᐅᖃᐅᓯᓕᕆᓂᕐᒧᑦ ᒪᓕᒐᖏᑕ 

ᖃᓄᐃᓕᖓᓕᕐᓂᖏᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓱᓕ 

ᑐᓴᕐᕕᒋᓚᐅᖏᓐᓇᒃᑯ ᒥᓂᔅᑕᕆᔭᐅᔪᖅ 

ᐅᖃᐅᓯᓕᕆᓂᕐᒧᑦ, ᐊᓐᓄᕌᖃᑎᒐ.  

 

ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᖃᐅᔨᒪᖕᒪᑦ, ᑐᓐᖓᕕᒃᑯᑦ 

ᑕᐃᒪ ᓴᖅᑮᓵᑦᑎᐊᓚᐅᕐᒪᑕ ᑖᒃᑯᐊ ᐱᐅᓯᖏᑦᑕ 

ᐃᓕᖅᑯᓯᖏᓪᓗ ᖃᓄᐃᓕᖓᓕᕐᒪᖔᑕ ᐱᓗᐊᖅᖢᓂ 

ᐃᓄᐃᑦ ᐅᖃᐅᓯᖏᑦ ᑕᒫᓂ ᓄᓇᕗᒥ. 

 

ᑕᕝᕙᓂ ᐅᓂᒃᑳᖅᓯᒪᔪᓂᑦ ᑐᓐᖓᕕᒃᑯᑦ ᐅᓂᒃᑳᖏᓐᓂᑦ 

ᐃᒪᓐᓇ ᐅᖃᖅᓯᒪᔪᖅᑕᖃᕐᒪᑦ. ᑕᒪᒃᑯᐊ 

ᐅᓄᖅᓯᒋᐊᓚᐅᖅᑎᓐᓇᒋᑦ ᐃᓕᑦᑎᓯᒪᑦᑎᐊᖅᑐᑦ 

ᐃᓄᒃᑐᓪᓗ, ᐃᓄᐃᓐᓇᕐᓗ ᐅᖃᓪᓚᒍᓐᓇᑦᑎᐊᖅᑐᑦ 

ᒪᑯᓂᖓ ᓘᒃᑖᖑᓃᑦ, ᐃᓕᓴᐃᔩᓪᓗ ᐊᓯᖏᓪᓘᓐᓃᑦ. 

ᑕᐃᒪᓐᓇᐃᑦᑐᒥᑦ ᐃᓕᑦᑎᓯᒪᑦᑎᐊᖅᑐᑦ ᐃᓄᒃᑎᑐᓪᓗ 

ᐃᓄᐃᓐᓇᖅᑐᓪᓗ ᐊᑐᖅᑕᐅᔾᔮᖏᑉᐸᑦ ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑖ, ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ ᐊᒻᒪᓗ ᐅᖃᐅᓰᑦ ᐃᓕᓴᕆᔭᐅᓯᒪᓂᖓᓄᑦ 

ᒪᓕᒐᖏᑦ. ᑕᒫᓂ ᑕᐅᑐᖅᑰᖅᑕᐅᓚᐅᖅᓯᒪᖕᒪᑦ 

ᓄᓇᕗᖃᓕᕈᑦᑕ ᑕᒪᒃᑯᐊ ᐃᓄᐃᑦ ᐅᖃᐅᓯᖏᓐᓂᑦ 

ᑕᒪᒃᑯᐊᓕᒫᑦ ᐊᑐᕋᔭᒋᐊᒃᓴᖏᓐᓂ. ᑖᓐᓇ 

ᐅᓂᒃᑳᖅᓯᒪᓪᓗᓂ ᑕᒪᓐᓇᒎᖅ ᐊᔪᕐᓇᕐᓂᐊᖅᑰᕐᒪᑦ, 

ᒫᓐᓇ ᐃᖏᕐᕋᓂᕆᔭᑦᑎᓐᓂᑦ. 

 

ᐅᖃᖅᑎᑦᑎᔩ, ᒥᓂᔅᑕᐅᖃᐃ ᐅᖃᐅᑎᔪᓐᓇᖅᐹᖓ, 

ᖃᓄᐃᓕᖓᓕᕐᒪᖔᑦ ᑖᓐᓇ ᓄᓇᕗᒻᒥᑦ ᐅᖃᐅᓯᕐᒧᑦ 

ᐃᓕᓴᕆᔭᐅᓯᒪᓂᖅ ᒪᓕᒐᖅ ᖃᖓᓪᓚᕆᒃ 

ᐊᐅᓚᔾᔭᒋᐊᕐᓂᐊᕐᒪᖔᑦ? ᐊᒻᒪᓗ ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᖏᓐᓂᑦ ᐅᖃᖅᓯᒪᔪᑦ 

ᐃᓚᖏᑦ ᐊᐅᓚᔾᔭᒋᐊᖅᓯᒪᖏᒻᒪᑕ ᓱᓕ ᖃᖓᓪᓚᕆᒃ 

ᑕᒪᒃᑯᐊ ᐊᐅᓚᔾᔭᒋᐊᕐᓂᐊᕐᒪᖔᑕ, ᒥᓂᔅᑕ 

ᑐᓴᕐᕕᒋᔪᒪᔭᕋ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᑐᖃᓕᕆᓂᕐᒧᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᐊᓐᓄᕌᖃᑎᒐ 

ᐊᐱᕆᖕᒪᑦ ᑕᒪᒃᑯᓂᖓ. ᑕᒪᒃᑯᐊ 

ᐱᒋᐊᖅᐸᓪᓕᐊᓯᒪᖕᒪᑕ ᑕᐃᒪᓐᖓ 2008 

ᐊᖏᖅᑕᐅᓚᐅᖅᓯᒪᖕᒪᑕ ᐅᖃᐅᓯᕐᓄᑦ ᑐᕌᖓᔪᑦ, 

ᐱᒋᐊᖅᐸᓪᓕᐊᑲᐅᑎᒋᔪᖕᒪᑕ ᐃᓚᖏᑦ ᐊᒻᒪᑦᑕᐅᖅ 

ᐱᒋᐊᖅᐸᓪᓕᐊᖏᓐᓇᖅᑐᑎᑦ ᐱᖁᔭᐅᔪᑦ. 

ᐊᒻᒪ ᐅᐱᕐᖓᒃᓵᖅ ᑕᐃᒪ ᓴᖅᑭᑦᑎᓚᐅᕐᒥᒐᒪ 

ᐅᖃᐅᓯᕘᒥᒃ ᑭᒃᑯᑐᐃᓐᓇᕐᓂᒃ ᑐᓴᕋᓱᑦᑐᑕ ᖃᓄᖅ 

ᐊᐅᓚᔾᔭᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐃᓄᐃᑦ 

ᐅᖃᐅᓯᖏᑦ ᐊᑐᖅᑕᐅᓕᒃᑲᓐᓂᕈᓐᓇᕐᒪᖔᑕ. 

ᐊᒻᒪᑦᑕᐅᖅ ᖃᓄᖅ ᐅᖃᐅᓯᒃᓴᖃᕐᒪᖔᑦᓯ 

ᑭᒃᑯᑐᐃᓐᓇᐃᑦ ᑕᒪᑐᒧᖓ. ᒫᓐᓇᒧᑦ ᑎᑭᑦᑐᒍ 30-

ᓂᒃ, 30-ᐅᓗᐊᖅᑐᓂᒃ ᐱᓯᒪᓕᕋᓗᐊᖅᑐᒍᑦ 

ᑖᒃᑯᓇᓐᖓᑦ ᑭᒃᑯᑐᐃᓐᓇᕐᓂᒃ ᑲᑐᔾᔨᖃᑎᒌᓂᓪᓗ, 

ᐃᓄᑐᐊᖑᔪᓂᓪᓗ, ᐊᒻᒪᑦᑕᐅᖅ 

ᒐᕙᒪᒃᑯᓃᓐᖔᕌᔾᔪᒃᑐᓂᒃ, ᒐᕙᒪᒃᑯᓪᓗ 

ᐊᐅᓚᑕᖏᓐᓃᖔᕌᔾᔪᒃᑐᓂᒃ ᐱᓯᒪᒋᓪᓗᑕ.  

 

ᐄ, ᑕᒪᒃᑯᐊ ᐊᑐᖅᐸᓕᐊᖕᒪᑕ ᒫᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᖓ ᒪᓕᒃᑐᒍ ᑖᒃᑯᐊ 

ᐊᑐᖅᐸᓕᐊᖕᒥᖕᒪᑕ ᑕᒫᓐᖓᑦ ᐱᒋᐊᕋᑖᕐᓂᖏᓐᓂ 

ᐃᓕᓐᓂᐊᕋᑖᕐᓂᖏᓐᓂ ᒫᓐᓇ ᑕᒪᐅᖓ ᒍᕋᐃᑦ 6-

ᖑᔪᔅᓴᐅᔪᖅ ᑎᑭᑦᑐᒍ ᒍᕋᐃᑦ 3-ᒧᓪᓘᓐᓃᑦ 

ᐱᓯᒪᖕᒪᑕ. 

 

ᑖᓐᓇ ᖁᕝᕙᖅᐸᓪᓕᐊᖏᓐᓇᕐᓂᐊᖅᑐᓂ 

ᐃᓕᓐᓂᐊᕐᓂᖏᓐᓄᑦ ᑕᐅᕗᖓ ᓈᒻᒪᒃᓯᓇᓱᖕᓂᖓᓂ. 

ᑖᒃᑯᐊ ᐃᓄᒃᑎᑐᑦ ᐅᖃᕈᓐᓇᕐᓃᑦ 

ᐊᑐᖅᑕᐅᔪᓐᓇᖁᔭᒻᒪᕆᐊᓗᒋᕙᒃᑲᑦᑎᒍ ᐊᒻᒪᑦᑕᐅᖅ 

ᑐᕌᒐᖃᕋᓱᒃᑭᓪᓗᑕ ᐃᓄᐃᑦ ᐅᖃᐅᓯᖏᓐᓂ 

ᐅᖃᕈᓐᓇᑦᑎᐊᖅᑐᑦ 

ᐃᖅᑲᓇᐃᔭᖃᕈᓐᓇᓯᑦᑎᐊᑲᓐᓂᕈᓐᓇᓛᕐᒪᖔᑕ 

ᐊᖏᔫᑕᐅᓂᖅᓴᓂᒃ ᐃᖅᑲᓇᐃᔮᓂ. ᐊᒻᒪᓗᑦᑕᐅᖅ 

ᑕᒪᒃᑯᐊ ᐃᖅᑲᔪᖅᐸᓪᓕᐊᓇᓱᒃᑭᓪᓗᑎᔾᓗ, 

ᑎᓕᐅᑉᐸᓪᓕᐊᓇᓱᒃᑭᓪᓗᑎᒍᑦ ᕼᐋᒻᓚᒃᑯᓐᓂᑦ 

ᐊᐅᓚᑕᐅᔪᑦ ᐊᒻᒪᑦᑕᐅᖅ ᒐᕙᒪᒃᑯᓐᓂᒃ ᑕᒪᒃᑯᐊ 

ᐱᓕᕆᐊᖑᔪᑦ ᐃᓄᒃᑎᑑᒃᑲᓐᓂᕈᓐᓇᕐᒪᖔᑕ ᖃᓄᖅ 

ᑐᒃᓯᕌᕆᓯᒪᒐᑦᑎᒍ.  

 

ᐄ, ᑖᒃᑯᐊ ᐱᓯᒪᔭᕗᑦ ᑐᓐᖓᕕᒃᑯᓐᓂᑦ 

ᓴᖅᑭᑕᐅᓚᐅᖅᑐᑦ ᐊᒻᒪᑦᑕᐅᖅ 

ᖁᔭᒋᓯᒪᑐᐃᓐᓇᑦᑎᐊᖅᑕᕗᑦ ᑕᐃᒫᒃ ᒐᕙᒪᒃᑯᓐᓂᑦ 

ᖁᔭᒋᔭᐅᓯᒪᔪᑦ, ᑐᓐᖓᓱᒃᑎᑕᐅᓪᓗᑎᒡᓗ 

ᓴᖅᑭᑦᑎᓯᒪᖕᒪᑕ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐋᕆᐊᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᒥᔅᑕ ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᐅᖃᐅᓯᓕᕆᓂᕐᒧᑦ. ᐅᓇ 

ᐊᐱᖅᑯᑎᒋᓵᖅᑕᕋ ᑭᐅᔭᐅᖁᒐᓗᐊᖅᖢᒍᐃᓛᒃ 

ᑐᑭᓯᔪᒪᓪᓚᕆᒃᑲᓗᐊᖅᖢᒍ ᑖᓐᓇ ᐅᖃᐅᓯᕐᓄᑦ 

ᐃᓕᓴᐱᔭᐅᓯᒪᔪᓄᑦ ᒪᓕᒐᖅ ᑕᒫᓂ ᓄᓇᕗᑦᒥ. 

ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᐊᓂᒍᖅᓯᒪᓕᖅᖢᓂ  

ᐅᕙᒍᓪᓗ ᑕᒫᓂ ᒪᓕᒐᓕᐅᕐᕕᑦᑎᓐᓂ 

ᐊᓂᒍᓚᐅᖅᖢᓂ. ᑭᓯᐊᓂᓕ ᖃᖓ 

ᐊᐅᓚᑦᔭᒋᐊᕐᓂᐊᖅᐸ ᑖᓐᓇ ᐊᓂᒍᖅᑎᓯᒪᔭᕗᑦ 

ᒪᓕᒐᖅ? ᑖᓐᓇ ᑐᓴᕈᒪᒐᓗᐊᖅᑕᕋ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑲᐅᒐᒪ ᑕᐃᒪ 2008-ᒥ 

ᐊᖏᖅᑕᐅᖕᒪᑦ ᑕᒪᒃᑯᐊ 

ᐊᐅᓚᑦᔭᒋᐊᖅᐸᓪᓕᐊᓕᑲᐅᑎᒋᓚᐅᖅᓯᒪᖕᒪᑕ. 

ᓱᖅᑯᐃᓱᒃᑐᒃᓴᐅᔪᖅ ᐊᓐᓄᕌᖃᑎᒐ 

ᐱᒋᐊᖅᐸᓪᓕᐊᓂᕆᓕᓚᐅᖅᓯᒪᔭᖏᓐᓂᒃ ᐊᒻᒪᑦᑕᐅᖅ 

ᒫᓐᓇ ᐊᒥᓲᔪᑦ ᑕᒪᒃᑯᐊ ᑐᐊᕕᐊᕆᓇᒋᑦ 

ᐸᕐᓇᑎᐊᖅᓯᒪᔪᒥᒃ ᐱᕙᓪᓕᐊᓇᓱᒃᑲᑦᑎᒍ 

ᐱᕙᓪᓕᐊᔭᐅᓇᓱᖕᒪᑕ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᓐᓂᑦ. ᒫᓐᓇ ᐱᕙᓪᓕᐊᖏᓐᓇᖅᑐᑦ. 

 

ᐊᒻᒪ ᑕᐃᒃᑯᐊ ᐅᐱᕐᖓᒃᓵᖅ ᓴᖅᑭᒋᐊᕐᖓᐅᑎᖏᓐᓂ 

ᓴᖅᑭᑎᑕᒥᓂᕆᖅᑲᐅᔭᒃᑲ ᐅᖃᐅᓯᒨᓕᖓᔪᑦ 

ᐸᕐᓇᐃᓯᒪᔪᑦ ᖃᖓ ᓴᖅᑭᒋᐊᓛᕐᒪᖔᑕ. ᑖᒃᑯᐊ 

ᑭᐅᔭᐅᓯᒪᑦᑎᐊᓕᖅᐸᑕ ᐸᕐᓇᑕᐅᒃᑲᓐᓂᓚᐅᕐᓗᑎᒃ 

ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᑖᒃᑯᐊ 

ᐸᕐᓇᐅᑎᒋᑦᑎᐊᑲᓐᓂᓛᕐᒪᑕ ᐊᒻᒪ ᑖᒃᑯᐊ 

ᐱᔭᕇᖅᐸᑕ 

ᐊᐅᓚᔾᔭᑦᑎᐊᒃᑲᓐᓂᕆᐊᑲᓐᓂᑦᑎᐊᒻᒪᕆᓛᖅᑐᖅ. 

ᒫᓐᓇ ᐊᐅᓚᔾᔭᒋᐊᖅᓯᒪᔪᖅ ᓱᓕ ᐸᕐᓇᒃᑐᒍᑦ 

ᖃᓄᒃᑲᓐᓂᒃ ᐱᒋᐊᒃᑲᓐᓂᐅᑎᒃᓴᖏᓐᓂᒃ ᐃᓄᐃᑦ 

ᐅᖃᐅᓯᖏᑕ ᐊᑐᖅᑕᐅᓂᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᖃᐅᔨᒪᓪᓗᒍᐃᓛᒃ, ᑐᑭᓯᐅᒪᓪᓗᒍᓗ ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᔭᐅᓂᖓᓄᑦ ᒪᓕᒐᖅ 

ᐊᐅᓚᔾᔭᒋᐊᖅᓯᒪᔪᑦ ᐃᓚᖏᑦ. ᐊᒻᒪᓗ 

ᓇᓗᓇᐃᖅᓯᒪᖕᒪᑕ ᓇᓕᐊᒃ 

ᐊᐅᓚᔾᔭᒋᐊᖅᑐᒃᓴᐅᑕᐅᒻᒪᖔᑕ ᖃᑯᒍ.  

ᐅᖃᖅᑎᑦᑎᔩ, ᐅᓇᓕ ᐊᐱᕆᔾᔪᑎᒋᓇᓱᑦᑕᕋ ᑖᓐᓇ 

ᐅᖃᐅᓰᑦ ᐃᓕᓴᕆᔭᐅᓯᒪᔪᖅ ᓄᓇᕗᒻᒥ 

ᐊᖏᖅᑕᐅᓯᒪᓕᖅᑑᒐᓗᐊᖅ ᒪᓕᒐᓕᐅᕐᕕᐅᑉ 

ᐃᓗᐊᓂ ᑕᒪᐃᓐᓂᒃ ᑲᓇᑕᐅᑉ ᒪᓕᒐᓕᐅᕐᕕᐊᓂ 

ᑕᕝᕙᓂᓗ ᐊᒻᒪᓗ ᐃᑦᑐᒃᑯᕕᖕᒥ. ᑭᓯᐊᓂ ᒫᓐᓇᒧᑦ 

ᑎᑭᓪᓗᒍ ᓱᓕ ᑕᒪᓐᓇ ᐊᐅᓚᔾᔭᒋᐊᖅᓯᒪᓐᖏᒻᒪᑦ. 

ᐅᓇ ᑐᑭᓯᔪᒪᔭᕋᓗᐊᕋ ᖃᑯᒍ ᐊᐅᓚᔾᔭᒋᐊᕐᓂᐊᖅᐸ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒪ ᐊᐅᓚᔾᔭᐃᒋᐊᖅᓯᒪᔪᖅ 

ᑕᒪᒃᑯᐊᓗ ᑐᒃᓯᕌᕆᓯᒪᔭᕗᑦ ᐅᖃᐅᓯᕆᖃᑦᑕᖅᑕᒃᑲ 

ᐃᓕᔅᓯᓐᓂᒃ ᑭᒃᑯᑐᐃᓐᓇᕐᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓂᒃ, ᑯᐊᐳᕇᓴᓂᒃ, ᑲᑐᔾᔨᖃᑎᒌᓂᒃ 

ᐃᓄᖕᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᑭᒃᑯᑐᐃᓐᓇᕐᓂᓪᓗ ᑕᒫᓐᖓᑦ ᓄᓇᓕᖕᓃᖔᖅᑐᓂᑦ 

ᑐᓴᕆᐊᖅᓯᒪᒐᑦᑕ. ᑭᐅᔭᐅᓯᒪᔪᒍᑦ ᑐᓴᖅᑎᑕᐅᓯᒪᔪᒍᑦ 

30 ᐅᖓᑖᓂᑦᑐᓂᑦ. 

 

ᐊᐅᓚᔾᔭᒋᐊᖅᓯᒪᔫᒐᓗᐊᖅ ᑐᓴᖃᑦᑕᕈᒪᒐᓗᐊᕆᕗᒍᑦ 

ᐊᐅᓚᔾᔭᒋᐊᖅᓯᒪᓐᖏᑦᑐᓂᑦ, ᓇᓕᐊᖕᓂᒃ 

ᐊᐅᓚᔾᔭᒋᐊᖅᓯᒪᓱᕆᔭᐅᓐᖏᑦᑐᓂᑦ ᑖᒃᑯᐊ 

ᐊᑐᖅᖢᒋᑦ. ᑐᓴᖅᑎᑕᐅᒃᑲᓐᓂᕈᒪ ᑕᕝᕙ ᓇᓕᐊᑦ 

ᐊᐅᓚᔾᔭᒋᐊᖅᓯᒪᓐᖏᒻᒪᖔᖅ ᐊᓐᓄᕌᖃᑎᒪᓘᓐᓃᑦ 

ᑐᓴᖅᑎᒃᑲᓐᓂᖅᐸᖓ ᑖᒃᑯᐊ 

ᐊᐅᓚᔾᔭᒋᐊᖅᓯᒪᖕᒪᖔᑕ ᑭᐅᒋᐊᒃᑲᓐᓂᕈᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖃᑎᒋᔪᒪᓂᐊᓪᓚᕆᒃᑖᓗᒋᕙᓕᑦᑎᔭᒋᑦ. 

 

ᐅᖃᖅᑎᑦᑎᔨ, ᐊᐱᕆᒃᑲᓐᓂᐊᓪᓚᓚᐅᕐᓚᒍ ᑕᕝᕙᓂ 

ᓄᓇᕗᑦ ᒐᕙᒪᒃᑯᖏᑦᑕ ᐅᓂᒃᑳᖏᓐᓂ ᖃᓄᒃᑲᓐᓂᖅ 

ᐃᒪᓐᓇᒃ ᐅᖃᖅᓯᒪᔪᓂᑦ ᐅᓂᒃᑳᖏᓐᓂ ᓄᓇᕗᑦ 

ᒐᕙᒪᒃᑯᖏᓐᓂ ᓇᓗᓇᐃᖅᓯᓯᒪᖕᒪᑕ ᑕᒪᒃᑯᐊᒎᖅ 

ᐱᑕᖃᓕᕋᓗᐊᖅᑎᓪᓗᒋᑦ ᐊᑑᑕᐅᔪᓐᓇᖅᑐᑦ 

ᓄᓇᕗᒻᒥ ᑕᒪᒃᑯᐊ ᐃᓕᖅᑯᓯᕐᓂᓪᓗ ᐅᖃᐅᓯᕐᓂᓪᓗ 

ᑐᕌᖓᔪᑦ, ᓲᕐᓗ ᐅᖃᐅᓯᑦ ᐃᓕᓴᕆᔭᐅᔾᔪᑎᖏᓐᓄᑦ 

ᒪᓕᒐᖅ, ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᔭᐅᔾᔪᑎᒃᓴᖏᓐᓄᑦ ᒪᓕᒐᖅ. ᑭᓯᐊᓂᒎᖅ 

ᐃᓄᐃᑦ ᓱᓕ ᑕᖅᑳᓂ ᓄᓇᕗᒻᒥᐅᑦ ᑕᑯᓐᖏᒻᒪᑕ 

ᓄᓇᕗᑦ ᒐᕙᒪᒃᑯᖏᑦ ᐊᐅᓚᔾᔭᒋᐊᖅᓯᒪᔪᑦ ᓱᓕ 

ᐊᑐᓐᖏᑦᑐᑦ ᐃᓄᐃᑦ ᐅᖃᐅᓯᖏᓐᓂᒃ ᑕᕝᕙᓂ 

ᖃᓄᒃᑲᓐᓂᕐᒥ ᐅᓂᒃᑳᔅᓯᓐᓂ ᑎᑎᕋᖅᓯᒪᔪᖅ 

ᑕᐃᒪᓐᓇᐃᓕᖓᔪᒥ. ᒥᓂᔅᑕᐅᑉᖃᐃ 

ᐅᖃᐅᑎᔪᓐᓇᖅᐹᖓ ᓱᒧᑦ ᑕᒪᒃᑯᐊ ᓄᓇᕗᒻᒥᐅᑦ 

ᑕᐃᒪᓐᓇ ᐃᓱᒪᖕᒪᖔᑕ ᓄᓇᕗᑦ ᒐᕙᒪᒃᑯᑦ ᑐᓱᓕ 

ᑕᒪᑐᒥᖓ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖅᓴᓐᖏᑦᑐᑦ 

ᑭᓱᒧᑦ ᐱᔾᔪᑎᖃᖅᖢᑎᒃ ᑕᐃᒪᓐᓇᒃ ᐃᓱᒪᕙᑦ. 

ᑕᕝᕙᓂ ᖃᓄᒃᑲᓐᓂᕐᒥ ᐅᓂᒃᑳᖅᓯᒪᒐᑦᑎ ᑕᐃᒪᓐᓇ 

ᐅᖃᖅᓯᒪᔪᒥᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᔾᔭ ᑐᓴᖃᑦᑕᕈᒪᔭᕗᑦ ᓇᓕᐊᑦ 

ᐊᐅᓚᔾᔭᒋᐊᖅᓯᒪᓐᖏᒻᒪᖔᑦ. ᒫᓐᓇ 

ᐊᐅᓚᔾᔭᒃᐸᓪᓕᐊᑐᐃᓐᓇᕐᒪᑦ ᑕᒪᒃᑯᐊ ᐃᓄᐃᑦ 

ᐅᖃᐅᓯᖓᑦ ᐊᑐᖅᑕᐅᓂᖏᑦ ᐊᒻᒪᑦᑕᐅᖅ ᑕᒫᓂ 

ᑕᖅᑭᐅᓚᐅᖅᑐᒥ ᓯᑉᑎᒻᐸᒥ ᑕᐃᒍᓯᓕᐅᖅᑎᒃᑯᑦ 

ᓇᖕᒥᓂᖅ ᒐᕙᒪᒃᑯᓐᓄᑦ ᐊᒃᑐᐊᓗᐊᕈᓐᓃᖅᓱᑎᒃ 

ᐱᓕᕆᔪᓐᓇᖅᓯᑎᓚᐅᖅᑕᕗᑦ ᑕᒪᒃᑯᓂᖓ ᐃᓄᐃᑦ 

ᑕᐃᒎᓯᖏᓐᓂᒃ ᐱᓕᕆᔨᐅᔪᑦ. 

 

ᐊᒻᒪᑦᑕᐅᖅ ᑕᐅᕙᓂ ᑕᖅᑭᐅᓚᐅᖅᑐᒥ 

ᐱᒋᐊᖅᑎᑦᑎᕙᓪᓕᐊᓇᓱᓚᐅᕆᓪᓗᑕ ᑕᒪᒃᑯᓄᖓ 

ᒐᕙᒪᒃᑯᑦ ᐊᓪᓚᕝᕕᖏᓐᓄᑦ, ᐱᓗᐊᖅᑐᒥᒃ ᐃᓄᒃᑎᑐᑦ 

ᑭᐅᔭᐅᒃᑲᓐᓂᖃᑦᑕᕈᓐᓇᕐᓂᖏᓐᓂᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᕐᕕᖕᒥᓂᒃ ᐊᑐᕈᓐᓇᒃᑲᓐᓂᓕᖁᓪᓗᒋᑦ 

ᐃᓄᒃᑎᑐᑦ, ᐃᓄᒃᑎᑐᑐᐃᓐᓇᐅᖏᑦᑐᖅ 

ᐅᖃᐅᓯᕐᒥᓂᒃ ᐊᑐᕈᒪᔭᒥᓂᒃ 

ᐊᑐᕈᓐᓇᕐᓂᖅᓴᐅᖁᓪᓗᒋᑦ. ᑕᒪᓐᓇ 

ᐊᖏᖅᑕᐅᓯᒪᖕᒪᑦ ᑕᒫᓂ ᑕᖅᑭᐅᓚᐅᖅᑐᒥ 

ᐱᒋᐊᕐᕕᒃᓴᖃᖅᑎᑕᐅᔪᒪᓪᓗᓂ. 

ᑕᒪᓐᓇ ᑲᔪᓯᒋᐊᖅᓯᒪᖕᒥᔪᖅ ᐅᖃᐅᓯᕐᒥᒃ 

ᐊᑲᐅᒋᔭᒥᓂᒃ ᐊᑐᕈᓐᓇᕐᓗᑎᒃ ᐃᖅᑲᓇᐃᔭᕐᕕᖕᒥᓂ 

ᐊᖏᖅᑕᐅᓯᒪᓕᖅᑐᓂᓛᒃ 

ᒥᑭᓐᓂᖅᓴᐅᑎᑕᐅᔪᓐᓃᕐᓗᓂ ᐅᖃᐅᓯᖅ 

ᓇᓕᐊᑐᐃᓐᓇᐅᑉ ᐊᑐᖅᑕᖓ. ᑖᓐᓇ 

ᑲᔪᓯᒋᐊᖅᑎᓯᒪᖕᒥᔭᕗᑦ ᑭᓯᐊᓂ 

ᑐᓴᖅᑕᐅᓯᒪᓗᐊᓐᖏᑉᐸᑦ 

ᑐᓴᖅᑕᐅᑎᒋᐊᒃᑲᓐᓂᕈᓐᓇᖅᐸᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑕᓯᐅᔭᕐᔪᐊᒧᑦ, 

ᒥᔅᑕ ᕋᒻᐴᑦ. 

 

ᐊᐱᖅᑯᑦ 199 - 3(3): ᓄᑖᖅ ᓄᓇᓯᐅᑎᓄᑦ 

ᓚᐃᓴᓐᓰᑦ ᓄᓇᕘᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔭᕋ ᑖᓐᓇ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓐᓄᑦ ᒥᓂᔅᑕ. 

 

ᐅᖃᖅᑏ, ᑖᓐᓇ ᐊᐱᖅᑯᑎᒐ ᓇᓄᕐᓂᑦ ᐱᔾᔪᑎᖃᕐᒪᑦ 

ᑖᒃᑯᓂᖓᐅᖏᑦᑐᖅ ᓇᓄᓪᓚᑦᑖᓂᑦ ᑕᒪᒃᑯᓂᖓ 

ᐊᑐᖅᑕᐅᖃᑦᑕᖅᑐᑦ ᑖᒃᑯᓇᓂ 

ᓚᐃᓴᓐᓯᖃᐅᑕᐅᓪᓗᑎᑦ. 

 

ᐋᒡᒋᓯᖑᓚᐅᖅᑐᒥᑦ ᑖᓐᓇ ᓲᕐᓗ 

ᓴᓚᒃᓴᐅᑎᖃᑎᖃᖅᑐᖃᓚᐅᕐᒪᑦ ᑎᑎᕋᐅᔭᕋᔭᖅᑐᒥᑦ 

ᓚᐃᓴᓐᓯᓂᑦ. 1999-ᒥ ᐊᑐᖅᑕᐅᓚᐅᖅᑐᓂᑦ. ᐋᒋᓯ 

26, 2011-ᒥ ᑖᓐᓇ ᐃᓱᓕᓚᐅᖅᖢᓂ ᑕᐃᒪᓗ 

ᐱᑎᑕᐅᓚᐅᖅᓱᓂ ᓚᐃᓴᓐᓯ ᖃᓄᐃᑦᑑᒐᔭᕐᓂᖓᓄᑦ 

ᑎᑎᕋᐅᔭᖅᓯᒪᔪᓂᑦ. 

 

ᖃᑦᓯᐅᓚᐅᖅᐸᑦ ᐊᒻᒪᓗᑦᑕᐅᖅ ᑲᑎᒪᔨᕋᓛᑦ 

ᑖᒃᑯᓂᖓ ᓯᑕᒪᓂᖃᐃ ᓂᕈᐊᖅᓯᒪᓕᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ.  

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗᑦᑕᐅᖅ ᐊᐱᖅᑯᑎᒋᔭᖓ 

ᓴᓂᑭᓗᐊᕐᒥᐅᖅ ᑕᓯᐅᔭᕐᔪᐊᕐᒥᐅᑕᖅ. ᐅᖃᖅᑏ,  

ᑕᐃᒪ ᐅᖃᖅᑲᐅᖕᒪᑦ ᑖᒃᑯᐊ ᓚᐃᓴᓐᓰᑦ 1999-ᒥ 

ᐊᑐᖅᑕᐅᓯᒪᖕᒪᑕ ᑕᐃᒪᓐᖓᓂᑦ 

ᓄᓇᑦᓯᐊᖑᓚᐅᖅᓯᒪᑎᓪᓗᑕ. ᑕᐃᒪ ᑭᐅᓪᓗᒍ 200-

ᖑᓚᐅᕐᒪᑕ ᑖᒃᑯᐊ ᑎᑎᕋᐅᔭᓚᐅᖅᑐᑦ. ᐄ, ᑖᒃᑯᐊ 

ᓯᑕᒪᑦ ᓂᕈᐊᖅᑕᐅᓯᒪᓕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓯᓂᔅᑕ ᐅᖃᖅᑎᑦᓯᓚᐅᕐᒪᑦ ᑖᒃᑯᐊ ᓯᑕᒪᑦ ᑭᖑᓪᓕᑦ 

ᓂᕈᐊᖅᑕᐅᔪᑦ $500-ᑖᕐᓂᐊᓚᐅᕐᒪᑕ ᐊᑐᓂ. 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑑᓚᐅᕐᒪᖔᑖ ᑖᒃᑯᐊ 

ᑎᑎᕋᐅᔭᖅᑕᐅᓚᐅᖅᑐᑦ ᐊᒻᒪᓗ ᓱᖕᒪᑦ ᓵᓚᒃᓴᖅᑐᒥᑦ 

ᓱᓕ ᓂᕈᐊᓚᐅᓐᖏᓚᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᑲᑎᒪᔨᐅᔪᖅ. 

ᓯᑕᒪᑦ ᑖᒃᑯᐊ ᐱᑎᑕᐅᓂᐊᖅᑐᑦ 

ᑮᓇᐅᔭᖅᑖᖅᑎᑕᐅᓂᐊᖅᑐᑦ ᓴᑭᖑᕙᖅᓯᒪᖏᑦᑐᒍᑦ 

ᓂᕈᐊᕐᓂᐊᕐᓗᑕ ᑭᓇ ᓵᓚᒃᓴᓚᐅᕐᒪᖔᑦ ᓄᓇᕗᒥ 

ᓚᐃᓴᓐᓯᐅᒐᔭᖅᑐᓂᑦ. ᑖᒃᑯᐊ ᐋᖅᑭᑦᓱᒐᒃᓴᕗᑦ 

ᐱᐊᓂᓚᐅᕐᓗᒋᑦ ᑕᒪᓐᓇ ᑲᒪᒋᓂᐊᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᖏᓂᖓ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᐅᔨᓚᐅᕋᑦᑕ ᑖᒃᑯᐊ ᓄᓇᑦᓯᐊᒥᐅᑦ ᑖᒃᑯᐊ 

ᓇᓄᓐᖑᐊᒥᑦ ᓚᐃᓴᓐᓯᖃᕐᒪᑕ ᐊᒻᒪᓗ 

ᐃᓱᓕᓐᓂᐊᖅᖢᓂ ᑖᒃᑯᐊ ᐊᑐᖅᑕᕗᑦ ᑖᒃᑯᐊ 

ᓚᐃᓴᓐᓰᑦ, ᖃᖓ ᑖᒃᑯᓂᖓ ᓇᓄᓐᖑᐊᓂᑦ 

ᓚᐃᓴᓐᓯᓂᑦ ᐊᑐᖃᑦᑕᕈᓐᓃᕐᓂᐊᖅᐱᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᑎᑭᓵᕆᓚᐅᖅᓯᒪᔭᕗᑦ ᓈᒻᒪᑦᑐᑦ 

ᑕᐃᑯᖓ ᐊᑐᓕᕆᐊᕐᓂᐊᓂᑦᑎᓐᓄᑦ ᓄᑖᓂᒥᑦ. 

ᐅᖃᖅᑏ, ᐅᓪᓗᓂᖃᐃ ᖁᓕᓂᑦ 

ᑕᐃᒪᐃᑐᐃᓐᓇᕆᐊᓕᒃ. ᓄᓇᕗᒻᒥᐅᓄᑦ ᑕᐃᒃᑯᐊ 

ᓄᑖᖑᔪᑦ ᓴᖅᑭᑕᐅᑐᐃᓐᓇᕆᐊᓖᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᒧᑦ 

ᒪᓕᒐᓕᐅᖅᑎ. ᒥᔅᑕ ᐊᐅᐸᓗᑦᑐᖅ. 

 

ᐊᐱᖅᑯᑦ 200 - 3(3): ᐃᑲᔫᑎᑦ ᐃᓱᒪᒃᑯᑦ 

ᐋᓐᓂᐊᖅᑐᓕᕆᔾᔪᑎᓄᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ. 

 

ᐅᖃᖅᑏ, ᐃᑉᐸᔅᓴᖅ ᐅᖃᐅᓯᕐᓂᑦ ᐅᖃᐅᓯᖃᓚᐅᕋᒪ 

ᐃᑲᔪᖅᑐᖅᑕᐅᔭᕆᐊᖃᕐᓂᖏᓐᓄᑦ ᓄᓇᕗᒻᒥᐅᑦ 

ᐃᓱᒪᒃᑯᑦ ᐊᑲᕐᕋᖏᔾᔪᑎᖏᓐᓄᑦ, ᒥᓂᔅᑕᐅᔪᖅ 

ᓇᓗᓇᐃᖅᓯᑦᑎᐊᕈᓐᓇᖅᑯᖅ ᖃᓄᓪᓚᑦᑖᖅ 

ᐃᑲᔪᖅᑐᐸᒻᒪᖔᑕ, ᐊᑐᐃᓐᓇᐅᓗᑎᓪᓗ ᓄᓇᓕᓐᓄᑦ  

ᑎᒥᐅᔪᓄᑦ ᑲᑐᔾᔨᖃᑎᒌᓄᑦ ᐃᓱᒪᖓᒍᑦ 

ᐊᑲᕐᕋᖏᑦᑐᓄᑦ ᑐᕌᖓᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᑦᑐᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᑦ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᖃᐅᔨᒪᔪᖅ 

ᑕᒫᓂ ᓄᓇᕗᑦᒥ ᒐᕙᒪᒃᑯᖏᓐᓂ 11-ᐸᓂᒃ 

ᐅᑭᐅᖃᓕᕐᖓᑦ. ᒪᓕᖃᑦᑕᕋᑦᑕ ᐃᓱᒪᒃᑯᑦ 

ᐊᑲᕐᕆᖏᓐᓂᕐᒧᑦ ᐱᓯᒪᒐᑦᑕ ᐊᐃᑉᐸᖓᓂᖃᐃ 

ᒪᓕᒐᓕᐅᖅᑎᐅᓚᐅᖅᓯᒪᔪᓂᒃ 2002-ᒥ. ᑕᐃᒃᑯᐊᓗ 

ᐅᐸᓗᖓᐃᔭᕈᑎᐅᔪᑦ ᐃᓱᒪᒋᔭᐅᒋᐊᖅᓯᒪᓕᖅᑐᑦ 

ᐃᓱᒪᓕᕆᔨᐅᔪᓂᒃ ᓴᖅᑮᓗᑎᒃ. 

 

ᑖᒃᑯᐊᓗ ᐱᖃᓯᐅᔾᔨᓯᒪᓪᓗᑎᒃ ᐃᓅᓯᕐᒥᓂᒃ 

ᓇᑲᑎᑦᑎᑕᐃᓕᒪᓂᕐᒧᑦ ᐊᒻᒪᓗ 

ᖃᓄᖅᑑᕈᑕᐅᒋᐊᓐᓂᐊᖅᑐᑦ ᓴᓇᔭᐅᕙᓪᓕᐊᒋᓪᓗᓂ. 

ᑕᒫᓂᖃᐃ ᐊᕐᕌᒎᑉ ᐃᓱᐊᓂ ᐱᔭᕇᖅᑕᐅᒐᔭᖅᑐᑦ. 

ᐃᓚᓕᐅᔾᔭᐅᒐᔭᖅᑐᓂᓗ ᑮᓇᐅᔭᖃᑦᑎᑕᐅᖃᑕᐅᓗᓂ 

ᑖᓐᓇ ᐊᑐᖅᑕᐅᖃᑦᑕᓂᐊᕐᖓᑦ. 

 

ᐊᓯᖏᓄᓪᓕ ᐱᓕᕆᐊᖃᒻᒥᔪᒍᑦ ᓱᓕ ᒪᑯᓄᖓ 

ᐊᔪᓕᕈᑎᖃᖅᑐᓄᑦ, ᐱᓂᕐᓘᑕᐅᕙᑦᑐᓄᑦ. ᐃᑉᐸᔅᓴᖅ 

ᐅᖃᐅᓯᖃᓚᐅᕐᒥᒐᒪ ᑕᐃᒃᑯᐊ ᐃᓱᒪᒋᔭᐅᓂᕋᑦᑐᒋᑦ 

ᐊᖏᖅᑕᐅᖅᑳᕆᐊᖃᒻᒥᔪᑦ 

ᑮᓇᐅᔭᖃᑦᑎᑦᑎᕕᐅᒐᔭᖅᑐᓂᒃ 

ᑮᓇᐅᔭᖃᑦᑎᑦᑎᒐᔭᖅᑐᓂᒃ. ᐄ, ᑕᐃᒪ 

ᐅᖃᕈᓐᓇᖅᓯᓛᖅᑐᔅᓴᐅᒐᓗᐊᖅᑯᖓ 

ᐸᓂᖅᓰᕕᐅᒐᔭᖅᑐᒥᒃ ᐅᕝᕙᓘᓐᓃᑦ 

ᓄᓇᓕᓐᓅᖃᑦᑕᕐᓗᑎᒃ ᐱᑕᖃᕆᐊᖃᓪᓚᕆᒻᒪᑕ. 



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1388  

ᐄ, ᐱᕙᓪᓕᐊᓂᖃᑦᑎᐊᖅᑐᒍᑦ ᑭᓯᐊᓂ ᑕᒪᒃᑯᐊ 

ᐃᓚᓕᐅᔾᔭᐅᓯᒪᔪᐃᓐᓇᐅᖏᒻᒪᑕ 

ᐋᓐᓂᐊᓯᐅᖅᑎᖃᐅᑦᑐᑕ ᓄᓇᓕᓐᓂ, ᓄᓇᕗᑦᒥ 

ᐃᓱᒪᓕᕆᔨᖃᐅᑦᑐᒡᒍᑎᐅᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐊᐅᐸᓗᒃᑐᖅ, ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐳᖅᑯᑎᒧᑦ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑕᐃᒃᑯᐊᑦᑕᐅᖃᐃ ᐋᓐᓂᐊᓯᐅᖅᑎᐅᔪᑦ 

ᓂᕆᐅᓐᓂᖃᑦᑎᐊᖁᓂᐊᕆᕙᒃᑲ ᖃᓄᐃᑦᑐᑦ 

ᐊᑐᐃᓐᓇᐅᓕᕐᓂᐊᕐᒪᖔᑕ. 

 

ᐅᖃᐅᓯᖃᖅᑲᐅᒐᒪ, ᖃᓄᖅ ᐃᑲᔪᖅᑐᐃᒐᔭᕐᒪᖔᑕ 

ᓄᓇᓕᓐᓂ ᖃᒪᓂᖅᑐᐊᕐᒥ ᑐᓐᖓᓂᖅ 

ᐊᔪᓕᖅᓯᒪᔪᓄᑦ ᑕᐃᒃᑯᐊᓗ ᐃᑲᔪᖅᐸᑦᑐᑎᒃ 

ᐃᖅᑲᓇᐃᔭᖅᑐᑦ. ᓄᓇᓕᓐᓂ ᑕᒫᓂᓗ ᓄᓇᕗᑦᒥ 

ᐃᑲᔪᖅᑕᐅᑲᓐᓂᖁᕙᒃᑲᓗᐊᕋᒃᑭᑦ ᑕᐃᒃᑯᐊ. 

 

ᐅᖃᖅᑏ, ᓄᓇᓕᓐᓂ ᐱᓕᕆᐊᖑᔪᑦ ᐊᒻᒪᓗ ᑲᒪᒋᔭᑦ 

ᐊᐅᓚᑕᐅᓂᖏᓐᓄᑦ ᐊᒻᒪᓗ ᐊᓪᓚᒡᕕᒻᒥ 

ᑲᒪᒋᔭᐅᓂᖏᓐᓄᑦ ᑖᒃᑯᐊ ᓄᖅᑲᓐᓂᐅᓴᓂᐊᖏᒻᒪᑕ.. 

ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ ᖃᓄᐃᑦᑐᓂᒃ, 

ᖃᓄᐃᑦᑐᑎᒍᑦ ᐃᑲᔪᖅᑐᐃᔪᓐᓇᕐᒪᖔᑦ ᓄᓇᓕᓐᓂᒃ 

ᑲᑐᔾᔨᖃᑎᒋᖑᔪᓂᒃ, ᖃᓄᐃᖏᑎᐊᕐᓂᕐᒧᑦ 

ᕿᒫᕕᓐᓄᑦ ᐊᓯᖏᓐᓄᑦ. ᑕᐃᒃᑯᐊ 

ᐊᐅᓚᑕᐅᑦᑎᐊᕋᓗᐊᕐᒪᖔᑕ ᐊᓪᓚᕕᒻᒥᓗ 

ᑲᒪᒋᔭᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑐᓴᖅᑎᑦᑎᔪᒪᑦᑎᐊᕋᔭᖅᑐᖓ 

ᐅᑭᐅᖑᓕᖅᑲᖅᑲᐃ. ᐊᒥᓱᑲᓪᓚᐅᔪᓂᒃ 

ᐱᒋᐊᖅᑎᑕᐅᔪᖃᕈᓐᓇᖅᓯᓛᕐᖓᑦ. 

 

ᑖᓐᓇ ᐅᖃᐅᓯᕆᔭᖓ ᐃᓚᖓ ᐅᖃᐅᓯᕆᕋᑖᕐᒥᔭᖓ 

ᓄᓇᓕᓐᓂ ᖃᓄᐃᖏᑎᐊᕐᓂᕐᒧᑦ. ᑕᒪᒃᑯᐊ 

ᐱᓕᕆᐊᖑᑦᑎᐊᖅᑐᐊᓘᕙᒻᒪᑕ ᐃᓅᓯᕐᒥᒃ 

ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐱᓕᕆᐊᖃᑉᐸᑦᑐᑦ. 

ᑮᓇᐅᔭᖃᑦᑎᑕᐅᓪᓗᑎᒃ, ᑕᐃᒪᓕ ᖃᒪᓂᖅᑐᐊᖅ 

ᑲᔪᓯᑦᑎᐊᕐᓂᖃᖅᓯᒪᔪᒻᒪᕆᐅᒻᒪᑦ. 

 

ᑕᐃᒃᑯᓄᖓᓕ ᐊᓯᖏᓐᓄᑦ ᐊᐱᖅᑯᑎᒋᔭᖓᓄᑦ 

ᓇᓗᓇᐃᖅᓯᒪᑦᑎᐊᖅᑐᓂᖅᑲᐃ ᒥᓂᔅᑕᐅᔪᓂᒃ 

ᐊᖏᖅᑕᐅᓯᒪᓕᖅᐸᑦ ᖃᓄᑎᒋᑦ ᓯᕕᑐᔪᒧᑦ 

ᑮᓇᐅᔭᖃᑦᑎᑕᐅᔪᓐᓇᖃᑦᑕᓂᐊᒪᖔᑕ 

ᐸᕐᓇᒍᑎᑦᑎᓐᓂ ᐱᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕ ᐊᖑᑎᓂᒃ ᑲᑐᔾᔨᖃᑎᒌᖃᒻᒥᒐᑦᑕ 

ᖃᒪᓂᖅᑐᐊᕐᒥ. ᑕᐃᒃᑯᐊ 

ᐃᓱᒫᓗᒍᑎᖃᑦᑎᐊᕆᓪᓗᑎᑦᑕᐅᖅ ᑕᒪᒃᑯᓄᖓ 

ᐃᓅᓱᓐᓂᖅᓴᐅᔪᓄᑦ ᐊᒻᒪᓗ ᑕᐃᒃᑯᐊᓗ 

ᐱᓕᕆᐊᕆᔭᖏᑦ ᓄᓇᑦᑎᓐᓂ 

ᐱᓕᕆᖃᑎᖃᑦᑎᐊᑲᓐᓂᕆᐊᖃᕐᖓᑕ ᖃᐅᔨᒪᔪᓂᒃ. 



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1389  

ᐅᖃᖅᑏ, ᐃᓄᓕᕆᔨᖃᐅᖏᑎᓪᓗᒋᑦ, 

ᐃᓱᒪᓕᕆᔨᓂᒃ, ᐃᒥᐊᓗᓕᕆᔨᓂᓪᓘᓐᓃᑦ. ᑕᒪᓐᓇ 

ᐅᖃᐅᓯᐅᖃᑦᑕᖅᓯᒪᓕᕐᖓᑦ ᐊᑯᓂ. ᒥᓂᔅᑕᐅᔪᖅ 

ᑐᓴᖅᑎᑦᑎᖃᑦᑕᖅᓯᒪᔫᒐᓗᐊᖅ ᐃᓐᓄᒃᑕᐅᕙᑦᑐᓄᑦ 

ᓄᓇᕗᑦᒥ. ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ 

ᖃᑦᑎᐅᒻᒪᖔᑕ ᐃᓱᒪᓕᕆᔨᐅᔪᑦ ᐃᖅᑲᓇᐃᔮᔅᓴᐅᔪᑦ, 

ᐃᒥᐊᓗᓕᕆᔨᐅᔪᓪᓗ? ᑕᒫᓂ ᓱᓕ 

ᐃᓐᓄᒃᑕᐅᓯᒪᖏᑦᑐᑦ ᓄᓇᕗᑦᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. 

ᐄ, ᑕᐃᒪᐃᒍᒪᑦᑎᐊᖅᑐᖓ. ᒫᓐᓇᐅᔪᖅ ᑭᓯᐊᓂ 

ᑖᒃᑯᐊ ᐱᓯᒪᖏᓇᒃᑭᑦ. ᐊᑐᐃᓐᓇᐅᓕᑐᐊᖅᑲᑕ 

ᐅᖃᐅᓯᕆᓛᖅᑕᒃᑲ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᖁᕕᐊᒋᔭᕋ ᑭᒡᒍᓯᕆᔭᖓ ᒥᓂᔅᑕᐅᔪᖅ. 

ᐊᒻᒪᓗ ᐃᑲᔪᖅᑕᐅᕚᓪᓕᒻᒪᕆᓐᓂᐊᕐᖓᑕ ᓄᓇᕗᒻᒥ 

ᑕᖅᑲᒃᑯᐊ. 

 

ᑕᐃᒃᑯᐊ ᐋᓐᓂᐊᕕᒻᒥ ᐃᖅᑲᓇᐃᔭᖅᑎᐅᔪᑦ 

ᐊᒃᑐᖅᑕᐅᓗᐊᖅᐸᒻᒪᑕ ᓄᓇᕗᓕᒫᒥ. ᒥᓂᔅᑕᐅᔪᖅ 

ᐅᖃᖅᓯᒪᒻᒪᑦ ᑐᓴᖅᑎᑦᑎᓂᐊᓂᕋᖅᓯᒪᓪᓗᓂ 

ᖃᓄᐃᓕᖓᓕᕐᓂᖓᓄᑦ ᐅᐸᓗᖓᐃᔭᕈᑕᐅᔪᑦ 

ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖓᓄᑦ. 

 

ᐅᕙᒍᑦᑕᐅᖅ ᑐᓴᐅᒪᑎᑦᑎᖃᑦᑕᕐᓂᐊᕆᕗᒍᑦ  

ᑕᖅᑲᒃᑯᓂᖓ, ᑖᒃᑯᓂᖓᓗ ᒥᓂᔅᑕᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ, ᐅᖃᐅᓯᒃᓴᑐᐃᓐᓇᖅᓗ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᐱᖓᓐᓇᖓᓄᑦ, ᒪᑖᒻ ᐃᐊᓪ. 

 

ᐊᐱᖅᑯᑦ 201 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᓂᖏᑦ (ᐃᐊᓪ) 

 

ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓚᖓᔭᕋ ᒥᓂᔅᑕ ᐃᓪᓗᓕᕆᔨᕐᔪᐊᑯᓐᓄᑦ 

ᑲᒪᔨᐅᖃᑦᑕᖅᑐᒧᑦ, popular-ᒐᓗᐊᖅ 

ᐊᐱᕆᔭᐅᖏᓐᓇᕐᒪᑦ ᐅᐱᓐᓇᕋᓂ ᑕᒪᓐᓇ 

ᐱᒻᒪᕆᐅᒻᒪᑦ. 

 

(ᑐᓵᔨᒃᑯᑦ) ᔮᓄᐊᓕ 20-ᖑᑎᓪᓗᒍ ᒥᓂᔅᑕᐅᔪᖅ 

ᑐᓴᒐᔅᓴᐅᔪᓂᒃ ᓴᖅᑮᓚᐅᕐᒪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐋᖅᑭᓱᖅᐸᓪᓕᐊᓂᖏᑦ 

ᓴᓐᖓᑎᒃᑲᓐᓂᕈᒪᓂᕐᒧᑦ ᐊᐅᓚᓂᖏᓐᓄᑦ. 

ᐅᖃᓚᐅᖅᓯᒪᒻᒪᓪᓗ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ 

ᓅᑦᑎᕆᓂᐊᓚᐅᕐᒪᑕ ᑮᓇᐅᔭᓕᕆᕕᒋᔭᒥᓂᒃ 

ᑕᐅᕙᓐᖓᑦ ᐊᕐᕕᐊᒥᑦ ᑕᒪᐅᖓ 

ᐊᖓᔪᖅᑳᖃᕝᕕᖓᓄᑦ ᑕᕝᕗᖓ ᐃᖃᓗᓐᓄᑦ. 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᑳ ᑖᒃᑯᐊ ᖃᑦᑎᐅᔪᑦ 

ᐃᖅᑲᓇᐃᔮᑦ ᐃᓐᓄᒃᓯᒪᒻᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐄ, 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᑎᐊᕙᒻᒪᕆᐊᓗᒃ. 

ᐄ, ᐊᒻᒪᓗ ᐅᐸᓗᖓᐃᔭᖅᓯᒪᑦᑎᐊᖅᑯᖓ ᑕᐃᒪ 

ᓇᑉᐸᓪᓗᐊᖏᖅᑲᐃ ᐃᓐᓄᒃᑕᐅᓯᒪᓕᖅᑐᑦ. 

ᒪᕐᕈᑲᓐᓂᐅᒋᐊᖃᕐᖓᑕ. 

 

ᐊᖏᓚᐅᕐᒥᔮᒃᑲᒃ ᓴᖅᑭᑕᐅᔪᒫᓐᓂᐊᖅᑐᖅ 

ᕿᓚᒥᑯᓗᒃ. ᑕᐃᒃᑯᐊ ᐱᓯᒪᓕᕈᒃᑭᑦ  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑦᑎᔾᔪᑎᒋᒃᑲᓐᓂᓛᕐᒥᔭᕋ ᑕᒪᓐᓇ ᑲᑎᒪᓂᑉᐳᑦ 

ᐃᓱᓕᓚᐅᖏᓐᓂᖓᓂ. 

ᑐᓴᖅᑎᑕᐅᒃᑲᓐᓂᕈᒪᓛᖅᑯᖓ ᐱᓇᓱᐊᕈᓯᐅᔪᔪᒥ 

ᑐᓂᔭᐅᔪᒐᓗᐊᕋᒪ ᑭᓯᐊᓂ ᐱᓯᒪᓕᑐᐊᕐᒥᒍᒃᑯ 

ᑐᓴᖅᑎᑦᑎᓛᖅᑯᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ 

ᑕᐃᒃᓱᒪᓂ ᔫᓐ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ 

ᑕᐃᒫᒃ ᐃᓪᓗᓕᕆᔨᕐᔪᐊᒃᑯᑦ 

ᐋᖅᑮᒋᐊᓚᐅᖅᓯᒪᓐᓂᕐᒪᑕ ᒪᓕᒐᐅᔪᓂᒃ 

ᓴᖅᑮᔪᒪᓪᓗᑎᒃ ᑲᑎᒪᔨᐅᓂᐊᖅᑐᓂᒃ. ᑕᒪᓐᓇ 

governance structure-ᓂᕋᖅᑕᖅ, 

ᐋᖅᑭᒋᐊᖅᑕᐅᔪᒪᓪᓗᓂ. ᑖᓐᓇᖃᐃ ᒥᓂᔅᑑᔪᖅ 

ᑎᓕᓯᓯᒪᓕᖅᑲ ᐃᒡᓗᓕᕆᔨᔾᔪᐊᒃᑯᑦ 

ᑲᑎᒪᔨᔅᓴᒋᓂᐊᖅᑕᖏᓐᓂᒃ ᐊᒻᒪ ᑭᒃᑯᑦ 

ᑎᓕᔭᐅᓯᒪᓕᖅᐹᑦ? ᓇᑯᒻᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐃᐅᓪ. ᒥᓂᔅᑐ 

ᐃᒡᓗᓕᕆᔨᔾᔪᐊᒃᑯᓐᓄᑦ, ᒥᓂᔅᑕ ᑰᓕ;. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᑦᑎᐊᕙᓪᓚᕆᒃ. ᑕᐃᒪ ᐅᑭᐅᖑᓚᐅᖅᓯᒪᔪᖅ 

ᐊᕐᕌᓂ, ᑲᑎᒪᒋᐊᖅᑎᓪᓗᒋᑦ ᑖᒃᑯᐊ ᑲᑎᒪᕝᕖᑦ 

ᓇᓂᓕᒫᖅ ᑐᒃᓯᕋᓚᐅᖅᓯᒪᖕᒪᑕ 

ᐃᒡᓗᓕᕆᔨᔾᔪᐊᒃᑯᓐᓂᒃ 

ᖃᐅᔨᓴᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ. 

 

ᐊᒻᒪ ᐊᐅᓚᑦᑎᔨᖃᑦᑎᐊᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ, ᑕᐃᒪ ᑕᐃᑯᖓ ᒥᓂᔅᑑᓕᖅᑎᓪᓗᖓ 

ᑖᓐᓇ ᐋᖅᑭᒋᐊᕈᑎᒃᓴᐃᑦ 

ᑐᓂᔾᔪᑎᒋᓚᐅᖅᓯᒪᒐᑦᑎᒍᑦ governance 

structure-ᑖᕆᐊᖅᖢᓂ ᐊᒻᒪ ᐊᖏᔪᖅᑲᐅᑎᖏᑦ 

ᐋᖅᑭᒋᐊᑦᑎᐊᒃᑲᓐᓂᐊᕆᐊᖃᖅᖢᑎᒍᑦ, ᑖᒃᑯᐊ 

ᐅᓂᒃᑳᒃᑯᑦ ᐱᐊᓂᒃᑕᐅᓚᐅᖅᓯᒪᖕᒪᑕ ᓯᕗᓕᖅᑎᓪᓗ 

ᐊᖏᖅᖢᓂᔾᔪᒃ. ᐊᒻᒪ ᑕᐃᒃᑯᐊ ᑮᓇᐅᔭᐃᑦ 7-

ᖑᓚᐅᖅᑐᑦ ᑮᓇᐅᔭᓕᕆᔨᑦ ᐊᕐᕕᐊᕐᒥᑦ ᑕᒪᐅᖓ 

ᓄᒃᑎᖅᑕᐅᓪᓗᑎᒃ ᐃᓚᖏᑦ 

ᐅᖃᐅᓯᕆᒃᑲᓐᓂᕐᓂᐊᖅᐸᒃᑲ ᖃᐅᑉᐸᓪᓘᓐᓃᑦ. ᐊᒻᒪ 

ᐅᖃᕈᓐᓇᖅᑐᒍᑦ ᑖᒃᑯᐊ ᓯᕗᓕᖅᑎᒃᑯᑦ ᑲᑎᒪᔨᒃᓴᓂᒃ 

ᐊᖏᖅᓯᒪᓕᖅᑐᑦ ᐊᒻᒪ ᖃᐅᒃᐸᑦ ᓈᒻᒪᓈᖅᐸᑦ  

ᑕᐃᒃᑯᐊ ᑭᓇᒃᑰᖕᒪᖔᑕ ᐅᖃᐅᓯᕆᓂᐊᖅᑕᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅ ᐃᐊᓪ. 

 

ᐃᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓄᕕᐱᕆ 

27, 2009-ᖑᑎᓪᓗᒍ ᓄᓇᕘᒥᑦ ᐃᒡᓗᓕᕆᔨᔾᔪᐊᒃᑯᑦ 

ᓴᖅᑮᓚᐅᒻᒪᑕ ᑭᐅᔾᔪᑎᒥᓂᒃ ᐅᓂᒃᑳᖑᔪᒧᑦ 

ᑲᑎᒪᔨᕋᓛᑦ ᐅᔾᔨᖅᓱᓐᓂᒻᒧᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᒥᓂᖏᓄᓪᓗ. 

ᐊᑕᐅᓯᖅ ᐊᑐᓕᖁᔭᐅᓗᐊᖅᑐ 

ᐱᓕᕆᖃᑎᖃᓐᓂᐊᕐᖓᑕ ᓄᓇᓕᐅᓐᓂᑦ 

ᐃᒡᓗᓕᕆᔨᖏᓐᓂᒃ ᑕᒪᒃᑯᓄᖓ 

ᐊᑭᓕᔅᓴᕆᔭᐅᕙᑦᑐᓄᑦ. ᐃᒡᓗᓕᕆᔨᔾᔪᐊᒃᑯᑦ 

ᑭᐅᓚᐅᖅᓯᒪᒻᒪᑕ ᖃᓄᖅᑑᕋᓱᖃᑦᑕᖅᓯᒪᒻᒪᑕ 

ᓇᓗᓇᐃᖅᓯᓪᓗᑎᓪᓗ 

ᐊᑐᓕᖅᑎᑕᐅᒋᐊᓐᓂᐊᖅᑐᑎᓪᓗ. 

ᐃᒡᓗᓕᕆᔨᔾᔪᐊᒃᑯᑦ ᓇᓗᓇᐃᖅᓯᓚᐅᒻᒥᔪᑦ ᑕᒪᒃᑯᐊ 

ᖃᓄᖅ ᒥᔅᓴᐅᓴᑦᑕᐅᕙᒻᒪᖔᑕ ᓄᓇᓕᓐᓂᑦ 

ᐃᒡᓗᓕᕆᔨᒃᑯᓐᓄᑦ. ᐃᒡᓗᓕᕆᔨᔾᔪᐊᒃᑯᓐᓄᑦ 

ᑮᓇᐅᔭᓕᕆᔨᒻᒪᕆᖓ ᓴᖅᑮᓛᖅᑐᖅ ᐊᑭᓕᔅᓴᐅᔪᓄᑦ 

ᐊᑭᓕᔅᓴᐃᔭᕝᕕᐅᖃᑦᑕᓐᓂᐊᖅᑐᓂ. ᑕᒪᓐᓇᓗ 

ᐊᑐᐃᓐᓇᐅᑎᑕᐅᓛᒻᒪᑦ ᑕᒪᒃᑯᓄᖓ ᐃᒡᓗᖃᖅᑐᓄᑦ. 

 

ᑕᐃᒃᑯᐊ ᐊᐱᖅᓱᖅᑕᐅᓂᐊᖏᒻᒪᑕ ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑳ ᐊᑐᓕᖅᑎᑕᐅᓯᒪᓕᖅᑳᑦ? 

ᐊᒻᒪᓗ ᐊᖏᕈᓐᓇᖅᑲᑦ ᓴᖅᑮᔪᓐᓇᖅᐸᑦ ᐊᔾᔨᖓᓂᒃ 

ᖃᓄᖅ ᓄᐊᑦᑎᓇᓱᖃᑦᑕᓐᓂᐊᒻᒪᖔᑕ 

ᐊᑭᓕᔅᓴᕆᔭᐅᔪᓂᒃ ᒪᓕᒐᓕᐅᕝᕕᒻᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐃᐅᓪ. ᒥᓂᔅᑐ 

ᐃᒡᓗᓕᕆᔨᔾᔪᐊᒃᑯᓐᓄᑦ, ᒥᓂᔅᑕ ᑰᓕ;. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐅᖃᖅᑎᑦᑎᔩ, 

ᑕᐃᒃᑯᐊ ᐊᑭᓕᔅᓴᖃᖅᑐᓄᑦ ᓄᐊᑦᑎᓂᐅᔪᑦ 

ᓯᕗᓪᓕᐅᔾᔭᐅᓇᓱᐊᕐᖓᑦ ᐃᒡᓗᓕᕆᔨᒃᑯᓐᓂᑦ. ᑖᒃᑯᐊ 

ᐊᕐᕌᒍᒐᓴᓐᓂᒃ ᐃᓱᒪᒋᔭᒃᑯᓪᓕ 

ᓯᕗᓪᓕᐅᔾᔭᐅᓯᒪᓗᐊᓚᐅᖏᒻᒪᑦ ᑭᓯᐊᓂᓕ 

ᓯᕗᓪᓕᐅᑎᓯᒪᓂᐊᕋᑦᑎᒍᑦ. 



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1391  

ᒫᓐᓇᐅᔪᖅ ᐊᐅᓚᑕᐅᓂᖏᑦ ᐋᖅᑭᒃᓱᐃᕙᓪᓕᐊᔪᑦ 

ᑕᕝᕗᖓ ᐃᑲᔪᖅᑐᐃᕙᓪᓕᐊᓪᓗᑎᒃ. 

ᐃᓚᐅᖃᑕᐅᖁᓪᓗᒋᑦ ᓄᓇᓕᓐᓂᑦ ᐃᒡᓗᓕᕆᔨᒃᑰᔪᑦ 

ᒪᓕᑦᑕᐅᒋᐊᖃᖅᑐᓂᒃ ᐱᓕᕆᖃᑎᖃᕆᓪᓗᑕᓗ 

ᓄᓇᓕᓐᓂᑦ ᐃᒡᓗᓕᕆᔨᒃᑰᔪᓂᒃ. 

ᐋᖅᑭᒃᓯᒪᔪᖃᕆᐊᖃᓐᓂᐊᕐᖓᑦ ᑕᒪᒃᑯᐊ 

ᐊᑭᓕᔅᓴᖃᖅᑎᐅᔪᑦ 

ᐊᓂᑎᑕᐅᑲᐅᑎᒋᖏᒃᑲᓗᐊᓪᓗᑎᒃ ᑭᓯᐊᓂ 

ᐋᖅᑮᖃᑎᒋᔭᐅᓇᓱᓪᓗᑎᒃ ᖃᓄᖅ ᐊᑭᓕᔅᓴᖏᑦ 

ᐊᑭᓖᖃᑦᑕᕐᓂᐊᒻᒪᖔᑕ. 

 

ᑕᐃᒪ ᑕᒪᓐᓇ ᐱᕕᔾᔪᐊᕆᔭᕗᑦ ᐊᒻᒪᓗ 

ᑐᓴᖅᑎᑦᑎᒐᔭᕆᕗᒍᑦ ᖃᓄᖅ 

ᐋᖅᑭᒃᓱᖅᐸᓪᓕᐊᑎᓪᓗᒍ ᐱᓯᒪᓕᕈᒃᑯᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓕᖅᐹᖅ ᐃᓚᒋᐊᕈᑦ ᒥᔅ ᐃᐊᓪ. 

 

ᐃᐊᓪ: ᓇᑯᒻᒦᒃ ᐅᖃᖅᑎᑦᑎᔩ. ᐊᓯᐅᓂᒃᑕᐅᖅ 

ᐃᓱᒪᓕᐅᕆᐊᕈᑎᔅᓴᐅᔪᒥᒃ ᑖᒃᑯᓄᖓ 

ᑲᑎᒪᔨᕋᓛᖑᔪᓄᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

oversight and operations and public 

accounts-ᖑᓂᕋᖅᑕᐅᔪᐃᑦ ᑖᒃᑯᓄᖓ 

ᐃᒡᓗᓕᕆᔨᔾᔪᐊᒃᑯᓐᓄᑦ. ᐃᓱᒫᓘᔾᔪᑎᒋᔭᐅᓚᐅᒻᒪᑕ 

ᐊᕐᕌᒍᑕᒫᖅ ᑐᓴᕋᔅᓴᓕᐊᕆᔭᐅᖃᑦᑕᖅᑐᐃᑦ 

ᐃᓱᒪᒋᔭᐅᒋᐊᖃᓐᓂᖏᓂᒃ ᕿᓚᒥᐅᓂᖅᓴᒃᑯᑦ 

ᓴᖅᑭᑕᐅᒋᐊᖃᕐᓂᖏᓐᓂᑦ. ᑖᓐᓇᖃᐃ ᒥᓂᔅᑕ 

ᓴᖅᑭᑎᑦᑎᓚᐅᕐᒪᑦ ᐃᓪᓗᓕᕆᔨᕐᔪᐊᒃᑯᑦ 2009-

2010 ᐊᕐᕌᒍᑕᒫᖅᓯᐅᑎᖏᓐᓂᑦ ᓯᑎᐱᕆ 28, 

2011-ᖑᑎᓪᓗᒍ. ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᑳ 

ᖃᓄᖅ ᐃᓪᓗᓕᕆᔨᕐᔪᐊᒃᑯᑦ ᓱᓇᓕᕆᓯᒪᓕᕐᒪᖔᑕ 

ᑐᓴᒐᒃᓴᐅᖃᑦᑕᖅᑐᐃᑦ ᑖᒃᑯᐊ 

ᐊᕐᕌᒍᑕᒫᖅᓯᐅᑎᐅᖃᑦᑕᖅᑐᑦ ᕿᓚᒥᐅᓂᖅᓴᒃᑯᑦ 

ᓴᖅᑭᖃᑦᑕᕐᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐱᕚᓪᓕᖅᓯᒪᔪᒻᒪᕆᐅᓕᖅᑐᒍᑦ 

ᐊᑕᐅᓯᕐᒥᑦ ᐱᔭᕇᕆᐊᖃᕋᓗᐊᖅᑐᒍᑦ ᑭᓯᐊᓂ  

ᕿᓚᓈᖅᐳᖓ ᐅᓂᒃᑳᖑᔪᖅ ᑕᐃᓐᓇ 

ᐊᑐᐃᓐᓇᐅᑎᑦᑐᒫᕋᒃᑯ ᐅᓪᓗᖓᓂ 

ᐅᖃᕈᒪᖏᒃᑲᓗᐊᖅᑐᖓ ᐊᑯᓂᐅᖏᑦᑐᖃᐃ 

ᓴᖅᑭᑕᐅᔪᒫᕐᓂᐊᖅᑐᖅ. ᑕᒫᓂ ᑲᑎᒪᓂᕐᒥᐅᖏᑦᑐᖅ 

ᐅᑭᐅᓪᓘᕐᓃᑦ ᑲᑎᒪᓕᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ. 

 

ᐊᐱᖅᑯᑦ 202 - 3(3): 

ᐃᖅᑲᑐᖅᑕᐅᓯᒪᔪᓕᕆᔨᒃᑯᑦ ᓄᓇᕘᓕᒫᒥ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᑖᓐᓇ ᒥᓂᔅᑕ 

ᐊᐱᕆᔪᒪᓪᓗᒍ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᓄᖓ 

ᐃᓄᓐᓄᑦ ᐃᑲᔪᖅᑕᐅᔭᕆᐊᖃᖅᐸᑦᑐᓄᑦ 

ᑎᒍᔭᐅᒪᔪᓄᓪᓘᓐᓃᑦ. ᑕᒪᒃᑯᐊ ᓇᓗᓇᐃᖅᓯᓯᒪᒻᒪᑕ 

2009, 1,500 ᐃᓐᓇᐃ ᐅᖓᑖᓃᑦᑐᑦ ᐱᕋᔭᑦᓯᒪᔪᑦ 

ᐱᔭᕇᖅᑕᐅᓚᐅᕐᖓᑕ ᓄᓇᕗᒻᒥ. ᐄ, ᑕᐃᒪ ᑕᒪᓐᓇ 

ᑕᐃᒪᐃᓕᖓᑉᐸᑦ ᑕᐃᒪ 1,000 ᐅᖓᑖᓃᑦᑐᑦ 

ᑎᒍᔭᐅᒪᔪᑦ ᐱᑦᑎᐊᕆᐊᖃᕐᓂᖓᓄᑦ 

ᐃᖅᑲᖅᑐᐃᔨᓂᑦ ᐃᓂᖅᑎᖅᑕᐅᓯᒪᓂᐊᖅᑐᑦ 

ᑎᒍᔭᐅᖏᓪᓗᑎᑦ. 

 

ᒥᓂᔅᑕᐅᔪᖅ ᐅᖃᕈᓐᓇᖅᑳ ᑕᒪᒃᑯᐊ ᐱᕋᔭᑉᐸᑦᑐᖅ 

ᖃᓄᐃᓕᔭᐅᔾᔪᑎᒋᕙᑦᑕᖏᑦ ᓄᓇᕗᒻᒥ 

ᐱᑦᑎᐊᕆᐊᖃᖅᑎᑕᐅᒻᒪᖔᑕ ᐊᒻᒪᓗ ᖃᑦᑎᑦ 

ᐱᑦᑎᐊᕆᐊᖃᖅᑎᑕᐅᕙᑦ? ᖁᔭᓐᓇᒦᒃ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ ᑖᑦᓱᒥᖓ 

ᓇᓗᓇᐃᖅᓯᒪᒋᐊᓕᒻᒪᕆᐊᓕᓐᓂᑦ ᐱᔪᒪᒻᒪᑦ. ᑕᐃᒪ. 

ᐅᓪᓗᒥ ᐃᖅᑲᐅᒪᑦᑎᐊᕈᓐᓇᖏᓐᓇᒪ ᒫᓐᓇ 1,000  

ᐅᖓᑖᓃᑉᐸᓪᓚᐃᔪᑦ. ᐃᖅᑲᖅᑐᐃᕕᓐᓂ 

ᐱᑦᑎᐊᕆᐊᖃᖅᑎᑕᐅᔪᑦ 11-ᓂᒃ ᑕᒪᒃᑯᓂᖓ 

ᑲᒪᔨᖃᐅᕐᖓᑕ ᐃᖅᑲᓇᐃᔭᖅᑎᖃᕐᖓᑕ ᓄᓇᓕᓐᓂᑦ 

ᑎᓴᒪᒃᑲᓂᕐᓂᑦ ᐃᖅᑲᓇᐃᔭᖅᑎᑖᕋᓱᓐᓂᐊᕐᒥᔪᒍᑦ 

ᐊᓯᖏᓐᓂᑦ. 

 

ᑕᐃᒃᑯᐊᓕ ᐱᑦᑎᐊᕆᐊᖃᖅᑎᑕᐅᒻᒪᖔᑕ ᑖᓐᓇ 

ᐅᑎᕐᕕᒋᔭᕆᐊᖃᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᑦ ᐃᓚᒋᐊᕈᑦ ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑖᑦᓱᒧᖓ ᑭᐅᔾᔪᑎᖓᓄᑦ ᑎᑎᖅᑲᒧᑦ ᐊᐱᑦᑯᒧᑦ  8–

3(3) ᐊᐱᖅᑯᑎᒋᓚᐅᖅᑕᖓ ᖁᑦᑎᑦᑐᒥᐅᖅ 

ᒪᓕᒐᓕᐅᖅᑎᐅᔪᖅ. ᒥᓂᔅᑕᐅᔪᖅ 

ᑎᑎᕋᖅᓯᒪᓚᐅᕐᖓᑦ ᐃᑲᔪᖅᑕᐅᒋᐊᖃᖅᑐᓄᑦ. 

ᐃᓕᓐᓂᐊᖅᑎᑕᐅᕙᑦᑐᓪᓗ ᑕᐃᒃᑯᓄᖓ ᐃᓐᓇᕐᓄᑦ 

ᐱᕋᔭᒃᓯᒪᔪᓄᑦ ᑎᒍᔭᐅᓯᒪᔪᓄᑦ. 

ᐱᖃᓯᐅᑎᖃᓚᐅᖅᑐᑦ ᖃᓄᖅ ᓂᓐᖓᑎᑦᑎᖏᓪᓗᑎᑦ 

ᖃᓄᐃᓘᕈᓐᓇᕐᓂᖏᓐᓄᑦ ᐊᖑᑏᑦ ᑎᒥᖁᑎᖏᑦ, 

ᐋᖓᔮᕐᓇᖅᑐᖅᑐᓂ ᐊᑐᓗᐊᓂᕐᒧᑦ ᐊᒻᒪᓗ 

ᐃᓱᒪᓕᕆᔾᔪᑕᐅᔪᑦ. ᒥᓂᔅᑕᐅᔪᖅ 

ᑐᓴᖅᑎᑦᑎᒍᓐᓇᖅᑳ, ᖃᓄᐃᑦᑐᑦ ᐊᑐᐃᓐᓇᐅᒻᒪᖔᑕ 

ᑕᒪᒃᑯᓄᖓ ᐃᓄᓐᓄᑦ ᐱᕋᔭᒃᓯᒪᔪᓄᑦ, 

ᑎᒍᔭᐅᓯᒪᖏᑦᑐᓄᑦ ᐱᑦᑎᐊᕆᐊᖃᖅᑎᑕᐅᔪᓄᑦ 

ᖃᓄᕐᓗ ᑲᒪᒋᔭᐅᕙᑉᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᓗᓇᖏᑦᑐᖅ ᓄᓇᕗᒥ 

ᓄᓇᓕᑦᑎᓐᓂ ᑎᒍᔭᐅᕕᒻᒥ ᐊᓂᔪᑦ ᓄᓇᓕᖏᓐᓄ 

ᐅᑎᖅᑐᑦ ᐱᓕᕆᖃᑎᖃᓕᓲᖑᓂᖏᓐᓂᒃ ᑲᒪᔨᒥᓄᑦ, 

ᒪᓕᒐᓕᐅᖅᑎᐅᖃᑎᒐ ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐅᖃᖅᑲᐅᖕᒪᑦ 

ᐱᔭᕐᓂᖏᖃᑦᑕᕐᒪᑦ ᐅᖃᖃᑎᖃᕈᓐᓇᖁᓪᓗᒋᑦ. 

ᐃᓚᖏᑦ ᓄᓇᓖᑦ ᐱᑕᓕᐊᒐᓗᐊᑦ. ᐆᑦᑑᑎᒋᓗᒍ 

ᐃᖃᓗᑦᑑᑦᑎᐊᕐᒥ ᖃᓄᐃᓐᖏᓯᐊᕐᓂᕐᒧᑦ ᑐᑦᑕᕐᕕᒻᒥ 

ᐃᓕᓐᓂᐊᕈᑎᑕᖃᓲᑦ, ᐃᒥᐊᓗᓗᐊᑦᑕᐃᓕᒍᑎᖃᓲᑦ, 

ᓂᓐᖓᐅᒪᒍᓃᕈᑎᓕᐅᕈᑎᖃᓲᑦ ᐊᓯᖏᓐᓂᓪᓗ 

ᓄᓇᓕᓐᓂ. ᐱᔭᕐᓂᖏᑦᑐᒻᒪᕆᐊᓗᒃ. 

 

ᐊᔭᐅᕆᕙᑉᐸᒃᑲᓗᐊᖅᑐᒍᑦ ᑲᒪᔨᖏᓐᓄᑦ 

ᖃᐅᔨᒋᐊᖃᑦᑕᖁᓪᓗᒋᑦ ᑖᒃᑯᐊᓗ ᑲᒪᔩᑦ 

ᐃᓕᓐᓂᐊᕈᑎᔅᓴᐅᒍᓐᓇᖅᑐᓂᒃ ᐱᔪᒪᔪᓐᓇᕐᒥᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒥᔅ ᐅᒡᔪᒃ, ᐃᓚᒋᐊᕈᑎᖓ. 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᒃᑯᑦ): 

ᒥᓂᔅᑕᐅᔪᖅ ᓈᓴᐅᑎᓂᒃ ᐅᖃᖅᓯᒪᒻᒪᑦ 

ᐊᒥᓲᓂᖏᓐᓂᒃ ᓄᓇᕗᒻᒥ ᐊᕐᓇᐃᑦ ᐊᖑᑏᓪᓗ 

ᑎᒍᒪᐅᒪᔪᑦ ᐊᒻᒪᓗ ᐅᑎᖅᓯᒪᔪᑦ. ᒥᓂᔅᑕᐅᔪᖅ 

ᖃᐅᔨᒪᓇᓱᑉᐸᑉᐸ ᓄᓇᕗᒻᒥ ᐊᕐᓇᓂᒃ, ᐊᖑᑎᓂᓪᓗ 

ᑕᐃᒃᑯᐊ ᐱᕋᔭᓕᖅᑭᒃᓯᒪᔪᑦ ᑖᒃᑯᐊᖃᐃ ᓈᓴᐅᑏᑦ 

ᓴᖅᑭᕈᓐᓇᖅᑲᐃᑦ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒃᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᑖᒃᓱᒧᖓ. ᐄ, 

ᖃᐅᔨᒪᓇᖅᐸᑦᑐᑦ ᑕᒪᒃᑯᐊ ᐱᕋᔭᓕᖅᑭᑦᑖᖃᑦᑕᖅᑐᑦ 

ᐅᑎᖅᐸᑦᑐᑦ, ᑎᒍᔭᐅᓕᖅᑭᐸᑦᑐᑦ. ᐱᔾᔪᑎᒋᓪᓗᒍ, 

ᐊᔾᔨᒌᖏᑦᑐᓂᒃ ᐊᐱᖅᑯᑕᐅᖃᑦᑕᖅᓯᒪᒻᒥᔪᖅ 

ᑕᒪᒃᑯᐊ. 

 

ᑎᑎᖅᑲᒃᑯᑦ ᐊᐱᖅᑯᑎᑕᖃᖅᐸᓚᐅᖅᑰᖅᑑᒐᓗᐊᖅ 

ᑕᒪᒃᑯᓄᖓ ᓈᓴᐅᑎᓄᑦ. ᐅᕙᖓᑦᑕᐅᖅ  

ᒪᓕᒐᓕᐅᖅᑎᐅᓪᓗᖓ ᑕᐃᒫᒃ 

ᐊᐱᕆᓚᐅᖅᓯᒪᒻᒥᔪᖓ ᐊᐱᖅᑯᑎᖃᖅᑐᖓ 

ᑎᑎᖅᑲᑎᒍᑦ. ᐄ, ᑕᒪᒃᑯᐊ ᐱᓯᒪᔭᐅᔪᓐᓇᕐᒪᑕ. 

ᑭᓯᐊᓂ ᖃᐅᔨᒪᖏᑦᑐᖓ ᑕᒫᓂ ᑲᑎᒪᓂᑦᑎᓐᓂ 

ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᖁᑎᒃᑲ 

ᐅᐸᓗᖓᐃᖅᓯᖁᒍᓐᓇᑕᒃᑲ ᑕᐃᒪᐃᑦᑐᓂᒃ 

ᑭᖑᓪᓕᕐᒥᓘᓐᓃᑦ ᑲᑎᒪᓂᕐᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐱᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᑯᑎᓐ ᐅᖃᖅᑎᑦᑎᔩ. ᓄᓇᖃᑎᒃᐳᑦ 

ᐃᕼᐅᒪᒋᖃᑉᑕᕋᑦᑎᒍ ᐃᑲᔪᖅᑕᐅᖁᓪᓗᑎᒍ 

ᑕᐃᒪᐃᖃᑦᑕᓂᐊᕐᖏᒻᒪᑕ ᑕᐃᒪᓐᓇ 

ᐊᐱᖅᑯᑎᒋᕚᓪᓛᖅᑕᕋ. 

 

(ᑐᓵᔨᒃᑯᑦ) ᒪᑉᐱᒐᓐᓂ 27-ᐸᒥ ᑕᒪᑉᐸᒥ, 

ᐸᕐᓇᒍᑕᐅᔪᒥ ᑕᕝᕙᓂ ᐱᓕᕆᐊᕆᓂᐊᖅᑕᖓᓂ 

ᓄᓇᕗᑦ ᒐᕙᒪᒃᑯᖏᑦ ᐋᖅᑮᓂᐊᕐᖓᑕ ᐊᑕᖐᔪᒥᒃ 

ᐱᕋᔭᑦᑕᐃᓕᒪᔾᔪᑕᐅᓂᐊᖅᑐᒥᒃ. ᐃᓄᐃᑦ 

ᐃᓕᖅᑯᓯᑐᖃᖓ ᐊᑐᕐᓗᒋᑦ ᓄᓇᕗᒻᒥᐅᓪᓗ 

ᐃᓚᐅᖃᑕᐅᓗᑎᒃ. ᐃᑲᔪᖅᑕᐅᔭᕆᐊᖃᓕᕐᓂᕈᑎᒃ 

ᑕᒪᒃᑯᓐᓇᖓᑦ ᐃᖅᑲᖅᑐᐃᕕᓕᕆᔨᓂᒃ. ᒥᓂᔅᑕᐅᔪᖅ 

ᑐᓴᖅᑎᑦᑎᔪᓐᓇᖅᑲ ᖃᓄᐃᓕᖓᓕᕐᒪᖔᑦ 

ᐅᐸᓗᖓᐃᔭᐅᑕᐅᔪᖅ. ᖃᖓᓗᑭᐊᕐᖓᐃ 

ᓂᕆᐅᒋᔭᔅᓴᕆᕕᑎᒍᑦ ᓴᖅᑭᑕᐅᓂᐊᕆᐊᖓ 

ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍ ᑖᓐᓇ ᒥᔅ ᐅᒡᔪᒃ. ᐄ, 

ᑕᐃᒪ ᐱᓕᕆᖃᑦᑕᖅᓯᒪᔪᑦ ᑖᒃᑯᐊ ᐸᓖᓯᒃᑯᓐᓂᑦ 

ᐱᓕᕆᖃᑎᖃᖅᑐᑕ ᐆᒃᑐᕈᑎᒋᓚᐅᖅᓯᒪᔭᕗᑦ ᒪᐅᖓ 

ᐱᔭᕋᒃᑎᑎᑦᑕᐃᓕᒪᓂᕐᒧᑦ 6-ᖑᔪᓅᓛᕐᒥᔪᑦ, ᑎᓴᒪᐃᑦ  

ᕿᑭᖅᑖᓗᒻᒥ, ᐊᑕᐅᓯᕐᒥᓪᓗ ᕿᑎᕐᒥᐅᓂ, 

ᑭᕙᓪᓕᕐᒥᓗ ᐃᖃᓗᒃᑑᑦᑎᐊᕐᒧᑦ. 

ᖃᓄᖅᑑᕈᑕᐅᓂᐊᖅᑐᓂᒃ ᓄᓇᓕᓐᓂ ᐊᒻᒪᓗᒃᑕᐅᖅ 

ᒪᓕᒐᓕᕆᔨᒃᑯᓐᓂ ᐱᓕᕆᖃᑎᖃᖃᑦᑕᓂᐊᕐᓗᑎᒃ 

ᑕᕝᕙᓐᖓᑦ ᓴᖅᑭᓚᐅᖅᑐᓂᒃ ᐸᕐᓇᒍᑕᐅᔪᓂᒃ.  

 

ᐄ, ᑖᒃᑯᐊ ᐊᑐᕈᓐᓇᕈᒪᓂᐊᕋᓗᐊᖅᑲᕗᑦ 

ᑐᑭᓯᓯᒪᔭᕗᑦ ᐋᖅᑭᒋᐊᕈᑎᔅᓴᐅᓂᐊᕐᓗᑎᒃ ᓄᓇᕗᒻᒥ 

ᐱᕋᔭᒃᑕᐃᓕᒪᓂᕐᒧᑦ ᐊᒻᒪᓗ ᖃᐅᔨᒪᓪᓗᖓ 

ᐸᓖᓯᒃᑯᑦᑕᐅᖅ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ 

ᖃᐅᔨᓴᖅᑎᐅᔪᓂᑦᑕᐅᖅ ᐱᕋᔭᓐᓂᐅᔪᓂᐅᔪᓂᒃ 

ᖃᓄᐃᑦᑑᓂᖓᓄᑦ ᐃᓕᓐᓂᐊᖅᑎᑦᑎᓪᓗᑎᓪᓗ 

ᓄᓇᓕᓐᓂ ᐸᓖᓯᒃᑯᓐᓄᑦ ᐃᑲᔪᕐᓂᐊᕐᖓᑕ 

ᓇᓗᓇᐃᖅᑐᐃᓗᑎᒃ. ᖃᓄᖅ 

ᐱᕋᔭᒃᐸᓪᓕᐊᑎᒋᕙᒻᒪᖔᑕ ᓄᓇᓕᓐᓂ. ᖃᓄᕐᓗ 

ᑲᒪᒋᔭᐅᕙᓪᓕᐊᒍᓐᓇᕐᒪᖔᑕ ᐱᕋᔭᓐᓂᐅᕙᑦᑐᑦ 

ᐊᒻᒪᓗ ᖃᐅᔨᒪᒋᓪᓗᖓ ᒪᓕᒐᓕᕆᓂᕐᒧᑦ 

ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᖑᔪᑦ 

ᐃᓚᐅᖃᑕᐅᖃᑦᑕᖅᑐᑦ. 

 

ᑕᐃᒪᓕᖃᐃ ᒪᓕᒐᓕᐅᖅᑎᐅᑎᓪᓗᑕᖃᐃ 

ᑐᓴᖅᑎᑦᑎᒍᓐᓇᓛᖅᑐᔅᓴᐅᒐᓗᐊᖅᑯᖓ ᑕᒪᒃᑯᐊ 

ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 203 - 3(3): ᐃᓐᓇᕐᓂᒃ ᐃᓕᓴᐃᓂᕐᒧᑦ 

ᐊᑐᐊᒐᓕᕆᔩᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐄᕙ ᐋᕆᐊᒻᒧᑦ. 

 

ᐃᑉᐸᔅᓴᖅ ᒥᓂᔅᑕᐃᑦ ᐅᖃᐅᓯᖏᓐᓂ  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᓚᐅᕐᖓᑦ ᐃᓇᕐᓂ ᐃᓕᓐᓂᐊᑎᑦᑎᓂᕐᒧᑦ 

ᓄᑖᖑᔪᒥ ᐊᐅᓚᑦᑎᔨᖃᕐᓗᑎ 

ᐃᖅᑲᓇᐃᔮᒃᓴᐅᒐᔭᖅᑐᓄᑦ ᐃᓕᓐᓂᐊᑎᑦᑎᓂᕐᒧᑦ 

ᐊᑐᑦᑎᐊᓂᖅᓴᐅᓂᐊᖅᑲᑕ ᑭᒡᒐᑐᑦᑎᐊᕈᓐᓇᖁᓪᓗᒋᑦ 

ᐃᓐᓇᐅᔪᑦ ᐃᓕᓐᓂᐊᖅᑐᑦ. ᖃᐅᔨᒍᒪᔪᖓ ᒥᓂᔅᑕ 

ᓇᓗᓇᐃᖅᓯᒍᓐᓇᕐᒪᖔᖅ ᖃᓄᑭᐊᕐᖓᐃ 

ᐊᔾᔨᒋᓐᖏᒻᒪᒍ ᑖᒃᑯᓇᓐᖓᑦ ᓄᓇᕗᒻᒥ 

ᓯᓚᑦᑐᓴᕐᕕᒻᒥ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐄᕙ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗᑦᑕᐅᖅ ᖁᔭᓐᓇᒦᕆᕙᕋ ᑖᓐᓇ ᐊᐱᕆᔪᖅ. 

ᑖᒃᑯᐊ ᓇᓗᓇᐃᖅᓯᓯᒪᖕᒪᑕ ᑕᐃᑲᓂ ᐃᓐᓇᕐᓄᑦ 

ᐃᓕᓐᓂᐊᕐᓂᕐᒧᑦ ᐸᕐᓇᐅᑎᒃᓴᓂᑦ 

ᓴᖅᑭᑕᐅᓚᐅᖅᓯᒪᔪᑦ ᖃᖓᑲᓪᓚᐅᓕᖅᑐᖅ. ᑖᒃᑯᐊ 

ᓇᓗᓇᐃᕆᓯᒪᓪᓗᑎᒃ ᐃᓕᓐᓂᐊᖅᑕᐅᔭᕆᐊᓕᖕᓂ 

ᑕᒪᒃᑯᓄᖓ ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔮᒃᓴᓄᓪᓗ. 

ᑖᒃᑯᐊ ᑕᕝᕙᓂ ᐃᓐᓇᕐᓄᑦ ᑐᕌᖓᔪᓄᑦ ᐊᒻᒪᓗ 

Mature Grad Project ᖃᓪᓗᓈᑎᑐᑦ, ᑖᒃᑯᐊ 

ᒪᕐᕉᒃ ᓇᓗᓇᐃᖅᓯᓯᒪᖕᒪᑎᒃ ᑕᐃᑲᓂ. 

 

ᑭᓯᐊᓂ ᑖᓐᓇ ᐃᓐᓇᕐᓄᑦ 

ᐃᓕᓐᓂᐊᖅᑕᐅᓂᐊᖅᑐᓄᑦ ᐸᕐᓇᐅᑎ ᑕᕝᕙᓂ 

ᐃᓕᓯᒪᓐᖏᒻᒪᑦ. (ᑐᓵᔨᑎᒎᓕᖅᑐᖅ) ᑖᓐᓇ 

ᐃᓚᓕᐅᔾᔭᐅᓯᒪᓐᖏᒻᒪᑦ ᐱᔭᕇᕈᓐᓇᖅᓯᓯᒪᓂᖅ 

ᐊᑐᓕᖅᑎᑕᐅᓂᐊᕐᓗᓂ. ᑭᓯᐊᓂ ᒪᑐᒥᖓ 

ᐃᑲᔪᕆᐊᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑭᐅᒻᒪᖓ. ᑖᓐᓇ ᓄᑖᖑᔪᖅ 

ᓴᖅᑭᑕᐅᓚᐅᖅᑐ ᐃᓕᓐᓂᐊᖅᑐᓕᕆᔨᒃᑯᓐᓂ  

ᐱᓕᕆᖃᑎᖃᖅᑳ ᓄᓇᕗᒻᒥ ᓯᓚᑦᑐᓴᕐᕕᒻᒥ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐄᕙ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒻᒪᕆᐅᖕᒪᑦ ᑕᒪᒃᑯᐊ 

ᓴᖅᑭᑦᑕᕆᐊᓖᑦ ᑭᒃᑯᓕᒫᓄᑦ ᑐᕌᖓᒑᖓᑕ ᓄᓇᕗᒻᒥ 

ᐋᔩᖃᑎᒌᑦᑎᐊᖃᑦᑕᕐᓂᖅ ᑕᒪᓐᓇ ᐱᒻᒪᕆᐅᖕᒪᑦ 

ᑕᒪᓐᓇ ᑕᐃᒪᓐᓇᐃᓕᐅᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᓄᖓ ᐃᖅᑲᓇᐃᔮᖃᕐᓂᐊᓚᐅᖅᑐᒧᑦ 

ᑕᐃᒪᐃᑦᑐᒥ ᓇᓕᐊᓐᓂᓪᓚᕇᖅᐸ ᓄᓇᓕᓐᓂ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐄᕙ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᓇᓚᐅᑦᑖᕈᒪᖏᓐᓇᒃᑯ, 

ᖃᐅᔨᑦᑎᐊᕈᒃᑯ ᐊᑎᕐᕕᒋᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓕ ᑭᓱᓂ ᐃᓱᒪᓕᐅᕈᑎᖃᓚᐅᖅᐸᑦ 

ᐃᓐᓇᐅᓗᓂ ᐃᓕᓐᓂᐊᖅᑎᐅᓗᓂ. ᖃᓄᖅ 

ᐃᓐᓇᐅᒍᓐᓇᖅᑲ ᐃᓕᓐᓂᐊᖅᑎᐅᓗᓂ ᖃᓄᖅ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ ᐄᕙ  

ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓯᕗᓪᓕᕐᒥ ᐅᖃᕐᓗᖓ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᐃᓐᓇᕐᓄᑦ 

ᐃᓕᓴᐃᔨᐅᖃᑦᑕᕐᓂᑰᖕᒥᒐᒥ ᑕᒪᑐᒥᖓ 

ᐃᒃᐱᒍᓱᑦᑎᐊᕈᒪᔪᖅ ᖃᐅᔨᒪᕗᖓ. 

 

ᐊᒻᒪᑦᑕᐅᖅ ᐅᕙᒍᑦ ᐅᕙᓃᑦᑐᓕᒫᖑᔪᑎᒍᑦ 

ᐃᓕᓯᓯᒪᓪᓚᕆᒃᑲᑦᑕ ᓄᑖᒥᒃ ᖃᐅᑕᒫᑦ 

ᐱᕙᓪᓕᐊᒐᑦᑕ ᐃᓐᓇᐅᒐᓗᐊᕐᓗᑕ. ᑕᒪᒃᑯᐊ 

ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᑐᕌᖓᔪᓄᑦ 

ᒪᑐᐃᖓᓲᖑᖕᒪᑕ ᐃᓕᓐᓂᐊᕐᕕᐊᓗᖕᒦᑦᑐᓐᓃᕋᒥ 

ᐃᖅᑲᓇᐃᔭᓐᖏᖦᖢᑎᒡᓘᓐᓃᑦ ᓇᐅᒃᑯᑐᐃᓐᓇᖅ 

ᐃᓐᓇᐅᓂᕋᖅᑕᐅᓕᕌᖓᒥᒃ. ᑭᒃᑯᓐᓄᑦ ᒪᑐᓯᒪᓐᖏᒻᒪᑦ 

ᐃᓕᓐᓂᐊᕐᕕᖕᒥ ᐃᓕᓐᓂᐊᖏᑉᐸᑕ. ᐅᕙᒍᑦᑕᐅᖅ 

ᓇᓗᓇᓐᖏᑦᑐᖅ ᖃᐅᑕᒫᖅ ᐃᓕᓐᓂᐊᖃᑦᑕᕋᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

ᓇᒻᒥᓂᖃᖅᑐᓂᒃ ᐃᑲᔫᑎᒧᑦ ᐅᓐᓂᕐᓘᑎᓄᑦ 

ᐃᓕᖅᑯᓯᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᖑᖃᑎᓕᒫᕗᓪᓗ. 

ᐅᖃᖅᑏ, ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ. 

 

ᑕᐃᒪ ᐃᒃᐸᒃᓴᖅ ᐊᐱᖅᓱᖅᑐᖃᓚᐅᕐᒪᑦ ᑕᐃᒃᑯᐊ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᑦ ᒪᓕᒐᖏᓐᓂ. 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᖢᖓ ᒥᓂᔅᑕᒥ 

ᐅᖃᐅᔾᔭᐅᔪᓐᓇᕐᒪᖔᑦᑕ ᐅᖃᐅᔾᔭᐅᔪᒪᓪᓗᖓ 

ᓇᓗᓇᐃᖅᓯᕕᐅᔪᒪᓪᓗᖓᓗ 

ᐃᓗᐊᓐᖏᓕᐅᖅᑐᖃᖅᐸᑦ ᐅᕝᕙᓘᓐᓃᑦ ᑕᐃᒃᑯᐊ 

ᑲᑎᒪᔩᑦ ᐊᑐᖅᑕᐅᔭᕆᐊᖃᖅᐸᑕ 

ᐊᔪᐃᓐᓈᕋᓱᖕᓂᕐᒧᑦ ᐊᖏᖃᑎᒌᓐᖏᑦᑐᖃᖅᑎᓪᓗᒍ 

Appeal Board ᑕᐃᒃᑯᐊ ᐊᑐᖅᑕᐅᒃᐸᑕ ᑕᐃᒃᑯᐊ 

ᑐᑭᑖᕌᖓᑕ ᑐᑭᑖᕈᑎᕕᓂᖏᑦ ᑭᒃᑯᑐᐃᓐᓇᕐᓄᑦ 

ᑕᑯᔭᐅᔪᓐᓇᖅᓯᓲᖑᕙᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗᑦᑕᐅᖅ ᑐᓄᓂᕐᒥᐅᖅ ᖁᔭᒋᕙᕋ. 

ᑖᒃᑯᐊ ᐱᐊᓂᑦᑕᐅᒑᖓᑕ ᑕᐃᒃᑯᐊ 

ᐊᑐᓕᖅᑎᑕᐅᖁᔭᐅᓚᐅᖅᑐᑦ ᐋᑭᒋᐊᖅᑕᐅᔪᕕᓂᕐᓄᑦ 

ᑕᑯᒃᓴᐅᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. 

ᐃᒪᓐᓇᖔᖃᐃ ᐊᐱᕆᒍᒪ, ᑕᐃᒃᑯᐊ 

ᐊᔪᐃᓐᓇᕆᐊᕈᑎᑎᒍᑦ ᐱᓕᕆᐊᖑᓚᐅᖅᑎᓪᓗᒍ 

ᑭᓱᑐᐃᓐᓇᖅ, ᐱᔾᔪᑕᐅᔪᕕᓃᑦ 

ᓴᖅᑭᖃᓯᐅᑎᔪᓐᓇᖅᐸᑦ ᐊᒻᒪᓗ ᖃᓄᐃᒻᒪᑦ 

ᐊᓯᔾᔨᖅᑕᐅᓕᖅᑐᕕᓂᐅᖕᒪᖔᖅ 

ᐊᓯᔾᔨᖅᑕᐅᓂᐊᖅᐸᑦ ᐅᕝᕙᓘᓐᓃᑦ ᖃᓄᐃᒻᒪᑦ 

ᐃᒃᑯᓄᖓᖔᖅ ᑐᓂᔭᐅᓐᓂᕐᒪᑦ. ᐃᓗᓕᖏᑦ 

ᑕᑯᒃᓴᐅᖃᓯᐅᑎᔪᓐᓇᖅᐸᑦ ᐅᕝᕙᓘᓐᓃᑦ 

ᑲᔪᓯᓂᐊᖅᐸ ᐅᖃᐅᓯᐅᓚᐅᖅᑐᖅ ᓴᖑᑕᐅᔪᕐᓘᓐᓃᑦ? 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᑕᐃᒃᑯᐊ ᐃᖅᑲᖅᑐᐃᕕᒐᓚᐅᖕᒪᑕ 

ᐊᑭᒋᐊᖅᑐᓄᑦ ᐃᖅᑲᖅᑐᐃᔨᐅᖃᑦᑕᖅᑐᑦ 

ᐊᑐᓕᖁᔭᖏᑦ ᑕᐃᒪ ᐱᔭᐅᖃᑦᑕᕈᓐᓇᕐᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᑏ? ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ.  

ᐱᔭᕆᐊᓖᑦ ᓇᒻᒥᓂᖃᖅᑐᓄᑦ 

ᐅᖃᐅᓯᓕᕆᓂᕐᒧᑦ ᒪᓕᒐᐅᑉ ᐊᑖᓂ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑖᓐᓇ 

ᐊᐱᕆᔪᒪᖕᒥᔭᕋᑦᑕᐅᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕᒋᔭᐅᔪᖅ, ᒥᓂᔅᑕ 

ᑕᑉᑑᓇ. 

 

ᑕᕝᕙᓂ ᓇᓗᓇᐃᖅᓯᒪᔪᖓᓂ ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᖏᓐᓂ ᒪᓕᒐᕐᒥ 

ᐅᖃᖅᓯᒪᔪᖃᕐᒪᑦ ᑕᒪᒃᑯᐊ ᐃᒻᒥᒎᖅᑐᑦ 

ᓇᖕᒥᓂᖃᖅᑐᑦ ᐱᔨᑦᑎᕋᕆᐊᖃᕐᒪᑕ ᐃᓄᐃᑦ 

ᐅᖃᐅᓯᖏᑦ ᒪᓕᒡᓗᒋᑦ. ᒪᑯᐊ 

ᐱᔨᑦᑎᕋᐅᑎᒋᔭᕆᐊᖃᖅᑕᖏᑦ ᐃᓚᖃᕆᓪᓗᑎ ᓲᕐᓗ 

ᑕᒪᒃᑯᐊ ᑎᑎᖅᑲᑦ ᐅᕝᕙᓘᓐᓃᑦ ᐱᔪᒥᓴᐅᑎᑦ ᐊᒻᒪᓗ 

ᐱᔨᑦᑎᕋᖅᑕᐅᓂᖏᑦ ᓂᐅᕕᖅᑎᐅᓂᕐᒧᓪᓘᓐᓃᑦ 

ᐊᓯᖏᓐᓄᓪᓘᓐᓃᑦ.  

 

ᑖᒃᑯᐊ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᑦ 

ᐅᖃᖅᓯᒪᖕᒪᑕ ᐃᑲᔪᖃᑦᑕᕐᓂᐊᕐᒪᑕᒎᖅ ᑕᒪᒃᑯᐊ 

ᐃᒻᒥᒎᖅᑐᓂ ᓇᖕᒥᓂᖁᑎᖏᓐᓄᑦ ᐊᒻᒪ ᑕᕝᕙᓂ 

ᐊᑐᖅᑕᐅᔪᒪᔪᓂ ᐸᕐᓇᐅᑎ ᓴᖅᑭᑕᐅᓚᐅᖅᑐᓂ 

ᐅᖃᐅᓯᕗᑦ ᔫᓐ 2011 ᑕᒪᑐᒪ ᔫᓐ 9-ᒥ. 

ᐅᖃᖅᓯᒪᕐᒪᑦ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᖅᑐᑦ ᐃᓕᖅᑯᓯᓕᕆᔨᒃᑯᓐᓂ 

ᐱᖅᑯᓱᓕᕆᔨᒃᑯᓐᓂ ᑕᒪᒃᑯᐊ ᐃᑲᔪᖅᑕᐅᓂᐊᕐᒪᖔᑕ 

ᐊᒻᒪᓗ ᖃᖓ ᐱᔨᑦᑎᕋᖅᑕᐅᔭᕆᐊᖃᕐᓂᖅ ᐃᓄᒃᑐᑦ 

ᓇᖕᒥᓂᖁᑎᖃᖅᑐᓄᑦ ᐱᒋᐊᕋᔭᕐᒪᖔᑦ.  

 

ᐅᖃᖅᑎᑦᑎᔩ, ᑐᑭᓯᔪᒪᕝᕕᒋᕙᕋ ᑕᒪᓐᓇ ᖃᑯᒍ 

ᓂᕆᐅᒍᓐᓇᖅᐱᑕ. ᐱᓗᐊᖅᑐᒥᒃ 

ᖃᓪᓗᓇᐅᔭᕈᓐᓇᖏᑦᑐᑦ 

ᐱᔨᑦᑎᕋᖅᑕᐅᒻᒪᕆᓛᕆᐊᒃᓴᖏᓐᓂᒃ ᑕᒪᒃᑯᓄᖓ 

ᐃᓄᒃᑐᑦ ᐅᖃᐅᓯᕐᒥᒃ ᑖᔅᓱᒪ ᐃᓅᑉ ᐅᖃᐅᓯᖏᑦᑕ 

ᓴᐳᒻᒥᔭᐅᔾᔪᑎᒃᓴᖓ ᒪᓕᒐᖅ ᒪᓕᒡᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᓇᓗᓇᐃᔭᐃᒃᑲᓐᓂᕈᒪᒻᒪᖔᖅᐱᑦ ᑭᒃᑯᓐᓄᑦ 

ᓇᓕᐊᓐᓄᑦ ᒥᓂᔅᑕᒧᑦ. ᐱᕙᓪᓕᐊᔪᓕᕆᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ 

ᐊᐱᖅᓱᕐᓂᕋᖅᑲᐅᒐᓗᐊᕋᕕᑦ ᑭᓯᐊᓂᓕ  

ᐃᓄᒃᑎᑑᖅᑐᓂᒃ ᓇᒻᒥᓂᖅ ᐱᓇᓱᐊᒐᖃᑦᑐᓄᑦ 

ᐅᖃᐅᓯᖃᖅᑲᐅᒐᕕᑦ. ᑖᓐᓇ 

ᓇᓗᓇᐃᔭᒃᑲᓐᓂᕈᓐᓇᖅᐱᐅᒃ? 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ 

ᐅᖃᐅᓯᕗᑦ ᓴᖅᑭᑕᐅᓚᐅᖅᑐᑦ ᐱᕙᓪᓕᐊᔪᒪᔮᖅᑐᑦ 

ᐅᖃᖅᓯᒪᖕᒪᑦ. ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ 

ᐃᓕᖅᑯᓯᓕᕆᔨᒃᑯᓐᓂᑦ. ᐸᕐᓇᐅᑎᒥᒃ 

ᐋᖅᑭᒃᓱᐃᔾᔪᑎᒥᒃ ᓴᖅᑭᑎᑦᑎᓇᔭᕐᒪᑕ ᐃᓄᐃᑦ 

ᐱᔨᑦᑎᕋᖅᑕᐅᔪᓐᓇᖅᓯᖁᓪᓗᒋᑦ ᐃᓄᒃᑐᑦ. 

ᐊᐱᕆᓇᓱᐊᖅᑕᕋ ᑖᓐᓇ ᒥᓂᔅᑑᔪᖅ, 

ᑲᒪᔨᐅᓇᓱᒋᓪᓗᒍ ᑕᒪᒃᑯᓂᖓ 

ᓇᖕᒥᓂᖃᖅᑎᐅᔪᓄᓪᓗ ᐊᓯᖏᓐᓄᓪᓗ 

ᐱᔨᑦᑎᕋᖅᑕᐅᔭᕆᐊᖃᓐᓂᕐᒧᑦ. ᑖᒃᓱᒧᖓ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᖓ. 

ᑖᒃᑯᐊ ᒐᕙᒪᒃᑯᑦ ᑎᑎᖅᑲᖁᑎᖏᑦ ᒪᓕᒃᖢᒋᑦ 

ᑖᒃᑯᐊᒎᖅ ᐃᑲᔪᖅᑎᒌᒡᓗᑎᒃ ᐱᓕᕆᓂᐊᕐᒪᑕ. ᑖᓐᓇ 

ᐊᐱᕆᔾᔪᑎᒋᕙᕋ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, 

ᓇᓗᓇᐃᔭᐃᑦᑎᐊᕋᕕᑦ, ᒥᔅᑕ ᑕᐹᕐᔪᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔪᒪᔭᕋ ᑖᓐᓇ ᐊᐱᖅᑯᑎᒋᔭᖓ 

ᐱᐅᒻᒪᑦ. ᑖᓐᓇ ᐱᓕᕆᐊᕆᔭᕗᑦ ᒪᓕᒐᖃᕐᓂᐊᕐᒪᑕ 

ᐅᖃᐅᓯᓕᕆᔾᔪᑏᑦ ᒪᓕᒐᖓᓂᒃ. ᐃᑲᔪᖅᑕᐅᓗᑎᒃ 

ᑕᐃᒃᑯᓄᖓ ᐃᓕᖅᑯᓯᓕᕆᔨᒃᑯᓐᓂᑦ. ᐊᒥᓲᖕᒪᑕ 

ᓇᖕᒥᓂᖅ ᐱᓇᓱᐊᒐᖃᐅᖅᑐᑦ ᐊᒻᒪᓗᑦᑕᐅᖅ 

ᓇᖕᒥᓂᖅ ᐱᓇᓱᐊᒐᖃᖅᑐᓄᑦ ᑲᑐᔾᔨᖃᑎᒌᑦ 

ᐱᑕᖃᐅᕐᒥᖕᒪᑕᑦᑕᐅᖅ. ᐃᑲᔪᖅᓯᕈᓐᓇᖅᑐᒍᑦ 

ᓇᖕᒥᓂᖅ ᑖᒃᑯᓄᖓ ᐱᓇᓱᐊᒐᖃᖅᑐᓄᑦ. 

ᐱᒃᑯᒥᓵᕆᔾᔪᑎᖃᕐᓂᐊᖅᐸᑕ ᐊᒻᒪᓗ 

ᓇᓗᓇᐃᒃᑯᑎᑖᖅᑎᑦᑎᒐᓱᐊᕈᒪᒍᑎᒃ 

ᐃᓄᒃᑎᑑᖓᔪᓂᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑕᐃᑑᓇ. 

ᐃᓚᒋᐊᒃᑲᓐᓂᕈᒪᕕᐅᒃ? ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᖃᑎᖃᓪᓗᑎᒃ 

ᐃᓕᖅᑯᓯᓕᕆᔨᒃᑯᓐᓂᒃ ᐊᒻᒪᓗ ᐅᖃᐅᓯᓕᕆᓂᕐᒧᑦ 

ᑲᒥᓴᓇ. ᑖᒃᑯᐊᒎᖅ ᓇᓗᓇᐃᖅᓯᓂᐊᕐᒪᑕ 

ᑐᓴᐅᒪᔾᔪᑎᒃᓴᒥᒃ ᐊᒻᒪᓗ ᐊᑐᐊᒐᒃᓴᓂᒃ ᑕᒪᒃᑯᐊ 

ᐃᒻᒥᒎᖅᑐᑦ ᖃᓄᖅ ᑕᒫᓂ ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᒃᐸᑦ ᐱᔨᑦᑎᕋᖅᑎᓪᓗᒋᑦ 

ᐊᑲᐅᓂᖅᐹᖑᓇᔭᕐᒪᖔᑦ. ᑖᔅᓱᒧᖓᖃᐃ 

ᓴᖅᑮᓯᒪᓕᖅᐳᖅ ᑕᒪᒃᑯᓂᖓ ᓲᕐᓗ 

ᐊᑐᐊᒐᕆᔭᐅᓇᔭᖅᑐᓂᒃ ᐃᒪᓐᓇᐃᓕᐅᕋᑦᓯ ᐃᓄᒃᑐᑦ 

ᐅᖃᐅᓯᖅ ᒪᓕᒡᓗᒍ ᐱᔨᑦᑎᕋᕋᔭᖅᐱᓰᓚᓯᒪᔪᓂᒃ 

ᓴᖅᑮᓯᒪᓕᕐᒪᖔᑕ ᑐᑭᓯᕝᕕᒋᔪᒪᔭᕋ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᔪᒪᖕᒥᔭᕋ ᐊᐱᖅᑯᑎᖓᓄᑦ ᑖᓐᓇ 

ᒪᓕᒐᓕᐅᖅᑎ. ᑕᐃᒪ ᐱᓕᕆᖃᑎᒋᒐᑦᑎᒍ ᐊᒻᒪᓗ 

ᖃᐅᔨᒪᔨᖃᐅᖅᖢᑕ ᐊᓯᒐᓚᖏᓐᓂᒃ ᑖᒃᑯᐊᓗ 

ᓇᖕᒥᓂᖅ ᐱᓇᓱᐊᒐᖃᖅᑐᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑎᒋᓪᓗᒋᑦ. 

 

ᒫᓐᓇ ᖃᐅᔨᒪᓐᖏᓯᒪᔭᕋ ᑎᑎᕋᖅᓯᒪᔪᓂᒃ 

ᐱᓯᒪᖏᓐᓇᒪ ᖃᖓᑐᐃᓐᓇᒃᑯᑦ ᑕᐃᒪ 

ᑭᐅᒍᓐᓇᕈᒫᖅᐸᕋ. ᖃᓄᑎᒋ ᒫᓐᓇᒧᑦ 

ᑎᑭᓯᒪᑎᒋᓕᕐᒪᖔᑕ ᑕᕝᕘᓇ ᐊᑐᐊᒐᓕᐅᕋᓱᐊᖅᑐᑦ 

ᐅᖃᐅᓯᓕᕆᔾᔪᑎᓄᑦ ᒪᓕᒐᒥᒃ ᒪᓕᒐᓱᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑕᕝᕙᓂ 

ᓇᓗᓇᐃᖅᓯᓯᒪᒻᒥᒪᑦᑕᐅᖅ ᑖᒃᑯᐊ 

ᐃᖏᕐᕋᔪᓕᕆᔨᒃᑯᒡᒎᖅ ᓄᓇᓕᕆᔨᒃᑯᑦ 

ᕿᒥᕐᕈᖃᑦᑕᓂᐊᕐᒪᑕ ᑕᒪᒃᑯᐊ Business-ᖃᖅᑐᑦ 

ᒥᑭᑦᑑᑎᑦ ᐊᐅᓚᓂᕆᔭᖏᑦ ᐊᒻᒪᓗ ᑕᒪᒃᑯᐊ ᓲᕐᓗ 

ᖃᓄᖅ ᐱᓕᕆᓕᕈᑎᒃ ᐊᒻᒪᓘᓐᓃᑦ ᐃᓄᒃᑐᑦ 

ᑎᑎᕋᖅᓯᒪᓐᖏᓂᖅᐸᑦ ᓇᓗᓇᐃᒃᑯᑖ, ᐃᓘᑉ ᑖᔅᓱᒪ 

ᓯᓚᑖᒎᖓᔪᓂ ᖃᓄᖅ ᐋᖅᑭᑦᑕᐅᓇᔭᕐᒪᖔᑦ ᐃᓄᐃᑦ 

ᐅᖃᐅᓯᖓ ᓴᓐᖏᑎᑕᐅᒋᐊᒃᑲᓐᓂᕋᓱᐊᕐᓗᓂ. 

 

ᐅᖃᖅᑎᑦᑎᔩ, ᐅᓇ ᐊᐱᕆᔪᒪᔭᕋ, ᑕᐃᒪᓐᓇᐃᑦᑐᒥ 

ᐊᑐᐊᒐᕐᒥᒃ ᖃᖓ ᑕᑯᔪᓐᓇᕐᓂᐊᖅᐱᑕ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ? ᐅᖃᐅᔾᔨᔪᓐᓇᕐᓂᐊᕋᑦᑕ 

ᓂᕈᐊᖅᑎᒋᓯᒪᔭᑦᑎᓐᓄᑦ ᑕᒪᒃᑯᐊ 

ᐱᔨᑦᑎᕋᖅᑕᐅᔪᒪᑉᐸᑕ ᐃᓄᒃᑐᑦ ᑕᒪᒃᑯᓂᖓ 

ᓂᐅᕕᕐᕕᖁᑎᓖᑦ ᐊᓯᖏᓪᓗ ᐱᔨᑦᑎᕋᖅᑎᐅᕙᑦᑐᑦ 

ᑮᓇᐅᔭᓕᐅᕋᓱᐊᖅᑏᑦ. ᖃᑯᒍ ᑕᑯᔪᓐᓇᕐᓂᐊᖅᐱᑖ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᒻᒥᔭᕋ ᑖᓐᓇ ᐊᐱᖅᑯᑎᖓᓄᑦ. 

ᐅᖃᖅᑏ, ᓇᒻᒥᓂᖅ ᐱᓇᓱᐊᒐᖃᖅᑐᑦ 

ᒥᑭᔫᑕᐅᓂᖅᓴᐃᑦ ᖃᐅᔨᒪᔭᒃᑯᑦ 

ᐱᔭᕆᑐᓈᖅᓯᖃᑦᑕᕐᒪᑕ ᐃᓄᐃᓐᓇᖅᑐᓪᓗ 

ᐅᐃᕖᑎᑐᓪᓗ ᐃᓄᑦᑎᑐᓪᓗ 

ᓇᓗᓇᐃᒃᑯᑕᓕᐅᕆᐊᔅᓴᖅ. 

 

ᑕᕝᕘᓇ ᑕᕝᕙ ᐃᑲᔪᕋᓱᐊᕈᓐᓇᖅᑕᕗᑦ ᑕᐃᒫᒃ 

ᑕᑎᒋᔭᕗᑦ ᑕᐃᒃᑯᐊ ᓇᒻᒥᓂᖅ ᐱᓇᓱᐊᒐᖃᖅᑐᑦ 

ᑲᑐᔾᔨᖃᑎᒌᖏᓐᓄᑦ ᐋᖅᑭᓱᐃᒐᓱᐊᖅᑐᒍᑦ. 

ᐱᐊᓂᑦᑕᐅᑉᐸᑕ ᑐᕌᒐᔅᓴᖏᓪᓗ ᐱᐊᓂᑦᑕᐅᑉᐸᑕ 

ᓴᖅᑭᑎᑕᐅᔪᒫᖅᐳᑦ ᑕᕝᕙᓂ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᑭᐅᑦᑎᐊᕋᕕᓐᖓ. ᐅᓇ 

ᐃᓱᒫᓘᑎᒋᓗᐊᖃᑦᑕᕋᑦᑎᒍ ᓲᕐᓗ ᒪᑯᐊ 

ᑯᐊᐸᒃᑯᓐᓂᖃᐃ ᑯᐊᐸᒃᑯᑦ ᐃᓄᓐᓄᑦ 

ᓇᒻᒥᓂᕆᔭᐅᓂᕋᖅᑕᐅᒐᓗᐊᖅᖢᑎᑦ 

ᑎᑎᖅᑲᖁᑎᖏᑦ ᐅᕝᕙᓘᓐᓃᑦ ᐊᑭᑭᓪᓕᒋᐊᖅᓯᒪᔪᑦ 

ᐃᓄᒃᑐᑦ ᑎᑎᕋᖅᓯᒪᑎᓐᓇᒋᑦ 

ᑐᑭᓯᔨᔭᐅᔪᓐᓇᖃᑦᑕᖏᒻᒪᑕ 

ᐊᑭᑭᓪᓕᒋᐊᖅᓯᒪᔪᕕᓂᐅᒐᓗᐊᑦ ᖃᓪᓗᓈᑎᑐᐃᓐᓇᖅ 

ᑎᑎᕋᖅᓯᒪᑎᓪᓗᒋᑦ ᑕᒪᒃᑯᐊ 

ᐃᑲᔪᖅᑕᐅᔭᕆᐊᖃᓪᓚᕆᑦᑐᑦ ᒥᓂᑕᐅᖃᑦᑕᕐᒪᑕ 

ᑐᑭᓯᐅᒪᖃᑦᑕᖏᒻᒪᑕ. ᑖᓐᓇ ᑐᓴᖅᓵᓕᔪᒪᓪᓗᑎᒍ. 

 

ᓇᓗᓇᓐᖏᑐᕐᓗ ᒥᓂᔅᑕᒋᔭᐅᔪᖅ ᐅᖃᐅᓯᓕᕆᔨᒧᑦ 

ᐱᓕᕆᖃᑎᒋᓂᐊᖅᑕᐃᑦ. ᑖᓐᓇᖃᐃ ᑕᒪᒃᑯᓂᖓ 

ᓲᕐᓗ ᐊᑐᐊᒐᕐᓂᑦ ᐊᑐᖅᑕᐅᔭᕆᐊᓕᓐᓂᑦ 

ᐋᖅᑭᓯᓵᓕᔭᕆᐊᔅᓴᖏᓐᓂ? ᐊᐱᕆᕙᕋ ᑖᓐᓇ 

Business-ᖃᖅᑐᓄᑦ ᑲᒪᔨᔾᐅᖃᑦᑕᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᓕᕆᖃᑎᓪᓗᒋᑦ ᑖᒃᑯᐊ ᑕᑎᒋᔭᕗᑦ 

ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᓪᓗ 

ᒪᒃᑯᑦᑐᓂᓪᓗ ᐃᓐᓇᕐᓂᓪᓗ ᑲᒪᔨᐅᔪᑦ. ᑕᐃᒪ 

ᓴᖅᑭᑎᑦᑎᒐᓱᐊᕈᒫᖅᑐᒍᑦ ᑮᓇᐅᔭᓂᑦ ᓇᒻᒥᓂᖅ 

ᐱᓇᓱᐊᒐᖃᖅᑐᓄᑦ ᓇᓗᓇᐃᒃᑯᑕᓕᐅᕈᒪᔪᓄᑦ 

ᑎᑎᕋᖅᓯᒪᔪᓂᑦ ᐃᓄᑦᑎᑐᑦ. ᑖᒃᑯᐊ ᑕᕝᕙ 

ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᓪᓗ 

ᐊᑐᐊᒐᖃᕐᓂᐊᕐᒪᖔᑕ ᑖᒃᑯᐊ ᐅᖃᐅᓰᑦ 

ᑎᑎᕋᖅᓯᒪᓂᖏᓐᓄᑦ ᑕᐃᒪ 

ᓴᖅᑭᑎᑦᑎᒍᒫᖅᑐᔅᓴᐅᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒫᓐᓇ ᐊᐱᖅᑯᑎᔅᓴᖃᕐᕕᒃ ᐱᐊᓂᔾᔫᒥᒻᒪᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᐃᓐᓄᑦ ᐊᖏᖅᑕᐅᔪᒪᔪᖓ 5-ᒧᑦ 

ᐅᑎᑲᐃᓐᓇᕈᒪᔪᖓ ᑲᑎᒪᔾᔪᑎᔅᓴᑎᓐᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑖᓐᓇ ᑕᒪᐃᓐᓄᑦ ᐊᖏᖅᑕᐅᔪᒪᒻᒪᑦ ᐅᑎᕈᒪᓪᓗᓂ 

5-ᒧᑦ ᐃᓕᑕᕆᔭᐅᖁᓪᓗᒋᑦ ᐳᓛᕆᐊᖅᓯᒪᔪᑦ 

ᒪᓕᒐᓕᐅᕐᕕᒻᒧᑦ. ᐋᒡᒑᖅᑐᖃᖅᐹ? ᐊᑏ ᑕᕝᕙ ᒥᔅᑕ 

ᐲᑕᓴᓐ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᑕᒪᐃᓐᓄᑦ ᐊᖏᖅᑕᐅᒐᒪ. 

ᑕᕝᕙᓂ ᐱᕕᒃᓴᖃᑦᑎᑕᐅᒐᒪ ᑐᓐᖓᓱᖁᔨᓪᓗᖓ 

ᑖᒃᑯᐊ ᐃᑲᔪᖅᓴᖅᑎᕗᑦ, ᐱᔨᑦᑎᕋᕗᓐ ᒫᓂ 

ᐃᒃᓯᕚᖅᑐᓐ ᑕᒫᓂ ᐳᓛᖅᕕᒻᒥ, ᓄᓇᕗᒥ ᐊᒻᒪᓗ 

ᐅᖃᓕᒫᒐᓕᐅᖅᑎᐅᖃᑕᐅᔪᖅ ᑖᓐᓇ ᑕᐃᒪᓐᖓᓂᒃ 

ᓄᓇᕗᑦ Gazette-ᒥ ᑎᑎᕋᖅᑎᐅᖃᑦᑕᖅᑐᖅ. ᑖᒃᑯᐊ 

ᑕᕝᕙ ᑎᑎᕋᖅᑎᐅᖃᑦᑕᕐᒪᑕ ᒪᓕᒐᒃᓴᓂᒃ 

ᑎᑎᕋᖅᑕᐅᓯᒪᕝᕕᖓᓂ. ᑖᓐᓇ ᑕᒪᑐᒪᓂᐅᓂᖓᓂ 

ᑐᓐᖓᓱᖁᔭᕋ ᑕᑯᔭᖅᑐᖅᓯᒪᒻᒪᑦ, ᐳᓛᕆᐊᖅᓯᒪᒻᒪᑦ 

ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᓇᒻᒪ 7, 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᔾᔪᑕᐅᓚᐅᖅᑐᓄᑦ. 10. ᐊᑎᓕᐅᖅᑕᐅᓯᒪᔪᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ 

ᑐᒃᓯᕋᐅᑕᐅᓚᐅᖅᑐᓄᑦ. 12. ᑲᑎᒪᔨᕋᓛᑦ 

ᐅᓂᒃᑳᖏᑦ. 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, 

ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 116 - 3(3): ᐳᕌᕕᓐᓯᑦ 

/ ᐅᑭᐅᖅᑕᖅᑐᒥ ᒐᕙᒪᐃᑦ ᑲᑎᒪᓂᖏᑦ 

ᒥᓂᔅᑕᐃᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐅᓂᒃᑳᖓᑦ ᔪᓚᐃ 12-ᒥᒃ 14-ᒧᑦ, 2011 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᓴᖅᑭᑦᑎᒍᓐᓇᖅᑐᖓ ᑖᓐᓇ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᒃ ᑲᑎᒪᑎᓪᓗᒋᑦ 

ᐅᓂᒃᑳᓕᐅᓚᐅᖅᑐᑦ. ᔪᓚᐃ 12-ᒥ 14-ᒧᑦ St. 

Andrews, New Brunswick-ᒥ 

ᑲᑎᒪᓂᕆᓚᐅᖅᑕᖏᓐᓂᒃ ᐅᓂᒃᑳᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

13, ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 117 - 3(3): 2011-

2012-ᒥ ᒐᕙᒪᒃᑯᓐᓂ ᑎᒥᐅᔪᓂᑦ ᑲᑎᒪᔩᑦ 

ᑎᑎᖅᑲᖓᑦ ᓂᕆᐅᓐᓂᕐᒧᑦ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 118 - 3(3): ᑮᓇᐅᔭᓂᑦ 

ᐅᓂᒃᑳᖑᓚᐅᐱᒃᑐᖅ 

(ᑕᒻᒪᖅᓯᒪᔪᖅᓯᐅᖅᑕᐅᓯᒪᒐᓂ) ᒫᑦᓯ 31, 

2011 ᑎᑭᓪᓗᒍ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᑖᒃᑯᓂᖓ ᓴᖅᑭᑎᑦᓯᓂᐊᕐᕋᒪ. 

ᖁᕕᐊᓱᑉᐳᖓ 2011-12 ᑖᒃᑯᐊ ᓂᕆᐅᓐᓂᕐᒧᑦ 

ᑎᑎᖅᑲᓂᒃ ᐊᒻᒪᓗ ᑐᒡᓕᖓ ᓴᖅᑭᑎᑦᓯᓂᐊᕐᕋᒪ 

ᑖᒃᑯᐊ ᑮᓇᐅᔭᑦ ᐋᖅᑭᓱᖅᑕᐅᓯᒪᖏᑦᑐᑦ 2011-12. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᒃ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 22 - ᒪᓕᒐᖅ ᐱᔾᔪᑎᓕᒃ ᓂᕈᐊᕐᕕᓐᓂ 

ᓄᓇᕗᒻᒥ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᑲᑎᒪᔨᒧᑦ ᑲᖏᖅᖠᓂᕐᒥ 

ᓂᒋᐊᓄᑦ ᑎᑭᕌᕐᔪᐊᒥᓗ. ᒪᓕᒐᒃᓴᖅ 22. ᑖᒃᑯᐊ 

ᓂᕈᐊᖅᑕᐅᕖᑦ ᓄᓇᕗᒻᒥ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒋᑦ. 

 

ᑖᓐᓇ ᒪᓕᒐᒃᓴᖅ ᐱᔾᔪᑎᖃᑦᑐᖅ ᐱᖁᔨᕗᖔᕈᑎᓂᒃ 

ᓄᓇᕗᒥ ᓂᕈᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

2011 ᐅᓂᒃᑳᕆᓚᐅᖅᑕᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᔨᕗᖔᒧᑦ. ᐄ, ᐃᖅᑲᐃᖁᔨᓗᖓ ᑖᓐᓇ 

ᐅᖃᐅᓯᖃᕐᓂᐊᕐᓗᓯ ᑖᒃᑯᓄᖓ ᐱᔾᔪᑎᒋᔭᖏᓐᓄᑦ 

ᐱᖁᔨᕗᖔᑉ. ᐱᖁᔨᕗᖔᖅ ᑖᓐᓇ ᑖᒃᓱᒧᖓ 

ᑐᕌᓪᓚᕆᒋᐊᖃᒻᒪᑦ ᖃᓄᖅᑑᕈᑎᒋᔭᖓᓄᓪᓗ 

ᑐᑭᑖᕈᑎᒋᔭᖏᓐᓄᓕᒫᑯᓗᒃ ᐱᔾᔭᖏᑦᑐᖅ. ᑖᒃᑯᐊ 

ᐊᐃᕙᐅᑕᐅᒍᓐᓇᖏᒻᒪᑕ. ᖁᔭᓐᓇᒦᒃ, ᑕᐃᒪ ᑖᓐᓇ 

ᐱᖁᔨᕗᖔᑐᖅ ᓈᒻᒪᑉᐳᖅ. ᑲᑎᒪᔨᐅᔪᖅ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖁᔭᓐᓇᒦᖅᐸᒋᑦ ᐅᖃᐅᓯᖃᕈᓐᓇᕋᒪ  

ᐱᔾᔪᑎᒋᔭᖓᓄᑦ ᒪᓕᒐᒃᓴᖅ. 

 

ᑖᓐᓇ ᒪᓕᒐᒃᓴᖅ ᑲᔪᓯᑉᐸᑦ ᒪᓕᒐᓕᐅᖅᑎᒃᑯᑦ 

ᐱᕈᖅᑎᑕᐅᓂᐊᖅᑐᑦ 19-ᓂᒃ, 22-ᖑᕐᓗᑎᒃ. ᐊᒻᒪᓗ 

ᒪᓕᒐᓐᖑᓂᐊᖅᖢᓂ. ᑐᒡᓕᐊᓂ 

ᒪᓕᒐᓕᐅᖅᑎᑖᒃᑲᓂᖅᐸᑕ ᑖᒃᑯᐊ 

ᐱᓕᕆᑦᓯᐊᓚᐅᕐᒪᑕ ᑲᑎᒪᔨᒋᔭᐅᔪᑦ 

ᑭᒡᓕᔅᓴᓕᐅᕐᓂᕐᒧᑦ ᓂᕈᐊᕐᕕᓐᓂ ᑲᑎᒪᔩᑦ.  

 

ᑕᐃᒪᓐᓇ ᑖᒃᑯᐊ ᐊᑭᕋᕆᔾᔮᖏᑦᑕᒃᑲ ᐊᒻᒪᓗᑦᑕᐅᖅ 

ᑕᐃᒪ ᐱᖁᔨᕗᖓ ᑲᑎᒪᑐᐃᓐᓇᑎᓪᓗᑕ ᑕᐃᒪ 

ᑭᖑᕙᕆᐊᖅᑕᐅᖁᓪᓗᒋᑦ ᑖᒃᑯᐊ ᑭᓯᐊᓂ 

ᑐᖏᓕᐊᓂ ᑲᑎᒪᕐᔪᐊᓕᕐᒥᒍᑦᑕ 

ᑕᓪᓕᒪᕆᔭᐅᓂᐊᖅᑐᓂ ᑖᒃᑯᐊ ᐱᔾᔪᑎᒋᓪᓗᒍ 

ᖁᔭᓐᓇᒦᖅᐸᕋ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᔾᔪᑎᒋᔭᖓᓄᑦ ᐱᖁᔨᕗᖔᑉ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑖᒃᑯᐊ 

ᑎᓕᓚᐅᖅᑕᕗᑦ ᑖᒃᑯᓇᓂ ᓂᕈᐊᖅᑕᐅᕕᒻᒧᑦ 

ᐅᓄᕐᓂᖏᓂᓪᓗ ᐊᒻᒪᓗ ᑭᒡᒐᖅᑐᐃᓃᑦ 

ᓇᓗᓇᐃᖅᓯᒪᓂᖏᑦ. ᑖᒃᑯᐊ ᐅᓂᒃᑳᖅᓯᒪᓪᓗᑎᑦ 

ᖃᐃᑦᑎᐊᒻᒪᕆᓚᐅᕐᒪᑕ ᐅᑎᑦᑎᐊᖅᖢᑎᓪᓗ 

ᓂᕆᐅᒋᔭᑦᑎᓐᓂ ᐊᒻᒪᓗ ᑎᓕᐅᕆᓯᒪᓪᓗᑎ 19-

ᖑᒐᑦᑕ ᒫᓐᓇ 22-ᖑᕐᓗᑕ, ᐱᖓᓱᓂᑦ 

ᐃᓚᒋᐊᒃᑲᓂᕐᓗᑎᑦ. ᑖᓐᓇ ᐃᑲᔪᖅᓯᒻᒪᕆᓐᓂᐊᕋᒃᑯ 

ᑖᒃᑯᐊᓗ ᐅᒡᓛᖅᑕᐅᓯᒪᔪᑦ ᐳᓚᕋᖅᑕᐅᓯᒪᓂᖏᑦ 

ᐱᒍᒪᓚᐅᕐᓂᖏᑦ ᐱᓪᓗᒋᑦ ᐃᓄᒋᐊᔅᓯᕙᓪᓕᐊᔪᑦ 

ᑕᐅᑐᑦᑕᐅᓪᓗᑎᓪᓗ. ᑕᒪᓐᓇ ᓂᕆᐅᒋᔭᐅᒻᒪᑦ 

ᓄᓇᕗᒻᒥᐅᓂᑦ ᑭᖑᓪᓕᕐᒥ ᓂᕈᐊᕐᓂᖅᑕᖃᓕᖅᐸᑦ 

ᐅᓄᖅᓯᕚᓪᓚᕋᔭᕆᐊᔅᓴᑎᓐᓂ. ᑕᒪᓐᓇ 

ᐃᑲᔪᖅᑐᓪᓚᕆᓐᓂᐊᖅᑕᕋ. 

 

ᐊᒻᒪᓗ ᑭᓱᑐᐃᓐᓇᐃᑦ ᑭᖑᕙᕆᐊᕈᑎᔅᓴᑲᓐᓃᑦ 

ᓴᖅᑭᖅᑐᖃᕋᔭᖅᐸᑦ ᐃᑲᔪᖅᑐᕈᕐᓇᔾᔮᖏᖅᖢᒍ. 

ᐅᖃᖅᑎᑦᑎᔩ, ᑖᓐᓇ ᐃᑲᖅᓱᓂᐊᖅᑕᕋ 

ᐅᓄᖅᓯᒋᐊᖃᕐᓂᖏᑦ ᐊᒻᒪᓗ ᑭᖑᓪᓕᕐᒥ 

ᓂᕈᐊᕐᓇᓯᖅᐸᑦ ᑕᒪᓐᓇ ᐊᑐᓕᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᔾᔪᑎᒋᓪᓗᒍ ᑖᓐᓇ ᐱᖁᔨᕗᖔᖅ. ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᑎᔨᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᑖᓐᓇ 

ᐃᑲᔪᖅᓱᕐᓂᐊᕋᒃᑯ ᐱᖁᔭᒃᓴᖅ ᑕᐃᒪᐃᓐᓂᖓ 

ᓴᖅᑭᑎᑕᐅᓯᒪᓂᖓ ᒪᓕᓪᓗᒍ. ᐃᒪᓐᓇ 

ᑭᖑᕙᕆᐊᕆᐊᖃᓐᖏᓇᑦᑎᒍ ᒪᓕᒐᓕᐅᖅᑏᑦ 

ᑐᒡᓕᖓᓂ ᑲᑎᒪᔨᐅᓂᐊᖅᑐᓄᑦ. ᑖᒃᑯᐊ 

ᐱᓕᕆᐊᕆᓚᐅᖅᑕᖏᑦ ᐱᒻᒪᕆᐅᒻᒪᑕ. ᑕᐃᒪᓐᓇ 

ᐱᓕᕆᕈᓘᔭᓚᐅᕐᒪᑕ ᓄᓇᓕᓐᓅᖃᑦᑕᖅᖢᑎᑦ. 

ᑕᐃᒪᐃᓕᐅᓚᐅᕐᒪᑕ ᐊᒻᒪᓗᑦᑕᐅᖅ 

ᐱᖁᔨᕗᖔᕈᑎᖃᖅᖢᑎᑦ ᑲᑎᒪᕕᐅᑉ ᐃᓗᐊᓄᑦ. 

ᑖᓐᓇ ᐃᑲᔪᖅᑐᕐᓂᐊᕋᒃᑯᑦ ᑕᐃᒪᓕᖓᓂ ᒪᓕᓪᓗᒍ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᐱᔾᔪᑎᒋᔭᖓᓄᑦ ᐱᖁᔨᕗᖔᕈᒻᒧᑦ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. ᑖᓐᓇ 

ᒪᓕᒐᒃᓴᖅ ᓂᕈᐊᕐᓂᐅᑉ ᒥᔅᓵᓄᑦ ᐃᑲᔪᖅᑐᕐᓂᐊᖅᑕᕋ. 

ᐅᖅᓱᖅᑑᕐᒥᐅᑕ ᓇᒻᒥᓂᖅ ᒪᓕᒐᓕᐅᖅᑎᖃᕈᒪᒻᒪᑕ. 

ᑕᓗᕐᔪᐊᒥᐅᓪᓗ ᑰᒑᕐᔪᒻᒥᐅᓪᓗ 

ᒐᕙᒪᖃᕐᓂᐊᓵᖅᑎᓪᓗᑕ ᑕᑦᓇᐃᔪᕕᓂᐅᒻᒪᑕ. 

ᐃᓄᖁᑎᒃᑲᑦᑕᐅᖅ ᓇᑦᑎᓕᒻᒥᐅᑕᑦ ᐃᓱᒪᒋᔭᐃᑦ 

ᒪᓕᒍᒪᓪᓗᒋᑦ ᐃᑲᔪᖅᑐᕐᓂᐊᖅᑕᕋ ᑖᒻᓇ ᒪᓕᒐᒃᓴᖅ 

ᓴᖅᑭᖅᑕᐅᔪᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐱᔾᔪᑎᒋᔭᖓᓄᑦ ᐱᖁᔨᕗᖔᕈᒻᒧᑦ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓᑦᑕᐅᖅ ᑖᔅᓱᒧᖓ 

ᓂᓪᓕᖃᑕᐅᔪᓐᓇᕋᒪ. 

 

ᐅᖃᖅᑎᑦᑎᔩ, ᑖᒻᓇ ᐱᖁᔭᔅᓴᖅ 

ᐃᑲᔪᖅᑐᕐᓂᐊᕐᒥᒐᒃᑯ ᑲᔪᓯᖁᓗᒍ ᑖᒻᓇᓗ ᐃᓗᐊᓂ 

ᐅᖃᖅᓯᒪᒻᒪᑦ ᑲᔪᓯᒋᐊᖅᐸᑦ ᑭᖑᓪᓕᕐᒥ ᓂᕈᐊᓗᕈᑉᑕ 

ᑖᒃᑯᐊ ᐃᓗᐊᓃᖁᔭᐅᓯᒪᔪᑦ 

ᐊᑐᖅᑕᐅᒋᐊᕐᓂᐊᕐᓂᖏᓐᓄᑦ. ᐅᖃᖃᑎᒋᔭᐅᓯᒪᒻᒪᑦ 

ᓂᕈᐊᖅᑕᐅᓯᒪᕝᕕᒋᔭᒃᑲ ᑕᒪᕐᒥᒃ ᑎᑭᕋᕐᔪᐊᕐᓗ 

ᑲᖏᖅᖠᓂᕐᓗ. ᑖᒃᑯᐊ ᓂᐱᖃᖃᑕᐅᓚᐅᕐᒪᑕ ᑖᑉᓱᒪ 

ᑎᑎᕋᖅᑕᐅᕙᓪᓕᐊᓂᖓᓂ. ᑕᒪᓐᓇ 

ᓂᕈᐊᖅᑎᒋᓯᒪᔭᑉᑎᓐᓄᑦ ᓄᓇᕗᒻᒥᐅᓄᑦ 

ᐃᑲᔪᖅᑐᖅᑕᐅᓂᖅᓴᐅᓚᐅᕐᒪᑦ ᑭᓯᐊᓂ ᑕᕝᕙ ᑖᓐᓇ 

ᓴᖅᑭᑕᐅᒻᒪᑦ. ᑖᒃᑯᐊ ᑕᒪᑐᒥᖓ ᑎᑎᕋᓚᐅᖅᑐᑦ 

ᖃᐅᔨᓇᓱᓚᐅᖅᑐᑦ ᐃᑲᕐᕋᓂᑦ ᐅᑉᓗᓂᑦ ᑕᖅᑭᓂᑦ 

ᐊᒥᓱᓂᑦ ᐱᓕᕆᐊᖃᓚᐅᖅᑐᑦ ᑕᒪᑐᒥᖓ. ᑖᑉᓱᒧᖓ 

ᑐᓴᖅᑕᐅᔪᒪᓚᐅᖅᑐᑦ ᑕᒪᕐᒥᒃ 

ᑐᓴᖅᑕᐅᔪᓐᓇᓚᐅᖅᑐᓗᑉᑖᑦ ᑐᓴᖅᑕᐅᓚᐅᖅᑐᑦ 

ᓂᐱᓚᐅᖅᑐᑦ ᑕᒪᑐᒧᖓ. 

ᑕᐃᒃᑯᐊ ᑕᒪᑐᒥᖓ ᖃᐅᔨᒋᐊᓚᐅᖅᑐᑦ 

ᓇᓗᓇᓐᖏᒻᒪᑦ ᖃᑯᒍ ᑕᒪᓐᓇ ᐊᑐᖅᑕᐅᒋᐊᕋᔭᖅᐸᑦ 

ᐃᖢᐊᓛᖑᓇᔭᕐᒪᖔᑦ ᕿᒥᕐᕈᓚᐅᖅᑐᑦ ᑕᒪᑐᒥᖓ 

ᓇᓗᓇᓐᖏᑦᑐᖅ. ᑖᒃᑯᐊ ᑐᓴᕐᕕᒋᓚᐅᖅᑕᖏᑦ 

ᐃᑲᔪᖅᑐᐃᓚᐅᕐᒪᑕ ᑭᓯᐊᓂ ᑕᐃᒪ ᑭᖑᓪᓕᕐᒥ 

ᓂᕈᐊᓕᖅᐸᑕ ᐃᒪᓐᓇᐃᑦᑐᒥ ᑕᕝᕙ 

ᓂᕈᐊᕐᓂᖅᑕᖃᕈᒪᔪᒍᑦ ᐃᒪᓐᓇᐃᑦᑐᒥ ᑕᕝᕙ 

ᐊᕕᑦᑐᖅᓯᒪᔪᓂᑦ ᑕᑯᔪᒪᔪᒎᖅᑐᓗᑦᑖᓚᐅᕐᒪᑕ 

ᑕᐃᒪᓐᓇᒧᑦ ᐊᒥᓲᓂᖅᓴᐃᑦ ᐃᑲᔪᓚᐅᕐᒪᑕ ᑭᓯᐊᓂ 

ᑕᕝᕙ ᑖᓐᓇ ᐱᖁᔭᓐᖑᓂᐊᖅᑐᖅ ᓴᖅᑭᑕᐅᓚᐅᕐᒪᑦ 

ᑖᒃᑯᓄᖓ. ᑕᖅᑳᓂ ᓂᕈᐊᖅᑎᒋᓯᒪᔭᕗᑦ 

ᐅᖃᓪᓚᓚᐅᖅᐸᑕ ᐅᓇ ᑕᒪᑐᒪᓂᐅᖏᑦᑐᖅ ᑭᓯᐊᓂ 

ᑭᖑᓪᓕᑲᓐᓂᕐᒥ ᓂᕈᐊᓕᖅᐸᑕ 

ᐱᒋᐊᖅᑕᐅᔪᒫᖅᐴᖅᑐᖅᑕᖃᓚᐅᕐᓂᖅᐸᑦ ᑖᓐᓇ 

ᐅᖃᐅᓯᕆᔭᐅᔪᒥᔪᖅ ᒪᓕᒃᑕᐅᓇᔭᓚᐅᖅᑐᖅ 

ᓇᓗᓇᓐᖏᑦᑐᖅ, ᐅᖃᖅᑎᑦᑎᔩ. 

 

ᑖᒃᑯᐊ ᓯᓚᐃᑦᑑᖏᑦᖢᑎᒃ, ᐊᒃᓱᕈᖅᖢᑎᒃ 

ᐱᓕᕆᓚᐅᕐᒪᑕ ᑖᒃᓱᒥᖓ ᐱᖁᔭᒥᒃ 

ᓴᖅᑭᑦᓯᔪᒪᓪᓗᑎᒃ. ᓈᓚᒃᑐᑎᒃ ᓄᓇᕗᒻᒥᐅᑕᓂᒃ. 

ᑕᕝᕙ ᑖᒃᑯᐊ ᑐᓴᖅᑕᖏᑦ ᐃᒪᓐᓇᐃᓕᐅᖁᔨᕗᒍᑦ 

ᖃᑯᒍᒃᑲᓐᓂᐊᓘᖏᑦᑑᓚᐅᖅᑐᑦ ᑕᒪᑐᒪᓂ 

ᓂᕈᐊᖅᓕᖅᐸᑕ ᑭᖑᓪᓕᕐᒥ ᐃᒪᓐᓇᐃᑦᑐᒥᒃ 

ᑕᑯᔪᒪᔪᒍᑦ ᑕᕝᕚᖅᑐᐊᓂᓚᐅᕐᒪᑕ. 

ᐊᓯᔾᔨᕋᓱᒃᑲᓐᓂᖏᖔᕐᓗᑎᒍ 

ᐃᑲᔪᖅᑐᕆᐊᖃᖅᑰᑦᑕᕗᑦ. 

 

ᑖᓐᓇ ᐊᓯᔾᔨᖅᓯᒪᖏᑦᑐᒍᓕ ᐃᑲᔪᖅᑐᓂᐊᖅᑕᕋ 

ᐱᖁᔭᓐᖑᖁᔭᐅᔪᖅ ᓂᕈᐊᕐᓂᐅᑉ ᒥᒃᓵᓄᑦ ᒪᓕᒃᖢᒋᑦ 

ᑖᒃᑯᐊ ᐱᖁᔨᓂᕆᔭᖏᑦ ᓂᕈᐊᖅᑕᐅᓯᒪᕝᕕᒋᔭᕐᒪ 

ᐊᒻᒪ ᑕᐃᒃᑯᐊ ᑕᒪᑐᒪ ᒥᒃᓵᓄᑦ ᐅᖃᓪᓚᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᐱᑦᔪᑎᒋᔭᐅᓂᖓᓄᑦ ᐱᖁᔭᖅ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᐄ, ᐅᕙᖓᑦᑕᐅᖅ 

ᓂᑉᓕᕈᒪᔪᖓ ᑖᓐᓇ your report commission-

ᖃᓚᐅᖅᑎᓪᓗᒋᑦ, Electoral Boundaries 

Commission ᑕᐃᒃᑯᐊ 

ᑲᑎᒪᑎᑦᑎᑎᐊᖅᑐᐊᓘᓚᐅᖅᑐᓐ ᐊᒻᒪᓗ 

ᖃᐅᔨᒪᖁᓪᓗᒋᑦ ᓄᓇᕗᑦᒥᐅᑦ ᓯᕗᓪᓕᕐᒥ ᐅᑭᐅᑦ 

ᑎᓴᒪᐅᖅᑰᑦᑐᑦ ᑕᐃᒪᐃᑦᑐᒥᒃ 

ᑐᓂᔭᐅᓚᐅᖅᓯᒪᒐᓗᐊᕐᒥᒐᑦᑕ ᑲᑎᒪᕝᕕᐊᓘᑉ 

ᐃᓗᐊᓂ ᐅᓇᐅᓚᐅᖏᑎᓪᓗᒍ. ᑕᐃᒃᑯᐊ 

ᓈᒻᒪᓚᐅᖅᓯᒪᖏᒻᒪᑕ ᐊᖏᓚᐅᖅᓯᒪᖏᓇᑦᑎᒍ 

ᐋᖅᑭᒋᐊᖅᓯᓇᓱᓚᐅᖅᓯᒪᔫᒐᓗᐊᑦ ᐃᓚᖏᑦ  

ᑐᑭᓯᓇᑦᓯᐊᖏᓗᐊᕐᓂᖓᓄᑦ ᑕᐃᓐᓇ 

ᖁᔭᓈᖅᑕᐅᓚᐅᖅᓯᒪᒻᒪᑦ.  

 

ᑕᐃᒪᓕ ᑖᓐᓇ ᓂᕈᐊᖅᑕᐅᓯᒪᓕᖅᑎᓪᓗᒋᑦ ᑖᓐᓇ 

ᐅᓇ Assembly-ᖑᔪᖅ Electoral Boundaries 

Commission ᑎᓕᓚᐅᕐᒥᒐᑦᑎᒍ ᐅᕙᓂ 

ᑲᑎᒪᕝᕕᐅᑉ ᖃᐅᔨᓴᖁᓪᓗᒋᑦ. ᑕᐃᒪᓕ ᐱᖓᓱᓂᒎᖅ 

ᐃᓚᒋᐊᕆᐊᖃᑦᑑᔮᖅᑐᑦ ᒪᓕᒃᖢᒋᑦ ᓄᓇᓖᑦ 

ᐱᕈᖅᐸᓪᓕᐊᓂᖏᑦ ᓄᓇᕗᑦᒥ. ᑖᓐᓇ ᐱᔾᔪᑎᒋᓪᓗᒍ 

ᐃᑲᔪᖅᑐᖅᑕᕋ. ᐅᓇ ᐱᔾᔪᑎᒋᓗᐊᖅᑕᕋ, Mr. 

Speaker, ᐃᒪᐃᓕᖓᒻᒪᑦ ᐅᖃᖅᑎᑦᑎᔩ ᐅᕙᒃᑯᓪᓕ 

ᑲᓇᑕᒥ ᒐᕙᒪᖏᓐᓂ ᐃᓄᐃᓴᓗᐊᖅᑐᒻᒪᕆᓐᓂ 

ᐅᖃᑦᑎᖃᕋᑦᑕ. Our MP ᐊᑕᐅᓯᐅᓪᓗᓂ. 

 

ᐅᕙᓂᓕ ᓄᓇᕗᑦᒥ ᐃᓱᒪᔅᓲᑎᒋᒐᑦᑎᒍ 

ᖃᑦᓯᐅᒻᒪᖔᑕ. ᓂᕈᐊᖅᑕᐅᓯᒪᔪᑦ 

ᐊᒥᓱᓐᖑᕆᐊᕐᕌᔾᔪᑉᐸᑕ ᑕᐃᒃᑯᐊ 

ᓂᓪᓕᕈᓐᓇᖏᓐᓂᕗᑦ ᓴᖅᑭᑦᑐᓐᓇᓐᖏᓗᐊᖅᑐᓪᓗ 

ᓂᑉᓕᐊᔪᓐᓇᖏᓗᐊᖅᑐᑦ ᓄᓇᕗᑦᒥᐅᑦ 

ᓄᓇᓕᖁᑎᖏᑦ ᐃᓚᖏᑦ 

ᓂᓪᓕᐊᔪᓐᓇᑲᓐᓂᓂᐊᕐᒪᑕ. ᑖᓐᓇ ᐃᑲᔪᖅᑐᕈᑎᒋᔭᕋ 

ᑭᕙᓪᓕᕐᒥ ᐊᑕᐅᓯᕐᒥᒃ ᐃᓚᒋᐊᕋᔭᖅᖢᓂ 

ᐊᖏᖅᑕᐅᑉᐸᑦ ᐊᒻᒪ  ᒪᕐᕉᓐᓂᒃ ᐃᓚᒋᐊᕋᔭᖅᖢᑎᒃ. 

ᕿᑭᖅᑖᓗᒻᒥᐅᑦ ᐱᔪᒪᖏᑉᐸᑦ ᑕᐃᓐᓇ ᐱᖃᑖ 

ᑭᕙᓪᓕᕐᒧᑦ ᓅᑦᑐᓇᕐᒥᔫᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐱᖁᔨᕗᖔᕈᑎᒧᑦ. ᐊᑎᖅᑕᖃᕈᓐᓃᕐᒪᑦ. ᒥᔅ ᐋᕆᐊᒃ. 

 

ᓯᕗᓕᖅᑎᖅ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᑕᐃᒃᑯᐊ ᖁᔭᒋᔪᒪᕙᒃᑲ 

ᐊᒃᓱᕈᖅᖢᑎᒃ ᐱᓕᕆᓚᐅᖅᑐᑦ, Justice ᕆᓵᑦ, 

ᑰᑑᖅ ᐃᔨᓯᐊᖅ, ᐊᒻᒪᑦᑕᐅᖅ ᒍᐊᑕᓐ ᒪᐃᓐ ᑖᒃᑯᐊ 

ᑲᑎᒪᔨᐅᓚᐅᖅᑐᑦ ᖃᐅᔨᓇᓱᐊᖅᖢᑎᒃ 

ᓂᕈᐊᖅᑕᐅᓂᐅᑉ ᑕᒪᑐᒪ ᒥᒃᓵᓄᑦ. ᐊᒃᓱᕈᖅᖢᑎᒃ 

ᐱᓕᕆᓚᐅᕐᒪᑕ, ᑐᓴᕋᓱᐊᖅᖢᑎᒃ, 

ᐋᔩᖃᑎᖃᐅᑦᖢᑎᒃ ᐃᓄᓐᓂᒃ ᐊᒥᓱᓂᒃ 

ᓄᓇᕗᒻᒥᐅᑕᕐᓂᒃ. ᐊᑦᔨᒌᖏᑦᑐᓂᒃ 

ᑐᓴᖃᑦᑕᓚᐅᖅᑐᑦ ᐊᒻᒪᓗᒃᑕᐅᖅ ᐱᔭᕐᓂᖏᑦᑐᒧᑦ 

ᒫᓐᓇ ᑕᐃᒃᓱᒪᓂ ᐱᔭᓐᓂᖏᑦᑐᓕᕆᒐᓗᐊᖅᖢᑎᒃ 

ᐋᖅᑮᓚᐅᕐᒪᑕ ᑕᒪᑐᒥᖓ ᖃᐅᔨᓴᖅᑕᒥᓐᓂᒃ.  

 

ᐊᒻᒪᓗᒃᑕᐅᖅ ᐱᒻᒪᕆᐅᑎᓐᓇᒃᑯ ᑕᕝᕙᓂ 

ᒪᓕᒐᓕᐅᖅᕕᐅᑉ ᐃᓗᐊᓂ ᑭᒃᑯᑦ, ᑭᒃᑯᓕᒫᑦ 

ᓂᐱᖃᕈᓐᓇᕆᐊᖃᑦᑐᑦ, ᑐᓴᖅᑕᐅᔪᓐᓇᕆᐊᖃᑦᑐᓪᓗ. 

ᐃᓛᓐᓂᒃ ᓲᕐᓗ ᑕᐅᑐᓐᖑᐊᕐᓗᒍ ᐅᕙᓂ ᐃᖃᓗᓐᓂ 

ᐱᖓᓲᒐᑦᑕ, ᒪᕐᕉᔪᑎᒍᑦ ᑖᕙᓂ  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕚᕈᓐᓇᖏᑦᖢᑕ, ᐊᑕᐅᓯᑐᐊᖅ ᑭᓯᐊᓂ 

ᐃᒃᓯᕚᕈᓐᓇᖅᖢᓂᐅᒻᒪᑦ. ᓲᕐᓗᖃᐃ ᑕᐅᑐᓐᖑᐊᕐᓗᒍ 

ᑕᐃᒫᒃ ᓂᐱᖃᕝᕕᒃᓴᑲᓐᓂᖏᑦ ᓄᓇᓕᓐᓂ 

ᐃᓚᖏᓐᓂᒃ ᒥᑭᓗᐊᕐᒪᑕ.  

 

ᑕᒫᓃᓛᒃ ᑲᓇᑕᒥ ᐊᔾᔨᐅᖏᓐᓇᑦᑕ. 

ᐅᓄᕐᓂᖅᐹᖑᒐᓗᐊᖅᑐᑎᑦ per capita ᑕᑯᓪᓗᒍ 

ᑖᒃᑯᐊ ᒪᓕᒐᓕᐅᖅᑎᐅᔪᐃᑦ. ᑭᓯᐊᓂ 

ᐅᖓᓯᒌᑦᑐᒻᒪᕆᐊᓗᓐᓂᑦ ᓄᓇᖃᐅᕋᑦᑕ. ᐊᒻᒪᓗ 

ᓯᕗᓕᖅᑎᐅᓪᓗᓕᖓ ᐱᓗᐊᖅᑐᒥᑦ ᑕᒪᓐᓇ 

ᑐᓴᖅᑎᑦᑎᑦᖃᑦᑕᑎᐊᕐᓂᖅ ᐊᒻᒪᓗ 

ᑐᓴᐅᒪᔭᐅᔭᕆᐊᖃᕐᓂᖅ ᒪᓕᒐᓕᐅᖅᑎᐅᔪᓄᑦ 

ᐱᒻᒪᕆᐅᑎᒋᒐᒃᑯ. ᑕᕝᕙᓂᓗ ᐃᖃᓗᓐᓂ, 

ᓄᓇᕗᒥᓂᓕᒫᖏᓛᖅ ᓄᓇᓕᓐᓂᑦ 

ᐅᓄᖅᓯᕙᓪᓕᐊᔪᖅ ᐅᓄᕐᒪᑕ. 

ᐅᓄᖅᓯᕙᓪᓕᐊᒻᒪᕆᓐᓂᐊᖅᑐᑎᓪᓗ ᓯᕗᓂᑦᑎᓐᓂ 

ᑭᒐᑐᖅᑎᖃᐅᑦᑎᐊᕆᐊᖃᕐᓂᐊᕐᒪᑕ. ᑕᐃᒪᓐᓇ 

ᐱᓪᓗᒍ ᑖᓐᓇᑦᑕᐅᖅ ᐃᑲᔪᖅᑐᕐᓂᐊᕆᕙᕋ 

ᓱᕐᕋᓯᒪᖏᑎᓪᓗᒍ ᑖᓐᓇ ᐅᖃᓪᓚᐅᑎᒋᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

ᐱᖁᔭᔅᓴᐅᑉ ᐱᔾᔪᑎᖓᓄᑦ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᕈᐊᓂᕐᒧᑦ 

ᒪᓕᒐᒃᓴᐅᔪᖅ ᐃᑲᔪᖅᑐᖅᓯᒪᓂᐊᕋᒃᑯ ᐊᒻᒪᓗ 

ᑕᒪᒃᑯᐊ ᓄᓇᕗᒻᒥᐅᖑᖃᑎᕗᑦ ᑐᑭᓯᐊᒻᒪᑕ 

ᐅᕙᑦᑎᓐᓂᑦ ᐱᔾᔪᔾᔨᒐᓱᓐᓂᑎᓐᓂᑦ ᐊᖏᓲᕆᒐᑦᑎᒍᑦ. 

ᑕᒪᓐᓇ ᑐᑭᓯᐊᔭᐅᒻᒪᑦ, ᑕᐃᒪᐃᒍᒪᓚᐅᖏᑉᐸᑕ 

ᐃᒻᒪᖃ ᒫᓐᓇᒧᑦ ᑕᒪᔅᓱᒥᖓ 

ᐅᖃᐅᓯᖃᕐᓂᐅᓴᑲᓴᖏᑦᑐᒍᑦ, 

ᐅᖃᐅᓯᕆᔭᐅᒐᔭᖏᑦᑐᖅ ᐅᕙᓂ ᐃᓄᐃᑦ ᑕᐃᒫᒃ 

ᐱᔪᒪᓚᐅᖏᑉᐸᑕ ᓂᕈᐊᖅᑎᒋᕙᑦᑕᕗᑦ. 

 

ᓂᕈᐊᖅᑎᒋᕙᑦᑕᑎᓐᓂ ᑕᑯᓐᓇᑕᐅᓪᓚᕆᖃᑦᑕᕋᑦᑕ 

ᐱᔾᔪᔾᔨᒐᓱᓐᓂᑎᓐᓂᑦ, ᐱᔾᔪᔾᔨᒐᓱᑦᑎᓪᓗᑕ ᒫᓂᓗ 

ᐃᔅᓯᕚᖔᖅᑎᓪᓗᑕ ᐱᔾᔪᔾᔨᒐᓱᑦᑎᓪᓗᑕ ᑕᕝᕙ 

ᑕᐃᒫᑎᒋ ᐱᔾᔪᔾᔨᒐᓱᑉᐸᒃᑲᓗᐊᖅᑯᒍᑦ 

ᓂᕈᐊᖅᑎᒋᓯᑎᒪᔭᑦᑎᓐᓂᑦ. ᐊᑭᒧᑦ ᑕᐅᕗᖓ 

ᕿᓄᒋᐊᕋᐃᒐᑦᑕ ᑭᓱᑐᐃᓐᓇᕐᒧᑦ 

ᐊᐳᓪᓚᑎᑲᓪᓚᒐᐃᒐᑦᑕ ᓂᕈᐊᖅᑎᒋᓯᒪᔭᖅᐳᑦ ᑕᐃᒪ 

ᓈᓚᒋᐊᓕᖅᐳᑦ, ᐊᐳᓪᓚᑎᑲᓪᓚᖃᑦᑕᕋᑦᑎᒍᑦ. ᑖᓐᓇ 

ᐃᑲᔪᖅᑐᖅᓯᒪᓂᐊᖅᑲᕋ ᒪᓕᒐᒃᓴᑯᓗᒃ ᓂᕈᐊᓂᕐᒧᑦ,  

ᑕᐃᒃᑯᐊ ᕿᑭᖅᑖᓗᒻᒥ ᒪᕐᕉᒐᔭᖅᑑᒃ 

ᐱᓯᒪᐃᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔪᖓ ᐅᔾᔨᕆᒐᓗᐊᖅᑐᖓ 

ᐊᒥᓱᓐᖑᖅᐸᓪᓕᐊᕋᐅᔭᖅᑐᐃᑦ 

ᐃᑲᔪᖅᑐᐃᓂᐊᖅᑐᐃᑦ. ᑭᓯᐊᓂᑦᑕᐅᖅ 

ᐅᕙᓐᓂᑐᐃᕿᓐᓈᖔᖅᑐᒥᑦ ᓂᕈᐊᕈᒪᓇᖓ 

ᓯᕗᓕᖅᑎᒋᔭᐅᔪᑦ ᐃᓪᓗᓕᒑᕐᔪᒻᒥᑦ ᐊᒻᒪ ᓴᓪᓕᕐᓂᑦ, 

ᐊᐱᕆᓯᒪᒐᒃᑭᑦ ᕼᐊᒻᒪᓚᒃᑯᑦ ᑲᑎᒪᔨᖏᑦ ᑕᒪᓐᓇ 

ᑕᐃᒃᑯᓇᓐᖓᖔᖅ ᓄᓇᖃᖅᑎᐅᔪᓂᑦ ᖃᓄᕐᓕ 

ᐃᓱᒪᖃᕐᒪᖔᑕ ᐃᓱᒪᒋᔭᐅᑎᒋᒍᒪᓯᒪᔭᖏᑦ 

ᓂᓪᓕᐅᑎᒐᓛᓐᓂᐊᑕᒃᑲ. 

 

ᐅᖃᖅᑎᑦᑎᔩ, ᑮᓇᐅᔭᑭᒃᓴᕐᓂᕋᖃᑦᑕᖅᑐᑎᒡᒎᖅ 

ᒫᓐᓇ ᒐᕙᒪᒋᔭᖅᐳᑦ ᐊᑮᑦᑐᖃᖅᖢᑎᓪᓗ. 

ᑮᓇᐅᔭᒃᑲᓂᕐᒥᑦ 

ᓴᖅᑭᑎᑦᑎᒍᓐᓇᖏᑦᑐᖁᑎᒋᔭᐅᓪᓗᑎᑦ, ᑕᒪᓐᓇ 

ᒪᓕᒐᓕᐅᖅᑏᑦ ᓄᑖᑦ ᓴᖅᑭᒃᑲᓗᐊᖅᐸᑕ ᐱᖓᓱᐃᑦ 

ᓱᓐᓂᖅᑯᑕᐅᕚᓪᓗᐊᔾᔮᖏᓐᓂᕋᖅᑕᐅᓪᓗᓂ 

ᑖᒃᑯᓇᖓᑦ ᓄᓇᓕᓐᓂᑦ ᑕᒪᐃᓐᓂᑦ. 

ᑖᑦᓱᒧᖓᖅᓴᐃᓇᕐᓗ ᓯᕗᓕᖅᑎᖏᑦ 

ᐃᓱᒪᖃᖅᓯᒪᒻᒪᑕ ᐅᕙᓐᓄᑦ ᐅᕿᑦᑑᕚᓪᓕᖅᓯᒪᓪᓗᓂ 

ᐊᔾᔨᒌᒐᔭᓚᐅᖏᑉᐸᑎ ᐊᔅᓱᕈᓐᓇᖅᑐᒦᑲᓴᑉᐳᖓ.  

 

ᑕᒪᓐᓇ ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒋᔭᖓ 

ᐸᕐᓇᐃᒐᓱᒋᐊᖓ ᐊᑭᑐᔫᖃᑦᑕᓂᐊᖅᑐᒥᑦ 

ᐅᖃᐅᔾᔭᐅᓯᒪᒐᑦᑕ $1 ᒥᓕᐊᓐ ᑖᒃᑯᐊ 

ᐃᓚᓕᐅᑎᒋᐊᒃᑲᓐᓂᕋᔭᕐᒪᑕ ᐱᖓᓱᐃᑦ 

ᐃᓚᓕᐅᑎᒐᔭᖅᐸᑕ ᑕᕝᕗᖓ ᐃᓚᓕᐅᑎᒐᔭᖅᐸᑕ. 

ᐊᒻᒪᓗ ᐅᓇ ᒪᓕᒐᓕᔨᐅᕐᕕᒃ 

ᐱᓕᕆᐊᖑᒋᐊᖃᒃᑲᓐᓂᓕᕐᒥᓗᓂ. ᐊᓯᖏᓐᓂᒃ 

ᑐᓴᕋᔅᓴᓂᒃ ᓄᑖᓂᒃ ᓴᖅᑭᑦᑐᖃᕋᔭᓚᐅᖅᐸᑦ ᐃᒻᒪᖄ 

ᐊᓯᐊᓂᒃ ᐃᓱᒪᑖᕋᔭᓚᐅᖅᑑᒐᓗᐊᑦ. 

 

ᑭᓯᐊᓂ ᒫᓐᓇ ᐃᓇᑕᐅᓯᒪᒐᒪ ᐃᓚᓕᐅᖁᔭᐅᓇᖓ 

ᑖᒃᓱᒥᖓ recommendation-ᓕᐊᕆᔭᐅᓚᐅᖅᑐᒥᒃ 

ᑭᓪᓕᓯᓂᐊᖅᑏᑦ ᑕᒪᑐᒧᖓ ᓂᕈᐊᖃᑦᑕᓂᕐᒧᑦ 

ᐱᓕᕆᐊᕐᒥᓂᐊ 

ᓱᓐᓂᖅᑯᑕᐅᕚᓪᓕᓗᐊᔾᔮᖏᑦᑐᖁᑎᒋᔭᐅᓪᓗᓂ. 

ᐋᒡᒑᖅᑐᒥᒃ ᓂᕈᐊᖁᔭᐅᓚᐅᕐᕋᒪ 

ᑐᓐᖓᕕᒋᓕᒑᒐᒃᑯᑦᑕᐅᖅ  

ᖃᐅᔨᒪᑎᑦᓯᒋᐊᑐᐃᓐᓇᖅᑐᖓ. ᓂᕈᐊᖅᑎᒋᓯᒪᔭᒃᑲ 

ᑖᒃᑯᐊ ᓯᕗᓕᖅᑎᒋᔭᖏᑦ ᒪᓕᒃᖢᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑕᕝᕗᖓ ᐱᔾᔪᑎᖓᓄᒃ ᒪᓕᒐᒃᓴᐅᑉ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐃᑲᔪᖅᑐᓂᐊᕐᒥᔭᕋᑦᑕᐅᖅ. 

ᐅᖃᖅᑏ, ᑕᐃᒪ ᓄᓇᕗᑦᒥ ᐃᓂᓪᓚᐸᓪᓕᐊᒐᑦᑕ 

ᐃᓅᓱᒃᑐᒡᒍᑎᒻᒪᕆᐊᓘᒻᒪᑕ ᑕᒫᓂ ᐊᒻᒪᓗ 

ᑮᓇᐅᔭᓕᐅᕈᑕᐅᔪᑦ ᐊᑦᔨᒌᒍᓐᓃᐸᓪᓕᐊᓪᓗᑎᒃ. 

ᖃᓄᐃᓕᐅᕈᓘᔭᖅᑐᐊᓘᒻᒪᑕ ᑕᒫᓂ ᓄᓇᕗᑦᒥ. 

 

ᐊᒻᒪᓗ ᑕᐃᒃᑯᐊ ᐱᓕᕆᔪᕐᔪᐊᒻᒪᕆᐊᓘᓚᐅᕐᖓᑕ 

ᑕᐃᒃᑯᐊ ᑲᑎᒪᔨᐅᔪᑦ ᓈᓚᒃᑎᐅᖃᑦᑕᓚᐅᖅᑐᑦ 

ᐊᑐᓕᖁᔭᓂᒃ ᓴᖅᑮᓇᓱᒃᑐᑎᒃ. ᐊᕐᕌᒍᓂᒃ 

ᖁᓕᒃᑲᓂᕐᓂᒃ 17-ᓂᓪᓘᓐᓃᑦ 

ᐅᑕᖅᑭᑲᓐᓂᕈᓐᓇᐃᓕᕙᓪᓚᐃᒐᑦᑕ. ᑕᐃᒪᓕᒃᑕᐅᖅ 

ᑖᓐᓇ ᐃᑲᔪᖅᑐᓂᐊᕐᒥᔭᕋ ᑕᐃᒪᐃᓕᖓᑎᓪᓗᒍ 

ᐱᖁᔭᔅᓴᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐱᑦᔪᑎᖓᓄᑦ ᒪᓕᒐᒃᓴᐅᑉ. ᓂᕈᐊᕈᒪᔪᖃᓕᕐᖓᑦ. 

ᓈᒻᒪᓴᖅᑐᓕᒫᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ. ᒪᓕᒐᒃᓴᖅ 22 ᐊᐃᑉᐸᖓᓂᒃ 

ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᓗ 

ᑲᒪᒋᔭᐅᑲᐅᑎᒋᓂᐊᓕᖅᑯᖅ ᑲᑎᒪᑐᐃᓐᓇᖅᑐᓄᑦ.  

 

18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᑦ 

ᐊᓯᖏᓐᓂᓪᓗ. ᒪᓕᒐᒃᓴᖅ 13, 14, 15 ᐊᒻᒪ 22. 

ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓗᓂ. 

 

ᑲᔪᓯᓚᐅᖏᓂᑦᑎᓐᓂ ᓄᖅᑲᑲᐃᓐᓇᖅᑐᒍᑦ 20 

ᒥᓇᑦᑎᓂᑦ. 

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 15:27ᒥ ᑲᔪᓯᒃᑲᓂᖅᑐᑎᓪᓗ 

15:53ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᑲᑎᒪᔨᕋᓛᖑᓂᕗᑦ ᒫᓐᓇ 

ᑲᔪᓯᒋᐊᕈᓐᓇᓯᒻᒪᑦ. ᐱᒋᐊᖅᑎᑦᑐᒪᓕᖅᑐᒍᓗ. 

ᑕᕝᕙᓂ ᑲᑎᒪᔨᕋᓛᖑᑎᓪᓗᑕ 

ᐱᓕᕆᐊᕆᓂᐊᕋᑦᑎᒍᑦ ᒪᓕᒐᒃᓴᖅ 13, 14, 15 

ᐊᒻᒪᓗ 22. ᑲᑎᒪᔨᕋᓛᑦ ᖃᓄᐃᑦᑐᒪ ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᒪᓕᒐᒃᓴᖅ 15, ᐱᔭᕇᕐᓗᒍ ᓯᓚᑦᑐᓴᕐᕕᒻᒨᐊᔪᖅ. 

ᐊᒻᒪᓗ ᐃᓕᖅᑯᓯᓕᕆᔨᒃᑰᑦᑕᓕᕆᕗᑦ ᐊᒻᒪᓗ 

ᒪᓕᒐᓕᐅᕐᕕᒃ. ᐊᒻᒪ ᕿᒥᕈᓂᐊᖅᑐᒍᑦ ᒪᓕᒐᒃᓴᖅ 

13, 14, ᐊᒻᒪ 22. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᖅᐱᑖ ᐱᓕᕆᐊᕆᖅᑳᕈᒪᓪᓗᑎᒍ ᑖᒃᑯᐊ 

ᐊᑐᖅᑕᐅᔪᒪᔪᑦ ᐱᖁᑎᕐᔪᐊᓄᑦ ᑎᑎᕋᖅᑕᐅᓯᒪᓂᖏᑦ 

ᑕᕝᕙᖔᖅᑐᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᐳᒍᑦ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᓄᓇᕗᒥ ᓯᓚᑦᑐᖅᓴᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐊᐱᕆᔪᒪᔭᕋ 

ᒥᓂᔅᑐᓐᖑᔪᖅ ᓯᓚᑦᑐᓴᕐᕕᒻᒧᑦ ᒥᔅᑕ ᓯᐅᑦᓴᒃ. 

ᐅᖃᐅᓯᔅᓴᖃᕈᒪᒻᒪᖔᖅᐱᑦ ᐱᒋᐊᕈᑎᓂᑦ. ᒥᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍ5): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑐᐃᕈᑎᔅᓴᖃᖅᑐᖓ. 

ᖁᔭᓐᓇᒦᒃ. 

ᐃᔅᓯᕙᐅᑖᖅ, ᖁᕕᐊᓱᑉᐳᖓ ᐅᕙᓃᒋᐊᔅᓴᖅ 

ᐅᖃᐅᓯᖃᓐᓂᐊᓪᓗᖓ 2012-2013 

ᐊᑭᑐᔪᕈᑎᔅᓴᐃᑦ ᓄᓇᕘᒥᑦ ᓯᓚᑦᑐᖅᓴᕝᕕᒻᒧᑦ. 

ᒥᓂᔅᑕᐅᓪᓗᖓ ᓄᓇᕘᒥᑦ ᓯᓚᑦᑐᖅᓴᕝᕕᒻᒧᑦ, 

ᑕᒪᒃᑯᐊ ᐱᐅᓯᕚᓪᓕᖁᓪᓗᒋᑦ ᓄᓇᕘᑉ ᒐᕙᒪᒃᑯᖏᑦ 

ᐱᓗᐊᖅᑐᒥᒃ ᑐᕌᖓᑎᓪᓗᒍ ᓯᓚᑦᑐᖅᓴᕝᕕᒻᒪᑦ. 

 

ᐊᕐᕌᒎᓐᓂᒃ ᒪᕐᕉᓐᓂᒃ ᑲᒪᓪᓗᐊᑕᖅᓯᒪᓕᕐᖓᑕ 

ᐊᑭᑐᔪᖅᑐᕈᑎᖏᓐᓂᒃ ᑲᓱᖅᓯᑦᑎᓂᒻᒧᑦ. ᐊᒻᒪᓗ 

ᑖᒃᑯᐊ ᐱᕙᓪᓕᐊᑎᑦᑏᓐᓇᖅᑐᑦ ᑕᕝᕙᓂ 

ᓯᓚᑦᑐᖅᓴᕝᕕᐅᓪᓗᓂ ᐅᑭᐅᖅᑕᖅᑐᒥ, 

ᓯᓚᑦᑐᖅᓴᕝᕕᐅᔪᖅ. 

 

ᑐᑦᑕᕕᓪᓗᐊᑕᐅᒻᒪᑦ ᓄᓇᕘᒥᐅᓄᑦ ᐃᓐᓇᓐᓄᑦ 

ᐃᓕᓐᓂᐊᖅᑕᐅᔪᓂᒃ ᐱᓕᕆᐊᑎᑦ 

ᐃᖅᑲᓇᐃᔭᕆᐅᔅᓴᓂᒻᒧᑦ 

ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ.  

 

ᑕᐃᒫᒃ ᑐᕌᒐᕆᔭᕗᑦ, ᑖᒃᑯᐊᓕ ᒥᑭᓐᓂᖅᓴᓄᑦ 

$100,000-ᖑᓂᐊᖅᑐᑦ ᓯᓚᑦᑐᖅᓴᕝᕕᐅᔪᑦ, ᒪᑯᓄᖓ 

ᒥᑭᓐᓂᖅᓴᐅᔪᓂ ᖃᐅᑕᒫᖅᓯᐅᓐᖏᑦᑐᓂᒃ, ᑭᓯᐊᓂ 

ᐊᐅᓚᑦᑎᐊᕈᓐᓇᖁᓪᓗᒍ ᑕᒪᒃᑯᐊ ᐱᓕᕆᐊᑦ. 

ᐱᖃᓯᐅᑎᓯᒪᔪᖅ ᐃᓐᓇᓐᓄᑦ ᐃᓕᓴᕕᐅᔪᓂᒃ 

ᑕᒪᒃᑯᐊ ᐅᔭᕋᓐᓂᐊᕝᕕᐅᔪᓂ ᓂᕿᓕᐅᖅᑎᐅᓂᒻᒧᑦ 

ᑕᒪᒃᑯᓄᖓ ᐃᒫᓪᓗ ᐃᒃᓯᕙᐅᑕᓕᓐᓄᑦ 

ᐋᖅᑭᔅᓱᒋᐊᖅᑐᒋᑦ ᐃᖅᑲᓇᐃᔭᖅᑎᓄᑦ 

ᐃᓕᓐᓂᐊᖅᑎᓄᑦ. ᑖᓐᓇ ᐱᑕᖃᕆᐊᖃᓪᓚᕆᒻᒪᓐ 

ᐃᓕᓐᓂᐊᕝᕕᔅᓴᖃᑦᑎᐊᕈᓐᓇᖁᓪᓗᒋᑦ ᓄᓇᕘᒥᐅᑦ. 

ᐃᒃᓯᕙᐅᑖᖅ, ᐅᓪᓗᒥ ᖁᕕᐊᓱᑉᐳᖓ ᐅᕙᓃᒋᐊᔅᓴᖅ 

ᐸᓐᓇᒍᑕᐅᔪᓄᑦ 2012-2013 ᐊᒻᒪᓗ ᑭᖑᓪᓖᑦ 

ᑎᓴᒪᐅᓂᐊᖅᑐᑦ. ᑖᓐᓇ ᐊᑐᖃᑦᑕᕐᖓᒍᑦ 

ᓄᓇᕘᒥᐅᑦ ᐃᖅᑲᓇᐃᔭᓐᓂᒻᒧᑦ 

ᑭᐅᓇᓱᖃᑦᑕᓐᓂᐊᕆᕗᖓ ᐅᖃᐅᓯᐅᔪᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐱᓕᕆᔨᖕᓂᒃ ᑭᐳᒧᐊᖃᑎᖃᕈᒪᕕᑦ? ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᖏᖅᐱᓯᐅᒃ ᑭᐳᒧᐊᖃᑎᖃᕈᒪᑎᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎ ᐃᓯᖅᑎᓚᐅᒃᑭᑦ. 

 

ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ ᓯᐅᑦᓴᒃ, ᑖᓐᓇ 

ᑭᓇᐅᒻᒪᖔᑦ ᐅᖃᐅᓯᕆᓚᐅᕈᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᓴᓂᓕᓐᓃᑦᑐᖅ 

ᐃᐅᕆᒃ ᑯᐊᓐᓄᓪ, ᐊᑐᐊᒐᓕᕆᓂᒻᒧᑦ 

ᓯᓚᑦᑐᖅᓴᕝᕕᒻᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓱᐅᑦᓴᒃ. ᑖᓐᓇ ᐃᒃᓯᕙᐅᑕᖓ ᑲᑎᒪᔨᕋᓛᑦ 

ᐅᖃᐅᓯᖃᖅᑳ? ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ. ᑖᒃᑯᐊ 

ᑲᑎᒪᔨᐅᖃᑎᒃᑲᑦ ᐅᖄᓪᓚᖁᔨᒻᒪᑕ. ᑖᒃᑯᐊ  

ᐅᖃᐅᕼᐃᕆᔭᒃᑯᑦ ᐅᖃᐅᕼᐃᕆᓂᐊᖅᑲᒃᑲᑦ. 

 

(ᑐᓵᔨᒃᑯᑦ) ᖁᕕᐊᓱᑦᑐᑦ ᐅᐱᒍᓱᑦᑐᖓᓗ 

ᒪᑐᐃᖅᓯᒋᐊᔅᓴᖅ ᑲᑎᒪᔨᕋᓛᖑᔪᓂᒃ ᐃᓅᓯᒻᒥᑦ 

ᖃᓄᐃᖏᑦᑎᐊᓐᓂᒻᒧᑦ ᑲᑎᒪᑐᐃᓐᓇᖅᑎᓪᓗᑕ. 

ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ ᓄᓇᕘᒥᑦ 

ᓯᓚᑦᑐᖅᓴᕝᕕᒻᒥᑦ 2012-2013 ᐊᑭᑐᔪᖅᑐᕈᑎᔅᓴᐃᑦ. 

 

ᓄᓇᕘᒥᑦ ᓯᓚᑦᑐᖅᓴᕝᕕ ᑮᓇᐅᔭᓂᒃ 

ᐊᑐᖅᑐᔅᓴᖁᑎᖏᑦ ᐊᑭᑐᔫᑎᓄᑦ 2012-2013 

$100,000-ᖑᒻᒪᑕ. ᑕᒪᒃᑯᐊ ᑐᕌᖓᑎᑕᐅᓂᐊᖅᑐᑦ 

ᒥᑭᑦᑑᑕᐅᓂᖅᓴᓄᑦ ᐊᑭᑐᔫᑎᓄᑦ ᓴᓇᒋᐊᓐᓂᒻᒧᑦ 

ᐱᐅᓯᒋᐊᖅᑎᑦᑎᓂᒻᒧᑦ ᐃᒡᓘᔪᓂᒃ. ᑖᓐᓇ 

ᐊᔾᔨᑲᓴᖓᑦ 2011-2012 

ᐊᑭᑐᔪᖅᑐᕈᑎᔅᓴᕕᓂᖏᓄᑦ. 

 

ᐃᒃᓯᕙᐅᑖᖅ, ᓄᓇᕘᒥᑦ ᓯᓚᑦᑐᖅᓴᕝᕕᒃ 

ᑐᑦᑕᕕᓪᓗᐊᑕᐅᖃᑦᑕᒻᒪᑦ ᐃᓕᓐᓂᐊᑐᓄᑦ ᐃᓐᓇᓐᓄᑦ 

ᐃᓕᓐᓂᐊᖅᑕᖏᑦ ᖁᕝᕙᕆᐊᖅᓯᑦᑎᓂᒻᒧᑦ 

ᐱᓕᒻᒪᓴᓂᒻᒧᑦ. ᐊᒻᒪᓗ ᐃᖅᑲᓇᐃᔮᓄᑦ 

ᐃᓕᓐᓂᐊᓐᓂᒻᒧᑦ. ᑖᒃᑯᐊ ᐊᓯᔾᔨᖅᑕᐅᐸᑕ 

ᒪᓕᒐᔅᓴᐅᔪᑦ ᓯᓚᑦᑐᖅᓴᕝᕕᓐᓂ 

ᖁᕝᕙᓯᓐᓂᖅᓴᓅᕈᓐᓇᖅᑐᑎᒃ. 

 

ᐃᒃᓯᕙᐅᑖ ᓄᓇᕘᒥᑦ ᐃᓐᓇᓐᓄᑦ ᐃᓕᓐᓂᐊᕝᕕᐅᔪᑦ 

ᐊᑑᑎᖃᒻᒪᕆᒻᒪᑕ ᐃᓕᓐᓂᐊᕈᑎᖏᑦ 

ᖁᕝᕙᓯᑦᑎᒋᐊᕈᓐᓇᖁᓪᓗᒋᑦ 

ᐃᖅᑲᓇᐃᔭᕈᓐᓇᓐᓂᐊᕐᖓᑕ ᓄᓇᕘᒥᐅᑦ. ᑕᒪᒃᑯᐊ 

ᐊᑐᖃᑦᑕᕆᐊᖃᓪᓚᕆᑉᐸᕗᑦ ᓄᓇᑦᑎᓐᓂ. 

 

ᑲᑎᒪᔨᕋᓛᖑᔪᓪᓗ ᐱᓕᕆᐊᖑᓂᐊᖅᑐᓄᑦ 

ᓄᓇᓕᓐᓂᑦ ᐊᐅᓱᐃᑦᑐᒥ, ᐃᖃᓗᓐᓂ, ᑰᒑᔾᔪᒃ, 

ᑎᑭᕋᔾᔪᐊᒥᓗ ᐱᖃᓯᐅᔾᔭᐅᓯᒪᔪᑦ 2013-2017 

ᐊᕐᕌᒍᓄᑦ ᑕᓪᓕᒪᓄᑦ ᐸᓐᓇᒍᑎᓄᑦ. ᑭᓇᐅᔭᓂᒃ 

ᓴᓂᕐᕙᐃᓯᒪᔪᖃᖏᑦᑑᒐᓗᐊᖅ 2012-13-ᒥ.  

 

ᐃᒃᓯᕙᐅᑖᖅ, ᐅᑦᔨᕈᓱᒃᓯᒪᒻᒥᔪᒍᑦ ᐅᔭᕋᓐᓂᐊᓂᕐᒧᑦ 

ᐃᓕᓐᓂᐊᖅᕕᐅᒐᔭᖅᑐᖅ ᐃᖃᓗᒃᑑᑦᑎᐊᕐᒥ  

ᓯᓚᑦᑐᖅᓴᖅᕕᒻᒥ ᐱᖃᓯᐅᔾᔭᐅᓯᒪᖏᒻᒪᑦ 2013-

2017-ᒥ ᐸᕐᓇᒍᑕᐅᔪᓂ ᑕᓪᓕᒪᓄᑦ. ᑕᕝᕙᓂ 

ᓴᖅᑭᔮᖃᑦᑕᓚᐅᖅᓯᒪᒐᓗᐊᖅᑎᓪᓗᒍ. ᑲᑎᒪᔨᕋᓛᓪᓗ 

ᑎᓕᐅᕆᕗᑦ ᒥᓂᔅᑕᐅᔪᒥᒃ ᑖᓐᓇ 

ᓴᖅᑭᑕᐅᒃᑲᓐᓂᖁᓪᓗᒍ ᑲᑐᔾᔨᖃᑎᖃᓪᓗᑎᓪᓘᓐᓃᑦ 

ᐅᔭᕋᓐᓂᐊᖅᑎᐅᔪᓂᒃ ᐊᓯᖏᓐᓂᓪᓗ. ᑕᒪᓐᓇ 

ᐅᔭᕋᓐᓂᐊᕐᓂᐅᔪᖅ ᐱᕕᖃᕈᓐᓇᑎᐊᓪᓚᕆᒻᒪᑦ ᑕᒫᓂ 

ᐃᖅᑲᓇᐃᔮᑎᒍᑦ ᑮᓇᐅᔭᓕᐅᖅᕕᐅᒍᓐᓇᖅᑐᓂᓗ 

ᓄᓇᕗᒻᒥᐅᓄᑦ ᐃᓕᓐᓂᐊᖅᓯᒪᑦᑎᐊᕐᕈᑎᒃ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᓪᓗ ᐅᑦᔨᕈᓱᑉᐳᑦ 

ᐃᖅᑲᓇᐃᔭᕈᓐᓇᒥᒻᒪᑕ ᐅᔭᕋᓐᓂᐊᓂᕐᒥᒃ 

ᑕᕝᕙᓃᓐᓇᐅᖏᑦᑐᖅ ᓲᕐᓗ ᐊᖁᑎᐅᓗᑎᒃ ᐅᕝᕙᓗ 

ᐱᔨᑦᑎᕐᓗᑎᒃ ᓄᓇᕗᒻᒥ ᐊᒥᓲᓂᖅᓴᐃᑦ 

ᐊᑐᓕᖅᐸᓕᕐᖓᑕ ᐃᓕᓐᓂᐊᑲᓐᓂᖃᑦᑕᓕᕐᖓᑕ 

ᐊᖏᔪᖅᑳᖑᓂᕐᒧᑦ ᐊᓪᓚᕕᒻᒥ ᐃᖅᑲᓇᐃᔭᕐᓂᕐᒧᑦ 

ᑮᓇᐅᔭᓕᕆᓂᕐᒧᑦ. ᑕᐃᒪᐃᑦᑐᓂᒃ ᐅᔭᕋᓐᓂᐊᖅᕕᒻᒧᑦ 

ᐃᓚᐅᒍᓐᓇᓂᖅᓴᐅᓕᕋᔭᕐᖓᑕ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒋᔭᒃᑲ 2012-13 

ᐊᑭᑐᔪᖅᑐᕈᑎᔅᓴᐃᑦ ᓄᓇᕗᒻᒥ ᓯᓚᑦᑐᖅᓴᖅᕕᒻᒥ. 

ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᕗᑦ ᐃᓚᓯᒍᒪᓂᐊᕐᒥᔪᑦ 

ᐅᖃᐅᓯᒃᓴᒥᓂᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᔪᓯᒋᐊᖏᓂᑦᑎᓐᓂ ᑲᑎᒪᔨᐅᖃᑎᒃᑲ ᐆᒥᖓ 

ᐃᖅᑲᐃᑎᒍᒪᕙᑦᓯ. ᒪᓕᒃᖢᒍ ᒪᓕᒐᖁᑎᕗᑦ 77(1), 

ᐅᖃᓪᓚᒍᒪᒍᑦᓯ 10 ᒥᓂᒥᑦ ᐱᕕᖃᓐᓂᐊᖅᑐᓯ. 

ᒪᓕᒃᖢᒍ ᒪᓕᒐᖁᑎᕗᑦ 77(2), ᐃᒃᓯᕙᐅᑕᖅ 

ᐃᓱᒪᔅᓱᓂᐊᖅᑐᖅ ᐅᖃᓪᓚᒍᒪᔪᖃᒃᑲᓂᖅᐸᑦ ᑭᓯᐊᓂ 

ᐅᖃᓪᓚᒋᐊᖃᖅᓯᒪᔪᓕᒫᑦ ᐅᖃᓪᓚᒌᖅᓯᒪᓕᖅᐸᑕ. 

ᐃᓕᓴᖅᓯᔪᓐᓇᖅᓯᓂᐊᖅᑐᖅ ᐃᓕᓴᖅᓯᔪᒪᒍᓂ.  

 

ᐊᒻᒪ ᒫᓐᓇ ᐃᖅᑲᐃᑎᒍᒪᒻᒥᒋᑦᓯ ᑖᒃᑯᐊ 

ᐃᓗᐊᓃᑦᑐᓂᒃ ᐊᐱᖅᑯᑎᔅᓴᖃᕈᑦᓯ ᑕᐃᑯᖓ  

ᑎᑭᒃᑯᑦᑕ ᐊᐱᖅᓱᓂᐊᖅᐳᓯ, ᐃᓗᐊᓃᑦᑐᓄᑦ 

ᑎᑭᒃᑯᑦᑕ. ᒫᓐᓇᓕ ᐅᖃᐅᓯᑐᐃᓐᓇᕐᓂᒃ 

ᐅᖃᕈᒪᔪᖃᑉᐸᑦ ᐅᖃᐅᓯᐅᖃᐅᔪᒧᑦ, 

ᐱᒋᐊᕈᑕᐅᖅᑲᐅᔪᒧᓪᓘᓐᓃᑦ, ᐅᖃᐅᓯᒃᓴᖃᑦᑐᖃᑉᐹ, 

ᐅᖃᕈᒪᔪᖃᑉᐹ?  

 

ᖁᔭᓐᓇᒦᒃ, ᑲᔪᓯᓗᖓ. ᒫᓐᓇ ᒪᑉᐱᖅᑐᒐᕐᒦᑦᑐᒍᑦ 

B3, ᖃᓪᓗᓇᐅᔨᖓᔪᓂ. Finance Branch 

Summary, Centrally Administered Funds, 

B3. 

 

ᐊᔾᔨᒌᖏᑦᑐᓂᒃ ᐸᐃᑉᐹᖁᑎᖃᖅᑰᕋᑦᑕ, B4-ᖑᓇ 

Arctic College-ᓕᕆᒻᒪᑦ ᐸᐃᑉᐹᖁᑎᓐᓂᓕ. Can 

we try different book? ᐃᔾᔪᔪᖁᑎᕗᑦ 

ᐊᑦᔨᒌᓐᓂᖏᒻᒪᑕ. ᒪᒥᐊᓇᖅ. 

ᐅᑕᖅᑭᑦᑎᐊᑯᓗᑐᐃᓐᓇᕆᑦᑎᐊᐃ. 

 

ᒪᒥᐊᓇᖅ ᑲᑎᒪᔨᐅᖃᑎᒃᑲ. ᖃᓪᓗᓈᑎᑐᑦ K3, 

ᐊᖏᖅᐱᓰ? (ᑐᓵᔨᑎᒍᑦ) ᓄᓇᕗᑦ ᓯᓚᑦᑐᓴᕐᕕᒃ. 

ᑐᓴᕈᑎᑐᐃᓐᓇᖅ. ᐊᖓᔪᖅᑳᖃᕐᕕᒃ. 

(ᑐᓵᔨᒃᑰᕈᓐᓃᖅᐳᖅ) ᐊᐱᖅᑯᑎᒃᓴᐃᑦ? ᒥᔅ ᐃᐊᓪ. 

 

ᐃᐊᓪ: ᐊᐱᕆᔪᒪᑐᐃᓐᓇᖅᑐᖓᓕ ᑖᓐᓇ 

ᓴᖅᑭᑕᐅᓯᒪᒻᒪᑦ 2011-12, $1-ᒥᓕᐊᓐ ᐅᖓᑖᓂ 

ᒪᒃᐱᑐᒐᖓ K-2. ᐃᓐᓇᕐᓄᑦ ᐃᓕᓴᕐᕕᐅᒐᔭᖅᑐᕉᖅ, 

ᑖᓐᓇ ᓄᑖᖑᒐᔭᕐᒪᖔᑦ ᐊᒻᒪᓗ ᖃᓄᖅ 

ᐸᕐᓇᑕᐅᓂᖓ ᑐᓴᕈᒪᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓪ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ 

ᒪᓕᒐᓕᐅᖅᑎ. ᐅᖃᐅᓯᖃᖅᐸᓪᓚᐃᔪᖑᓇ 

ᐋᖅᑭᒋᐊᖅᓯᒪᔪᓂ $1,851,000ᓄᑦ. ᑖᓐᓇ 

ᐊᕐᕌᓂᐅᓚᐅᖅᑐᓂ ᐱᔭᐅᒃᑲᓐᓂᔪᔪᑦ ᑭᓯᐊᓂ 

ᐊᑐᖅᑕᐅᓂᐊᖅᑐᑦ ᐃᖃᓗᑦᑑᑦᑎᐊᕐᒥ, ᑎᑭᕋᕐᔪᐊᕐᒥ, 

ᐃᖃᓗᓐᓂ ᐊᒻᒪᓗ ᖃᐅᔨᓴᖅᑎᐅᔪᓄᑦ 

ᐱᖁᑎᕐᔪᐊᓄᑦ ᑕᐃᒃᑯᓄᖓ ᐊᑐᖅᓯᒪᔪᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᑖᓐᓇ ᐃᓕᓴᕐᕕᓐᓄᑦ 

ᐅᕝᕙᓘᓐᓃᑦ ᓄᑖᓄᑦ ᓴᓇᔭᐅᕙᓪᓕᐊᓕᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓪ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᑖᖑᔪᖅ 

ᐸᕐᓇᐃᔾᔪᑎᓄᑦ, ᓄᑖᓂ ᐸᕐᓇᐃᓇᓱᐊᕐᓂᐊᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑕᐅᑕᒻᓂᖅᐸᑦ ᒪᒥᐊᓇᖅ. ᐊᐱᕆᔪᒪᒐᒪ 

ᓄᓇᓖᑦ ᐃᓚᐃ ᐃᓂᕐᓂᓐᓄᑦ ᐃᓕᓴᕐᕕᖃᕐᒪᑕ 

ᐃᓕᓴᕐᕕᓐᓄᑦ ᐊᑕᔪᓂᑦ. ᑖᒃᑯᐊ ᐃᓕᓴᕐᕖᑦ ᐃᓚᐃ 

ᐃᓂᑭᓪᓕᐅᐸᓪᓕᐊᓲᖑᒻᒪᑕ ᓯᕗᓂᔅᓴᒥ ᓄᑕᕋᓐᓂ 

ᐊᒥᓪᓕᕙᓪᓕᐊᓂᖏᓐᓂ. ᑖᒃᑯᐊ ᐊᓂᑕᐅᓲᖑᕙᑦ 

ᐃᓂᕐᓂᓐᓄᑦ ᐃᓕᓴᕐᕕᐅᔪᑦ? ᓲᕐᓗ ᐆᒃᑑᑎᒋᓗᒍ 

ᑕᓗᕐᔪᐊ ᐃᓕᓴᕐᕕᐊ ᐊᖏᓪᓕᒋᐊᕆᐊᖃᕐᓂᖅᐸᑦ 

ᑕᐃᒃᑯᐊ ᐃᓂᕐᓂᓐᓄᑦ ᐃᓕᓴᕐᕕᐅᔪᑦ 

ᐊᓂᑕᐅᓂᐊᖅᐹᑦ? ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᕋᓗᐊᕗᑦ ᑖᓐᓇ 

ᐱᔭᕆᑐᔫᒻᒪᑦ ᖁᕕᐊᓇᕐᓂᖓ ᑕᑯᓪᓗᒍ. 

ᐊᔾᔨᒌᓐᖏᑦᑐᓂᑦ 25-ᓂ ᓄᓇᓕᓐᓂ ᐱᑕᖃᐅᕋᑦᑕ, 

ᓯᕗᓪᓕᐅᑎᑕᐅᒋᐊᓖᑦ ᑕᒪᒃᑯᐊ ᓄᑖᑦ. 

ᐃᒻᒥᒃᑰᖓᓂᐊᖅᑑᒐᓗᐊᑦ ᒫᓐᓇ ᐋᖅᑭᓱᖅᓯᒪᔭᕗᑦ 

ᐊᑐᖃᑦᑕᕋᑦᑎᒍ ᐃᓕᓴᕐᕕᓐᓂ ᐃᓗᐊᓂ ᐊᒻᒪᓗ 

ᐊᓯᖏᓐᓂ ᐃᓗᓂ ᑕᒪᐃᓐᓂᓕᒫᖅ ᓄᓇᓕᓐᓂ 

ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ.  

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑕᓗᕐᔪᐊᖅ 

ᑕᐅᑐᖅᖢᒍ ᑕᓗᕐᔪᐊᓪᓚᕆᒃ ᐃᓕᓴᖅᑐᓐᓂᑦ 

ᐊᒥᓪᓕᕙᓪᓕᐊᒻᒪᑕ ᑖᒻᓇᓗ ᐃᓂᕐᓂᑦ ᐃᓕᓴᕐᕕᐊ 

ᑕᕝᕙᓃᖃᑕᐅᓪᓗᓂ ᐃᒡᓗᐸᐅᖃᑕᐅᒻᒪᕆᖅᖢᓂ 

ᑕᕝᕙᓂ. ᐃᓂᖃᕈᐃᓐᓂᖅᐸᑕ ᓯᕗᓂᔅᓴᒥ ᑕᐅᑐᑉᐱᓰ 

ᐃᓂᕐᓂᓐᓄᑦ ᐃᓕᓴᕐᕕᔅᓴᒥ ᑕᐃᑲᓂ ᑕᓗᕐᔪᐊᓂ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᒻᒥᔭᕋ 

ᐃᓱᒫᓗᒋᔭᖓᓄᑦ ᐅᖃᐅᓯᕆᔭᖓᓄᑦ. 

ᐸᕐᓇᐃᔾᔪᑎᓄᑦ ᑭᓯᐊᓂ ᐋᖅᑭᑦᓱᐃᒐᑦᑕ ᒫᓐᓇ 

ᓄᑖᓂᑦ ᐃᓕᓴᕐᕕᒃᓴᓂᑦ. ᑕᐃᒫᒃ ᐃᓱᒫᓗᒋᔭᐅᔪᑦ 

ᐃᓚᓕᐅᑎᔭᐅᒐᓱᐊᓂᐊᖅᑐᑦ ᕿᒥᕈᔭᐅᔪᖃᓕᖅᐸᑕ. 

ᐃᒻᒪᖃ ᑖᓐᓇ ᒪᓕᒐᓕᐅᖅᑎ ᐃᓱᒫᓗᒋᔭᒥᓂᒃ 

ᐅᖃᐅᔾᔨᒋᐊᕈᑎᖃᖅᑐᒃᓴᐅᔪᖅ ᓯᓚᑦᑐᓴᕐᕕᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑭᔫᑕᐅᓂᖅᓴᓄᑦ ᐊᑭᑐᔫᑎᓂᑦ ᐊᑐᖅᑕᐅᓂᐊᖅᑐᓂᑦ 

ᑮᓇᐅᔭᐃᑦ ᐃᓕᓴᖅᑐᓕᕆᔨ-ᒃᑯᓐᓄᑦ 

ᐃᓚᓕᐅᑎᔭᐅᓯᒪᓚᐅᕋᓗᐊᕐᒪᑕ 

ᖃᓄᐃᓘᖅᑕᐅᔾᔪᑕᐅᓂᐊᕐᒪᖔᑕ. ᑕᐃᒃᑯᐊ 

ᑐᔪᕐᒥᕕᐅᖃᑦᑕᓚᐅᖅᑐᑦ ᒥᑦᑕᕐᕕᐅᑉ 

ᖃᓂᒋᖓᓃᑦᑐᑦ. ᑕᐃᒃᑯᐊ ᓴᓇᔩᑦ ᕿᔪᓐᓂᑦ 

ᓴᓇᕐᕈᑎᓂᑦ ᐃᓕᓴᕕᐅᓕᕐᒪᑦ ᒫᓐᓇ, 

ᖃᓄᐃᓕᖓᓕᕐᒪᖔᑕ ᐅᖃᐅᔾᔭᐅᑲᓐᓂᕈᓐᓇᖅᐱᑖ?  

 

ᑕᐃᑦᓱᒪᓂ ᕿᒥᕈᔭᐅᓚᐅᖅᓯᒪᒻᒪᑕ, 

ᑕᐃᑦᓱᒪᓂᐅᑎᓪᓗᒍ ᐅᖃᐅᓯᐅᓯᒪᓕᖅᑐᖅ ᑕᒪᓐᓇ 

ᐃᓕᓴᖅᑐᓕᕆᔨᒃᑯᑎᒍᑦ. ᐊᒻᒪᓗ 

ᐊᑐᖅᑕᐅᓂᐊᓚᐅᕐᒪᑦ ᐋᖅᑭᓱᖅᑕᐅᓚᐅᕐᓗᓂ.  

ᐊᑐᖅᑕᐅᒍᓐᓃᕐᓂᕋᖅᑕᐅᓚᐅᕐᒪᑦ, 

ᖃᓄᐃᓕᖓᓕᕐᒪᖔᑕ ᑐᓴᕐᕕᒋᒃᑲᓐᓂᕈᓐᓇᖅᐱᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᖓ ᑖᓐᓇ 

ᖁᔭᓕᒋᕙᕋ. ᐱᐅᒻᒪᑦ ᑖᓐᓇ ᐊᑯᓂᐊᓗᒃ 

ᐄᓗᒋᔭᐅᓕᕐᒪᓐ ᐊᕐᕌᒍᑕᒫᑦ ᐊᒃᓱᑲᓚ 

ᓴᓇᔭᐅᒋᐊᒃᑲᓐᓂᖃᑦᑕᓕᕐᒪᑦ ᑕᐃᒪ ᖁᔭᓇᐅᒐᓗᐊᖅ 

ᐱᑕᖃᕈᓐᓇᕝᕐᒪᑦ ᐊᒻᒪᓗ 

ᐊᖏᕋᖃᕐᕕᐅᔪᓐᓇᕆᓪᓗᓂ. 

 

ᒫᓐᓇᑦᑎᐊᖑᓂᐊᖅᑐᖅ ᐸᕐᓇᐃᔾᔪᑎᒋᓯᒪᖏᑕᕗᑦ 

ᑕᐃᒪᖓᓂᑦ ᐊᑦᑐᖅᑕᐅᖏᓐᓇᓚᖓᔪᖅ, 

ᐱᔭᕆᐊᖃᕋᑦᑎᒍᑦ ᓯᕗᓂᕆᓂᐊᖅᑕᑎᓐᓄᑦ. 

ᐃᖃᓗᓐᓂ ᒥᑦᑕᕐᕕᓂ ᐃᓚᓕᐅᑎᔭᐅᓯᒪᔪᓂᑦ 

ᑕᐃᑲᓃᓐᓂᐊᕐᒪᖔᑦ ᓇᓗᓇᐃᖅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᓯᒐᕕᑦ. ᐃᒻᒪᖃ 

ᐅᖓᕙᕆᐊᖅᑎᑕᐅᓂᖓᕐᒪᑦ ᑖᓐᓇ ᐊᓯᖔᖓᓄᑦ 

ᐊᒻᒪᓗᑦᑕᐅᖅ ᑕᐃᑲᓂ ᐊᐅᔪᐃᑦᑐᒥᑦ ᕿᒥᕈᓯᒪᒻᒥᒻᒪᑕ 

ᓄᓇᓕᖓᓂᑦ ᐃᓕᓴᕐᕕᓕᕆᔾᔪᑎᓕᐅᓂᐊᕐᒪᑕ. 

ᑕᐃᓐᓇ ᑲᔪᓯᑎᑕᐅᓂᐊᕐᒪᖔᑦ ᐊᐱᕆᔪᒪᓕᕐᒥᔭᕋ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖁᔭᓕᒻᒥᔭᕋ  

ᖃᐅᔨᒪᔪᔅᓴᐅᒻᒪᑦ 

ᐅᖃᐅᓯᕆᔭᐅᖁᑐᕿᓐᓇᐸᓪᓚᐃᒻᒪᒍ 

ᐊᐱᖅᑯᑎᒋᒃᑲᓐᓂᓚᐅᖅᓯᒪᒻᒪᒍ ᑖᓐᓇ. 

ᐅᑕᖅᑭᒐᑦᑎᒍᑦ ᕼᐊᒻᒪᓚᒃᑯᑦ ᕿᒪᑦᑕᐅᓂᐊᕐᒪᑦ 

ᐊᓪᓚᕝᕕᒥᓂᖓᑦ ᑖᓐᓇ ᐋᖅᑭᓱᖅᑕᐅᓚᐅᕐᓗᓂ 

ᐊᑐᖅᑕᐅᖏᓐᓇᕈᒫᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᔭᒃᑯᑦ $50,000 ᑖᒃᑯᐊ ᓱᓕ 

ᑮᓇᐅᔭᖅᑖᖅᑎᑕᐅᒃᑲᓂᕐᓂᐊᖅᐸᑦ 

ᐋᖅᑭᒋᐊᕈᑎᒃᓴᓂᑦ ᕼᐊᒻᒪᓚᑦᑎᓐᓅᓚᐅᖅᑑᒐᓗᐊᖅ 

ᐃᓕᓴᕐᕕᓐᖑᖅᑎᑕᐅᓂᐊᕐᒪᓐ. 

ᑮᓇᐅᔭᖃᖅᑎᑕᐅᒋᐊᖃᒃᑲᓂᕐᓂᐊᖅᐹᑦ? 

ᑕᐃᒪᐃᑎᓪᓗᒍ ᑭᓯᐊᓂ ᑕᐃᓐᓇ ᐃᓪᓗ ᓈᒻᒪᑉᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᓱᓕᔪᖅ 

ᑖᓐᓇ ᒪᓕᒐᓕᐅᖅᑎ ᑮᓇᐅᔭᐃᑦ 

ᐋᖅᑭᒋᐊᖅᑕᐅᔾᔪᑎᒃᓴᖓᓄᑦ ᖃᐅᔨᓴᕋᓱᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᐅᓇ 

ᐅᔾᔨᕆᒐᒃᓯᐅᒃ, ᑖᓐᓇ ᐱᓕᕆᐊᕆᔭᕗᑦ 

ᑮᓇᐅᔭᓕᕆᔨᒃᑯᑦ ᐊᑖᓃᒻᒪᑦ. ᐅᕙᓂ B-3-ᒥ 

ᐄᖑᖅᑰᕐᒪᑦ. ᑕᑯᕕᓯᐅᒃ? ᑕᕝᕙᓂ Finance. 

Branch Summary. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐊᐅᓚᑕᐅᔪᐃᑦ ᕿᑎᖓᓂ. ᕿᑎᖓᓂ ᐊᐅᓚᑕᐅᔪᑦ. 

(ᑐᓵᔨᑎᒎᕈᓐᓃᖅᑐᖅ) ᑕᒪᕐᒥᒃ ᐊᑐᖅᑕᐅᔪᒪᔪᑦ. 

$100,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒪᒃᐱᕐᓗᒍ B-2. 

Department Summary. Finance. Detail of 

Expenditures. Total Capital Expenditures 

$100,000. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᓄᓇᕗᒻᒥ 

ᓯᓚᑦᑐᓴᕐᕕᒻᒧᑦ ᐱᓕᕆᐊᕆᔭᕗᑦ 

ᐱᔭᕇᕐᓂᕋᕈᓐᓇᖅᓯᕙᕘᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᔭᓐᓇᒦᒃ 

ᐃᖅᑲᓇᐃᔭᖅᑎᑎᓪᓗ. ᒪᑐᒋᐊᕈᑎᓄᑦ ᐅᖃᕈᒪᒍᕕᑦ, 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓕᔪᒪᔭᒃᑲ 

ᑕᒪᕐᒥᓕᒫᑦ ᒪᓕᒐᓕᐅᖅᑎᐅᖃᑎᓂ ᕿᒥᕐᕈᒐᔅᓯ 

ᑖᓐᓇ ᓯᓚᑦᑐᓴᕐᕕᒻᒧ ᐊᑐᖅᑕᐅᖃᑦᑕᖅᑐᑦ 

ᑮᓇᐅᔭᐃᑦ. 

 

ᖁᔭᓕᔪᒪᒻᒥᔭᕋ ᐃᐅᕆᒃ ᑕᒫᓃᒻᒪᑦ ᐊᒻᒪᓗ 

ᑕᐃᒪᓐᖓᓂᑦ ᐊᒃᓱᕉᑎᒋᖃᑦᑕᓂᐊᖅᐸᕋ ᐃᓐᓇᕐᓄᑦ 

ᐃᓕᓴᐃᔾᔪᑏᑦ ᑲᒪᒋᔭᐅᑦᑎᐊᕋᓱᐊᕐᓂᐊᖅᐳᑦ. 

ᑕᒪᑐᒪᓂ ᐱᒃᑯᒥᓇᕐᒪᑦ ᐊᒻᒪᓗ ᓯᓚᑦᑐᓴᕐᕕᒻᒥᐅᓄᑦ 

ᐊᖑᒻᒪᑎᔭᐅᒐᓱᐊᕆᐊᖃᖅᑐᑦ ᐊᒥᓲᓂᐊᕐᒪᑕ. 

ᖁᔭᓐᓇᒦᕌᓗᒃ ᑕᒪᔅᓯ. ᐅᓪᓗᔅᓴᖃᑦᑎᐊᓂᐊᖅᐳᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐃᖅᓱᒃᑏ, ᐃᖅᑲᓇᐃᔭᖅᑎ ᐃᑲᔪᑲᐃᓐᓇᕈᒃ. ᒫᓐᓇ 

ᑲᔪᓯᔪᓐᓇᕋᑦᑕ. 

 

ᐱᒋᐊᖅᑎᑦᑎᖁᕋᓗᐊᖅᖢᒍ ᑖᒃᑯᓄᖓ 

ᓯᕗᓕᖅᑎᒋᔭᐅᔪᖅ Culture, Language, Elders 

& Youth. (ᑐᓵᔨᑎᒎᓕᖅᑐᖅ)  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖅᑯᓯᓕᕆᔨᒃᑯᓐᓄᑦ, ᐃᓐᓇᕐᓄᓪᓗ, ᒪᒃᑯᑦᑐᓄᓪᓗ 

ᑲᒪᔩᑦ. ᒥᔅᑕ ᐋᕆᐊᒃ.  

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ 

ᐃᓕᖅᑯᓯᓕᕆᔨᒃᑰᓂᕋᖅᐸᑦᑕᕗᑦ, 

ᐃᓕᖅᑯᓯᓕᕆᔨᒃᑯᑦ. 

 

ᖁᔭᓐᓇᒦᒃ, ᐊᑭᑐᔫᑎᓄᑦ ᐊᑐᖅᑐᔅᓴᑦ 

ᐃᓕᖅᑯᓯᓕᕆᔨᒃᑯᓐᓄᑦ 2012-13-ᒧᑦ 

ᑮᓇᐅᔭᕐᓂᕆᔭᖓᓄᑦ $60,000-ᓂᐊᖅᑐᑦ. ᑕᒪᓐᓇ 

ᒥᑭᔪᖅ ᐊᑭᑐᔫᓄᑦ ᑮᓇᐅᔭᖅ ᐊᑐᖅᑕᐅᓂᐊᖅᑐᖅ 

ᓂᐅᕕᕐᓂᕐᒧᑦ ᓄᑖᓂᑦ ᐊᓪᓚᕝᕖᑦ ᐱᖁᑎᔅᓴᖏᓐᓂ 

ᐃᓪᓗᒥᐅᑕᒐᓚᓐᓂᓪᓗ ᐅᕝᕙᓘᓐᓃᑦ, 

ᐱᔭᐅᓯᔾᔪᑎᒃᓴᓂᑦ ᒥᑭᔫᑎᓄᑦ ᓄᑖᓐᖑᖅᑎᕆᓂᕐᒧᑦ 

ᐊᓪᓚᕕᒋᔭᐅᓕᕇᖅᑐᓄ. ᐱᔭᐅᔭᕆᐊᓖᑦ 

ᓇᓗᓇᐃᔭᖅᑕᐅᓯᒪᕙᓪᓕᐊᑎᓪᓗᒋᑦ. 

 

ᐃᒃᓯᕙᐅᑖᖅ, ᑲᑎᒪᔨᐅᖃᑎᒃᑲ ᐊᐱᖅᑯᓯᒃᓴᖃᖅᐸᑕ 

ᒥᑭᔪᓄᑦ ᐊᑭᑐᔫᑎᓄᑦ ᑮᓇᐅᔭᖁᑎᒋᔭᐅᔪᑦ ᒥᔅᓵᓄᑦ 

ᑭᐅᔪᓐᓇᓂᐊᖅᐸᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐃᖅᑲᓇᐃᔭᖅᑎᓂᑦ ᑭᐳᒧᐊᖃᑎᖃᕈᒪᕖᑦ? 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑕᐃᑲᓃᖃᑎᖃᕈᒪᔪᖓ. 

 

ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐱᓰ 

ᑭᐳᒧᐊᖃᑎᖃᕈᒪᑎᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑏᑦ  

ᐃᓯᑦᑎᓚᐅᒃᑭᑦ. ᒥᓂᔅᑕ ᐋᕆᐊᒃ ᑭᒃᑯᓄᑯᐊ 

ᐃᓚᒋᔭᑎᑦ? ᐅᖃᐅᑎᓚᐅᖅᑎᒍᑦ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᑕᓕᖅᐱᓃᑦᑐᖅ ᑐᒡᓕᕋ ᓴᐃᒪᓐ 

ᐊᕙ ᐊᒻᒪ ᓴᐅᒥᓐᓃᖅᑐᖅ ᑮᓇᐅᔭᓕᕆᔨᕗᑦ ᓂᑭ 

ᓂᐅᕕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᓐᖓᓱᒋᑦᓯᒃ. ᑲᑎᒪᔨᕋᓛᑦ ᐃᔅᓯᕙᐅᑕᖓ ᑖᑦᓱᒧᖓ 

ᐅᖃᐅᓯᒃᓴᖃᖅᐸ? ᒥᔅ ᐅᒡᔪᒃ. 

 

ᐅᒡᔪᒃ: ᖁᐊᓇᖅᑯᑎᑦ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑲᑎᒪᔨᕋᓛᑦ, ᐃᓄᓯᕐᒥᒃ ᖃᓄᐃᖏᑦᑎᐊᕋᓱᐊᕐᓂᕐᒧᑦ 

ᑲᑎᒪᔨᕋᓚᑦ ᕿᒥᕐᕈᓪᓗᑎᒃ ᐊᑭᑐᔪᖅᑐᕈᑎᒃᓴᓂᒃ 

ᐃᓕᖁᓯᓕᕆᔨᒃᑯᓐᓄᑦ, ᐅᖃᐅᓯᓕᕆᔨᒃᑯᓐᓄᑦ 

ᐃᓐᓇᑐᖃᓕᕆᔨᒃᑯᓐᓄᑦ ᒪᒃᑯᒃᑐᓕᕆᔨᒃᑯᓐᓄᓪᓗ 

2012-13-ᒥᓗ ᐊᕐᕌᒍᒧᑦ ᕿᒥᕐᕈᓚᐅᕐᒪᑕ, 

ᖁᕕᐊᓱᒃᐳᖓᓗ ᐅᖃᐅᓯᖃᕈᓐᓇᕐᒪᑕ ᑲᑎᒪᔨᕋᓛᑦ 

ᑖᒃᑯᓂᖓ. 

 

ᑲᑎᒪᔨᕋᓛᓂ ᑲᑎᒪᔨᐅᔪᑦ ᐅᔾᔨᕈᓱᓚᐅᖅᐳᑦ 

ᐃᖅᑲᓇᐃᔭᕐᕕᒃ ᐊᑭᑐᔪᓄᑦ ᐊᑐᒐᒃᓴᖏᑦ 2012-

13−ᒥᓗ $60,000−ᐅᖕᒪᑕ ᐱᓕᕆᐊᒃᓴᓄᑦ 

ᐊᓪᓚᕕᖕᒥ ᐋᖅᑭᒃᓱᐃᒍᑎᒃᓴᐃᑦ ᐊᒻᒪᓗ 

ᓂᐅᕕᕈᑕᐅᓂᐊᕐᓗᑎᒃ ᐱᖁᑎᓂᒃ. 

 

ᑲᑎᒪᔨᕋᓛᓂ ᑲᑎᒪᔨᐅᔪᑦ 

ᐃᑲᔪᖅᑐᐃᖏᓐᓇᖃᑦᑕᕐᒪᑕ ᓄᓇᕗᒥ 

ᐱᖅᑯᓯᑐᖃᓕᕆᓂᕐᒧᑦ ᐅᑎᖅᑎᑕᐅᔪᓐᓇᖁᓪᓗᒋᑦ 

ᐃᓕᖁᓯᑐᖃᐃᑦ ᐱᖅᑯᓯᑐᖃᐃᓪᓗ ᐱᖁᑏᑦ 

ᑐᖅᑯᖅᑕᐅᓯᒪᔪᑦ, ᑳᓐᑐᕌᒃᑎᑕᐅᓪᓗᑎᒃ, ᓄᓇᕗᑦ 

ᓯᓚᑖᓂ. ᑲᑎᒪᔨᕋᓛᓂ ᑲᑎᒪᔨᐅᔪᑦ ᐅᔾᔨᕈᓱᓚᐅᖅᐳᑦ 

ᐊᕐᕌᒍᓂ ᒪᕐᕉᖕᓂ, ᑮᓇᐅᔭᖃᓚᐅᕐᓗᑎᒃ $7 

ᒥᓕᐊᓂᒃ ᐊᖏᕈᑕᐅᓯᒪᓪᓗᑎᒃ ᓄᓇᕗᒥ 

ᐱᖅᑯᓯᑐᖃᓕᕆᕕᖕᒧᑦ ᐱᓕᕆᐊᖑᓂᐊᖅᖢᑎᒃ 

ᑭᓯᐊᓂ ᓄᒃᑎᖅᑕᐅᖏᓐᓇᖅᓯᒪᓪᓗᑎᒃ 

ᐲᖅᑕᐅᓪᓗᑎᒡᓗ ᑕᒡᕙᖓᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ. ᑕᒪᓐᓇ ᐱᓕᕆᐊᖅ 

ᑕᒡᕙᓂ ᐃᖅᑲᓇᐃᔭᕐᕕᖕᒥ 

ᐊᑭᑐᔪᖁᑎᒃᓴᖏᓐᓃᒍᓐᓃᕐᒪᑦ ᐊᕐᕌᒍᓄᑦ ᑕᓪᓕᒪᓄᑦ. 



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖁᑎᖏᑦ ᑎᑎᕋᖅᓯᒪᖏᑦ ᐱᑕᖃᓚᐅᖅᐳᑦ 

ᑲᑎᒪᔨᕋᓛᑦ ᐅᖃᐅᑎᔭᐅᓚᐅᕐᒪᑕ ᓄᓇᕗᒥ 

ᐱᖅᑯᓯᓕᕆᕕᒃ “ᐃᑲᔪᕐᓂᐊᕐᒪᑦ ᓄᓇᕗᒥ 

ᑎᑎᖅᑐᒐᓂᒃ ᐱᖅᑯᓯᓕᕆᒍᑎᖏᓐᓂᒡᓗ.” 

ᑲᑎᒪᔨᕋᓛᓂ ᑲᑎᒪᔨᖏᑦ ᐃᑲᔪᖅᑐᐃᕗᑦ ᑕᒪᑐᒥᖓ 

ᑎᓕᐅᕆᓪᓗᑎᒡᓗ ᒥᓂᔅᑕᒥᒃ 

ᖃᓄᖅᑑᕈᑎᒃᓴᖃᖁᓪᓗᒍ ᑕᒪᓐᓇ 

ᓴᓇᔭᐅᑎᑕᐅᒍᑎᒃᓴᖓᓄᑦ. 

 

ᐃᒃᓯᕙᐅᑖᖅ, ᐱᖅᑯᓯᓕᕆᕕᒃ ᐃᓕᓐᓂᐊᕐᕕᒃ 

ᐊᑭᑐᔪᓂᒃ ᐊᑐᕐᓂᐊᕐᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓂᓪᓗ ᑮᓇᐅᔭᖃᖅᑎᑕᐅᓗᑎᒃ. 

ᐱᖅᑯᓯᓕᕆᕕᒃ ᒪᑐᐃᖅᑕᐅᓚᐅᖅᐳᖅ ᐊᕐᕌᒍᒥ 

ᐃᓕᓐᓂᐊᕐᕕᖕᒧᑦ ᐊᑐᖅᑐᒃᓴᐅᓂᐊᕐᓗᑎᒃ 

ᐃᓕᓐᓂᐊᖅᑎᓄᑦ. ᑲᑎᒪᔩᑦ ᓂᕆᐅᒋᔭᖃᖅᐳᑦ 

ᑐᓴᐅᒪᑎᑕᐅᔪᓐᓇᖁᓪᓗᒋᑦ ᑕᒪᓐᓇ 

ᐱᕙᓪᓕᐊᑎᑕᐅᓂᖓᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᒪᑐᐃᕈᑎᒋᔪᒪᕙᒃᑲ 2012-13-

ᒥ ᐊᑭᑐᔪᖅᑐᕈᑎᓄᑦ ᓇᓚᐅᒃᓵᒐᓕᐊᕆᔭᐅᔪᓄᑦ 

ᐃᓕᖅᑯᓯᓕᕆᔨᒃᑯᓐᓄᑦ. ᓇᓗᓇᓐᖏᐃᑦᑐᖅ ᑲᑎᒪᔩᑦ 

ᐊᐱᖅᑯᑎᒃᓴᖃᕐᓂᐊᕐᒪᑕ ᐅᖃᐅᓯᒃᓴᖃᕐᓗᑎᓪᓗ 

ᑲᔪᓯᓂᑦᑎᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᔪᓯᒋᐊᖏᓂᑦᑎᓐᓂ ᐃᖅᑲᐅᒪᔪᐃᓐᓇᐅᕕᑖ. ᒪᓕᒐᖅ 

77(1) ᐊᒻᒪ 77(2). ᑭᓯᐊᓂ ᐃᖅᑲᐃᓯᒋᐊᕈᒪᒋᔅᓯ 

ᓯᕗᓪᓕᖅᐹᒥ ᐃᓗᐊᓃᑦᑐᓂᑦ ᐅᖃᐅᓯᔅᓴᖃᕈᒪᒍᔅᓯ 

ᐃᓗᐊᓅᖅᑐᓄᐊᕈᑦᑕ ᐊᐱᖅᓱᕈᕐᓇᓂᐊᖅᐳᓯ. 

ᒫᓐᓇᐅᔪᖅ ᐅᖃᐅᓯᐅᖅᑲᐅᔪᒧᒃ ᐅᖃᕈᒪᔪᖃᖅᐹ? 

ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ. 

ᐊᓐᓄᕌᖃᑎᒋᔪᒪᑦᑎᐊᕈᓐᓃᖅᑖᓗᒐᓕᐅᓇ 

ᐋᒡᒐᕈᓗᖏᓛᒃ, ᐊᒻᒪᓗ ᐃᖅᑲᓇᐃᔭᖅᑎᑎᑦ ᑖᒃᑯᐊ 

ᑐᓐᖓᓱᓐᓂᖏᑕ ᐊᓕᐊᓇᐃᑦ ᓴᖅᑮᓐᓇᔅᓯ ᑖᒃᑯᐊ  

ᑮᓇᐅᔭᖅᑑᑕᐅᔪᒪᓪᓗᒋᑦ $60,000. 

ᐃᓱᒪᑲᐅᑎᒋᓚᐅᕋᒪ ᐅᑯᐊᓕᖃᐃ 

ᐃᓕᖅᑯᓯᓕᕆᔨᒃᑯᓐᓄᑦ 

ᖃᒥᑕᐅᓇᓱᒋᓐᖏᑦᑑᒐᓗᐊᖓᐃ ᑮᓇᐅᔭᖏᑦ 

ᒥᑭᓗᐊᖅᑐᑯᓗᒻᒥ ᑐᓂᔭᐅᖅᑰᔨᓪᓗᑎᑦ ᐃᒪᓐᓇ 

ᐃᓱᒪᑲᐅᑎᒋᓗᐊᖅᑐᖓ.  

 

ᑭᓯᐊᓂ ᐅᓇ ᐃᓱᒫᓘᑎᒋᕈᔪᒃᖢᒍ ᐃᓛᒃ 

ᑐᑭᓯᐅᒪᑦᑎᐊᕋᓗᐊᖅᑐᖓ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᒧᑦ ᐊᒥᒐᖅᓯᓂᑯᖏᓐᓄᑦ ᑖᓐᓇ ᑕᑯᒐᔭᖃᕐᕕᔅᓴᖅ 

Heritage Centre $7 ᒥᓕᐊᓐᓂᑦ ᑮᓇᐅᔭᓂᑦ 

ᓇᓗᓇᐃᖅᓯᕕᐅᓯᒪᓚᐅᕐᒪᑦ ᐊᒻᒪᓗ 

ᓂᕆᐅᒋᔭᖃᓚᐅᕋᓗᐊᕆᕗᒍᑦ ᑖᒃᑯᐊ ᓲᕐᓗ 

ᑕᑯᔭᒐᖃᕐᕕᔅᓴᐅᓇᔭᖅᑐᖅ 

ᑮᓇᐅᔭᓕᖅᑕᐅᔪᓐᓇᕋᔭᕐᒪᖔᑦ ᑖᒃᑯᐊ P-3 ᒪᓕᒃᖢᒍ 

ᑕᐃᒃᑯᐊ ᑮᓇᐅᔭᖅᑖᕐᕕᐅᕙᒻᒥᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᑕᒪᒃᑯᓄᖓ ᑲᑐᔾᔨᖃᑎᒌᓪᓗᑎᑦ 

ᑮᓇᐅᔭᒥᑦ ᓴᖅᑮᓇᔭᕆᐊᔅᓴᖏᓐᓂ. ᑖᓐᓇ 

ᐃᓱᒪᓇᓚᐅᖅᑑᒐᓗᐊᖅ ᓂᕆᐅᓇᓚᐅᖅᑑᒐᓗᐊᕐᓕ 

ᑖᓐᓇ ᓇᓗᓇᐃᖅᓯᕕᐅᓇᔭᕐᒪᖔᖅ ᓴᖅᑭᑕᐅᖁᓪᓗᒍ. 

ᑭᓯᐊᓂ ᑖᓐᓇ ᑮᓇᐅᔭᑲᓪᓚᐃᑦ $7 ᒥᓕᐊᓐ 

ᐊᖅᓵᖅᑕᐅᓯᒪᓕᕐᒪᑕ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᓲᖃᐃᒻᒪᑦ ᓲᖃᐃᒻᒪᐅᒐᓗᐊᖅ ᑖᓐᓇ 

ᓄᖅᑲᖔᖅᑎᖏᓪᓗᒍ ᑭᓱᒧᖔᖅ ᐊᑐᕐᓗᒍ 

ᐊᑲᐅᓂᖅᓴᐅᓇᔭᕆᐊᔅᓴᖓᓂ.  

 

ᐃᒃᓯᕙᐅᑖᖅ, ᐅᓇ ᓂᓪᓕᕈᑎᒋᓗᐊᓐᖑᐊᖅᑕᕋ ᑕᒪᓐᓇ 

ᑲᔪᓯᔭᕆᐊᖃᓪᓚᕆᑦᑐᖅ ᓯᕗᓂᑦᑎᓐᓂ 

ᓇᓗᓇᖅᑰᔨᓐᖏᒻᒪᕆᒻᒪᑦ ᐊᒻᒪᓗ ᑕᕝᕙᓂ ᐃᖃᓗᓐᓂ 

ᓴᖅᑭᑐᔅᓴᐅᑕᐅᓚᐅᕐᒪᑦ ᑕᑯᔭᒐᖃᕐᕕᐅᓂᐊᕐᓗᓂᓗ 

ᐊᒻᒪᓗ ᒪᑯᓄᖓ ᓲᕐᓗ ᐃᓐᖏᐅᑎᓄᑦ 

ᑎᑕᐅᓯᔭᕐᓂᒧᓪᓗ ᐊᓯᖏᓐᓄᓪᓗ ᐱᓕᕆᕝᕕᐅᕙᓪᓗᓂᓗ 

ᖁᓐᖏᐊᕐᕕᐅᕙᓪᓗᓂᓗ ᑕᒪᒃᑯᓂᖓ. 

ᓂᕆᐅᓇᓚᐅᕋᓗᐊᕐᒪᑦ ᐃᓄᐃᑦ 

ᑕᑯᔭᐅᒃᑲᓐᓂᕈᓐᓇᖁᓪᓗᒋᑦ ᐃᓕᖅᑯᓯᖏᑦ ᐱᐅᓯᖏᑦ. 

ᒫᓐᓇ ᓲᕐᓗ ᐊᓯᐅᕙᓪᓕᐊᑐᐃᓐᓇᕐᒪᑕ. ᑕᒪᒃᑯᐊᓗ 

ᓇᕝᕚᖅᑕᐅᕙᑦᑐᑦ ᓇᕝᕚᖅᓯᐅᖅᑎᓂᑦ 

ᐊᐅᓪᓚᖅᑎᑕᐅᖃᑦᑕᕆᐊᖃᖅᖢᑎᑦ ᓄᓇᕗᑦ ᓯᓚᑖᓄᑦ 

ᐃᓂᔅᓴᖃᓗᐊᕐᓂᑯᖏᓐᓄᑦ ᐊᒻᒪᓗ ᐊᒥᓱᒻᒪᕆᐋᓗᐃᑦ 

ᑕᐃᒪ ᐅᑕᖅᑭᑐᐃᓐᓇᕐᒪᑕ ᓴᓇᔭᐅᓯᒪᔪᑦ ᖃᖔᓗᒃ 

ᑲᑎᑕᐅᖃᑦᑕᓕᓚᐅᖅᓯᒪᔪᑦ ᓄᓇᕗᒻᒥ 

ᐅᑎᖅᑎᑕᐅᔭᕆᐊᖃᕋᓗᐊᕐᒪᑕ ᓄᓇᕗᒻᒥᐅᑦ 

ᐱᖁᑎᒋᒻᒪᔾᔪᒃ. ᑖᓐᓇ ᑕᕝᕙ ᓂᓪᓕᕈᑎᒋᔪᒪᔭᕋ. 

 

ᑖᓐᓇ ᐅᒡᒍᓇᖅᑑᒐᓗᐊᖅ ᐊᖅᓵᖅᑕᐅᓚᐅᕐᓂᕐᒪᑕ 

ᑮᓇᐅᔭᓂᑦ. ᑭᓯᐊᓂ ᐅᖃᕈᒪᕗᖓ ᑕᒪᓐᓇ 

ᐊᔭᐅᖏᓐᓇᓂᐊᖅᑕᕋᓕ ᒪᓕᒐᓕᐅᖅᑎᐅᓂᓐᓄᑦ ᑕᒪᓐᓇ 

ᐱᑕᖃᕆᐊᖃᓪᓚᕆᒻᒪᑦ. ᑖᓐᓇ ᓂᓪᓕᐅᑎᑐᐃᓐᓇᖅ. 

ᑖᒃᑯᓂᖓᑦ ᓂᓪᓕᕈᑕᐅᓐᖏᑦᑑᒐᓗᐊᖅ ᑭᓯᐊᓂ ᑖᔅᓱᒪ 

ᐃᒃᓯᕙᐅᑕᑦᑕ ᓂᓪᓕᕈᑎᒋᒻᒪᒍ ᑖᓐᓇ  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓯᒋᐊᓪᓚᑲᓪᓚᒃᑲᓐᓂᕋᓱᓪᓚᕆᑉᐸᕋ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐋᕆᐊᒃ ᓂᓪᓕᕈᒪᕕᑦ ᑖᔅᓱᒧᖓ?  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᓐᓇ 

ᐊᓐᓄᕌᖃᑎᒋᔾᔮᖅᑰᒍᓐᓃᖅᑕᕋ.  

 

>>ᐃᓪᓚᖅᑐᑦ 

 

ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ ᑭᐅᕌᕐᔪᕐᓗᒋᑦ. 

ᑕᐃᓐᓇ $7 ᒥᓕᐊᓐᖑᓚᐅᖅᓯᒪᔫᒐᓗᐊᖅ ᑕᐃᔅᓱᒪᓂ 

2010-ᖑᑎᓪᓗᒍ ᐊᖏᖃᑎᒌᒍᑕᐅᓚᐅᖅᓯᒪᒻᒪᑦ 

ᑲᑎᒪᔨᓕᒫᑦ ᑲᑎᒪᑎᓪᓗᒋᑦ Full Caucus, 

ᐲᖅᑕᐅᔪᓐᓇᕐᒪᖔᑦ ᐊᐱᖅᑯᓯᕆᔭᐅᒻᒪᑦ 

ᐊᖏᐅᑎᒋᔭᐅᓚᐅᖅᓯᒪᒻᒪᑦ. ᐊᓱᐃᓪᓛᒃ ᑕᒫᓂ 

2011-ᖑᓕᖅᑎᓪᓗᒍ FMB-ᑯᓐᓄᑦ 

ᑮᓇᐅᔭᓕᕆᔨᒃᑯᓄᖏᓛᒃ ᑕᑯᕐᕈᖅᑕᐅᓕᕐᒥᒻᒪᑕ ᓲᖅ 

ᑖᓐᓇ ᐊᖏᐅᑎᒋᔭᐅᓯᒪᔪᖅ ᑖᒃᑯᓇᓐᖓᑦ 

ᐲᖅᑕᐅᑎᐊᒻᒪᕆᔪᓐᓇᕐᒪᖔᖅ 

ᐲᖅᑕᐅᑎᐊᒻᒪᕆᒃᓯᒪᓪᓗᓂ. 

 

ᐊᒻᒪ ᑕᐃᓐᓇᐃᓛᒃ ᐱᑐᖃᒃᑯᕕᒃᓴᖅ ᑕᑯᔭᒐᖃᕕᒃᓴᖅ 

ᑕᑯᒍᒪᓯᒪᐃᓐᓇᕈᒪᔪᔭᕋᓗᐊᕗᑦ ᐊᒻᒪᑦᑕᐅᖅ 

ᐸᕐᓇᑦᑕᐅᓯᒪᔪᒐᓗᐊᖅᑐᓂ P3-ᖑᓂᕋᖅᑕᐅᔪᒧᑦ 

ᓴᓇᔭᐅᔪᓐᓇᕐᒪᖔᑦ ᐊᔪᕐᓇᓂᐊᖅᑑᔮᓕᕐᒥᒻᒪᑦ ᐊᒻᒪ 

ᑖᓐᓇ ᐱᖃᓯᐅᑎᓗᓂ ᒪᓕᒐᓕᐅᖅᑎᒃᑯᑦ ᐊᖏᕋᖓᑦ, 

ᐃᓪᓗᖓᑦ. ᑕᐃᒫᑦᑕᐅᖅ 

ᑕᐃᒫᓪᓗᑦᑕᐅᓂᐊᖅᑑᔮᑐᐃᓐᓇᓕᕐᖓᑦ 

ᐱᒋᐊᖅᓯᒪᖏᑦᑐᖅ. ᑕᐃᑦᓱᒧᖓᓕ ᑕᑯᔭᒐᖃᕐᕕᒃᓴᒧᑦ 

ᐸᕐᓇᑦᑕᐅᓂᔅᓴᖏᑦ ᑭᓱᒧᑦ, ᑎᑎᕋᐅᔭᖅᑕᐅᓚᓱᒃᑯᓂ 

ᑕᒪᒃᑯᐊ $ 10 ᒥᓕᐊᓐᖑᓂᐊᓕᔪᒻᒪᑕ ᐊᒻᒪ ᐊᑭᖓ 

ᑕᒫᓂ $112 ᒥᓕᐊᓐᒥᑲᔭᓐᖑᐊᓕᔪᓪᓗᓂ. 

 

ᐊᒻᒪ ᑕᐃᒃᑯᐊ ᐱᑐᖅᑲᐅᔪᑦ ᔨᓗᓇᐃᕝᒦᓐᓂᕋᖅᑕᖏᑦ 

ᐃᓛᒃ, ᐃᓂᔅᓴᖃᖏᒻᒪᑕ ᑕᒫᓂ ᓄᓇᕗᒻᒥ 

ᑕᐅᕙᓃᖏᓐᓇᖅᑐᑦ ᐊᒻᒪᑦᑕᐅᖅ 

ᐊᖏᖃᑎᒌᒍᑎᒋᓯᒪᔭᕙᑦ ᐃᓱᓕᕝᕕᒃᓴᖃᖅᑐᓂ ᒫᑦᓯ 

31, 2012-ᒥᑦ. ᑕᒃᑯᐊ 

ᖃᓄᐃᓕᖓᓂᐊᕋᓗᐊᕐᒪᖔᑕ ᒫᓐᓇ 

ᓇᓗᓇᖅᓯᒪᓪᓗᓂ ᐊᖏᖃᑎᒌᒍᑦ ᐃᓱᓕᑉᐸᑦ. 

ᑎᑎᕋᖅᓯᒪᒐᓗᐊᖅᑐᒍ ᑐᖏᓕᕋᐃᓛᒃ 

ᑎᑎᕋᖅᓯᒪᔫᒐᓗᐊᖅ ᑕᐅᕙᒃᑯᐊ 

ᑕᐃᒪᐃᑦᑐᓕᕆᔨᖏᑕ ᑐᒡᓕᖓ, ᒥᓂᔅᑕᖓᑕ 

ᑐᒡᓕᖔᖓᓄᑦ. ᒥᓂᔅᑕᑖᕋᑖᕐᒪᑕ ᒪᓐᓇᐅᔪᖅ 

ᑕᐃᒃᑯᐊ ᐅᑕᖅᑭᓯᒪᓚᐅᕐᒥᒪᑦ ᖃᓄᐃᓕᓂᐊᕐᒪᖔᑕ  

ᒥᓂᔅᑕᑦ, ᒥᓂᔅᑕᑕᖅᐸᑕ. ᓱᓕ ᑭᐅᔭᐅᓯᒪᖏᑦᑐᒍᑦ 

ᑖᒃᑯᐊ ᖃᓄᐃᓕᖓᒐᔭᕐᒪᖔᑕ ᑕᐅᕙᓂ ᐸᖅᑭᔭᐅᔪᑦ 

ᓄᓇᕗᒥᐅ ᐱᖁᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᐅᓂᒃᑳᕆᕋᑖᕐᒪᒋᑦ ᒥᓂᔅᑕᐅᑉ, ᒫᑦᓯ 31, 2012-ᒎᖅ 

ᐊᖏᖃᑎᒌᒍᑎᐅᔪᖅ Yellowknife-ᒥ ᑕᐃᒃᑯᓄᖓ 

ᐃᑦᑕᕐᓂᓴᕐᓄᑦ. ᐃᓱᒪᖅᓴᖅᓯᐅᕈᑎᓃᑦ 

ᐊᔾᔨᒌᖏᑦᑐᓂᑦ ᑖᒃᑯᐊ ᖃᓄᖅᑑᕈᑎᐅᓂᐊᖅᑐᓂᑦ 

ᐸᕐᓇᓯᒪᒻᒪᖔᑕ? ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒫᓐᓇ ᐃᓂᔅᓴᓯᐊᖅᓯᒪᖏᑕᕗᑦ ᑕᒫᓂ 

ᐅᖃᖅᑲᐅᒐᒪ ᓄᓇᕗᒥ ᐃᓂᔅᓴᖃᖏᑦᑐᑦ 

ᐱᑐᐃᓐᓇᐅᖏᒻᒪᑕᐃᒃᑯᐊ ᓯᓚᒥ 

ᑕᒫᓂᑐᐃᓐᓈᕈᓐᓇᕐᓇᑎᓪᓗ ᐊᒻᒪᑦᑕᐅᖅ ᐃᓂᖓ 

ᑖᓐᓇ ᑭᓯᐊᓂ ᐃᓚᖓ ᐋᖅᑭᑦᓯᒪᕕᐅᓇᓱᔾ;ᓂ 

ᐱᔭᕆᐊᖃᕐᒪᑦ ᐃᓚᖏ. ᑕᐃᒪᓐᓂᖓᓄᑦ ᒫᓐᓇ 

ᐃᓂᔅᓴᖃᖏᓐᓂᖓ ᐱᔾᔪᑎᒋᓪᓗᒍ ᑕᐅᓄᖓ ᑭᓯᐊᓂ 

ᖃᓪᓗᓈᑦ ᓄᓇᖓᓐᓄᑦ ᓅᑦᑎᖅᑎᒃᑲᔭᕆᐊᖏᑕ 

ᐃᓱᒪᓇᖅᑐᖅ, ᑕᐅᕙᓂ ᔨᐊᓄᓇᐃᔾᒥ 

ᐃᓂᒃᓴᖃᕈᓐᓃᑲᓪᓚᓂᖅᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ. 

 

ᐃᐊᓪ: ᑐᓴᐅᒪᒻᒪᖔᑦ ᑲᖐᓱᐊᒻᒪᖔᕐᓘᓐᓃᑦ 

ᐃᓂᔅᓴᖃᕈᓐᓃᖅᑎᑕᐅᒋᐊᖏᓐᓂ ᔨᐊᓗᓇᐃᕝᒥ? 

ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᑕᐃᒪ 

ᑎᑎᕋᖅᓯᒪᒐᓗᐊᖅᑐᖓᐃᓛᒃ ᑕᐅᕙᓂ 

ᐃᓂᒃᓴᖃᒃᑲᓐᓂᖁᓪᓗᒋᑦ, ᒫᓐᓇᓱᓕ ᓇᓗᓇᖅᑐᖅ 

ᐊᒻᒪᑦᑕᐅᖅ ᑲᖐᓱᑐᐃᓐᓇᓂᕐᒥᑦ ᑭᐅᔾᔮᖏᑦᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᔅᓯᕙᐅᑖᖅ. ᑖᓐᓇᓕᖃᐃ 

ᒪᑉᐱᖅᑐᒐᖓ D-4 ᓵᑲᐃᓐᓇᕐᓗᒍ ᐅᑯᐊ minor 

equipment-ᖑᓂᕋᖅᑕᐃᑦ $60,000-ᑯᓗᒃ ᓱᓇᒧᑦ 

ᑐᕌᕐᒪᖔᑦ? ᓇᑯᕐᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᓄᖓ ᒪᑐᐃᖅᓯᔾᔪᑎᒋᔭᕐᓄᑦ 

ᐅᖃᐅᓯᕆᖅᑲᐅᔭᕐᓄᑦ ᐊᓪᓚᕕᔅᓯᐅᑎᓄᓪᓗ 

ᐊᒻᒪᓗᑦᑕᐅᖅ ᓴᓇᔭᕆᐊᖃᖅᑐᖃᕐᓂᖅᐸᑦ 

ᐊᓪᓚᕕᓐᓂᑦ ᐊᑐᖅᑕᐅᓕᕇᖅᑐᓂᑦ, ᐊᓪᓚᕕᐅᑉ 

ᐃᓗᓕᔅᓴᖏᓐᓄᑦ ᒪᑯᐊ furniture ᑭᓱᑐᐃᓐᓇᕐᓄᑦ 

ᐊᒻᒪᑦᑕᐅᖅ ᐱᓕᕆᔾᔪᑎᒃᓴᓄᑦ ᑕᒪᒃᑯᓄᖓ 

ᐊᑐᖅᑐᒃᓴᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ. 

 

ᐃᐊᓪ: ᑖᓐᓇᖃᐃ ᒪᑐᐃᕋᑖᔪᔪᖅ ᐱᖅᑯᓯᓕᕆᕝᕕᒃ 

ᐃᓕᓐᓂᐊᕐᕕᐅᔪᖅ ᑕᒪᑐᒧᖓᑦᑕᐅᖃᐃ ᐃᓚᖓ 

ᑐᕌᖅᑐᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐋᒃᑲ ᑕᐃᒃᓱᒧᖓ ᑐᕌᖓᖏᑦᑐᖅ. 

ᑕᐃᓐᓇᓗ ᐊᐅᓚᔾᔪᑎᒃᓴᖓᓂ ᑮᓇᐅᔭᖃᖅᑎᑕᐅᖕᒪᑦ 

ᒫᓐᓇᐅᔪᖅ ᐱᖅᑯᓯᓕᕆᕕᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐃᐊᓪ. 

 

ᐃᐊᓪ: ᑭᖑᓪᓕᖅᐹᒥᒃ ᐊᐱᕆᓂᐊᓕᕋᒪ ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐱᖅᑯᓯᓕᕆᕝᕕᒃ 

ᑭᖑᕙᓯᒐᓚᑦᑑᔭᓚᐅᕐᒪᑦ ᐅᖃᐅᓯᕆᖕᒪᒍ  

ᐃᖏᕐᕋᑦᓯᐊᓕᖅᐸᖃᐃ ᒫᓐᓇ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃ, ᒫᓐᓇ ᐃᖏᕐᕋᑦᑎᐊᓕᖅᑐᖅ 

ᐊᐅᓚᑦᑎᐊᓕᖅᑐᖅ ᐊᐅᓚᑦᑎᐊᖅᐸᓪᓕᐊᓕᖅᑐᖅ 

ᑭᖑᕙᓯᓚᐅᖅᑑᒐᓗᐊᖅ ᒫᓐᓇ ᐱᕙᓪᓕᐊᑎᐊᓕᖅᑐᖅ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᕋᒪ ᐅᖃᓪᓚᒍᒪᔪᓂᒃ. ᐅᕙᓃᑦᑐᒍᑦ 

D-3. ᑖᒃᑯᐊ Culture Language Elders and 

Youth. (ᑐᓵᔨᒃᑯᑦ) ᐃᓕᖅᑯᓯᓕᕆᔨᒃᑯᑦ. 

ᓇᐃᒡᓕᒋᐊᖅᓯᒪᔪᑦ ᐊᖓᔪᖃᐅᑎᑦ ᑲᑎᓪᓗᒋᑦ 

ᐊᑭᑐᔫᑎᓄᑦ ᐊᑐᖅᑐᒃᓴᐃᑦ, $60,000. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐅᑎᕐᓗᒍ D-2. 

Department Summary (ᑐᓵᔨᒃᑯᑦ) 

ᓇᐃᒡᓕᒋᐊᖅᓯᒪᔪᑦ. ᐃᓕᖅᑯᓯᓕᕆᔨᒃᑯᑦ ᑲᑎᓪᓗᒋᑦ 

ᐊᑭᑐᔫᑎᓄᑦ ᐊᑐᖅᑐᒃᓴᐃᑦ $60,000 ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 

ᐃᓕᖅᑯᓯᓕᕆᔨᒃᑯᓐᓄᑦ ᐱᓕᕆᐊᕆᔭᕗᑦ 

ᐱᔭᕇᕐᓂᕋᖅᖢᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓄᖅᑲᕈᑎᖕᓂ ᐅᖃᐅᓯᖃᕈᒪᒍᕕᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊᖏᓛᒃ ᑮᓇᐅᔭᑦ 

ᐊᒥᓲᖏᑦᑑᒐᓗᐊᑦ ᐊᑑᑎᖃᑦᑎᐊᕐᓂᐊᕐᒥᖕᒪᑕ  

ᐊᖏᖅᑕᐅᖕᒪᑕ ᖁᔭᓐᓇᒦᒃ. 

 

ᐊᒻᒪᑦᑕᐅᖅ ᑕᐃᖕᓇ ᐅᖃᐅᓯᕆᔭᐅᖃᐅᔫᒐᓗᐊᖅ 

ᖃᒥᑕᐅᓇᓱᒃᐸᓪᓕᐊᖕᒪᖔᑕ ᐃᓕᖅᑯᓯᓕᕆᔨᒃᑯᑦ 

ᑖᒃᑯᐊ, ᑕᐃᒫᒃ ᐃᓱᒪᓇᖅᓯᒪᖏᑦᑐᖅ ᑖᒃᑯᐊ D-

1ᒦᑦᑐᑦ ᑕᑯᓯᒪᒍᑦᓯᐅᒃ ᑕᑯᓯᒪᒐᑦᓯᐅᖏᓛᒃ ᑖᒃᑯᐊ 

ᓱᓕ ᐊᐅᓚᓂᖏᑦ ᑕᐃᒪᐃᑦᑑᖕᒪᑕ ᐊᒻᒪᑦᑕᐅᖅ ᒫᓐᓇ 

ᑕᐃᒪᐃᓕᖓᐃᓐᓇᕐᓂᐊᕐᓂᖓ ᑕᑯᒃᓴᐅᑲᐃᓐᓇᖅᑐᓂ. 

 

ᖁᔭᓐᓇᒦᑦᑎᐊᕆᕙᒃᑲ ᑖᒃᑯᐊ ᐊᐱᖅᓱᕋᑖᖅᑐᑦ 

ᐊᒻᒪᑦᑕᐅᖅ ᐃᑲᔪᖅᑎᒃᑲ ᑕᒫᓂᖃᑎᒋᔮᒃᑲᒃ. 

ᖁᔭᓐᓇᒦᕌᓗᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐋᕆᐊᒃ, 

ᐊᒻᒪᓗ ᐃᖅᑲᓇᐃᔭᖅᑎᑎᒃ ᖁᔭᓐᓇᒦᒃ. ᐃᖅᓱᒃᑏ 

ᐃᖅᑲᓇᐃᔭᖅᑏᒃ ᐃᑲᔪᑲᐃᓐᓇᒃᑭᒃ. 

 

ᒫᓐᓇ ᑲᔪᓯᒋᐊᕈᓐᓇᕋᑦᑕ. ᐱᓕᕆᐊᕆᓂᐊᖅᑕᕗᑦ, 

(ᑐᓵᔨᑎᒍᑦ) ᒪᓕᒐᓕᐅᖅᑎᒃᑯᑦ ᐊᒡᓚᒡᕕᖓᑦ. 

ᐊᐱᕆᔪᒪᔭᕋ ᐅᖃᖅᑎᐅᔪᖅ ᒪᓕᒐᓕᐅᕝᕕᒻᒥᑦ 

ᒪᑐᐃᖅᓯᒋᐊᖁᔭᕋ ᒪᑐᐃᖅᓯᔾᔪᑎᖏᓐᓂᒃ. ᒪᒥᐊᓇᖅ. 

(ᑐᓵᔨᒃᑰᕈᓐᓃᖅᑐᖅ) ᒪᒥᐊᓇᖅ. ᐊᐱᕆᔪᒪᔭᕋ 

ᐅᖃᖅᑎᐅᔪᖅ ᒪᓕᒐᓕᐅᕕᒻᒥᐅᓄᑦ 

ᒪᑐᐃᖅᓯᔾᔪᑎᖏᓐᓂᒃ ᐅᖃᐅᓯᖃᖁᓪᓗᒻᒥᔭᕋ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᓵᔅᓯᓐᓅᕆᐊᔅᓴᖅ ᐅᓪᓗᒥ 

ᓴᖅᑮᓂᐊᓪᓗᖓ 2012-2013 ᐊᑭᑐᔪᖅᑐᕈᑎᓄᑦ 

ᐊᒡᓚᒡᕕᒻᒧᑦ ᒪᓕᒐᓕᐅᕝᕕᒻᒥ. 

 

ᖃᐅᔨᒪᒐᔅᓯ 2012-2013, ᐊᑭᑐᔪᖅᑐᕈᑏᑦ 

ᒪᓕᒐᓕᐅᕝᕕᒻᒧᑦ, ᐊᒡᓛᑦ 1 ᐳᓴᓐᑎᒋᖏᒻᒪᒍ 

ᓄᓇᕘᑉ ᒐᕙᒪᖏᑕ ᐊᑐᖅᐸᑦᑕᖏᓐᓂᒃ ᐊᑕᖏᓪᓗᒋᑦ  

ᐊᑭᑐᔪᖅᑐᕈᑎᖏᑕ. ᑖᒃᑯᐊ ᐊᒥᓲᓗᐊᕌᓗᑉᐸᖏᒻᒪᑕ 

ᐊᒻᒪᓗ ᐊᑐᑦᑎᐊᕋᓱᑉᐸᑦᑐᑕ. 

 

ᓯᕗᓕᐅᕆᔪᒪᔭᕗᑦ ᑕᒫᓂ ᐊᕐᕌᒎᓂᐊᖅᑐᒥ ᐊᑐᓂᑦ 

ᓂᐅᕕᖃᑦᑕᓐᓂᖅ ᐃᓗᓕᖏᓐᓂᓪᓗ ᒪᓕᒐᓕᐅᕝᕕᒻᒥᑦ 

ᒪᓕᒐᓕᐅᖅᑎᓪᓗ ᐊᒡᓚᒡᕕᖏᑕ, ᐱᐅᓯᒋᐊᓪᓗᑎᓪᓗ 

ᓴᓇᒋᐊᓪᓗᒋᑦ ᑖᒃᑯᐊ ᓂᐱᓕᐅᕈᑎᒋᕙᑦᑕᖏᑦ 

ᑲᑎᒪᔾᔪᑎᒥᓂᖏᓐᓄᑦ ᖃᕋᓴᐅᔭᓕᕆᔾᔪᑎᖏᓄᓪᓗ. 

 

ᓱᖅᑯᐃᓱᑦᑐᔅᓴᐅᒐᔅᓯ ᒪᓕᒐᓕᐅᖅᑎᒃᑯᑦ 

ᐊᖏᓚᐅᖅᓯᒪᒻᒪᑕ ᔫᓂᐅᑎᓪᓗᒍ, ᑕᕝᕗᖓ 

ᒪᓕᒐᖠᐅᕝᕕᒻᒧᑦ ᐊᑐᓐᓂᖏᑦᑐᒧᑦ, ᑕᐃᒪᓕ 

ᒪᓕᒐᓕᐅᖅᑎᓕᒫᑦ ᐃᓱᒪᓕᐅᓚᐅᒻᒪᑕ 

ᐸᓐᓇᖁᔨᖏᑦᑐᑎᒃ ᓄᑖᖑᔪᒥᒃ ᒪᓕᒐᓕᐅᕝᕕᔅᓴᒧᑦ. 

ᑖᒃᑯᐊ ᑮᓇᐅᔭᐃᑦ ᐊᓯᐊᓄᑦ ᓴᖑᑎᑕᐅᓯᒪᓕᖅᑐᑦ 

ᑕᕝᕗᖓ ᐃᓪᓗᖁᑎᑦᑎᓐᓄᑦ. 

 

ᐱᕕᖃᒃᑲᓐᓂᕝᕕᐅᔪᒍᑦ 

ᐱᑕᖃᑐᐃᓐᓇᕆᐊᖃᓐᓂᐊᒻᒪᑕ ᐸᓐᓇᓐᓂᒻᒧᑦ 

ᒪᓕᒐᓕᐅᕝᕕᐅᑉ ᐃᓗᐊᓂ ᐊᒻᒪᓗ ᐊᓯᖏᓂᒃ 

ᑕᖅᑳᓂ, ᐊᒡᓚᒡᕕᒻᒦᓚᒃ. 

ᐱᑕᖃᓕᑐᐃᓐᓇᕆᐊᖃᕋᔭᕐᖓᑦ ᑕᕝᕙᓂ 

ᒪᓕᒐᓕᐅᖅᑏᑦ ᐃᓱᒪᓕᐅᕈᑎᒋᔭᖓᓂᒃ 2011-ᒥ 

ᐅᓂᒃᑳᖑᔪᑦ ᓄᓇᕘᒥᑦ ᓂᕈᐊᖅᑎᑦ ᑭᒡᓕᖏᓐᓄᑦ 

ᑲᑎᒪᔨᓄᑦ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᕝᔪᑎᒃᑲ ᐃᓕᔅᓯᓐᓄᑦ, 

ᖁᕕᐊᓱᓐᓂᐊᕆᕗᖓ ᑭᐅᓇᓱᑲᑕᒋᐊᔅᓴᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑯᑦ) 

ᐃᑲᔪᖅᑎᒋᔪᒪᔭᓐᓂᒃ ᖃᐃᖁᔨᕖᑦ ᑕᕝᕗᖓ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᓪᓚᕆᒃᑲᔭᖅᑐᑦ ᐊᒡᒑᕈᒪ, ᑭᓯᐊᓂ ᐄ, 

ᖃᐃᖁᔨᔪᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᓱᒃᑏ, ᑖᒃᑯᐊ ᑕᕝᕗᓐᖓᕆᐊᓖᑦ ᐃᓯᖅᑎᓚᐅᒃᑭᑦ. 

 

ᐅᖃᖅᑏ, ᓇᓗᓇᐃᖅᓯᒪᓂᐊᕐᖓᑦ ᑭᒃᑰᒻᒪᖔᑎᒃ 

ᑕᕝᕙᓃᖃᑏᒃᑭᒃ ᐅᖃᐅᓯᕆᓚᐅᒃᑭᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᓕᑉᐱᓐᓂ, ᒥᔅᑕ ᔮᓐ ᑯᐊᒃ, ᑎᑎᕋᖅᑎᐅᔪᖅ 

ᒪᓕᒐᓕᐅᕝᕕᒻᒥ, ᓴᐅᒥᓐᓃᑦᑐᖅ ᒥᔅᑕ ᒪᐃᒃ ᕌᕝᑐ, 

ᑮᓇᐅᔭᓕᕆᔨᐅᔪᖅ ᒪᓕᒐᓕᐅᕝᕕᒻᒧᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓇᓗᓇᐃᖅᓯᒪᓂᐊᒻᒪᑦ ᐃᖅᑲᐃᑎᑦᑎᒋᐊᕈᒪᔪᖓ 

ᒪᓕᒐᓕᐅᖅᑎᓕᒫᓂᒃ ᒥᓂᔅᑕᐅᔪᓪᓗ 

ᐊᐱᖅᓱᕈᓐᓇᖅᑐᓯ ᑖᓐᓇ ᐅᖃᖅᑎᒋᔭᕗᑦ 

ᑕᑲᓇᓃᑎᓪᓗᒍ. ᐅᖃᐅᓯᔅᓴᑐᐃᓐᓇᕐᓂᑦ ᐱᑕᖃᖅᑳ 

ᒪᑐᐃᖅᓯᔾᔪᑎᒋᕋᑖᖏᓐᓄᑦ ᐅᖃᖅᑎᐅᑉ? ᒥᔅ ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ ᐊᒻᒪ ᓄᑖᖑᓂᓐᓄᑦ 

ᑐᑭᓕᐊᑦᑎᐊᓂᓐᖏᒃᑯᒪ ᐅᖃᐅᔾᔭᐅᓂᐊᖅᑯᖓ.  

 

ᐅᕙᓂ ᒪᑐᐃᕈᑎᖏᓐᓂ ᐅᖃᑲᐃᓐᓇᕐᒪᑦ 

ᐸᕐᓇᐅᓯᐅᓂᕐᒧᑦ ᓯᕗᓂᔅᓴᑎᓐᓄᑦ ᐃᒻᒪᖃ ᓂᕈᐊᕈᑦᑕ 

ᓂᕈᐊᖅᑐᓕᕆᓂᐅᑉ ᒥᔅᓵᓄᑦ. ᑖᓐᓇ ᑲᔪᓯᓐᓂᖏᑉᐸᑦ 

ᐅᑯᐊ ᐊᖏᕈᑎᕗᑦ ᒫᓐᓇ ᖃᓄᐃᓐᓂᐊᕐᒪᖔᖅ 

ᑕᐃᓐᓇ ᓂᕈᐊᓚᐅᖅᑳᑎᓐᓇᑕ ᓱᓕ ᑐᑭᓯᓇᓐᖏᒻᒪᑦ. 

ᑐᑭᓯᓇᖅᑑᓕᖅᑑᒐᓗᐊᖅ ᑐᓵᖅᑲᐅᓪᓗᑕ Second 

Reading -ᑎᓪᓗᒍ ᐊᖏᖅᑕᐅᓚᖓᔫᔮᖅᑐᖅ. 

ᐊᒡᒑᖅᑕᐅᓐᓂᖅᐸᓪᓕ ᐊᒻᒪᓗ ᐅᑯᐊ ᐊᖏᕈᑦᑎᒍ 

ᖃᓄᖅ ᐲᕋᔭᖅᐹᑦ? ᖃᓄᑭᐊᖅ ᑐᑭᓯᓇᕈᒪ, 

ᐃᒃᓯᕙᐅᑖᖅ. ᓇᑯᕐᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒡᒐᐃ ᓱᕐᕋᒃᑲᔭᓐᖏ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒥᔅ ᐃᐊᓪ.  

 

ᐃᐊᓪ: ᓇᑯᕐᒦᒃ ᑐᑭᓯᒐᒪ. ᑕᐃᓐᓇ 

ᓂᕈᐊᓚᐅᓐᖏᑕᕗᑦ ᓱᓕ ᐸᕐᓇᑕᐅᕙᒌᖅᑐᖅ ᐅᕙᓂ 

ᐊᖏᓚᖓᓪᓗᑎᒍ. ᑖᓐᓇ ᑐᑭᓯᑦᑎᐊᕈᓐᓃᕋᒃᑯ.  

 

(ᑐᓵᔨᑎᒎᓕᖅᑐᖅ) ᑕᕝᕙᓂ 

ᒪᑐᐃᖅᓯᔾᔪᑎᒋᕋᑖᖅᑕᓐᓂ ᑖᒃᑯᓇᓂ H-3 

ᐅᑎᕐᕕᒋᓂᐊᖅᑕᕋᓗᐊᕗᑦ, ᓂᕆᐅᓐᓂᖅᑕᓕᕐᔫᔮᕐᖓᑦ 

ᑕᕝᕙᓂ 2011 ᓄᓇᕗᒻᒥ ᑭᓪᓕᓕᐅᕐᓂᕐᒧᑦ 

ᑭᓪᓕᖓᑕ ᑲᑎᒪᔨᐅᓚᐅᖅᑐ ᐅᓂᒃᑳᖓᓐᓄᑦ. 

ᒫᓐᓇᐅᔪᖅ ᐊᐱᕆᔭᐅᓕᖅᑐᒍᑦ ᓂᕈᐊᖁᔭᐅᓪᓗᑕ 

ᑖᒃᑯᓇᓐᖓᑦ ᓲᕐᓗ ᑖᓐᓇ ᐊᖏᕐᓂᐊᖅᑕᕗᑦ 

ᖁᓚᕐᓇᖏᑦᑑᔮᖅᑐᓂ. ᑖᒃᑯᐊ ᑕᕝᕙᓃᒌᖅᑳᑦ 

ᐊᖏᕐᓂᐊᖅᑐᒋᑦᑎᓪᓗᑎᓪᓗ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᓇᓗᓇᐃᖅᓯᒐᕕᑦ. ᑖᓐᓇ 

ᐅᖃᐅᓯᕆᖅᑲᐅᔭᕋ ᑖᒃᑯᐊ ᓴᓂᕝᕙᖅᑕᐅᓚᐅᖅᓯᒪᔪᑦ 

ᒪᓕᒐᓕᐅᖅᑎᐅᔪᓂᑦ ᓄᑖᖑᔪᒧᑦ ᐃᓪᓗᔅᓴᒧᑦ 

ᑭᓯᐊᓂᓕ ᐊᕐᕌᓂᐅᓚᐅᖅᑐᖅ ᒪᓕᒐᓕᐅᖅᑎᓕᒫᑦ 

ᐃᓱᒪᓕᐅᓕᓚᐅᕐᒥᒻᒪᑕ ᑲᔪᑦᑎᑎᖃᕈᒪᓇᑎ 

ᒪᓕᒐᓕᐅᕐᕕᔅᓴᐅᒐᔭᖅᑐᒥ ᐸᕐᓇᑕᐅᓂᖓᓄᑦ. 

 

ᑕᐃᒪᓕ ᐃᒪᐃᒍᒫᕐᓂᐊᓕᖅᑯᒍᑦ ᑮᓇᐅᔭᓂᑦ 

ᑐᒃᓯᕋᒃᑲᓂᓐᖏᓪᓗᑕ ᓴᓇᒋᐊᖔᕐᓗᑎᑦ 

ᒪᓕᒃᑲᔭᖅᑐᖅ ᖃᓄᖅ ᓂᕈᐊᕈᑎᒋᓂᐊᖅᑕᖓᓄᑦ. 

ᑕᐃᒃᑯᐊ ᓴᓂᕝᕙᓚᐅᖅᓯᒪᔭᕗᑦ $2.6-ᐱᓕᐊᓐ 

ᐊᕐᕌᒍᒐᓴᓐᓂ ᐊᑐᕈᕐᓇᖅᓯᕙᓪᓕᐊᒍᓐᓇᕋᔭᖅᑕᕗᑦ 

ᓴᓇᒋᐊᕆᐊᖃᕐᓂᕈᑦᑕ ᑕᕝᕙᓂ. 

ᓇᓗᓇᐃᖅᑐᔅᓴᐅᒐᓗᐊᖅᑯ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᓱᓖ? 

ᐅᕙᓃᒃᑲᑦᑕ A-3. ᐊᒻᒪ A-4. ᓇᓗᓇᐃᖅᓯᓯᒪᓪᓗᑕ 

A-4. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ A-3 ᐊᒻᒪ A-4 

ᐊᐱᖅᓱᕈᓐᓇᕐᓂᕈᒪ? ᑖᒃᑯᐊ 

ᓄᑖᓐᖑᖅᑎᒋᐊᖅᑎᑦᑎᓂᕐᒥᒎᖅ ᑖᒃᑯᐊ 

ᑐᓴᐅᒪᖃᑦᑕᕐᓃᑦ ᑕᕝᕙᓂ ᑲᑎᒪᑎᓪᓗᑕ 

ᐅᖃᖅᓯᒪᒻᒪᑦ ᑖᒃᑯᓄᖓ ᓄᓇᓕᓐᓄᑦ. 

 

ᖃᐅᔨᒪᑉᓗᖓᓗ ᐊᕐᕌᓂ ᐅᖓᓪᓕᕐᒥᓘᕝᕙᑭᐊᖅ 

ᐅᖃᐅᓯᖃᓚᐅᑉᓯᒪᒐᑦᑕ ᐊᔪᕐᓇᕈᓐᓃᓂᐊᕐᒪᖔᑦ 

ᑲᑎᒪᑎᓪᓗᒋᑦ ᑕᕝᕙᕙᓂ, ᑕᕝᕘᓇ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᖏᕋᖅᓯᒪᔪᑦ ᐃᓚᖏᑦ 

ᐊᐳᖅᓯᓛᓐᖑᐊᒃᑯᑦ Bell ExpressVu-ᖏᓐᓇᕐᒥᑦ 

ᐱᖃᕐᒪᑕ. ᑕᐃᒃᑯᐊᓗ ᑕᕐᕆᔭᕈᓐᓇᖃᐊᑎ ᐆᒥᖓ 

cable-ᓇᒃᑯᓪᓕ ᐱᓯᒪᔪᑦ. POP-ᑎᒍᓪᓘᓐᓃᑦ 

ᑕᕐᕆᔭᕈᓐᓇᓲᖑᒻᒪᑕ ᑖᑦᓱᒥᖓ. ᑕᒪᓐᓇ ᑮᓇᐅᔭᖅ 

ᐊᑐᖅᑕᐅᔪᒪᔪᖅ ᑕᒪᑐᒧᖓ ᐊᑑᑎᖃᓂᐊᖅᐸᖃᐃ 

ᑕᐃᒃᑯᐊ ᐃᓪᓗᐃᑦ ᓄᓇᕗᑦ ᐃᓗᐊᓃᑦᑐᑦ Bell 

ExpressVu-ᖃᖅᑐᑦ ᑕᕐᕆᔭᖃᑕᐅᔪᓐᓇᖅᓯᓂᐊᖅᐸᑦ 

ᑕᕝᕘᓇ ᐊᒻᒪ ᐋᒃᑲᐅᓂᖅᐸᑦ ᖃᑯᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᐅᒪᔭᒃᑯᑦ. ᑕᐃᒫᒃ 

ᐱᐅᓯᕚᓪᓕᖅᑎᒋᐊᕈᓐᓇᕋᔭᖏᑦᑐᖅ. 

ᖃᓄᐃᔅᓴᖏᒃᑯᓯ ᒥᔅ ᒍᓘᑉᖃᐃ, ᑎᑎᕋᖅᑎᖃᐃ 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑐᖅ ᑕᕝᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᑎᑎᕋᖅᑎ. 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᐃᓚᖏᑦ ᑮᓇᐅᔭᑦ 

ᐊᑐᖅᑐᔅᓴᐅᒐᔭᖅᑐᑦ ᑕᐃᒃᑯᐊ ᓄᓇᖏᓐᓂ  

ᐊᓪᓚᕕᖏᓐᓂ ᑕᑯᕋᓐᓈᖅᑕᐅᔪᓐᓇᖁᓪᓗᒋᑦ.  

 

ᑭᓯᐊᓂᓕ ᑎᓕᓵᒃᑯᑎᒍᑦ ᑲᔪᓯᔪᓐᓇᓚᐅᓐᖏᑦᑐᒍᑦ 

CRTC-ᑯᑎᒍᑦ ᐱᔭᕆᐊᓕᒻᒥᒃ. 

ᑲᑎᖃᑎᒋᓚᐅᖅᓯᒪᒐᓗᐊᕐᒥᒐᒃᑯ ᑐᖏᓕᕆᔭᖓ 

ᔨᐊᓗᓇᐃᕝᒥ, ᐅᖃᕆᐊᖅᑐᖅᓯᒪᓇᓱᑦᑐᖓ 

ᑕᑯᒃᓴᐅᖃᑦᑕᕐᓂᕆᔪᒪᔭᑦᑎᓐᓂ. ᐊᒻᒪᓗ 

ᖁᒻᒧᐊᖅᑎᑕᐅᓯᒪᔪᖅ ᐊᔪᓕᖅᓯᒪᓚᐅᖅᑎᓪᓗᒍ 

ᓄᓇᕘᒥ ᑐᓐᖓᕕᖃᑦᑎᐊᓂᖅᓴᐅᖅᑰᓚᐅᖅᑐᒍᑦ 

ᐱᒻᒪᕆᐅᓂᖓᓂᒃ ᖁᒻᒧᐊᖅᑎᑕᐅᓯᒪᔪᑦ 

ᓄᓇᕘᓕᒫᒧᑦ. 

 

ᑭᓯᐊᓂ ᑕᐃᒃᑯᐊ, ᑕᐃᒪ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐊᑲᐅᖏᓕᐅᕈᑎᓚᐅᖅᑎᓪᓗᑕ, ᑕᐃᒪ 

ᓇᓗᓇᐃᖅᓯᒍᓐᓇᕐᓂᐊᓕᖅᑯᒍᑦ ᖃᓄᑎᒋ 

ᐱᒻᒪᕆᐅᓂᖓᓂᑦ ᑕᒫᓂ ᐅᖃᖃᑎᒌᓐᓇᖅᑕᕋᓗᐊᕗᑦ 

ᑲᓇᑕᒥ ᑐᓴᐅᒪᖃᑦᑕᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᓱᓕ ᐱᕙᓪᓕᐊᓇᓱᑦᑕᕗᑦ, 

ᑲᔪᓯᒍᒫᖅᑐᔅᓴᐅᒐᓗᐊᖅᑯᖅ ᑭᓯᐊᓂ 

ᐱᓕᕆᐊᕇᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑎᑎᕋᖅᑎ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᑎᑎᕋᖅᑏ. ᐄ, 

ᐊᔅᓱᕈᑦᑎᐊᖁᕙᒋᑦ ᑖᑦᓱᒧᖓ ᐊᔪᐃᓐᖁᕙᒋᓂᓛᒃ 

ᑕᒪᒃᑯᓇᓂ ᑕᖅᑭᓂᑦ ᐊᒡᒋᐸᓪᓕᐊᔪᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐱᖅᑯᑎᒃᓴᑦ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᕙᓂᒐᓗᐊᖏᑦᑐᖅ, ᑐᑭᓯᑦᑎᐊᑲᓐᓂᕈᒪᑐᐃᓇᖅᓱᖓ 

ᐱᖅᑯᓯᕆᔭᐅᓲᒥᑦ. ᒥᔅ ᐃᐊᓪ  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᒋᐊᖅᑲᐅᔭᕋᓗᐊᖓᑦᑕᐅᖅ, ᑕᐃᒫᒃ 

ᐱᓕᕆᑦᑎᐊᕋᓗᐊᕐᒪᖔᑦ ᐋᒡᒑᖅᑐᑦ 

ᐊᒥᓲᓂᖅᓴᐅᓂᖅᓴᐅᔾᔪᕆᓪᓗᒋᑦ ᐅᖃᓪᓚᑦᑐᖓ. 

ᓂᕈᐊᖅᑕᐅᔪᓕᕆᓂᕐᒧᑦ ᓂᕈᐊᖅᑏᑦ 

ᐊᕕᑦᑐᖅᓯᒪᓂᖏᓐᓄᑦ. 

 

ᓲᖅ, ᓇᓗᓇᐃᖅᓯᓚᐅᖅᑳᖅᑎᓐᓇᑕ ᑮᓇᐅᔭᕐᒥᑦ 

ᑲᔪᓯᑎᑦᑎᒐᓱᑉᐱᑕ? ᓂᕈᐊᒪᐅᖅᑳᑎᓐᓇ ᑕᐃᒪᓐᓇ 

ᐊᐱᕆᑦᑎᐊᕋᓱᓯᖅᑰᖅᑲᐅᒐᓗᐊᕐᒪᑦ. ᐃᓕᖅᑯᓯᐅᕚ 

ᑖᓐᓇ ᐅᕝᕙᓘᕝᕙ ᓯᕗᕙᓯᓗᐊᖅᑐᒥᑦ 

ᐊᖏᕋᓱᑉᐱᑎᒍ? ᐋᒡᒑᖅᑐᑦ 

ᐊᒥᓲᓂᖅᓴᐅᓂᕋᔾᔫᒋᔭᐅᔪᒋᒐᒃᑭᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᖏᐅᖓᓐ. ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑮᓇᐅᔭᒥᑦ ᑕᕝᕙᓃᑦᑐᖃᖏᑦᑐᖅ ᒫᓐᓇ 

ᐋᑦᑭᒋᐊᕈᑎᔅᓴᓂᑦ ᐃᓪᓗᒧᑦ. ᐃᓱᒪᓕᐅᕈᑕᐅᓂᐊᖅᑐᑦ 

ᑖᒃᑯᐊ ᑭᓪᓕᓯᓂᐊᖅᑎᑯᓐᓄᑦ 

ᐃᓱᒪᓕᐅᕈᑕᐅᓂᐊᖅᑐᓄᑦ ᐱᔾᔪᑎᖃᓐᖏᑦᑐᖅ. 

 

ᐱᕕᔅᓴᖃᖅᑎᑕᐅᓚᐅᖅᑑᒐᓗᐊᑦ ᑖᒃᑯᐊ 

ᑲᑎᖅᓱᐃᓯᒪᒻᒪᑕ ᒪᓕᒐᓕᐅᕐᕕᒻᒥ ᑖᒃᑯᐊ 

ᑲᑎᖅᓱᐃᖃᑦᑕᕐᒪᑕ ᐊᑐᖅᑕᐅᓂᓐᖏᑦᑐᕕᓂᕐᓂ. 

ᒪᓕᒐᓕᐅᕐᕕᐅᑉ ᖃᖓᑐᐃᓐᓇᒃᑯᑦ 

ᐊᓯᔾᔨᖅᑕᐅᒋᐊᖃᕐᓂᐊᖅᐸᑦ. ᑖᓐᓇ 

ᑭᓪᓕᓯᓂᐊᖅᑎᒃᑯᑦ ᐃᓱᒪᓕᐅᕈᑎᒋᓂᐊᖅᑕᖓ 

ᑮᓇᐅᔭᒥ ᐊᑐᓕᕈᑕᐅᒍᓐᓇᓂᐊᕐᒪᑦ ᐃᓚᖓᒍᑦ 

ᐱᒋᐊᖃᕈᑕ ᑐᑭᑖᕈᑕᐅᑉᐸᑦ ᑖᓐᓇ. ᒫᓐᓇᓕ 

ᑮᓇᐅᔭᐃᑦ ᐊᖏᖅᑕᐅᕙᒌᖅᓯᒪᔪᑦ ᑕᐃᔅᓱᒪᓂ 

ᐅᑭᐅᖑᑎᓪᓗᒋᑦ ᐃᓚᖏᑦ ᐊᑐᖅᑐᐊᖃᑦᑕᖅᓯᒪᒻᒪᑕ 

ᐋᖅᑭᒋᐊᕈᑕᐅᓪᓗᑎᑦ. 

 

ᖃᐅᔨᒪᖁᔨᒐᑦᑕ ᑕᕝᕙᓂ ᐃᓚᓕᐅᑎᓯᒪᓐᖏᑦᑐᖅ  

ᐋᖅᑭᒋᐊᕈᑎᔅᓴᐃᑦ ᑐᑭᑕᐅᕈᑕᐅᕌᓂᒃᓯᒪᓐᖏᑦᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓇᓗᓇᐃᑦᑐᖅᑎᐊᕐᒪᑦ. 

ᑐᑭᓯᑦᑎᐊᕆᐊᒃᑲᓐᓂᕈᒪᑐᐃᓐᓇᑲᐃᓐᓇᕋᒃᑯ 

ᑐᑭᓯᓕᖅᐳᖓ. ᑮᓇᐅᔭᐃᑦ ᑕᐃᒃᑯᐊ 

ᓴᓂᕝᕙᖅᑕᐅᖃᑦᑕᖅᓯᒪᔪᕕᓃᑦ 

ᐲᖅᓯᕕᐅᓕᕋᔭᖅᑐᑎᑦ ᓵᓚᐅᑲᓪᓚᕈᓗᓐᓂᕈᒪ. ᑕᐃᒫᒃ 

ᑐᑭᓯᖅᑰᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

(ᑐᓵᔨᑎᒎᓕᖅᑐᖅ) ᓂᕈᐊᕈᒪᓕᕐᒪᑕ. ᐊᐱᖅᑯᑎᔅᓴᐃᑦ. 

A-3-ᒦᑦᑐᒍᑦ. ᒪᓕᒐᓕᐅᕐᕕᒃᑯᑦ ᐊᓪᓚᕝᕕᖓ. 

ᓇᐃᓪᓕᒋᐊᕐᓗᒍ. ᓇᐃᓪᓕᒋᐊᕐᓗᒍ. ᐊᐅᓚᑦᑎᔾᔪᑏᑦ 

ᑲᑎᑦᑐᒋᑦ $810,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ A-5, 

ᐊᓪᓚᕝᕕᒋᔭᖓ ᒪᓕᒐᓕᐅᖅᑎᒃᑯᑦ. ᓇᐃᓪᓕᒋᐊᕐᓗᒍ. 

ᐃᒻᒥᒃᑰᖓᔪᒥᒃ ᑖᒃᑯᐊ ᐃᖅᑲᓇᐃᔭᕐᕕᒻᒥ. 

ᒪᓕᒐᓕᐅᖅᑎᒃᑯᑦ ᐊᓪᓚᕝᕕᖏᑦ ᓇᐃᓪᓕᒋᐊᕐᓗᒍ. 

ᐃᒻᒥᒃᑰᖓᔪᒥ ᐊᓪᓚᑦᑎᖏᓐᓄᑦ ᐊᓪᓚᕝᕖᑦ. 

ᑲᑎᑦᑐᒋᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ. ᒥᔅ ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᑐᑭᓯᑎᑕᐅᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᐃᖃᓗᐃᓚᒻᒪᑦ. ᓇᓗᓇᐃᕆᐊᑲᐃᓐᓇᕈᓐᓇᖃᖅᑲᐃ 

ᑖᓐᓇ ᐅᖃᖅᑎᑦᑎᔨᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᒻᒪᖏᒃᑯᒪ ᐅᖃᐅᑕᐅᒍᓐᓇᖅᑐᖓ, ᑐᑭᓯᐅᒪᔭᒃᑯᑦ 

ᑕᕝᕙᓂ ᐊᓪᓚᕝᕕᖃᕐᒪᑕ ᐃᖃᓗᓐᓂ ᐊᓪᓚᕝᕕᖓ 

ᑕᒫᓃᒻᒪᑦ. ᒪᑯᓄᖓ ᖃᕆᑕᐅᔭᓄᑦ ᐊᓪᓚᕝᕕᐅᑉ 

ᐃᓗᐊᓂ ᓴᓇᖁᑎᓄᑦ. ᓂᕈᐊᖅᑕᐅᓯᒪᕝᕖᑦ  

ᑭᓪᓕᓯᓂᐊᖅᑎᒃᑯᑦ ᐊᓪᓚᕝᕕᖓ ᑕᒫᓃᒻᒪᑦ 

ᐸᕐᓇᐃᔨᐅᖃᑦᑕᕐᒪᑕ. ᑭᖑᓂᕆᓂᐊᖅᑕᑎᓐᓂ 

ᓂᕈᐊᕈᑕᐅᔪᒫᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᐃᑦ. ᐊᓪᓚᕝᕕᖏᓐᓂ ᒪᓕᒐᓕᐅᖅᑎᒃᑯᑦ. 

ᓇᐃᓪᓕᒋᐊᕐᓗᒍ ᐃᒻᒥᒃᑰᖓᔪᒥ ᐊᓪᓚᕝᕕᖃᐅᖅᑐᑦ 

ᑖᒃᑯᐊ ᒪᓕᒐᓕᐅᕐᕕᐅᑉ ᐃᓗᐊᓂ. ᑲᑎᑦᑐᒋᑦ 

ᐊᑭᑐᔫᑎᓄᑦ ᐊᑐᖅᑐᔅᓴᐃᑦ $65,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 2. 

ᓇᐃᓪᓕᒋᐊᕐᓗᒍ ᐊᓪᓚᕝᕕᖓ ᒪᓕᒐᓕᐅᖅᑎᒃᑯᑦ. 

ᑲᑎᑦᑐᒋᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐊᑭᑐᔫᑎᓄᑦ. 

$875,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸᑦ 

ᑖᔅᓱᒥᖓ ᐱᓕᕆᐊᕆᕋᑖᖅᑕᑎᓐᓂ Legislative 

Assembly ᑎᑎᕋᕐᕕᖓᓃᓐᖔᖅᑐᑦ 

ᐱᔭᕇᕐᓂᕋᕈᓐᓇᖅᓯᕙᕘᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ.  Thank you Mr. 

Speaker (ᑐᓵᔨᑎᒍᑦ) ᖁᔭᓐᓇᒦᒃ ᒪᑐᓯᔾᔪᑎᓂᒃ 

ᐅᖃᐅᓯᒃᓴᖃᖅᐲᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓕᔪᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ 

ᓯᕗᓪᓕᖅᐹᒥᒃ ᑖᒃᑯᐊ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ 

ᒥᑭᔫᒐᓗᐊᑦ. 

 

ᐃᒃᓯᕙᐅᑖᖅ, ᖁᔭᓕᔪᒪᖕᒥᔪᖓᑦᑕᐅᖅ 

ᐃᖅᑲᓇᐃᔭᖅᑎᓐᓄᑦ ᒪᓕᒐᓕᐅᕐᕕᐅᑉ ᐃᓗᐊᓂ.  

ᓴᓇᕐᕈᑏᑦ ᓈᒻᒪᓈᖅᑎᑦᑎᒐᓱᐊᖃᑦᑕᕐᒪᑕ ᑖᒃᑯᓂᖓ 

ᓴᓇᕐᕈᑎᒃᓴᓂ ᑐᓴᐅᒪᑎᑦᑎᔨᐅᓪᓗᑎᒃᓗ ᐊᒻᒪᓗ 

ᑲᑎᒪᔾᔪᑎᕕᓂᖏᓐᓂᒃ ᑐᓴᐅᒪᑎᑦᑎᔨᐅᓪᓗᑎᒃ 

ᖁᔭᓕᔪᒪᖕᒥᔭᒃᑲ ᐃᖅᑲᓇᐃᔭᖅᑎᓕᒫᑦ ᑕᒫᓂ 

ᐱᓕᕆᖃᑦᑕᖅᑐᑦ. ᓈᒻᒪᓈᖅᓯᑦᑎᐊᖅᑎᑦᑎᒐᓱᐊᕐᒪᑕ 

ᓴᓇᕐᕈᑎᒐᓚᖏᓐᓂᒃ ᐊᒻᒪᓗ ᐃᒡᓗᐊᓂᒃ ᑲᑎᒪᕕᐅᑉ 

ᐃᓗᐊᓂ ᐋᖅᑭᒃᓱᐃᓯᒪᑦᑎᐊᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ Speaker. ᐃᖅᓱᒃᑏ 

ᐃᖅᑲᓇᐃᔭᖅᑏᒃ ᐃᑲᔪᑲᐃᓐᓇᒃᑮᒃ.   

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: V. ᒪᒃᐱᖅᑐᒐᑦᑎᓐᓂ ᐅᐸᒃᓯᐅᒃ V-

ᓚᓯᒪᔪᖅ. 

 

Summary of Capital Expenses (ᑐᓵᔨᒃᑯᑦ) 

ᓇᐃᒡᓕᒋᐊᕐᓗᒋᑦ ᓂᑭᑦᑖᕐᓗᒋᑦ ᑖᒃᑯᐊ 

ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑏᓐ. 

(ᑐᓵᔨᒃᑰᕈᓐᓃᖅᑐᖅ) ᒪᒃᐱᖅᑐᕋᖓ V. ᐅᐸᒃᐱᓯᐅᒃ 

ᑖᓐᓇ V? (ᑐᓵᔨᑎᒍᑦ) ᐋᖅᑭᒋᐊᖅᑕᐅᓯᒪᑎᓪᓗᒋᑦ 

ᑖᒃᑯᐊ ᑲᑎᑦᓱᒋᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ 

ᐊᑭᑐᔫᑎᓄᑦ ᐊᑐᖅᑐᒃᓴᐃᑦ $500,000-ᓂ 

ᐲᖅᓯᓗᑎᒃ ᑲᑎᑦᑐᒋᑦ ᑖᒃᑯᐊ ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ, $94,499,000, ᓈᒻᒪᒃᓴᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᑲᑎᒪᔩᑦ ᒪᓕᒐᒃᓴᖅ 

15. ᑎᑎᕋᖁᑎᑦᓯᓐᓂ ᐅᐸᓚᐅᕐᒥᓚᕗᑦ ᖃᑯᖅᑕᓂ 

ᑎᑎᕋᖁᑎᔅᓯᓐᓂ. ᓇᓂᕕᓯᐅᒃ? 

 

ᐱᒋᐊᓚᐅᖄᖅᑎᓐᓇᑕ ᓂᑭᑦᑖᕐᓗᒋᑦ 

ᐃᓱᒪᒃᓴᖅᓯᐅᕈᑎᒃᓴᕗᑦ. ᐱᖁᔭᒃᓴᖅ 15-ᒧᑦ 

ᐃᖅᑲᐅᒪᖁᔭᔅᓯ ᐱᖁᔨᕗᖔᕈᑏᑦ ᑐᖑᔪᖅᑕᓃᒻᒪᑕ 

ᑕᕝᕙᓂ ᒪᒃᐱᒐᒥ ᐃᔾᔪᔪᒥ. ᑖᒃᑯᐊ ᐱᖁᔨᕗᖔᕈᑏᑦ 

ᒥᓂᔅᑕᕆᔭᖓᓄᑦ ᑮᓇᐅᔭᓕᕆᔨᒃᑯᑦ ᑖᓐᓇ 

ᓈᒻᒪᒃᓯᒃᐸᑦ. ᐱᖁᔨᕗᖔᕈᑏᓐ ᐲᖅᑕᐅᔪᕕᓂᕐᓄᑦ 

ᑖᒃᑯᐊ ᐊᑐᓚᖓᔪᑦ 2012-ᒥ 2013-ᒧᑦ 

ᐊᑭᑐᔫᑎᓄᑦ ᐊᑐᖅᑐᒃᓴᓄᑦ. ᒪᕐᕈᐃᓕᖓᖕᒪᑕ ᑖᒃᑯᐊ 

ᐱᖁᔨᕗᖔᕈᑏᓐ, ᐱᖁᔨᕗᖔᕈᑏᓐ 

ᐱᒋᐊᖅᑎᑕᐅᓚᖓᔪᑦ ᓂᑭᑦᑖᖅᑐᒋᑦ 3-ᒧᑦ 

ᑎᑭᒃᑯᑦᑕ. 

ᑕᐃᒪᓕ ᓂᑭᑦᑖᕐᓗᒋᑦ 

ᐃᓱᒪᒃᓴᖅᓯᐅᕈᑎᒋᓚᖓᓕᖅᐸᕗᑦ ᐱᖁᔭᒃᓴᖅ 15-

ᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 1, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᑕᐃᒪ 

ᐃᓕᑕᕆᕙᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ. ᐊᑏ ᒥᔅᑕ 

ᒥᓂᔅᑕ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 003 - 3(3): 

ᐱᒋᐊᖅᑎᑕᖅ ᐋᖅᑭᒋᐊᖅᑕᐅᖁᓪᓗᒍ 

ᐅᐃᒍᖓ ᒪᓕᒐᒃᓴᖅ 15-ᒥ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐱᖁᔨᕗᖔᖅᐳᖓ ᑖᓐᓇ ᒪᓕᒐᒃᓴᖅ 

ᐊᓯᔾᔨᖅᑕᐅᓗᓂ ᐃᒫᒃ: 

(ᐃ) ᐲᖅᑕᐅᓗᓂ “$31,277,000” 8-ᒥ, 

ᓄᓇᓕᓕᕆᔨᒃᑯᓐᓂ ᐊᒻᒪᓗ ᐃᓇᖏᖅᑕᐅᓗᓂ 

“$30,770,000-ᖑᓂᕋᖅᑕᐅᓕᕐᓗᓂ”; 

(ᐅ) ᐲᖅᑕᐅᓗᓂ “$94,990,000” “ᑲᑎᓪᓗᒋᑦ 

ᐊᑭᑐᔫᑎᓄᑦ” ᑭᖑᓂᐊᓂ ᐃᓇᖏᖅᑕᐅᓗᓂ 

“$94,499,000-ᓂᑦ”; ᐊᒻᒪᓗ 

(ᐊ) ᐲᖅᑕᐅᓗᓂ “$94,999,000” ᑎᑎᕋᖅᓯᒪᔪᖅ 

“ᑲᑎᓪᓗᒋᑦ ᐊᑭᑐᔫᑎᓄᑦ” ᐊᒻᒪᓗ 

ᐃᓇᖏᖅᑕᐅᓗᑎᒃ “$94,499,000.” 

 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑖᓐᓇ ᐱᒋᐊᖅᑎᑎᔪᑦ ᓈᒻᒪᖕᒪᑦ, 

ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᑲᔪᓯᕗᖅ. 

 

ᐃᓕᓴᕆᒃᑲᓐᓂᕈᒪᕙᕋ ᒥᔅᑕ ᐲᑕᓴᓐ, 

ᑮᓇᐅᔭᓕᕆᓂᕐᒧᑦ ᒥᓂᔅᑕ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 004 - 3(3): 

ᐱᒋᐊᖅᑎᑕᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓚᒃᑲᓐᓂᖓ 3(2) ᒪᓕᒐᒃᓴᖅ 15-ᒥ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐱᖁᔨᕗᖔᖅᐳᖓ ᐃᓚᖓᓂ 3(2) 

ᐲᖅᑕᐅᓗᓂ “$94,999,000” ᐃᓇᖏᕐᓗᒍ 

“$94,499,000-ᒧᑦ.” ᖁᔭᓐᓇᒦᒃ ᐃᒃᓯᕙᐅᑕᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐱᖁᔨᕗᖔᕈᑎ ᓈᒻᒪᒃᐳᖅ.  ᓈᒻᒪᒃᓴᖅᑐᓗᒃᑖᑦ.  

ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

ᐃᓚᖓ 3, ᐋᖅᑭᒋᐊᖅᓯᒪᑎᓪᓗᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔩᑦ 

ᐊᖏᖅᐹᑦ ᒪᓕᒐᒃᓴᖅ 15 ᑖᓐᓇ 

ᐋᖅᑭᒋᐊᖅᑕᐅᓯᒪᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑖᒃᑯᐊ ᒪᓕᒐᖅ 62(2) ᐃᓚᖓᓂ 2 

ᑲᑎᒪᔨᑦ ᐊᖏᖅᐹᑦ ᐱᖁᔭᖅ 15 

ᐋᖅᑭᒋᐊᖅᓯᒪᓪᓗᓂ 

ᑲᑎᒪᔾᔪᑎᒃᓴᕆᔭᐅᑲᐃᑎᒋᔪᓐᓇᕐᒪᑦ ᐱᖓᔪᐊᓐᓂ 

ᐅᖃᓕᒫᖅᑕᐅᓂᐊᖅᑎᓪᓗᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕ: ᖁᔭᓐᓇᒦᒃ. (ᑐᓵᔨᒃᑯᑦ) ᑕᐃᒪ ᐱᖃᑖᓂᒃ 

ᐱᓕᕆᐊᖃᕐᓂᐊᓕᕋᑦᑕ, ᒪᓕᒐᒃᓴᖅ 13. 

ᐱᒋᐊᒃᑲᓐᓂᓚᐅᖏᓐᓂᑦᑎᓐᓂ ᐃᒃᓯᕙᐅᑕᐅᓪᓗᖓ  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

15 ᒥᓂᑦ ᓄᖃᖓᓚᐅᑲᒃᑎᑦᓯᔪᓐᓇᕐᓂᐊᖅᑐᖓ 

ᑕᐃᒪ ᐅᑎᕐᓂᐊᖅᐳᒍᑦ, 25 after-ᖑᖅᐸᑦ. 

ᖁᔭᓐᓇᒦᒻᒪᕆᒃ. 

 

>>ᓄᖅᑲᖓᑲᐃᓐᓇᖅᑐᑦ 17:09ᒥ ᑲᔪᓯᒃᑲᓂᖅᑐᑎᓪᓗ 

17:25ᒥ 

 

ᒪᓕᒐᒃᓴᖅ 13 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 2, 2011-2012 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

(ᐲᑕᓴᓐ) 

ᐃᒃᓯᕙᐅᑕᖅ: ᒫᓐᓇ ᐱᒋᐊᕈᓐᓇᖅᓯᒻᒪᒐᑦᑕ 

ᑲᔪᓯᒋᐊᕈᓐᓇᖅᓯᒐᑦᑕ. ᒫᓐᓇ ᐱᓕᕆᐊᕆᓂᐊᖅᑕᕗᑦ 

ᒪᓕᒐᒃᓴᖅ 13. (ᑐᓵᔨᑎᒎᓕᖅᑐᖅ) ᐃᓚᒋᐊᕈᑎ 

ᑮᓇᐅᔭᓄᑦ ᐊᑐᖅᑐᔅᓴᓄᑦ. ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᐱᖁᔭᖅ. 2, 2011-12. 

ᐊᐱᕆᔪᒪᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ 

ᒪᑐᐃᕆᐊᕈᑎᒥᓂᒃ ᐅᓂᒃᑳᖁᓪᓗᒍ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᒃᑯᐊ ᑲᑎᒪᔨᐅᔪᑦ. 

ᖁᕕᐊᓱᒃᐳᖓ ᒪᓕᒐᒃᓴᖅ 13, ᐃᓚᒋᐊᕈᑎᔅᓴᐃᑦ 

ᑮᓇᐅᔭᓄᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐊᑐᖅᑐᔅᓴᐃᑦ 2, 2011-12. 

 

ᒪᓕᒐᒃᓴᖅ 13, $10,905,000 ᐃᓚᒋᐊᕈᑎᔅᓴᓂᑦ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 2011-2012-

ᖑᓂᐊᖅᑐᒥ. ᑖᒃᑯᐊ ᐱᔾᔪᑎᖃᓗᐊᖅᖢᑎ ᐅᑯᓂᖓ: 

 

 ᓄᑦᑎᖅᑕᐅᓂᖓᓄᑦ ᑮᓇᐅᔭᑦ $177,000 

ᐊᐅᓚᑦᑎᔩᑦ 

ᒐᕙᒪᐅᖃᑎᒌᓕᕆᔨᒃᑯᖏᓂᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ 

ᐱᐊᓂᑕᐅᔪᓐᓇᖁᓪᓗᒋᑦ ᐃᓚᒌᑦ 

ᐋᓐᓂᖅᑎᕆᑦᑕᐃᓕᒪᖃᑦᑕᖁᓪᓗᒋᑦ.  

 

 ᓄᑦᑎᖅᑕᐅᓗᑎᑦ $300,000 ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᑎᕋᖅᑎᑯᓂᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ  

ᐃᓄᓕᕆᔨᒃᑯᓄᓪᓗ, ᑕᒪᒃᑯᐊ 

ᐲᖅᑕᐅᓚᐅᕐᓂᖏᑦ ᐃᓄᓕᕆᓂᕐᒧᑦ ᑖᒃᑯᐊ 

ᐊᖏᕈᑎᒋᔭᐅᓚᐅᖅᑐᑦ ᑭᓐᖓᕐᒥᐅᓄᑦ 

ᕼᐊᒻᒪᓚᒃᑯᖏᓐᓂᑦ.  

 

 ᐊᒻᒪᑦᑕᐅᖅ ᑮᓇᐅᔭᒃᑲᓐᓃᑦ $11,755,000 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐃᓄᓕᕆᔨᒃᑯᓂᓪᓗ 

ᑮᓇᐅᔭᖃᖅᑎᑕᐅᖁᓪᓗᒋᑦ ᑕᒪᒃᑯᐊ 

ᐱᖁᑏᑦ ᐊᒻᒪᓗ ᐱᖁᑎᔅᓴᐃᑦ 

ᐃᓄᓕᕆᓂᕐᒧᑦ ᐱᓕᕆᐊᔅᓴᐃᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ 

ᐱᓕᕆᒍᑎᔅᓴᐃᑦ ᐃᖢᐊᖅᓴᐅᑎᔅᓴᐃᓪᓗ; 

ᐊᒻᒪᓗ 

 

 ᓄᑦᑎᖅᑕᐅᓗᑎᑦ $850,000 ᐊᐅᓚᓂᕐᒧᑦ 

ᐋᖅᑭᐅᒪᓂᕐᒥᓪᓗ ᐊᑭᑐᔫᑎᓄᑦ. ᑖᒃᑯᐊ 

ᓯᓚᑦᑐᓴᕐᕕᒻᒥ ᓄᓇᕗᒻᒥ ᑖᒃᑯᐊ 

ᐅᖁᒪᐃᑦᑐᓂ ᐃᓕᓐᓂᐊᕈᑎᔅᓴᖏᓐᓄᑦ 

ᐃᓕᓐᓂᐊᕈᑎᔅᓴᖏᓐᓄ 

ᓄᓇᓯᐅᑎᓐᖑᐊᕐᒧᑦ.  

 

ᐃᒃᓯᕙᐅᑖᖅ, ᑕᕝᕙ ᐱᐊᓂᒃᐳᑦ ᐅᖃᐅᓯᒃᑲ. 

ᐊᐱᖅᓱᕈᓐᓇᓂᐊᖅᐳᓯ ᐅᕙᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐃᖅᑲᓇᐃᔭᖅᑎᑏᑦ 

ᑕᐅᓄᓐᖓᖃᑎᒋᒍᒪᕕᒋᑦ ᒥᔅᑕ ᒥᓂᔅᑕ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᑖᒃᑯᐊ 

ᐊᖏᖅᐹ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑕᐅᓄᓐᖓᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᐃᖅᓱᒃᑏ 

ᐃᑲᔪᓚᐅᒃᑭᑦ. 

 

ᒥᓂᔅᑕ ᐲᑕᓴᓐ, ᐊᑏ ᑖᒃᑯᐊ ᑭᒃᑰᒻᒪᖔᑕ 

ᐃᖅᑲᓇᐃᔭᖅᑎᑎ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲ, ᑯᕆᔅ ᑖᓯ, ᑖᓐᓇ 

ᑐᖏᓕᕋ ᑮᓇᐅᔭᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1420  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦ. ᐃᖅᑲᐃᑎᔭᐅᔪᒪᕕᓯ ᒪᓕᒐᑦᑎᓐᓃ? 

77(1) 77(2) ᐃᖅᑲᐅᒪᔭᓰ? ᖁᔭᓐᓇᒦᒃ.  

 

ᑕᕝᕙᓂ ᐱᓯᒪᔭᔅᓯᓐᓂ ᒪᒃᐱᖅᑐᒐᖅ 4. ᐊᐱᖅᑯᑎᔅᓴᑦ 

ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᑕᕝᕙᓂ 4-ᒥ 

ᑕᑉᑯᐊ ᑐᑭᑐᒻᒪᑕ $177,000. 

 

ᐅᕙᓂ ᐱᖓᑦᑎᕐᒥ ᐅᑐᐱᕆ 19-ᖑᑎᓪᓗᒍ 

ᓇᖏᕋᓗᐊᕋᒪ ᑕᕝᕙᓂ ᐃᓪᓗᒥ 

ᖁᕕᐊᕼᐅᓐᖏᓪᓗᓕᖓ ᑖᑉᑯᐊ ᒐᕙᒪᒃᑯᑦ 

ᓱᒃᑲᐃᑐᓐᓈᓲᖑᒻᒪᑕ ᐃᓄᓕᕆᓂᐅᑉ ᒥᔅᓵᓄᑦ 

ᑐᕌᖓᔪᓂᑦ. ᑖᒃᑯᐊ ᐱᔾᔪᑎᒋᕙᓪᓛᖅᑐᒋᑦ ᐃᓚᒌᑦᑐᑦ 

ᐊᑦᑐᖅᑕᐅᔪᐊᓘᖃᑦᑕᕐᒪᑕ 

ᕼᐊᐳᕼᐃᒪᔭᐅᒋᐊᖃᑉᑐᓪᓗ ᐊᕐᓇᐃᓪᓗᓕ, 

ᓄᑕᕋᕐᓂᓪᓗ ᐃᓄᑐᖃᐃᓪᓗ ᐊᑯᓂ 

ᐃᓗᖏᑐᖃᑦᑕᕐᒪᑕ ᐋᓐᓂᑎᖅᑕᐅᓂᕐᒧᒥᓘᓐᓃᑦ 

ᐅᕝᕙᓘᓐᓃᑦ ᕼᐊᓚᒋᐅᓪᓕᐊᓂᕐᒧᑦ. ᑖᒻᒪ 

ᐊᐱᕆᔪᒪᓪᓗᒍ ᐃᑕᑦᓱᒧᖓᓘᓐᓃᑦ ᒥᓂᔅᑕᒧᑦ 

ᑐᕌᖓᔪᒧᑦ ᑖᑉᓱᒧᖓ ᐃᓚᒌᓐᓂᐅᑉ ᒥᔅᓵᓄᑦ 

ᐃᓄᓕᕆᔨᒃᑯᓐᓄᑦ (ᑐᓵᔨᑎᒍᑦ) ᒫᓐᓇ 

ᖃᓄᐃᓘᖅᐸᓪᓕᐊᓕᖅᑲᑦ ᑖᒃᑯᐊ ᐃᓚᒌᑦ 

ᓴᐳᒻᒥᔭᐅᒋᐊᖃᕐᓂᖏᓐᓄᑦ ᐸᕐᓇᐅᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᐅᒡᔪᒃ ᐊᐱᖅᓱᒻᒪᑦ. 

ᐃᒃᓯᕙᐅᑖᖅ, ᑖᓐᓇ ᐱᔾᔪᑎᖃᕐᒪᑦ ᓄᑦᑎᖅᑕᐅᓂᖏᑦ 

ᑮᓇᐅᔭᑦ ᐃᖅᑲᓇᐃᔭᖅᑎᑖᕈᓐᓇᖁᓪᓗᑕ 

ᐃᖅᑲᓇᐃᔭᐃᓐᓇᓂᐊᖅᑐᒥᑦ ᐊᒻᒪᓗ 

ᐃᖅᑲᓇᐃᔭᐃᓐᓇᓚᐅᐱᓪᓚᖃᑦᑕᓂᐊᖅᑐᓂᒥᑦ. 

ᑕᒪᓐᓇ ᐸᕐᓇᐅᑦ ᐱᐊᓂᑦᑕᐅᔪᓐᓇᖁᓪᓗᒍ ᑎᓯᐱᕆ 

ᓄᓐᖑᐊᓂ 2011. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑎᒃᓴᓐ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᖅ. ᑖᑉᑯᓄᖓ ᑐᕌᖓᓂᐊᖅᑐᑦ 

ᑐᑭᓯᑦᑎᐊᖅᑐᖓ ᑭᓯᐊᓂᓕ ᐊᐱᕆᕙᓪᓕᕈᒪᒧᖓ 

ᓇᓪᓕᐊ ᒥᓂᔅᑕ ᑭᐊᓂᐊᖅᐸᑦ ᑭᐅᔪᒫᖅᑯᖅ. 

(ᑐᓵᔨᑎᒍᑦ) ᖃᑉᓯᐅᕙᑦ ᑖᒃᑯᐊ ᕿᒫᕕᒋᔭᐅᔪᑦ  

ᓄᓇᓄᒥ ᐊᐅᓚᔪᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑕᕋᑦᑕᐅᖅ ᒥᔅ ᐅᒡᔪᒃ. 

ᐃᒃᓯᕙᐅᑖᖅ ᑖᒃᑯᐊ ᑐᑭᓯᒋᐊᕈᑎᑦ ᐱᓯᒪᖏᑕᒃᑲ 

ᑕᕝᕙᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓇᖅᑯᖅ. ᑐᑭᓯᑦᑎᐊᕈᒪ 

ᑐᑭᓯᑦᑎᐊᕐᓂᕈᒪ ᑖᓐᓇ ᒥᓂᔅᑕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑭᐅᒍᓐᓇᖅᐹ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅ ᐅᒡᔪᒃ 

ᐊᐱᕆᒻᒪᑦ. ᐃᒃᓯᕙᐅᑖᖅ ᐱᓕᕆᐊᖃᕋᑦᑕ 

ᓄᑦᑎᖅᑕᐅᓂᖏᓐᓄᑦ ᑮᓇᐅᖅ ᐊᑕᐅᓯᕐᒥᑦ 

ᐊᑕᐅᓯᕐᒧᑦ ᐃᖅᑲᓇᐃᔭᕐᕕᒻᒧᑦ. ᑕᒪᒃᑯᐊ ᑖᒃᑯᐊ 

ᐃᓚᒌᑦ ᐋᓐᓂᑎᖅᑕᐅᖃᑦᑕᕐᓂᖏᑦ 

ᓴᐳᒻᒥᔭᐅᒍᑎᒃᓴᖏᓐᓄᑦ. ᐄ, ᑖᒃᑯᐊ 

ᐸᕐᓇᐅᑎᒋᓯᒪᖏᓇᑦᑎᒍ ᑕᐃᒪᓐᓇ 

ᐊᐱᖅᓱᕈᑕᐅᓂᐊᖅᑐᑦ. ᑕᒪᒃᑯᐊ ᕿᒫᕖᑦ ᓄᓇᕗᒥ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑎᒃᓴᑦ. ᒥᔅ ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓇᓗᓇᐃᖅᓯᖁᔭᕋ ᒥᓂᔅᑕ. ᑖᓐᓇ ᑲᑎᒪᔨᐅᖃᑕᐅᔪᖅ 

ᐅᒡᔪᒃ ᐊᐱᕆᖅᑲᐅᒐᓗᐊᕐᖓᑦ 

ᑭᐅᔪᖃᖅᑐᖃᖅᑲᐅᖏᒻᒪᑦ. ᑖᒃᑯᐊ ᑮᓇᐅᔭᑦ 

ᐃᖅᑲᓇᐃᔭᖅᑎᐅᓂᐊᖅᑐᒥᑦ 

ᐃᖅᑲᓇᐃᔭᓚᐅᐱᓪᓚᖃᑦᑕᓂᐊᖅᑐᒥᓪᓗ 2011-

ᖑᓂᐊᖅᑐᒥᑦ ᑕᖅᑮᒃ ᒪᕐᕈᑐᐃᓐᓇᐅᔫᔮᕐᖢᑎᓪᓗ  

ᐃᒻᒪᖃ ᓄᑖᖑᒐᒪ ᑐᑭᓯᑎᒍᓐᓇᖅᐹᖓ ᑕᒪᓐᓇ 

ᑲᒪᒋᔭᐅᖏᓐᓇᖃᑦᑕᖅᓯᒪᔫᒐᓗᐊᖅ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᖁᔭᓐᓇᒦᒃ ᒥᔅ ᐃᐊᓪ ᑖᓐᓇ 

ᐱᓕᕆᐊᕇᓐᓇᖅᑕᐅᓯᒪᔫᒐᓗᐊᖅ ᒪᕐᕉᖕᓂ ᑖᒃᑯᐊ 

ᐃᖅᑲᓇᐃᔭᖅᑎᐅᓂᐊᖅᑐᓂᒃ ᑎᑎᕋᖅᑎᐅᓂᐊᖅᑐᓂᒃ 

ᐸᕐᓇᐅᑎᒥ ᐱᔾᔪᑎᖃᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᒃᑯᑦ): ᐃ, ᑐᑭᓯᒋᐊᒃᑲᓐᓂᕈᒪᓪᓗᖓ 

ᖃᓄᑎᒋ ᑮᓇᐅᔭᐅᓂᒃ ᐊᑐᖅᓯᒪᕕᓯ ᑖᔅᓱᒧᖓ 

ᐊᒻᒪᓗ ᖃᓄᐃᑳᓪᓚᖕᓂᕋᔅᓯ ᑕᐃᒪᓐᓇ ᑮᓇᐅᔭᓂᒃ 

ᐱᒃᑲᓐᓂᕆᐊᖃᓕᖅᐱᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᖁᔭᓐᓇᒦᖅᐸᕋ ᒥᔅ ᐃᐊᓪ ᐊᐱᖅᓱᕐᒪᑦ.  

ᐃᒃᓯᕙᐅᑖᖅ ᑖᒃᑯᐊ ᓇᓗᓇᐃᖅᓯᒪᔪᓂ 

ᑭᐅᒍᑎᒃᓴᖃᖏᓐᓇᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑎᒃᓴᑦ. ᒪᒃᐱᖅᑐᒐᕐᒦᒃᑲᑦᑕ 4, ᐊᐱᖅᑯᑎᒃᓴᑦ. 

ᐊᐱᖅᑯᑎᒃᓴᖃᖅᑐᖃᕈᓐᓃᖅᐸᑦ Executive & 

Intergovernmental Affairs (ᑐᓵᔨ) ᐊᐅᓚᑦᓯᔩᑦ 

ᒐᕙᒪᐅᖃᑎᒌᓪᓗ, ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. 

ᐊᑐᖅᑐᒃᓴᑦ. ᑲᑎᓪᓗᒋᑦ ᑖᒃᑯᐊ ᑖᒃᑯᓄᖓ 

ᒥᒃᖠᒋᐊᖅᓯᒪᔪᑦ $177 ᑕᐃᓴᓐ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᕝᕗᖓ 

ᐃᖅᑲᓇᐃᔭᕐᕕᖕᒧᑦ ᒥᒃᖠᒋᐊᖅᓯᒪᔪᑦ, $177,000. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓯ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 5. Health & Social 

Services (ᑐᓵᔨ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ, ᐊᖓᔪᖄᖃᕐᕕᖕᒧᑦ ᑲᑎᓪᓗᒋᑦ. 

$183,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓄᓕᕆᓂᕐᒧᑦ 

ᐱᓕᕆᒍᑎᒃᓴᑦ, ᑲᑎᓪᓗᒋᑦ ᐃᓄᓕᕆᓂᕐᒧᑦ 

$6,467,000 (ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ 

ᐋᓐᓂᐊᖅᑕᐃᓕᒪᓂᕐᒧᑦ, $232,000 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖢᐊᖅᓯᖅᑕᐅᒍᑎᓄᑦ, 

ᑲᑎᓪᓗᒋᑦ $5,350,000 (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ 

ᐃᖅᑲᓇᐃᔭᕐᕕᖕᒧᑦ, $12,232,000 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᕋᖓ 7, (ᑐᓵᔨᒃᑯᑦ) 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᑦ ᑖᒃᑯᐊ 

ᐃᑲᔪᕈᑎᒃᓴᐃᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ, 

ᓄᓇᓕᖕᓄᑦ ᐃᑲᔪᕈᑎᒃᓴᐃᑦ ᑲᑎᓪᓗᒋᑦ 

(ᑐᓵᔨᒃᑰᕈᓐᓃᖅᑐᖅ) ᐃᓚᖓᕆᐊᖅᑎᓪᓗᒍ ᐲᕐᓗᒍ 

$300,000 (ᑐᓵᔨᒃᑯᑦ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᒡᕗᖓ 

ᐃᖅᑲᓇᐃᔭᕐᕕᖕᒧᑦ ᒥᒃᖠᒋᐊᖅᓯᒪᔪᑦ $300,000 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓄᓇᕗᒻᒥ ᓯᓚᑦᑐᖅᓴᕐᕕᒃ, 

ᑲᑎᓪᓗᒋᑦ ᓄᓇᕗᒥ ᓯᓚᑦᑐᖅᓴᕐᕕᓕᕆᓂᕐᒧᑦ 

ᒥᒃᖠᒋᐊᖅᑐᖅ $850,000, ᐊᐱᖅᑯᑎᒃᓴᐃᑦ, ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑕᖅ. ᑕᒡᓚᓂ 

8ᒦᑦᑐᒎᓐ?  

 

ᑖᒻᓇ ᐊᐱᕆᔪᒪᓪᓗᒍ ᒥᓂᔅᑕᐅᔪᖅ ᐃᓇᕐᓄᑦ 

ᐃᓕᓴᐃᕕᒃ, (ᑐᓵᔨᒃᑯᑦ) ᒥᓂᔅᑕ ᑖᓐᓇ ᓄᓇᕗᒥ 

ᓯᓚᑦᑐᖅᓴᕐᕕᒃᑯᓐᓄᑦ ᐅᓂᒃᑳᒃᑲᓐᓂᕈᓐᓇᖅᐸ ᑖᒃᑯᐊ 

ᐅᖁᒪᐃᑦᑐᓂᒃ ᐃᓕᓐᓂᐊᕈᑎ ᑖᓐᓇ 

ᓄᓇᓯᐅᑎᖑᐊᖅ ᖃᓄᐃᑦᑑᓂᐊᕐᒪᖔᑦᑕ ᖃᓄᕐᓗ 

ᐃᓕᓐᓂᐊᓂᐊᕐᒪᖔᑕ ᑕᐃᑲᓂ ᑲᖏᖅᖠᓂᕐᒥ 

ᑖᔅᓱᒥᖓ ᓄᓇᓯᐅᑎᓐᖑᐊᒥ ᐊᑐᕐᓗᑎ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑭᐅᒍᓐᓇᖅᐹ ᑖᔅᓱᒥᖓ? ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᓚᑦᑐᓴᕐᕕᓕᕆᔨᒃᑯᓐᓂ 

ᐅᖃᖅᑲᐅᒻᒪᑦ ᑖᓐᓇ ᑭᐅᒍᓐᓇᕐᓂᕋᖅᖢᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖁᔭᓐᓇᒦᕈᒪᔭᕋ 

ᑖᓐᓇ ᑲᑎᒪᔨᐅᔪᖅ ᐊᐱᖅᑯᑎᑦᑎᐊᕙᒻᒥᒃ. ᑕᐃᒪᓐᓇ 

ᐃᓕᓐᓂᐊᕐᕕᒻᒥ ᐱᓕᕆᒋᐅᔅᓴᓂᕐᒧᑦ 

ᐃᓕᓐᓂᐊᖅᑐᖃᓕᕐᒪᑦ ᐅᔭᕋᕐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᓂᐊᖅᑐᑎᓪᓗ. ᑖᒃᑯᐊ $850,000 

ᑐᒃᓯᕋᐅᑕᐅᔪᑦ ᓄᑦᑎᖅᑕᐅᓂᐊᖅᖢᑎᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᐊᑭᑐᔫᑎᓄᑦ 

ᐊᑐᖅᑐᔅᓴᐅᓂᐊᖅᑐᑎᑦ ᓄᓇᓯᐅᑎᓐᖑᐊᓄᑦ. ᑕᒪᓐᓇ 

ᐱᓕᕆᐊᕆᔭᐅᓯᒪᓐᖏᑦᑐᖅ ᓱᓕ ᑖᒃᑯᐊ 

ᑳᓐᑐᕌᑎᑕᐅᓂᐊᕈᑎᒋᔭᖓ ᐱᔭᐅᓂᐊᓕᓵᖅᑑᒐᓗᐊᖅ  

ᑖᒃᑯᓂᖓ ᐅᖁᒪᐃᑦᑐᓂᑦ ᐊᖁᑎᐅᓂᕐᒧᑦ ᕼᐋᒻᓚᒃᑯᑦ 

ᓲᕐᓗ ᑖᒃᑯᐊ ᐊᔾᔨᒌᓐᖏᑦᑐᑦ ᑖᒃᑯᐊ 

ᐅᖁᒪᐃᑦᑐᓕᕆᒍᑏᑦ ᐊᑐᖅᑕᐅᖃᑦᑕᖅᑐᑦ 

ᐅᔭᕋᓐᓂᐊᕐᕕᑐᐃᓐᓇᐅᖏᑦᑐᒥ ᓄᓇᓕᓐᓂᓗ ᑖᒃᑯᐊ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᓕ 

ᐊᐱᕆᓵᕈᒪᔭᕋ ᒥᓂᔅᑑᔪᖅ ᑭᐅᔪᖅ ᐅᕙᒻᓂᒃ. 

(ᑐᓵᔨᑎᒍᑦ) ᖃᓄᐃᑦᑐᑦ ᑲᒻᐸᓂᐅᔪᑦ 

ᑕᐃᒪᓐᓇᐃᑦᑐᓂᑦ ᓴᓇᖃᑦᑕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᔾᔨᒌᓐᖏᑦᑐᑦ 

ᑖᒃᑯᐊ ᑲᒻᐸᓂᐅᔪᑦ ᑕᐃᒪᓐᓇᐃᑦᑐᓂᑦ ᓴᓇᖃᑦᑕᖅᑐᑦ 

ᓄᓇᓯᐅᑎᓐᖑᐊᓂᑦ. ᑭᒃᑯᓚᑦᑖᖑᒻᒪᖔᑕ 

ᖃᐅᔨᒪᓐᖏᑦᑐᖓ ᑭᓯᐊᓂ ᑳᓐᑐᕌᑎᔅᓴᒥᒃ 

ᑐᒃᓯᕋᕐᓂᐊᖅᑐᒍᑦ ᑕᐃᒪᓐᓇ ᑳᓐᑐᕌᒍᑎᒃᑯᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑖᓐᓇ ᓱᓕ 

ᐊᐱᕆᔪᒪᒋᓪᓗᒍ ᑭᐅᔪᖅ ᐅᕙᑦᑎᐊᓵᖅ. (ᑐᓵᔨᑎᒍᑦ) 

ᖃᖓ ᑖᒃᑯᐊ ᐃᓕᐅᖅᑲᖅᑕᐅᓂᐊᖅᐸᑦ 

ᐃᓕᓐᓂᐊᕈᑎᔅᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 



ᕿᑎᖅᑰ, ᐅᑐᐱᕆ, 27, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1423  

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᕐᕌᒍ 

ᓄᖑᓚᐅᓐᖏᓐᓂᖓᓂ ᒪᑦᓯ 2012-ᖑᓕᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑕᐃᓐᓇ ᓱᓕ 

ᐊᐱᕆᔪᒪᒋᓪᓗᒍ ᑭᐅᓵᖅᑐᖅ. (ᑐᓵᔨᑎᒍᑦ) ᑕᐃᒃᑯᐊ 

ᓴᓇᖁᑏᑦ ᐃᓕᓴᐃᔾᔪᑏᑦ 

ᐃᓕᓴᐃᔨᖃᑦᑎᐊᕋᓗᐊᖅᐸᑦ ᖃᐅᔨᒪᔪᒥ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᒃᓯᕋᐅᑕᐅᓂᐊᕐᒥᔪᖅ ᐱᑯᒻᒥᒍᓱᑦᑐᓂ ᑕᐃᓐᓇ 

ᐱᔭᐅᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑖᓐᓇ 

ᐊᐱᕆᖅᖤᕈᒪᒋᓪᓗᒍ ᑭᐅᓵᓐᓇ. (ᑐᓵᔨᑎᒎᓕᖅᑐᖅ) 

ᑐᑭᓯᐅᒪᔭᒃᑯᑦ ᑕᐃᒪᐃᑦᑐᓂᑦ ᓴᓇᖁᑎᖃᓕᕐᒪᑦ 

ᕿᑎᕐᒥᐅᓄᑦ ᓂᐅᕕᖅᑐᖃᓚᐅᕐᒪᑦ ᕿᑎᕐᒥᐅᓂ 

ᐊᑐᖅᑕᐅᓂᐊᖅᑐᖅ ᐊᒻᒪᓗ ᐃᖃᓗᒃᑑᑦᑎᐊᒦᑦᑐᓂ. 

ᑐᓴᖅᑎᑲᓐᓂᕈᓐᓇᖅᐱᑎᒍᑦ ᖃᓄᐃᓕᖓᓕᕐᒪᖔᑕ 

ᑕᐃᒃᑯᐊ ᐅᔭᕋᓐᓂᐊᖅᑎᐅᓂᕐᒥᒃ ᐃᓕᓴᐃᔾᔪᑏᑦ 

ᓄᓇᕗᒻᒥ ᓯᓚᑦᑐᓴᕐᕕᔾᔪᐊᒥ ᖃᓄᐃᑦᑐᓂ 

ᐊᑭᑐᔫᑎᓄᑦ ᐊᑐᖃᑦᑕᕐᒪᖔᑕ ᑖᒃᑯᓄᖓ 

ᐅᕿᓐᖏᑦᑐᓄᑦ ᐋᖅᑭᓱᖅᓯᒪᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒻᒥᔭᕋ ᑖᓐᓇ 

ᐊᐱᖅᑯᑎᒋᔭᖓ. ᐄ, ᑖᓐᓇ ᖃᐅᔨᒪᔪᔅᓴᐅᔪᓯ ᑕᐃᒪ 

ᐸᕐᓇᐃᓂ ᐋᖅᑭᓱᐃᓂᐊᕐᒪᑕ ᐅᔭᕋᑦᑕᕐᓂᐊᕈᑎᓂ 

ᐃᓕᓴᐃᔾᔪᑎᔅᓴᓂᑦ. ᕿᑎᕐᒥᐅᓂ ᐊᒻᒪᓗ 

ᐃᖃᓗᒃᑑᑎᐊᓂ ᑕᐃᓐᓇ ᐱᑕᖃᕐᒪᑕ ᖃᐅᔨᒪᔭᕋ 

ᐊᖁᓯᐅᔪᑎᔅᓴᓂ KitNuna-ᖁᓐᓄ ᐱᖁᑎᒋᔭᐅᔪᖅ. 

ᑕᐃᓐᓇ ᐱᔭᐅᓂᐊᓚᐅᖅᑐᖅ ᓂᐅᕕᖅᑕᐅᓚᐅᖅᑐᖅ 

2004-05-ᒥᐅᖅᑰᖅᑐᖅ. ᑐᓴᖅᑎᒍᒪᔭᕋ ᑖᒃᑯᐊ 

ᐋᖅᑭᒃᑕᐅᒃᐸᑕ ᐃᓕᓴᐃᔾᔪᑎᒃᓴᐃᑦ ᑕᐃᒪ 

ᐱᔪᓐᓇᕋᓱᐊᕐᓂᐊᖅᑐᑦ ᑐᒃᓯᕋᕋᓱᐊᕐᓂᐊᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖁᖅ ᑖᒻᓇ ᑎᑎᕋᖅᓯᒪᖕᒪᑦ 

ᑐᒃᓯᖅᑑᑎᒋᔭᖅᓯ, ᑕᓪᕗᖓ ᐃᓕᓴᕐᕕᖕᒧᑦ 

ᑲᖏᖅᖠᓂᕐᒧᑦ ᑖᒃᑯᐊᓪᓗ 

ᐆᒃᑐᖃᑕᐅᔪᓐᓇᖅᑐᒋᓪᓗᓂᒋᑦ ᑭᑦᓄᓇᒃᑯᑦ ᐱ, 

ᑕᓪᕗᓇ ᑐᑭᓯᑦᑎᐊᖏᓐᓇᒪ ᓱᒧᒻᒪᕆᒃ 

ᑐᕌᖓᓂᐊᕐᒪᖔᑦ ᐃᓕᓴᕐᓂᖅ ᓱᒥᒃ ᑐᕌᖓᓂᐊᖅᐸ 

ᑖᒻᓇ ᓂᐅᕕᓪᑕᐅᔪᐊᓘᓐᓂᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᐅᓂᒃᑲᐅᓯᕆᖃᐅᔭᕋ 

ᐃᓕᓴᐃᒐᔭᖅᑐᑦ ᓄᓇᒃᑰᔫᓂᒃ ᐊᔾᔨᒌᖏᑦᑐᓄᑦ 

ᓄᓇᒃᑰᔫᓕᕆᓂᕐᒥᒃ ᑖᒃᑯᓄᖓ 

ᐅᔭᕋᖕᓂᐊᖅᑎᒃᑯᓐᓄᑦ ᐊᑐᖅᑕᐅᓂᐊᖅᑐᓂᒃ ᐊᒻᒪᓗ 

ᕼᐋᒻᓚᒃᑯᓐᓂᓗ ᓄᓇᓕᖕᒥᐅᓄᓪᓗ ᑕᒫᓂ ᓄᓇᕗᒻᒥ 

ᐊᑐᖅᑕᐅᖃᑦᑕᖅᑐᓂᒃ. 

ᓄᓇᒃᑰᔫᕆᐅᖅᓴᕈᑎᓂᒃ ᐅᖁᖏᑦᑐᓂᒃ ᑖᒃᑯᐊ 

ᓇᓗᓇᐃᒃᑯᑕᖃᖅᑐᑦ ᐱᔭᕆᑐᔪᕖᖓᐅᓂᐊᕐᒪᑕ 

ᐊᔾᔨᒌᖏᑦᑐᓄᓪᓗ ᐊᑐᖅᑕᐅᒍᓐᓇᕐᓂᐊᖅᖢᓂ 

ᐃᓕᓴᔾᔪᑎᒋᔭᐅᓗᓂ ᐊᖁᓯᐅᕈᑎᒃᓴᓄᑦ ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖁᑎᑦ ᐃᒃᓯᕙᐅᑕᖅ. ᖃᑉᓗᓇᐅᔭᕈᒪ 

ᑐᑭᓯᓇᕆᔭᐅᓂᖅᓴᐅᓂᐊᖅᑐᒃᓴᐅᔪᖓ, (ᑐᓵᔨᒃᑯᑦ) 

ᐅᖃᖃᐅᒐᕕᑦ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 

$850,000 ᓂᐅᕕᕐᓂᐊᕋᔅᓯ ᐃᓕᓴᐃᔾᔪᑎᒃᓴᓂ 

ᑕᐃᑲᓂ ᑲᖏᖅᓯᓂᕐᒥᐅᓂᒃ ᑕᐃᑲᓂ 

ᐃᓕᓴᐃᔾᔪᑕᐅᓂᐊᕐᓗᓂ ᑖᔅᓱᒥᖓ ᐊᑐᕐᓗᑎᒃ 

ᑭᑦᓄᓇᒃᑯᓪᓕ ᓂᐅᕕᖅᑕᐅᑎᑦᑎᓂᐊᕐᒪᑕ 

ᐅᕝᕙᓘᓐᓃᑦ ᐃᓕᓴᐃᔨᐅᓂᐊᖅᐸ? ᑖᓐᓇ 

ᑐᓴᕈᒪᖃᐅᔭᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᓇᓗᓇᐃᔭᐃᒃᑲᓐᓂᕐᓂᐊᖅᐸᕋ ᑕᐃᒪᐃᓕᐅᓚᖓᔪᒍ 

ᓱᓕᔪᖅ ᔩᓂ ᑖᓐᓇ ᐃᓕᓴᐃᔾᔪᑏᑦ 

ᓂᐅᕕᖅᑕᐅᓂᐊᖅᑐᖅ ᑲᖏᖅᓯᓂᕐᒥᐅᓄᑦ 

ᐊᑐᖅᑕᐅᓂᐊᕐᒪᑦ, ᑕᐃᑲᓂ ᓴᓇᐅᓂᕐᒧᑦ 

ᐃᓕᓴᐃᔾᔪᑏᑦ ᐋᖅᑭᒃᓯᓯᒪᔪᑦ ᐃᒡᓗᖃᖅᖢᑎᒃ ᑕᐃᒪ 

ᐃᓕᓴᐃᔾᔪᑎᒥᒃ ᐃᓂᖃᐅᕈᓐᓇᕐᓂᐊᖅᑐᑦ ᐊᒻᒪᓗ 

ᑕᐃᑲᓂ ᐃᓕᓴᐃᕕᒃᓴᐃᑦ ᐊᖏᕐᕋᖃᕈᓐᓇᕐᓗᑎᒃ 

ᐃᓕᓴᖅᑎᑕᐅᓂᐊᖅᑐᑦ ᑖᔅᓱᒥᖓ ᑕᐃᒪᓕ 

ᑐᓴᕐᓇᖅᑐᑎᒎᖅᑎᑕᐅᓂᐊᖅᑐᑦ ᑭᒃᑯᑐᐃᓐᓇᐃᑦ 

ᑕᐃᒪᐃᑦᑐᒥᒃ ᑕᐃᒪᐃᑦᑐᒥᒃ ᐊᐅᓚᑦᑎᔨᐅᒍᓐᓇᖅᑐᑦ 

ᑐᒃᓯᕋᕋᓱᐊᕈᓐᓇᕐᓂᐊᖅᑐᑦ ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖁᑎᑦ ᐃᒃᓯᕙᐅᑕᖅ. 

ᖃᐅᔨᒪᔫᒐᓗᐊᖅᑐᖓ ᐅᕙᖓ ᑭᑦᓄᓇᒃᑯᑦ  

ᐃᓱᒪᖅᓲᑎᒋᖏᒻᓇᑦᑎᒍᑦ ᒐᕙᒪᐅᑉᓗᑕ ᑭᓯᐊᓂᒃᓕ 

ᑕᐃᒪᓐᓇᐃᑦᑐᖃᖅᑎᓪᓗᒋᑦ ᑕᐃᑲᓂᑦᑕᐅᖅ 

ᐃᖃᓗᒃᑑᑦᓯᐊᕐᒥ ᐃᓕᓴᕐᕕᖃᑦᓯᐊᕆᑉᓗᓂ 

ᐃᓕᓴᖅᑐᓄᓪᓗᑦᑕᐅᖅ ᓇᔪᖅᑕᐅᑦᑎᐊᕈᓐᓇᖅᖢᓂ 

ᐃᓕᓴᕆᐊᕈᒪᔪᓄᑦ. ᒐᕙᒪᐅᓪᓗᑕᓗ 

ᓂᐅᕕᕆᐊᖃᓕᖅᖢᑕ ᑖᑉᓱᒥᖓ ᐃᓕᓴᐅᑎᒃᓴᒥᒃ 

ᑖᓐᓇᐃᑦᑐᖃᖅᑎᓪᓗᒍ ᓄᓇᕗᒥ 

ᐃᖢᐊᕆᑦᑎᐊᖏᒻᓇᒃᑯᓕ ᑖᒻᓇ ᐃᓱᒪᒋᔭᕋ 

ᐊᓂᑦᑐᒪᒐᒃᑯ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ ᓯᐅᑦᓴᒃ 

(ᑐᓵᔨᒃᑯᑦ) ᐅᖃᐅᓯᖃᕈᒪᖃᐅᕖᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ ᑕᐃᒫᒃ ᓱᓕᔪᑎᑦ 

ᑖᓐᓇ ᐃᓕᓴᐃᔾᔪᑎᒃᓴᓄᑦ ᑲᖏᖅᓯᓂᕐᒥ 

ᐊᑐᖅᑕᐅᓂᐊᕐᒪᑦ ᐊᒻᒪᓗ ᒪᑐᐃᖓᓂᐊᖅᖢᑎᒃ 

ᑕᐃᒃᑯᐊ ᑐᒃᓯᕋᕈᓐᓇᖅᑐᑦ ᐃᓕᓴᐃᔨᐅᒍᒪᓪᓗᑎᒃ. 

ᖃᐅᔨᒪᖁᔨᔪᖓ ᐱᐅᓂᖅᐹᓂᒃ ᐊᔪᖏᓐᓂᖅᐹᓂᒃ 

ᐃᓕᓴᐃᔪᓐᓇᖅᑐᓂᒃ ᐱᒐᓱᐊᕐᓂᐊᖅᑐᒍᑦ 

ᐅᔭᕋᖕᓂᐊᕐᕕᖕᓂ. ᑕᐃᒪ ᑭᑦᓄᓇᒃᑯᑦ ᓇᖕᒥᓂᖅ 

ᑐᒃᓯᕋᕋᓱᐊᕈᓐᓇᖅᑐᑦ. 

 

ᑕᐃᒫᒃ ᑲᔪᓯᕙᓪᓕᐊᓪᓗᑕ ᕿᒥᕐᕈᒃᑲᓐᓂᕐᓂᐊᕐᒥᒐᑦᑕ 

ᐃᓕᓴᐃᔾᔪᑎᓂᒃ ᐅᔭᕋᖕᓂᐊᕐᓂᐅᓂᕐᒥᒃ 

ᕿᑎᕐᒥᐅᓂᑦᑕᐅᖅ ᐃᓕᓴᖅᑎᑕᐅᒍᒫᕐᒥᔪᑦ 

ᕿᒥᕐᕈᔭᐅᒃᑲᓐᓂᕈᒫᕐᒥᔪᑦ ᐊᒃᓱᑲᓪᓚᒃ 

ᐱᒋᐊᖃᕐᓂᐊᕐᒪᑕ ᐃᓕᓴᐃᔾᔪᑎᒃᓴᓄᑦ ᓄᓇᕗᓕᒫᒥᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖁᖅ ᑭᐅᖃᑦᑕᕐᒪᑦ ᑕᐃᖕᓇ, 

ᐃᓂᕐᓂᕐᓄᑦ ᐃᓕᓴᖅᑐᓕᕆᓂᕐᒧᑦ ᒥᓂᔅᑑᔪᖅ…. 

ᕿᑎᕐᒥᐅᓂᑦ ᑭᓐᓄᓇᒃᑯᑦ ᓂᐅᕕᒻᒪᑕ ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᕐᓂᑕᐅᕙ ᑕᑦᓇᐃᑦᑐᒥ 

ᓂᐅᕕᖁᔭᐅᓪᓗᑎ ᐊᑐᖅᑕᐅᓂᐊᖅᑎᓪᓗᒍ ᑕᐃᑲᓂ 

ᐃᓕᓴᕐᕕᒻᒥ ᑲᖏᖅᖠᓂᕐᒥ? ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓᓕ 

ᒐᕙᒪᑎᒃᑯᓐᓄᑦ ᓂᐅᕕᖅᑕᐅᓚᐅᕐᒪᖔᖅ 

ᓇᒥᑐᐃᓐᓇᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᖁᔭᓐᓇᒦᒃ. ᐊᐱᖅᑯᑎᔅᓴᑦ. ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᐅᖅᑲᕙᓪᓚᐃᓕᕋᒪ. ᒥᓂᔅᑕ 

ᐃᓕᓴᕐᕕᔾᔪᐊᓕᕆᔨᒃᑯᓐᓂ ᑐᓵᑦᑎᐊᕋᒃᑯ. ᑖᓐᓇ 

ᓂᐅᕕᐊᔅᓴᖃᖅᑐᑦ ᓱᒻᒪᑦ ᓂᐅᕕᕈᒪᕙᑦ 

ᐃᓕᓴᐃᔾᔪᑎᔅᓴᒥᓐᓂᒃ ᑕᐃᑲᓐᖓᑦ ᐃᖃᓗᒃᑑᑦᑎᐊᕐᒥ 

ᓄᑦᑎᕐᓗᒍ? ᑕᐃᒫᒃ ᑐᓵᔪᔅᓴᐅᒻᒪᑕ ᑕᒪᒃᑯᓂᖓ 

ᑭᒃᑯᑐᐃᓐᓇᖅ ᒫᓐᓇ ᐱᒍᒪᔪᖅᑕᖃᖅᑐᔅᓴᐅᒻᒪᑦ. 

ᐅᓂᒃᑳᑎᐊᒃᑲᓐᓂᕈᓐᓇᖅᐸᖃᐃ ᒥᓂᔅᑕ 

ᖃᓄᐃᓕᐅᕐᒪᖔᑕ ᑖᒃᑯᐊ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᐅᓂᒃᑳᑎᐊᒃᑲᓐᓂᕋᓱᐊᕐᓂᐊᖅᐸᕋ. ᑐᒃᓯᕋᐅᑎᕗᑦ 

$850,000 ᓂᐅᕕᕐᓂᐊᕋᑦᑕ ᑲᖏᖅᓯᓂᕐᒥᐅᓄᑦ 

ᐃᓕᓴᐃᔾᔪᑕᐅᓂᐊᖅᑐᒥ. ᑕᐃᒪᐃᓕᐅᕌᓂᔅᓯᒪᓐᖏᑦᑐᑦ 

ᓱᓕ ᑐᒃᓯᕋᖃᑦᑕᓂᐊᖅᑐᑦ ᑐᓴᕐᓇᖅᑐᑎᒍ 

ᑭᒃᑯᑐᐃᓐᓇᐃᑦ ᐱᑯᒥᒍᓱᑦ ᓇᒻᒥᓂᖅ 

ᑎᒍᓯᒐᓱᐊᕐᓂᐊᖅᑐᑦ ᑎᒍᓯᒐᓱᐊᕈᓐᓇᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᐸᒌᖅᐸᑕ ᑕᐃᒫᒃ ᐱᐅᓂᖅᓴᖅ. ᖁᔭᓐᓇᒦᒃ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐊᐱᖅᑯᑎᔅᓴᑦ. (ᑐᓵᔨᑎᒎᓕᖅᑐᖅ) ᑲᑎᑦᑐᒋᑦ ᓄᓇᕗᑦ 

ᓯᓚᑦᑐᓴᕐᕕᒻᒧᑦ. ᒥᑭᓪᓕᒋᐊᖅᑕ $850,000-ᓂᑦ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑖᒃᑯᓇᓂ 

ᐱᓕᕆᕝᕕᓕᒫᒥ ᒥᑭᓪᓕᒋᐊᖅᑕᐅᔪᑦ $850,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖅ 2. ᒪᕐᕉᒃ. 

(ᑐᓵᔨᑎᒎᓕᖅᑐᖅ) ᐊᐅᓚᑦᑎᔾᔪᑎᔅᓴᓄᑦ 

ᐊᓯᔾᔨᖅᑕᐅᓯᒪᔪᑦ $10,905,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᓕᒐᒃᓴᖅ 13 

ᐅᐸᒍᓐᓇᕈᑦᑎᒍ ᐱᓯᒪᔭᔅᓯᓐᓂ. ᑲᔪᓯᔪᓐᓇᖅᓯᕕᑖ? 

(ᑐᓵᔨᑎᒎᓕᖅᑐᖅ)ᒪᓕᒐᒃᓴᖅ 13 - 

ᐃᓚᒋᐊᕈᑎᔅᓴᐅᔪᑦ (ᐊᐅᓚᓂᕐᒧᑦ ᒪᑭᒪᓂᕐᒧᓪᓗ) 

ᒪᓕᒐᖅ 2, 2011-2012, ᐃᓚᖓ 1. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 3. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ ᒪᒃᐱᖅᑐᕋᖓᓂ 2. 

ᐃᓚᓕᐅᑎᓯᒪᓂᖓ Schedule ᒪᒃᐱᖅᑐᕋᖓᓂ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐅᑎᕐᓗᑕ. ᓈᓴᐅᑎᖓ 4. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐱᖁᔭᒃᓴᖅ 13 ᐊᑕᖏᖅᖢᒍ 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᓕᒐᖅ ᒪᓕᓪᓗᒍ 62(2) 

ᑲᑎᒪᔨᕋᓛᑦ ᐊᖏᖅᑐᑦ ᒪᓕᒐᒃᓴᖅ 13 

ᐃᓕᔭᐅᑲᐅᑎᒋᔪᓐᓇᖁᓪᓗᒍ ᐅᖃᓕᒫᖅᑕᐅᓚᐅᖅᑐᓂ 

ᐱᖓᔪᒋᓕᖅᑕᖓᓐᓄᑦ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔨᕋᓛᑦ ᖃᓄᐃᑦᑐᒪᓕᖅᐱᓯ? 

ᒪᓕᒐᔅᓴᒧᑦ 14-ᒧᑦ ᒪᑐᐃᕈᑎᖏᑦᑕ ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 14 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2011-2012 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᑦᑐᖓ ᒪᓕᒐᒃᓴᖅ 14-ᒥ  

ᓴᖅᑭᑦᑎᒍᓐᓇᕋᒪ ᑮᓇᐅᔭᓂᑦ ᐃᓚᒋᐊᕈᑎᔅᓴᑦ 

ᐊᑭᑐᔫᑎᓄᑦ 2, 2011-2012-ᒧᓪᓗ. ᒪᓕᒐᒃᓴᖅ 14, 

$3,436,000 ᐊᑐᖅᑕᐅᓯᒪᓐᖏᑦᑐᓂᑦ 2011-12-ᒥ. 

ᐅᑯᐊ ᐃᓚᒋᔭᐅᕗᑦ: 

 

 ᑖᒃᑯᐊ ᑕᕝᕙ ᐅᑯᐊᖑᔪᑦ ᓱᓕᒃᑲᓐᓂ 

ᑎᑎᕋᖅᓯᒪᔪᑦ $850,000-ᓂᑦ 

ᑮᓇᐅᔭᓕᕆᔨᒃᑯᓐᓄᑦ ᓯᓚᑦᑐᓴᕐᕕᔾᔪᐊᒥ 

ᓂᐅᕕᕐᓂᐊᕐᒪᑕ ᐊᑭᑐᔫᑎᓂᑦ ᐱᖁᑎᓂᑦ 

ᐃᓕᓴᐃᔾᔪᑎᔅᓴᓂᑦ ᓄᑦᑎᖅᑕᐅᓂᐊᕐᓗᑎᑦ 

ᑖᒃᑯᓂᖓᓂ ᐊᐅᓚᑦᑎᔾᔪᑎᓂᑦ. 

 

 ᐲᖅᑕᐅᓪᓗᓂ ᐊᑭᑐᔫᑎᓂᑦ ᑖᒃᑯᐊ 

ᐱᖁᑎᓕᕆᔨᒃᑯᓐᓄᑦ $6,480,000-ᓂᑦ 

ᐃᓕᓴᖅᑐᓕᕆᔨᒃᑯᓐᓂ ᐊᒻᒪᓗ 

ᐃᓕᖅᑯᓯᓕᕆᔨᒃᑯᓐᓂ. 

 

 ᐲᖅᓯᒋᓪᓗᑎᑦ $1,806,000 

ᓄᓇᓕᓕᕆᔨᒃᑯᓐᓂ ᐊᔾᔨᒌᓐᖏᑦᑐᓂᑦ 

ᐱᓕᕆᐊᕆᔭᐅᔪᓂᑦ. ᑖᒃᑯᐊ 

ᐅᖓᕙᕆᐊᑎᑕᐅᓚᐅᖅᑐᑦ ᑕᒪᐅᖓ 2007 

ᑕᒪᐅᖓ ᐃᓚᒋᐊᖅᑕᐅᖁᔭᐅᓪᓗᑎᑦ 

2011-12-ᒧᑦ. ᑖᒃᑯᐊ 

ᑮᓇᐅᔭᐃᓕᕆᔾᔪᑎᑎᒍᑦ 2010-11-ᒥ 

ᐊᑐᖅᑕᐅᓂᐊᔪᔪᑦ ᐊᒻᒪᓗᑦᑕᐅᖅ 

 

 ᓱᓕᒃᑲᓐᓂ ᐱᒃᑲᓂᕐᓂᐊᕐᒥᔪᑦ $4 ᒥᓕᐊᓐ 

ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓂᓪᓗᑦᑕᐅᖅ ᐃᖃᓗᓐᓂ 

ᒥᑦᑕᕐᕕᓕᐅᕐᓂᐊᕐᒪᑕ P-3 

ᓴᓇᔭᐅᓂᐊᖅᑎᓪᓗᒍ ᑖᓐᓇ. 

 

ᑕᕝᕙ ᒪᑐᐃᖓᖅᐳᒍᑦ ᐅᖃᐅᓯᔅᓴᖃᖅᑐᓄᑦ ᐊᒻᒪᓗ 

ᐊᐱᖅᑯᑎᔅᓴᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᒃᓗᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᑎᓴᒪᑎᒪᓂᐅᓂᖓ 

ᓯᕿᓂᕈᑎ ᑕᑯᓪᓗᒍ ᓄᖅᑲᓚᐅᑲᒍᒪᓕᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓄᖅᑲᕈᒪᓕᖅᑐᒧᑦ. ᐊᐃᕙᑲᑕᒍᑕᐅᒍᓐᓇᖏᑦᑐᖅ. 

ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᑕᕝᕙ ᓇᖏᖅᓯᓚᖓᓕᖅᐳᖓ 

ᐱᐊᓂᓐᓂᐊᕋᑦᑕ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᖅᑎ. 

ᑲᑎᒪᔾᔪᑎᔅᓴ 20. ᐅᓂᒃᑳᖏᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᐃᓄᒃ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᒥᐅᖅᑲᐅᒻᒪᑕ ᒪᓕᒐᒃᓴᖅ 

13, 14 ᐊᒻᒪ 15. ᐊᒻᒪᓗ 

ᓄᖅᑲᕆᐊᕈᑎᒋᒍᒪᓕᖅᑐᒋ5 ᐱᖁᔭᔅᓴᖅ 13, 

ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓯᓪᓗᓂ ᐊᒻᒪᓗ 

ᐱᖁᔭᔅᓴᖅ 15. ᐱᖓᔪᐊᓂᑦᑕᐅᖅ 

ᐅᖃᓕᒫᖅᑕᐅᒍᓐᓇᖅᓯᔪᑦ ᐋᖅᑭᒋᐊᕐᓂᖓ ᒪᓕᓪᓗᒍ. 

ᐅᖃᖅᑏ, ᐋᖅᑭᒋᐊᖅᑐᒍ 15 ᒪᕐᕉᓐᓂᒃ 

ᐱᖁᔨᕗᖔᖅᑐᖃᖅᑲᐅᒻᒪᑦ. ᐊᒻᒪ ᐅᖃᖅᑏ 

ᐱᖁᔨᕗᖓ ᑖᒃᑯᐊ ᐅᓂᒃᑳᖏᑦ 

ᑲᑎᒪᑐᐃᓐᓇᖅᑲᐅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᐃᑉᐲᔪᖃᖅᑳ? ᒥᔅᑕ ᑕᐹᕐᔪᒃ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ? ᓈᒻᒪᓴᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 13 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 2, 2011-2012 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗ ᐊᐃᑉᐱᑕᐅᓪᓗᖓ ᑲᖏᕐᖠᓂᐅᑉ 

ᓂᒋᐊᓄᑦ ᐊᑎᑭᕋᕐᔪᐊᒧᑦ. ᐃᓚᒋᐊᕈᑎᔅᓴᐅᔪᑦ 

ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ 2011-12, 

ᐱᖓᔪᐊᓐᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ, 

ᓈᒻᒪᓴᖅᑐᑦ? ᓈᒻᒪᓴᖏᑯᑦ? ᑖᓐᓇ ᒪᓕᒐᒃᓴᖅ 13 

ᐊᖏᖅᑕᐅᑐᐃᓐᓇᕆᐊᖃᓕᖅᑐᖅ ᑲᒥᓴᓇᒧᑦ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓂᑦ 

ᐅᖃᔨᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗ ᐊᐃᑉᐱᑕᐅᓪᓗᖓ ᑲᖏᕐᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 15, 

ᐊᑭᑐᔫᑎᓄᑦ 2012-13 ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐱᖁᔨᕗᖔᕈᒻᒧᑦ. ᓂᕈᐊᕈᒪᔪᖃᓕᕐᒪᑦ. ᓈᒻᒪᓴᖅᑐᑦ? 

ᓈᒻᒪᓴᖏᑦᑐᑦ? ᐱᖁᔨᕗᖔᖔᕈᑦ ᑲᔪᓯᔪᖅ. 

ᒪᓕᒐᒃᓴᖅ 15. ᐊᖏᖅᑕᐅᑐᐃᓐᓇᕆᐊᖃᓕᖅᑐᖅ 

ᑲᒥᓴᓇᒧᑦ. ᐱᖓᔪᐊᓂᑦ ᐅᖃᔨᒫᖅᑕᐅᓂᖏᑦ 

ᒪᓕᒐᒃᓴᐃᑦ. 

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᐅᑐᐱᕆ 28-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 22 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᑕᓪᓕᕐᒥᕈᕋᓱᐊᕐᓂᖓᓂᑦ 9:00-ᒨᖅᑲᑦ 

ᐱᒋᐊᓛᕐᒥᔪᒍᑦᔭ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᐳᖅ 18:04ᒥ



 

 

 


